
ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 2, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐅᓐᓄᓴᒃᑯᑦ. ᐊᐱᕆᔪᒪᔭᕋ ᐊᓚᕋᓚᒃ ᒪᑐᐃᕐᓂᖓᓄ ᑐᒃᓯᐊᑎᑦᑎᓗᓂ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖏᒋᑦᓯ. ᐅᓐᓄᓴᒃᑯᑦ ᓯᕗᓕᖅᑏ, ᐊᖓᔪᖅᑳᑦ ᐃᓚᒋᔭᐅᔪᑦ. 
ᑲᑎᒪᒃᔪᑎᒃᓴᓅᕐᓗᑕ. ᐃᓚᖓ 2. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐸᕋᐅᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 061 - 2(2): ᐊᑲᐅᓯᓴᕐᕕᒃ ᐊᐅᓪᓛᖅᑕᐅᓂᖅ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐅᔾᓗᒥ ᓂᑯᕕᑉᐳᖓ ᐅᖃᐅᔨᔪᒪᓪᓗᖓ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ ᐊᐅᓚᑦᓯᓕᕐᓂᐊᖅᑐᑦ ᐊᑲᐅᓯᓴᕐᕕᒃ ᐃᓕᖅᑯᓯᕐᓗᖅᑐᓄ ᐱᓕᕆᕕᒻᒥᒃ 
ᐱᒋᐊᕐᓗᓂ ᐃᐳᕈ 1, 2005, ᐸᐃᕆᔭᐃᑦ ᑎᒍᒻᒥᕕᒃ ᑎᒥᖓᓄᑦ. ᐊᖓᔪᖅᑳᖑᔪᑦ ᑖᔅᓱᒥᖓ ᐊᖏᖅᓯᒪᔪᑦ.  
 
ᐸᐃᕆᔭᐃᑦ ᑎᒍᒻᒥᕕᒃ ᐃᓐᓇᑐᖃᕐᓄᑦ ᑎᒥᖓ ᐊᖅᑐᖅ ᑲᒪᒋᔭᐅᒋᐊᖃᕐᓂᖏᑦ ᐊᐅᓚᓕᖏᓐᓄ ᐊᐅᓛᖅᑕᐅᔭᕆᐊᓖᑦ 
ᐱᓕᕆᕕᒻᒧ. ᖃᓄᐃᓕᖓᓂᖏ ᐊᒻᒪ ᐱᔭᕆᐊᖃᕐᓂᖏᑦ ᑲᑎᖓᔪᓂ ᐊᑲᐅᓴᕐᓯᕕᒃ ᐱᑲᔪᖅᑕᐅᓂᖃᕆᐊᖃᕐᒪᑕ 
ᐊᑐᐃᓐᓇᐅᓂᖅᓴᓂ ᐋᓐᓂᐊᖅᑐᓕᕆᔨᒃᑯᓐᓂ ᐊᒻᒪ ᐃᓅᓯᓕᕆᔨᒃᑯᓐᓂ ᐊᑐᖏᖔᕐᓗᑎ ᓄᓇᓕᒻᒥ ᑎᒥᐊᔪᒥ. 
 
ᐃᓐᓇᑐᖃᒃᑯᑦ ᑎᒥᖓᑦ, ᐋᓐᓂᐊᖅᑐᓕᕆᔨᒃᑯ ᐊᒻᒪ ᐃᓅᓯᓕᕆᔨᒃᑯᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐅᖃᖃᑎᒌᒃᓯᒪᔪᑦ ᐊᐅᓛᖅᑕᐅᕙᓪᓕᐊᓂᖓᓂ ᐊᒻᒪ ᐊᑦᑐᖅᑕᐅᓂᕆᔭᖏᓐᓂ ᐃᖅᑲᓇᐃᔭᖅᑎᓂ. ᐃᖅᑲᓇᐃᔭᖅᑏᑦ 
ᐊᑐᕆᐊᓕᖏᓐᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᓚᐅᖃᑕᐅᓯᒪᒻᒥᔪᑦ ᐱᕙᓪᓕᐊᓂᕆᔭᖓᓂ. 
 
ᐅᖃᖅᑎ, ᐱᓯᒪᐃᓐᓇᖅᑕᐅᒐᓱᓐᓂᐊᖅᑐᑦ ᒫᓐᓇᐅᔪᒥ ᐃᖅᑲᓇᐱᔭᖅᑏᑦ ᐊᑲᐅᓴᖅᓯᕕᒻᒥ ᐋᖅᑭᒋᐊᖅᓯᒪᓗᑎ 
ᐃᖅᑲᓇᐃᔮᑉ ᖃᓄᐃᓘᕆᐊᖃᕐᓂᖏᓐᓂ ᐊᒻᒪ ᐃᓕᓐᓂᐊᕋᒃᓴᑕᖃᕐᓗᓂ ᒫᓐᓇᐅᔪᒥ ᐃᖅᑲᓇᐃᔭᖅᑎᓄ 
ᐃᖅᑲᓇᐃᔮᖅᑖᕈᓐᓇᓂᐊᕐᖓᑕ ᓄᓇᕗᑦ ᒐᕙᒪᒃᑯᖏᓐᓂ. 

ᐊᒃᓱᕈᓐᓂᐊᕋᑦᑕ ᑲᒪᑦᑎᐊᓂᕐᒥ ᐃᓄᓐᓂ ᐊᔪᕈᑎᖃᖅᑐᓂ ᓇᒻᒥᓯᓂᖅ ᐃᓅᓇᓱᐊᕐᐸᑦᑐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐸᕋᐅᓐ ᐊᖓᔪᖅᑳᑉ ᐅᖃᐅᓯᒃᓴᖏᑦ. ᑕᐹᕐᔪᒃ. 
 
ᐊᖓᔪᖅᑳᑦ ᐅᖃᐅᓯᖏᑦ 062 - 2(2): ᐊᑯᓂᐅᔪᒧ ᐃᖅᑲᓇᐃᔭᖅᓯᒪᓂᕐᒧ ᐱᔾᔪᓯᐊᑦ 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᒥ ᐃᓕᓴᖅᓯᒍᒪᔪᖓ ᐱᓇᓱᐊᕐᓂᖏᓐᓄ 
ᐃᖅᑲᓇᐃᔭᖅᑎᑎᓐᓂ ᐊᑯᓂᐅᔪᒥ ᐃᖅᑲᓇᐃᔭᖅᓯᒪᓕᕐᑐᑦ ᐃᖅᑲᓇᐃᔭᕐᕕᑎᓐᓂ. 
 
ᐊᑯᓂᐅᔪᒥ ᐃᖅᑲᓇᐃᔭᒃᓂᕐᒧ ᐱᔾᔪᓯᐊᑦ ᐃᓕᓴᖅᓯᔪᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᓯᒪᓕᕐᑐᑦ 5, 10, 15, 20, 
25, ᐊᒻᒪ 30 ᐊᕐᕌᒍᓂ ᓄᓇᕗᑦ ᒐᕙᒪᒃᑯᖏᓐᓄ ᐊᒻᒪ ᓄᓇᑦᓯᐊᑉ ᒐᕙᒪᒃᑯᖏᓐᓄ 18-ᓂ ᓄᓇᓕᓐᓂ ᓄᓇᕗᒻᒥ 
ᖃᓂᒋᔮᓃᑦᑐᓂ 360 ᐃᖅᑲᓇᐃᔭᖅᑎᓂ. 
 
ᐅᖃᖅᑎ, ᒫᓂᐊᕐᕌᒍᒥ ᐱᔾᔪᓯᐊᖑᓂᐊᖅᑐᑦ, ᐃᓕᓴᕆᔪᒪᔭᒃᑲ ᑎᓴᒪᑦ 30-ᓂ ᐊᕐᕌᒍᓂ ᐱᔾᔪᓯᐊᕐᓂᐊᖅᑐᑦ. ᕼᐊᑐ ᐋᓐ 
ᓯᕗᐃᓐᑕᓐ ᐃᖃᓗᓐᓂ ᐃᖅᑲᓇᐃᔭᖅᑐᖅ ᐋᓐᓂᐊᖅᑐᓕᕆᔨᒃᑯᓂ. ᑖᒡ ᑯᕌᔅᓕ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᕋᖅᑎᒃᑯᓐᓂ ᐃᖃᓗᑦᑑᑦᑎᐊᒥ, ᐊᒻᒪ ᐃᓕᓴᐃᔩᑦ ᔮᓂ ᒦᑯ ᓴᓂᑭᓗᐊᕐᒥ ᐊᒻᒪ ᒥᐅᕆ ᕼᐊᑦᓴᓐ ᑭᙵᕐᓂ. 
 
ᐅᖃᖅᑎ, ᐅᓪᓛᒥ 110 ᐅᖓᑖᓃᑦᑐᑦ ᐃᖅᑲᓇᐃᔭᖅᑏᑦ ᐱᓚᐅᕐᑐᑦ 5 ᐊᒻᒪ 10 ᐊᕐᕌᒍᓂ ᐃᖅᑲᓇᐃᔭᖅᓯᒪᓂᕐᒧ 
ᒫᓂ ᐃᖃᓗᓐᓂ. ᐱᔾᔪᓯᐊᓚᐅᕐᒥᔪᑦ ᐃᑉᐱᐊᔪᒻᒥ, ᐊᕐᕕᐊᑦ, ᖃᒪᓂᑦᑐᐊᖅ, ᐃᖃᓗᑦᑑᑦᑎᐊᖅ, ᑭᙵᐃᑦ, ᓴᓪᓖᑦ, 
ᐅᖅᑐᖅᑑᖅ, ᐸᓐᓂᖅᑑᖅ, ᑲᖏᕐᖠᓂᖅ, ᓇᐅᔮᑦ ᐊᒻᒪ ᑕᓗᕐᔪᐊᖅ. 
 
ᖁᔭᓐᓇᒦᕈᒪᔭᒃᑲ ᐃᓚᒋᔭᐅᓚᐅᕐᑐᑦ ᐱᖃᑕᐅᔪᓐᓇᓚᐅᕐᒪᑕ ᑖᒃᑯᓂ ᐱᔾᔪᓯᐊᖅᑎᑦᑎᓂᕐᒥ. ᐊᑯᓂᐅᔪᒧ 
ᐃᖅᑲᓇᐃᔭᕐᓂᕐᒧ ᐱᔾᔪᓯᐊᕐᓂᐊᕐᑐᑦ ᑲᖏᕐᑐᒑᐱᒃ, ᓴᓂᕋᔭᒃ, ᐃᒡᓗᓕᒃ ᐊᒻᒪ ᒥᑦᑎᒪᑕᓕᒻᒥ. 
 
ᐅᖃᖅᑎ, ᖃᐃᖁᒍᒪᑦᓯᐊᖅᐸᔅᓯ ᒪᓕᒐᓕᐅᖅᑎᓕᒪᐅᔪᓯ ᐊᑯᓂᐅᔪᒥ ᐃᖅᑲᓇᐃᔭᒃᓂᕐᒧ ᐱᔾᔪᓯᐊᑦ ᐃᓕᓴᖅᓯᔪᓄᑦ 
ᐃᖅᑲᓇᐃᔭᖅᑎᓄᑦ ᑐᓂᔭᐅᓂᐊᖅᑐᑦ 15, 20, 25 ᐊᒻᒪᓗ 30-ᓄᑦ ᐊᕐᕌᒍᓄᑦ ᐃᖅᑲᓇᐃᔭᕐᓂᕐᒧᑦ ᑐᓂᔭᐅᓂᐊᕐᒪᑕ 
ᐃᖃᓗᓐᓂ. ᐱᒋᐊᕐᓂᐊᖅᑐᖅ ᐅᓐᓄᒃᑯᑦ Frobisher Inn-ᒥ ᐱᒋᐊᕐᓗᓂ 6:30-ᒥ. ᓂᕆᐅᑉᐳᖓ ᐃᓕᑦᓯ ᑕᐃᑲᓂ 
ᑕᑯᓂᐊᕋᑦᑎᒋᑦ. 
 
ᐅᖃᖅᑏ, ᐃᓕᓴᖅᓯᖃᑎᒋᓚᒃᓯ ᐊᒃᓱᕈᕐᓂᖏᓐᓂ ᐃᖅᑲᓇᐃᔭᖅᑎᑎᓐᓂ ᐱᒻᒪᕆᒋᓛᕆᔭᕗᑦ. ᖁᔭᓐᓇᒦ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᕐᔪᒃ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐃᓚᖓ 3. ᐃᓚᒋᔭᐅᔪᑦ ᐅᖃᐅᓯᒃᓴᖏᑦ. 
ᐹᓇᐸᔅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 131 - 2(2): ᐃᑉᐱᐊᔪᒻᒥ ᑭᓈᓗᖃᕐᕕᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᒪᑭᕐᐳᖓ ᐱᔾᔪᑎᖃᖅᑐᖓ ᐃᑉᐱᐊᔪᒻᒥ ᑭᓈᓗᖃᕐᕕᒃ. ᐅᓇ 
ᓯᕗᓪᓕᖅᐹᖑᖏᒻᒪᑦ ᓴᖅᑭᑎᒃᓯᒪᔭᕋ ᒪᓕᒐᓕᐅᕐᕕᒻᒥ. ᖃᐅᔨᒪᒐᒪ ᐃᒥᕐᓱ ᐊᒻᒪ ᑭᓈᓗᓕᕆᓂᕐᒧ ᐱᓕᕆᐊᑦ 
ᓄᓇᓕᒐᔭᐅᔪᓂ ᐃᑲᔪᕐᓂᖃᖃᑦᑕᕐᖓᑕ ᒐᕙᒪᑐᖃᒃᑯᓐᓂ ᓄᓇᓕᒻᒥ ᓇᑦᑎᖅᔭᐅᓂᖏᓐᓄ ᑮᓇᐅᔭᓂ. 
 
ᐅᖃᖅᑎ, ᑮᓇᐅᔭᖃᖅᑎᑕᐅᓂᐅᔪᑦ ᑭᓈᓗᓂᕆᓂᕐᒧ ᐊᒻᒪ ᐊᑦᑕᖅᑐᐅᓂᓕᕆᓂᕐᒧ ᐃᑉᐱᐊᔪᒻᒥ ᐱᖃᓯᐅᑎᓯᒪᖏᒻᒪᑕ 
ᐊᖏᔫᑎᓄ ᓇᓚᐅᑦᑖᖅᑕᐅᓯᒪᔪᓄ 2002-03. ᑕᐃᒪᙵᓂ ᑮᓇᐅᔭᐃᑦ ᐱᓕᕆᐊᓄ ᐊᐅᓪᓛᖅᑕᐅᕙᑦᑐᑦ ᐊᓯᐊᓄ 
ᐊᕐᕌᒍᒧ ᐊᑐᖅᑐᒃᓴᓂ ᐊᒻᒪ ᑮᓇᐅᔭᖃᖅᑎᑕᐅᓂᐅᔪᑦ ᐃᓚᒋᐊᖅᑕᐅᕙᑦᑐᑎ ᑐᐊᕕᕐᓇᑐᒃᑯᑦ. 
 
ᑎᑎᖅᑲᐅᓯᐊᖅ ᐊᖓᔪᖅᑳᒥ ᔪᓚᐃ 2004 ᓇᓗᓇᐃᖅᓯᓚᐅᕐᒪᑦ ᑐᐊᕕᓐᓇᖅᑐᓄᑦ ᑮᓇᐅᔭᐃᑦ 
ᐃᓚᓕᐅᔾᔭᐅᓕᓚᐅᖅᑐᑦ ᐱᓕᕆᐊᒃᓴᒧᑦ ᐊᒻᒪᓗ ᐱᓕᕆᓂᕐᒧᑦ ᖃᐅᔨᓴᕐᓂᐅᔪᖅ ᐱᑕᖃᕆᐊᖃᕋᔭᖅᑐᓂ. 
 
ᑎᑎᖅᑲᐃᑦ ᔮᓄᐊᓕᒥ ᑕᒫᓂ ᐊᕐᕌᒍᑦᑎᓐᓂ ᓇᓗᓇᐃᖅᓯᓯᒪᓚᐅᕐᒥᔪᑦ ᑮᓇᐅᔭᐃᑦ ᐲᖅᑕᐅᓂᐊᕐᕆᐊᖏᓐᓂᒃ 
ᐱᓕᕆᐊᒃᓴᓂᒃ ᐱᑦᔪᑎᒋᓪᓗᒍ ᐊᑦᑎᓂᖅᓴᐅᓂᖓᓄᑦ ᓂᕆᐅᒋᔭᐅᓚᐅᖅᑑᑉ ᓂᐅᕕᐊᒃᓴᒐᓚᓐᓄᑦ ᓈᒻᒪᒋᔭᐅᓯᒪᔪᖅ 
ᐊᒻᒪᓗ ᐊᒥᐊᒃᑯᑕᖃᓚᐅᖅᑐᓂᓗ. 
 
ᑎᑎᖅᑲᐃᑦ ᐱᓯᒪᔭᒃᑲ ᐱᓇᓱᐊᕈᓯᐅᓚᐅᖅᑐᓂ ᑕᑯᒃᓴᐅᑎᑦᑎᔪᑦ ᒥᑭᓪᓕᒋᐊᕐᕈᑎᒃᑲᓐᓂᐅᔪᓂᒃ ᑮᓇᐅᔭᖏᑎᒍᑦ 
ᐱᓕᕆᐊᒃᓴᐅᔫᑉ, ᓇᓗᓇᐃᖅᓯᓪᓗᓂ ᑕᐃᒫᓯᑦ ᑮᓈᓗᖃᕝᕕᐅᔪᖅ ᖃᐅᔨᓴᖅᑕᐅᔭᕆᐊᖃᒃᑲᓂᕐᓂᐊᕐᓕᕐᓂᖓᓂᒃ 
ᓴᓇᓯᒪᓂᒃᑯᑦ ᑕᒫᓂ ᐊᐅᔭᒥ. 
 
ᐅᖃᖅᑎ, ᒪᓕᒐᓕᐅᖅᑏᑦ ᐃᖅᑲᐃᓂᐊᖅᑐᑦ ᑕᐃᒃᑯᐊ ᕼᐋᒻᒪᒃᑯᖏᑦ ᐃᑉᐱᐊᕐᔪᒻᒥ ᖃᐅᔨᒃᑲᑦᑕᐅᓚᐅᖅᑐᑦ ᐊᐅᔭᖓᓂ 
2003 ᑕᐃᓐᓇ ᑭᓈᓗᖃᕝᕕᒃ ᓈᒻᒪᖏᒋᐊᖓᓂᒃ ᒑᕙᒪᑐᖃᒃᑯᑦ ᒪᓕᒐᖏᑎᒍᑦ ᐊᒻᒪᓗ ᕼᐋᒻᓚᒃᑯᑦ ᐱᓕᕆᔨᖏᑦ 
ᐊᓄᓪᓚᒃᓰᕕᒻᒦᑐᐃᓐᓇᕆᐊᖃᕐᓂᖏᓐᓂᒃ ᐱᒋᐊᖅᑕᐅᖏᑉᐸ ᑕᒪᓐᓇ ᐊᑲᐅᖏᓕᐅᕈᑕᐅᔪᖅ. 
 
ᓇᓗᓕᕋᒪ ᓯᕗᓪᓕᐅᔾᔭᒃᓴᐅᑎᑕᐅᓂᖓᓂᒃ ᑖᒃᓱᒪ ᐱᓕᕆᐊᒃᓴᐅᑉ. 2005-2010 ᐊᑭᑐᔪᓄᑦ ᐸᕐᓇᒍᑎᖓ 
ᐱᑕᖃᖏᒻᒪᑦ ᐊᓯᒃᑲᓐᓂᖏᓐᓂᒃ ᑮᓇᐅᔭᓂᒃ ᓴᓇᓯᒪᓂᒃᑯᑦ ᖃᐅᔨᓴᖅᑕᐅᓂᕐᒥᒃ. ᑎᑎᖅᑲᐅᓯᐊᖑᖃᑦᑕᖅᓯᒪᔪᑦ 
ᒥᓂᔅᑕᒥᒃ ᐊᒃᓲᓗᐊᖏᑦᑐᖅ ᓇᓗᓇᐃᖅᓯᓯᒪᔪᑦ ᐅᓪᓗᒥᐅᔪᖅ ᖃᓄᐃᓕᖓᓂᖓᓂᒃ ᐱᓕᕆᐊᒃᓴᐅᑉ. 
 
ᐅᖃᖅᑎᑦᑎᐄᓚᒋᐊᕈᑎᑦ ᒥᓂᔅᑕ ᐊᐱᖅᓱᑲᓐᓂᕐᓂᐊᖅᑕᕋ ᑕᒪᑐᒧᖓ ᓈᒻᒪᓕᖅᐸᑦ ᐊᐱᖅᓱᖅᕕᕗᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᓘᒃᑲᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 132 - 2(2): ᓄᑖᑦ ᑲᑎᒪᔩᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᐅᖃᐅᓯᖃᕈᒪᓪᓗᖓ ᓄᑖᓂᒃ ᑲᑎᒪᔨᐅᓕᖅᑐᓂᒃ 
ᓂᕈᐊᖅᑕᐅᓚᐅᖅᑐᑦ ᐅᖅᓱᖅᑑᒥ ᑖᒃᑯᓄᖓ ᑲᒋᕐᖢᒃ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐᑯᓐᓄᑦ, ᔭᐃᒥᓯ ᕿᑦᓱᐊᓕ, 
ᐊᖓᔪᖅᑳᖓ, ᐃᓄᒃ ᐸᐅᓗᓯ, ᑐᒡᓕᐊ, ᔫᓯᑉ ᐊᒡᓗᒃᑲᖅ, ᑮᓇᐅᔭᓕᕆᔨ ᐊᒻᒪᓗ ᑲᑎᒪᔨᐅᔪᑦ ᑕᐃᕕᑦ ᐳᐊᕐᑐᕐ, ᐸᐅᓚ 
ᐃᕼᐃᑐᖅ, ᐅᐊᓕ ᐳᐊᕐᑐᕐ, ᑖᓂ ᐅᒃᐱᒃ ᐊᒻᒪᓗ ᐋᑐᕈ ᐳᐊᕐᑐᕐ.  

ᐱᕙᓪᓕᐊᑎᑦᑎᓇᓱᐊᕐᒪᑕ ᑯᐊᐳᕇᓴᒥᒃ ᐃᑲᔪᖅᑐᐹᓘᓂᐊᖅᑐᖅ ᐅᔭᕋᓐᓂᐊᕐᓂᖅ ᓱᓕᕆᑦᓴᓕᐅᕐᓂᐊᕐᓂᖓᓂᒃ. 
 
ᖁᕕᐊᓚᐅᖅᐳᖓ ᑐᓴᕆᐊᔅᓴᖅ ᓄᑖᖑᔪᑦ ᑲᑎᒪᔨᕋᓛᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 133 - 2(2): ᓇᓄᐃᑦ ᑰᑕᖓ ᐊᒥᓱᕈᕆᐊᖅᑕᐅᓂᖓ ᓴᓂᑭᓗᐊᒧᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᑉᐸᒃᓴᖅ, ᐊᐱᖅᑯᑎᖃᓚᐅᕐᕋᒪ ᐊᖓᔪᖅᑳᖓᓐᓄᑦ ᐊᕙᑎᓕᕆᔨᒃᑯᑦ 
ᑕᒪᑐᒧᖓ ᓇᓄᐃᑦ ᐊᐅᓚᑕᐅᓂᖏᓐᓄᑦ ᕼᐊᑦᓴᓐ ᐃᒪᖓᓂ. 
 
ᐊᓕᐊᓇᐃᒍᓱᓚᐅᕐᕋᒪ ᑐᓴᖅᑐᒍ ᐊᖓᔪᖅᖄᖓ ᐊᕙᑎᓕᕆᔨᒃᑯᑦ ᓇᓗᓇᐃᖅᓯᒻᒪᑦ ᐅᓄᖅᓯᒋᐊᕐᓂᖓᓂᒃ ᓄᓇᕗᒻᒥ 
ᐅᓄᕐᓂᕆᔭᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᓇᓄᕐᓄᑦ. ᑭᓯᐊᓂᓕ, ᓂᕈᐊᖅᑎᒋᓯᒪᔭᒃᑲ ᓴᓂᑭᓗᐊᒥ 
ᐃᓱᒫᓘᑎᖃᖅᓯᒪᒻᒪᑕ ᐅᓂᖅᓯᒋᐊᖅᑕᐅᖏᓐᓂᖏᓐᓄᑦ ᓂᒋᐊᓂ ᕼᐊᑦᓴᓐ ᐃᒪᖓᑕ. 
 
ᐅᖃᖅᑎ, ᐃᓚᒋᐊᕈᑎᑦ ᑐᑭᓯᔪᖓ ᐅᓄᖅᓯᒋᐊᖅᑕᐅᓚᐅᖏᑦᑐᑦ ᓄᓇᓕᖁᑎᒐ ᐱᑦᔪᑎᒋᓪᓗᒍ ᐊᒥᓲᓂᖏᓐᓄᑦ 
ᖃᐅᔨᓴᖅᑐᖃᕆᐊᖃᕐᓂᖓᓄᑦ ᓴᓂᑭᓗᐊᒥ. 
 
ᖁᔭᓐᓇᒦᕈᒪᓪᓗᒍ ᐊᖓᔪᖅᑳ ᐃᑲᔪᕐᓂᕆᔭᖓᓄᑦ ᓴᓂᑭᓗᐊᒥᐅᓂᒃ ᐸᕐᓇᐃᓂᖃᑦᑎᓪᓗᒋᑦ ᑲᑎᒪᓂᕐᒥᒃ 
ᐅᖄᓚᐅᑎᒃᑯᑦ ᑕᒪᑐᒧᖓ ᒫᓐᓇᕋᑖᖑᔪᖅ. ᓴᓂᑭᓗᐊᒥᐅᑦ ᐅᑉᐱᕈᓱᒃᑎᐊᕐᒪᑕ ᐊᒥᓲᓂᖏᑦ ᓇᓄᐃᑦ 
ᐊᒥᓱᕈᑉᐹᓕᖅᓯᒪᒻᒪᕆᒻᒪᑕ. ᐅᕙᖓᓗ ᐃᖅᑲᐅᒪᔪᖓ ᐃᓕᓐᓂᐊᖅᑎᐅᑎᓪᓗᖓ 1960-ᖏᓐᓂ, ᓇᓄᐃᑦ 
ᐊᒥᓲᓗᐊᓚᐅᖏᑦᑐᑦ. 
 
ᐅᖃᖅᑎᑦᑎᐄᓚᒋᐊᕈᑎᑦ ᒪᓕᓪᑐᒍ ᒫᓐᓇᐅᔪᖅ ᑐᑭᑖᖃᑎᒌᒍᑎᐅᓯᒪᔪᖅ ᐊᐅᓚᑦᑎᓂᕐᒧᑦ ᓂᒋᐊᓂ ᕼᐊᑦᓴᓐ ᐃᒪᖓᑕ 
ᓇᓄᐃᑦ ᐊᒥᓲᓂᖏᓐᓂᒃ, ᑐᕌᕋᓱᐊᖅᑕᖓ ᐱᓕᕆᕕᖓᑕ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖃᕐᓗᑎᒃ ᐊᒥᓲᓂᖏᓐᓂᒃ 
ᐊᕐᕌᒍᑦ 15 ᐊᓂᒍᕋᐃᑉᐸᑕ ᓈᓴᐅᑎᖏᓐᓂᒃ ᓇᓗᓇᐃᖅᓯᓂᐊᕐᒪᑕ, ᐊᒻᒪᓗ ᐃᓅᔪᐃᑦ ᖃᑦᑎᐅᓂᖏᓐᓂᒃ ᐊᒻᒪᓗ 
ᑐᖁᓯᒪᔪᑦ ᐊᒥᓲᓂᖏᑎᒍᑦ. ᐱᒋᐊᖅᕕᐅᒍᒫᓐᓂᐊᖅᑐᖅ ᖃᐅᔨᓴᖅᑕᐅᓂᐊᕐᓂᖏᓐᓄᑦ ᓇᓄᐃᑦ 2005-ᖑᔪᖅ. 
 
ᐅᖃᖅᑎ, ᐊᓕᐊᓇᐃᒍᓱᖅᑲᐅᒐᒪ ᒥᓂᔅᑕ ᑐᓴᐅᒪᑦᑎᑦᑎᔪᒪᓂᖓᓄᑦ ᐅᕙᓐᓄᒃ ᐊᒻᒪᓗ ᓄᓇᓕᓐᓂᑦ ᐊᒻᒪᓗ 
ᐱᖃᑕᐅᓗᓂ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᐹᕐᔪᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 134 - 2(2): ᓄᓇᖃᖅᑳᖅᓯᒪᔪᑦ ᑕᑯᓐᓇᒐᒃᓴᖁᑎᖏᑦ 

ᑕᑯᒃᓴᐅᑎᑕᐅᖃᑦᑕᕐᓂᖏᑦ ᖃᓪᓗᓈᑎᑐᐃᓐᓇᖅ 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᖃᓕᒫᓚᐅᖅᑐᖓ ᓄᓇᕗᒻᒥ 
ᓂᐅᔅ ᓄᐊᑦ ᐱᕙᓪᓕᐊᔪᖁᑎᖏᓐᓂᒃ ᓴᖅᑭᑕᐅᓚᐅᖅᑐᑦ ᕖᕗᐊᓕ 28-ᒥ, ᐅᖃᖅᓯᒪᒻᒪᑦ ᓂᕈᐊᖅᑕᐅᕕᒋᓯᒪᔭᕋ 
ᐃᒡᓗᓕᒃ, ᐱᓗᐊᖅᑐᓂ ᐃᓱᒪ ᑕᕐᕆᔮᔅᓴᓕᕆᔨᒃᑯᑦ, ᐅᖃᖅᓯᒪᓚᐅᖅᒪᑦ ᑖᒃᑯᐊ ᓄᓇᖃᖅᑳᖅᓯᒪᔪᑦ 
ᑕᑯᓐᓇᒐᒃᓴᖁᑎᖏᑦ ᑕᓚᕖᓴᒃᑯᑦ  

ᓄᑖᓂᒃ ᒪᓕᒐᖃᓕᕐᓂᖏᓐᓂᒃ ᑕᒪᓐᓇ ᑕᑯᓐᓇᒐᒃᓴᖃᕐᓂᖅ, ᑕᒪᕐᒥᒃ ᓂᐱᓕᐅᖅᑕᐅᔭᕆᐊᖃᕐᓂᐊᖅᑐᑦ 
ᖃᓪᓗᓈᑎᑐᑦ, ᑕᑯᒃᓴᐅᑎᑕᐅᓂᐊᖅᐸᑕ ᑖᒃᑯᑎᒍᓇ ᑕᓚᕖᓴᒃᑯᖏᑎᒍᑦ. 
 
ᐱᓕᕆᐊᖃᑦᑎᓪᓗᒍ ᐃᓕᑕᕆᔭᐅᓯᒪᔪᑦ ᐅᖃᐅᓯᖏᓐᓂᒃ ᓄᓇᕗᒻᒥ ᐊᒻᒪᓗ ᓴᙵᖅᑎᕆᓇᓱᓕᕋᐃᒐᑦᑕ ᐃᓄᒃᑎᑐᑦ 
ᐅᖃᐅᓯᖅᑎᓐᓂᒃ, ᐃᒡᓗᓕᒃᒥ ᑕᒪᓐᓇ ᐊᒃᓱᒻᒪᕆᒃ ᐱᒻᒪᕆᐅᓱᒋᒐᑦᑎᒍ. ᓄᓇᖃᖅᑳᖅᓯᒪᔪᑦ ᑕᑯᓐᓇᒐᒃᓴᖁᑎᖏᑦ 
ᑕᓚᕖᓴᒃᑯᑦ, ᓄᑖᑎᒍᑦ ᒪᓕᒐᖓᑎᒍᑦ ᑕᒪᒃᑯᐊ ᑕᒪᕐᒥᒃ ᑕᑯᒃᓴᐅᔪᒃᓴᓕᐊᖑᓯᒪᔪᑦ ᐃᓄᒃᑎᑑᖅᑐᑦ ᖃᓪᓗᓈᑎᑐᑦ 
ᓂᐱᓕᐅᖅᑕᐅᕙᑦᑐᑦ. ᑕᒪᓐᓇ ᐊᒃᓱᐊᓗ ᐊᑲᐅᖏᒻᒪᑦ ᐃᓄᒃᑎᑐᑦ ᐅᖃᕈᓐᓇᑐᐃᓐᓇᖅᑐᓄᑦ ᐃᓄᓐᓄᑦ. 
 
ᑕᐃᒪᐃᒻᒪᑦ ᐃᑲᔪᖅᑕᐅᔪᒪᔪᖓ ᑕᒪᑦᓯᓐᓄᑦ ᐊᓯᔾᔨᕋᓱᐊᕐᓗᒋᑦ ᐃᓱᒪᖏᑦ ᓄᓇᖃᖅᑳᖅᓯᒪᔪᑦ ᑕᑯᓐᓇᒐᒃᓴᖁᑎᖏᑦ 
ᑕᓚᕖᓴᒃᑯᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᕐᔪᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 135 - 2(2): ᖃᐅᒪᔨᑦ ᐅᑎᖅᑎᑕᐅᒐᓗᐊᖅᐳᑦ ᐸᖕᓂᖅᑑᒥ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᑎᔪᒪᓪᓗᒋᑦ ᓂᕈᐊᖅᑎᒋᓯᒪᔭᒃᑯᑦ ᐊᒻᒪᓗ 
ᑕᐃᒃᑯᐊ ᑕᑯᓐᓇᖅᑐᑦ ᖃᓄᐃᖏᑦᑎᐊᖁᕙᒃᑲ. ᐅᓪᓗᒥ ᐱᕙᓪᓕᐊᔪᓕᕆᔪᖃᑦᑎᓪᓗᒍ, ᑐᓴᖅᑲᐅᒐᑦᑕ 
ᐃᑯᒪᓂᕋᑦᑕᐅᓕᖅᑎᓪᓗᒋᑦ. ᐊᑐᕈᓐᓇᕐᓯᒻᒥᔪᑦᑕᐅᖅ ᐅᖄᓚᐅᑎᒥᓂᒃ ᐊᒻᒪᓗ ᑕᓚᕖᓴᒃᑯᑦ ᑕᑯᓐᓇᕈᓐᓇᓯᓪᓗᑎᒃ. 
ᐅᓪᓘᓐᓂᒃ ᒪᕐᕈᒻᒪᕇᓐᓂᒃ ᐃᑯᒪᒍᓐᓇᓚᐅᖏᑦᑐᑦ ᐊᒻᒪᓗ ᖁᔭᓐᓇᒦᕈᒪᓪᓗᒍ ᐊᖓᔪᖅᑳᖓ ᐆᒪᖅᑯᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᐸᖕᓂᖅᑑᓕᐊᕈᓐᓇᓚᐅᕐᒪᑕ ᖃᐅᒪᒍᓐᓇᖅᓯᑎᑦᑎᒋᐊᖅᑐᖅᑐᑎᒃ. 
 
ᐅᖃᖅᑎ, ᖃᐅᔨᒪᖏᑦᑐᖓ ᐊᑲᐅᖏᓕᐅᕈᑎᑕᖃᓚᐅᕐᒪᖔᖅ ᐊᒃᓱᑲᓪᓚᒃ ᖃᐅᒪᖃᖏᑎᓪᓗᒋᑦ. ᐊᐱᕆᔪᒪᔪᖓ 
ᐸᖕᓂᖅᑑᕐᒥᐅᓂᒃ ᐊᑲᐅᖏᓕᐅᕈᑎᖃᓚᐅᕐᒪᖔᑕ ᖃᒥᙵᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᕿᓚᕝᕙᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 136 - 2(2): ᑎᓴᒪᑦ ᐊᖑᓇᓱᒃᑏᑦ ᑭᙵᕐᓂ ᓇᓂᔭᐅᕗᑦ 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐊᖑᑏᑦ ᔭᒐᐅᖅᑲᓚᐅᖅᑐᑦ ᓯᑯᒥ 
ᐅᑎᖅᓯᒪᓕᕆᕗᑦ ᓄᓇᓕᓐᓄᑦ. ᑎᓴᒪᐅᔪᑦ ᐊᖑᓇᓱᒃᑏᑦ ᓵᑦᑕᐅᔪᒥᓃᒃ ᓯᑯᒥ ᓯᓈᖓᓂ ᓈᑦᑎᐅᖑᔭᐅᑎᓪᓗᒍ. 
 
ᖁᔭᓐᓇᒦᕈᒪᓪᓗᒋᑦ ᕿᓂᖅᑏᑦ ᐊᐅᓚᑦᑎᔨᐅᔪᑦ. ᑕᒪᕐᒥᒃ ᐊᖏᕐᕋᖅᓯᒪᓕᖅᑐᑦ ᐊᒻᒪᓗ ᖃᓄᐃᖏᑎᐊᖅᑐᑎᒃ. 
ᖁᕕᐊᒋᔪᒪᓪᓗᒋᑦ ᕿᓂᖅᑎᑦ ᐊᒻᒪᓗ ᐸᔅᓴᐃᔨᐅᓚᐅᖅᑐᑦ ᓄᓇᑦᑎᓐᓂ ᑖᒃᑯᓂᖓ ᐊᖑᑎᓂᒃ ᓇᓂᓯᒍᓐᓇᓚᐅᕐᒪᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑭᓱᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 137 - 2(2): ᑮᓇᐅᔭᐃᑦ ᑖᒃᑯᓄᖓ ᐃᓪᓕᑏᑦ ᑲᑐᔾᔨᖃᑎᒌᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᖃᐅᔨᒪᖁᓪᓗᓯ ᑐᐊᕕᓐᓇᕐᒪᕆᑦᑐᒥᒃ. ᐊᑯᓂᒨᖓᔪᒃᑯᑦ 
ᐊᒃᑐᐃᓂᖃᑦᑐᖅ ᖃᓄᐃᖏᑎᐊᕐᓂᖏᓐᓄᑦ ᓄᓇᓖᑦ. ᐅᖃᖅᑎ, ᐊᒥᓱᑲᓪᓚᓐᓄᑦ ᐊᕐᕌᒎᓕᖅᑐᓄᑦ ᐱᓕᕆᖃᑎᒌᑦ 
ᓄᓇᓕᓐᓂ ᐃᑲᔪᖅᑎᐅᕙᑦᑐᑦ ᐊᒃᓱᐊᓗᒃ  

ᐱᓕᕆᖃᑦᑕᖅᓯᒪᒻᒪᑕ ᐱᑕᖃᕆᐊᖃᑦᑐᓂᒃ ᐱᔨᑦᑎᕈᑎᓂᒃ ᐱᑕᖃᖁᔨᓪᓗᑎᒃ ᓄᓇᓕᓐᓂ ᐃᖃᓗᐃᑦ. ᐊᒥᓱᓄᑦ 
ᓄᓇᕗᒻᒥ ᓄᓇᖃᑦᑎᐅᔪᓄᑦ ᐃᖃᓗᒻᒥᐅᑕᐅᖏᑦᑐᓄᑦ. 
 
ᐃᓪᓕᑏᑦ ᑲᑐᔾᔨᖃᑎᒌᑦ ᐊᒃᓱᕈᖅᓯᒪᒻᒪᑦ ᐊᑯᓂᕈᓗᒃ ᒪᑭᒪᑎᑦᑎᓇᓱᐊᖅᑐᑎᒃ ᐊᖏᕐᕋᖃᑦᑐᓄᑦ ᐊᖏᕐᕋᐅᔪᒥᒃ 
ᒪᑐᐃᖓᑎᑦᑎᓇᓱᐊᖅᑐᑎᒃ ᑕᐃᒃᑯᓄᖓ ᐊᖏᕐᕋᖃᖏᑦᑐᓄᑦ. ᑲᑐᔾᔨᖃᑎᒌᑦ ᑮᓇᐅᔭᖅᑖᖃᑦᑕᖅᓯᒪᔫᖓᓗᐊᑦ 
ᓇᑭᑐᐃᓐᓇᖅ ᐅᑕᖅᑭᑎᓪᓗᒋᑦ ᑮᓇᐅᔭᓂᒃ ᐊᓯᖏᓐᓂᒃ ᐊᖏᖅᑕᐅᔭᕆᐊᖃᑦᑐᓂᒃ, ᐊᑎᓕᐅᖅᑕᐅᓗᑎᒃ, 
ᐅᕝᕙᓘᓐᓃᑦ ᑐᓂᔭᐅᓗᑎᒃ ᑲᔪᓰᓐᓇᓂᒃᑯᑦ ᐱᓇᓱᐊᕐᓂᒃᑯᑦ ᑮᓇᐅᔭᔅᓵᖑᔪᑦ ᐊᑭᓕᖅᑕᐅᒍᓐᓇᖁᓪᓗᒋᑦ, ᒪᑭᒪᐅᑎᓄᑦ 
ᑮᓇᐅᔭᖅᑐᕈᑎᖏᑦ, ᐊᒻᒪᓗ ᐊᐅᓚᑦᑎᓂᕐᒧᑦ ᑮᓇᐅᔭᖅᑐᕈᑎᖏᑦᑕᐅᖅ ᐊᓯᖏᓐᓄᓪᓗ. 
 
ᐅᖃᖅᑎᑦᑎᐄᓚᒋᐊᕈᑎᑦ ᖃᐅᔨᒪᑦᑎᐊᖅᑐᖓ ᕿᒪᑦᑕᑎᓐᓂ ᐃᓪᓕᑏᑦ ᑲᑐᔾᔨᖃᑎᒌᖏᑦ ᐃᓗᐃᒃᑲᓂᒃ 
ᑮᓇᐅᔭᖅᑖᖃᑦᑕᖅᓯᒪᔪᑦ ᒐᕙᒪᒃᑯᓐᓂᑦ. ᑖᓐᓇᓗ ᑮᓇᐅᔭᖅ ᐊᑐᖅᑕᐅᒍᓐᓇᖃᑦᑕᖅᑐᑦ ᐱᖓᔪᖓᑎᒍᑦ 
ᑮᓇᐅᔭᖅᑐᕈᑎᖏᑕ ᐊᑭᖏᓐᓄᑦ ᐊᐅᓚᑦᑎᓂᖃᑦᑎᓪᓗᒋᑦ ᐊᖏᕐᕋᖃᖏᑦᑐᓄᑦ ᐊᖏᕐᕋᒥᒃ. ᓇᓂᓯᒐᓱᐊᖅᑐᓂᒃ 
ᐃᒪᖏᓐᓂᒃ ᐊᒃᓱᕈᐃᓴᐃᓐᓇᓇᕐᒪᑦ ᐊᒻᒪᓗ ᐊᓕᐊᓇᐃᖃᑦᑕᖏᑦᑐᑦ ᐱᓕᕆᐊᕆᔭᕆᐊᖓᓂᒃ. 
 
ᐅᖃᖅᑎ, ᑮᓇᐅᔭᐃᑦ ᐱᑕᖃᐃᓐᓇᖏᓐᓂᖏᑦ ᐊᒻᒪᓗ ᐊᖏᔪᖅᔪᐊᕐᒥᒃ ᐱᓕᕆᔭᕆᐊᖃᕐᓂᐅᔪᑦ ᒪᑐᐃᖓᑎᓐᓂᐊᕐᓗᒍ 
ᐊᖏᕐᕋᖃᖏᑦᑐᓄᑦ ᐊᖏᕐᕋᐅᔪᑦ ᐊᒻᒪᓗ ᐃᓅᓱᒃᑐᓄᑦ ᓇᔪᒐᐅᓗᓂ ᐃᓪᓕᑏᑦ ᑲᑐᔾᔨᖃᑎᒌᖏᓐᓂᒃ 
ᐊᒃᓱᕉᓴᑦᑎᑦᑎᓯᒪᒻᒪᕆᑉᐳᖅ. ᐅᓗᕆᐊᓇᖅᑐᒥᓕᖅᑐᑦ ᒪᑐᓂᐊᕆᐊᖓᓂᒃ. 
 
ᐅᖃᖅᑎ, ᐊᖏᕐᕋᖃᖏᓐᓂᒃ ᐃᓚᑐᐃᓐᓇᕆᒻᒪᖑ ᐊᔪᖅᓴᕐᓂᐅᑉ. ᐊᓯᖏᑦ ᐱᓕᕆᐊᖑᕙᑦᑐᑦ ᒪᑯᐊ ᓲᕐᓗ 
ᓂᕆᑎᑦᑎᓂᖅ ᐊᒻᒪᓗ ᐅᖃᖃᑎᖃᕐᓂᐅᔪᑦ ᐱᑕᖃᕆᐊᖃᓪᓚᕆᒻᒪᑕ. ᐱᔨᑦᑎᕈᑎᖃᕐᓂᐊᕐᓗᓂ ᑖᒃᑯᓂᖓ, 
ᑮᓇᐅᔭᖅᑐᕈᑎᖃᑐᐃᓐᓇᕆᐊᓕᒃ ᒫᓂᖃᐃ $2 ᒥᓕᐊᓐᓂᑦ, ᑭᓯᐊᓂᓕ ᐅᕙᑦᑎᓐᓂᒃ ᐊᐱᕆᔭᕆᐊᖃᑦᑐᒍᑦ; 
ᓱᓇᐅᒐᔭᖅᐸ ᐊᑭᖓ ᐱᑕᖃᑦᑎᑎᖏᑯᑦᑕ ᑖᒃᑯᓂᖓ ᐱᔨᑦᑎᕈᑎᐅᔪᓂᒃ? 
 
ᐅᖃᖅᑎ, ᓂᕆᐅᑦᑎᐊᖅᐳᖓ ᑖᒃᑯᐊ ᒐᕙᒪᒃᑯᑦ ᐊᒻᒪᓗ ᐊᖓᔪᖅᑳ ᑲᒪᒋᔭᖃᑦᑐᖅ ᑎᒍᓯᓂᐊᖅᑐᑦ ᑖᒃᑯᓂᖓ 
ᐅᖃᐅᓯᕐᓂᒃ ᐆᒪᑎᒥᓄᑦ. ᐅᕙᖓᓕ ᐊᒃᓱᒻᒪᕆᐊᓗᒃ ᐃᑉᐱᒍᓱᒃᑲᒪ ᐱᓇᓱᒋᐊᖃᒻᒪᕆᒃᑲᑦᑕ ᐱᔪᓐᓇᖅᑕᓕᒫᑦᑎᒍᑦ 
ᑖᒃᑯᐊ ᐃᓪᓕᑏᑦ ᑲᑐᔾᔨᖃᑎᒌᑦ ᒪᑭᑕᖁᓪᓗᒋᑦ ᐊᒻᒪᓗ ᐱᓕᕇᓐᓇᕐᓗᑎᒃ ᐊᒃᓱᐊᓗᒃ ᐱᓕᕆᑦᑎᐊᐸᑦᑕᒥᓂᒃ. 
 
ᐅᕙᒍᑦ, ᐊᒻᒪᓗ ᒐᕙᒪᒃᑯᑦ, ᐊᔪᖅᓴᓕᖅᑎᑦᑎᓂᖅᓴᐅᔭᕆᐊᖃᖏᑦᑐᒍᑦ ᓄᓇᕗᒻᒥᐅᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 138 - 2(2): ᕌᐱ ᖃᒪᓂᐅᑉ ᑎᑎᖅᑲᖓ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᖃᓕᒫᕈᒪᓪᓗᖓ ᐅᖃᐅᓯᒥᓂᖓᓂᒃ ᕌᐱ ᖃᒪᓂᐅᑉ ᑎᑎᖃᖓᓂ 
ᑎᑎᕋᖅᑎᖓᓄᑦ ᐅᓪᓗᖓᓂ ᕖᕗᐊᓕ 25 ᑕᒫᓂ ᐊᕐᕌᒍᒥ. 
 
ᐃᓄᐃᑦ ᐊᒃᓱᕈᒻᒪᕆᑉᐸᒻᒪᑕ ᐃᓕᓐᓂᐊᕐᕕᔾᔪᐊᓂ, (ᑐᓵᔨᒃᑯᑦ): ᑎᑎᖅᑲᖅ ᐅᖃᖅᓯᒪᒻᒪᑦ, ᐅᖃᖅᑎ, (ᑐᓵᔨᒃᑯᑦ 
ᐃᓱᓕᑉᐳᖅ) ᐊᓕᐊᓇᐃᒍᓱᑉᐳᖓ ᓄᓇᕗᒻᒥ ᐋᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᐃᑲᔪᕋᓱᐊᕐᒪᑕ ᐃᓄᓐᓂᒃ 
ᐋᓐᓂᐊᖅᑐᓕᕆᓂᕐᒥ ᐱᓕᕆᓇᓱᐊᖅᑐᑎᒃ. ᒫᓐᓇᐅᔪᕐᓕ, ᖁᑦᑎᓂᖅᓴᒦᒃᑲᒪ ᐃᓕᓐᓂᐊᕐᕕᔾᔪᐊᒥ ᐊᒻᒪᓗ 
ᐱᓇᓱᐊᕈᒪᓪᓗᖓ ᐋᓐᓂᐊᖅᑐᓕᕆᓂᕐᒥᒃ ᐃᓕᓐᓂᐊᕐᓗᖓ. ᐱᓇᓱᐊᕈᓐᓇᕐᓂᐊᕐᕋᒪ ᑕᒫᓂ ᐊᐅᔭᐅᓂᖅᑐᒥ. 
ᖃᐅᔨᒪᓪᓚᕆᖏᑦᑐᖓ ᐊᖏᖅᑕᐅᓂᐊᕐᒪᖔᒻᒪ ᐊᑦᑎᓗᐊᕐᓂᖏᓐᓄᑦ ᓈᓴᐅᑎᒃᑲ ᐱᐊᓂᒃᓯᓯᒪᓂᓐᓄᑦ. 

ᓄᓇᕗᑦ ᒐᕙᒪᒃᑯᑦ, ᐱᓗᐊᖅᑐᒥᒃ ᐱᓕᕆᕕᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᒻᒪᓗ ᐱᓕᕆᕕᖓ 
ᐃᓕᓐᓂᐊᖅᑐᓕᕆᔨᒃᑯᑦ, ᕿᒥᕐᕈᔭᕆᐊᓖᑦ ᐃᓕᓐᓂᐊᖅᑐᓕᕆᓂᕐᒥᑦ ᓄᓇᕗᒻᒥ. ᐃᓄᐃᑦ ᐃᓕᓐᓂᐊᖅᑏᑦ ᐅᕙᖓᑎᑐᑦ 
ᐊᒃᓱᕈᒻᒪᕆᑉᐸᒻᒪᑕ ᐃᓕᓐᓂᐊᕐᕕᔾᔪᐊᓂ ᐊᒻᒪᓗ ᐃᓱᒪᓪᓗᖓ ᐱᓕᕆᔪᖃᑉᐸᑦ, ᐱᔭᕆᐊᑭᓐᓂᖅᓴᐅᒐᔭᕐᒪᑦ. ᐃᓄᐃᑦ 
ᐃᓕᓐᓂᐊᖅᑏᑦ ᐊᑐᕋᓱᐊᕐᕆᐊᓖᑦ ᑖᔅᓱᒥᖓ ᑮᓇᐅᔭᒥᒃ ᐊᒻᒪᓗ ᐃᓕᓐᓂᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑎᕐᓗᑕ ᐅᓪᓗᒧᑦ ᑲᑎᒪᔾᔪᑎᒃᓴᓄᑦ. 
ᑲᑎᒪᔾᔪᑎᒃᓴᖅ 4. ᑲᑎᒪᔾᔪᑎᒃᓴᖅ 5. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎᑦ ᐃᖃᓗᐃ 
ᕿᑎᐊᓄᑦ. ᑐᑐ. 
  

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 175 - 2(2): ᖃᓄᖅᑑᕐᓂᐅᔪᑦ ᓈᒻᒪᑎᐊᕐᓂᖅᓴᒥᒃ ᐆᒪᖅᑯᑎᒥᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᐆᒪᖅᑯᑎᓕᕆᓂᕐᒥᒃ. 
 
ᐅᖃᖅᑎᑦᑎᐄᓚᒋᐊᕈᑎᑦ ᐅᓐᓄᑕᒫᑦ ᐊᓪᓚᕕᓐᓅᕋᐃᒐᒪ, ᑕᑯᓇᑉᐸᒃᑲᒪ ᖃᕋᓴᐅᔭᒃᑯᑦ ᑎᑎᖅᑲᐅᓯᐊᓐᓂᒃ, ᐊᒻᒪᓗ 
ᐅᓐᓄᑕᒫᑦ, ᓂᕆᐅᒋᔭᖃᑉᐸᒃᑲᒪ ᐊᑕᐅᓯᕐᒥᒃ ᐱᒋᐊᒃᓴᖅ ᐊᒻᒪᓗ ᖃᐅᑕᒫᑦ ᑎᑎᖃᐅᔪᑦ ᒐᕙᒪᒃᑯᓐᓂᑦ 
ᐊᐅᓚᑦᑎᑕᐅᕙᑦᑐᖅ ᐊᖓᔪᖅᑳᑦ ᐅᖃᐅᓯᕆᔭᒥᓂᖏᓐᓄᑦ ᐅᓪᓗᖓᓂ. 
 
ᐅᖃᖅᑎᑦᑎᐄᓚᒋᐊᕈᑎᑦ ᐃᑉᐸᒃᓴᖅ ᖃᕋᓴᐅᔭᒃᑯᑦ ᑎᑎᕋᖅᑕᐅᓚᐅᖅᑐᑦ ᐃᓗᓕᖃᑦᑯᑎᒃ ᐅᖃᐅᓯᖅ ᐅᓂᒃᑳᕐᓂᖅ 
ᑎᑎᖅᑲᑎᒍᑦᑕᕙᖓᑦ ᒥᓂᔅᑕ ᐅᖁᔭᓐᓇᒦᒃ ᒥᔅᑕ ᐆᒻᒪᖅᑐᑎᓕᕆᔨᒃᑯᑦ ᑕᒃᑯᓇᓂ ᖁᓪᓕᖅ ᐆᒻᒪᖅᑯᑎᓕᕆᔩ 
ᑯᐊᐳᕆᓴᒃᑯᓐᓂᑦ. ᐃᓗᐊᓂ, ᐅᖃᐅᓯᖃᔅᓯᒪᕗᑦ ᖃᓄ ᐊᐅᓚᓂᖃᕈᓐᓇᕐᒪᖔᑕ ᐅᒻᒪᖅᑯᑎᒋᔭᑦᑎᓐᓂ ᓯᕗᓂᑦᓴᑎᓐᓄᑦ 
ᐊᒻᒪᓗ ᖃᓄ ᐱᕙᓪᓕᐊᑎᑎᔪᓐᓇᕐᒪᖔᑦᑕ ᐊᑲᐅᓂᖅᐹᖑᔪᓂᑦ ᐊᑐᓐᓂᕐᒧᑦ ᐆᒻᒪᖅᑯᑎᓂᑦ, ᐊᒻᒪᑦᑕᐅᖅ 
ᓯᕗᒧᐊᖓᓂᖅᓴᐅᓗᓂ ᓱᕉᖏᓐᓂᖅᓴᐅᒐᓱᖓᓐᓂᕐᒧᑦ ᐆᒻᒪᖁᑎᓄᑦ.  
 
ᐊᐱᕆᕗᖓ ᒥᓂᔅᑕᒧᑦ, ᖃᓄᖅ ᐊᑐᐊᒐᑎᒍᑦ ᑲᒪᒋᔭᐅᒻᒪᖔᑕ ᑕᒃᑯᓄᖓ ᖁᓪᓕᖅ ᐆᒻᒪᖅᑯᑎᓕᕆᔩ 
ᑯᐊᐳᕆᓴᒃᑯᓐᓂᑦ ᐊᒻᒪᓗ ᑕᒃᑯᓄᖓ ᒐᕙᒪᒃᑯᓐᓄᑦ ᖃᓄ ᐱᕙᓪᓕᐊᑎᑎᔪᓐᓇᕐᒪᖔᑦᑕ ᐊᑲᐅᓂᖅᐹᖑᔪᓂᑦ 
ᐊᑐᓐᓂᕐᒧᑦ ᐆᒻᒪᖅᑯᑎᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᑭᓕᐅᕆᓂᖅ): ᒥᓂᔅᑕ ᑭᒡᒐᖅᑐᐃᔨᐅᔪᖅ ᐆᒻᒪᖅᑯᑎᓕᕆᓂᕐᒧᑦ, ᒥᔅᑕ ᐲᑯ. 
 
ᐊᖏᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ, ᑕᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᐃᓚᒋᔭᐅᒻᒪᑕ 
ᐊᑕᐅᓯᐅᖏᑦᑐᒥ ᖁᕕᐊᓇᒻᒪᕆᑦᑐᓂᑦ ᐱᓕᕆᐊᕆᔭᐅᔪᓂᑦ. ᑲᒪᒋᔭᖃᓐᓂᐊᕋᒪ ᑕᒫᓂ ᐱᓇᓱᐊᕈᓯᕐᒥ ᐅᓂᒃᑳᓂᑦ 
ᑎᑎᖃᑎᒍᑦ ᓇᓗᓇᐃᖅᑐᔅᓯᒪᑦᑎᐊᖅᑐᓂᑦ ᑕᒃᑯᓂᖓ ᐱᓕᕆᐊᖑᔪᓂᑦ.  
 
ᓯᕗᓪᓕᕐᒥᑦ, ᐅᖃᖅᑎ, ᑲᒪᒋᔭᖃᕋᑦᑕ ᒪᕐᕉᓐᓂᒃ ᖁᕕᐊᓇᖅᑐᓐᒪᕆᐅᓪᓗᑎᒃ ᐱᓕᕆᐊᖑᔪᓂᑦ, ᑲᖏᖅᖠᓂᕐᒥ ᐊᒻᒪᓗ 
ᑕᒫᓂ ᐃᖃᓗᓐᓂ, ᑲᑎᒪᔨ ᖃᐅᔨᒪᓂᖃᒻᒪᕆᑦᑐᖅ ᑕᒪᑦᓱᒥᖓ ᐊᒻᒪᓗ ᐱᔾᑎᓕᒃ ᐅᖅᑯᓴᐅᑎᖃᓐᓂᕐᒧᑦ. 
ᖁᕕᐊᓱᓐᓂᖃᒻᒪᕆᒃᐳᒍᑦ ᐊᕐᕌᒍᒪᐅᖅᑐᒥ ᑕᔅᓱᒥᖓ ᒥᓂᔅᑕ ᐸᑉ ᓇᐅᓪᑦᒥ ᐱᔪᓐᓇᕐᓂᖃᑦᑎᑎᓚᐅᕐᒪᑦ ᐊᒻᒪᓗ 
ᑮᓇᐅᔭᖃᑦᑎᑎᓂᕐᒧᑦ ᐱᒋᐊᖓᑕᐅᑕᐅᓂᐊᖅᑐᓂᑦ ᐅᖅᑯᓴᐅᑎᖃᓐᓂᕐᒧᑦ ᑕᕙᓂ ᐃᖃᓗᐃᑦ ᐊᓐᓂᐊᕐᕕᖓᓂ. 
2007ᒥ ᓴᖅᑭᑕᐅᒐᔭᖅᑐᓂ ᐊᒻᒪᓗ ᐊᑕᖏᑦᑐᓂ ᐱᕙᓪᓕᐊᒍᑕᐅᔪᖅ ᐱᖅᓯᖑᓐᓇᐸᔭᖅᑐᓂ ᑕᐅᓴᖏᓐᓃᑦᑐᓂ 
ᐱᕈᖅᓰᕕᒻᒥᑦᑐᓂᑦ ᐳᔪᕈᔪᓂᑦ ᓯᓚᑐᐃᓐᓇᕐᒧᑦ ᑕᒪᓐᓇ ᐅᖃᐅᓯᕆᓯᒪᒻᒥᔭᕗᑦ ᐊᐱᖅᑯᑎᒋᔭᐅᕋᑖᓚᐅᖅᑐᒥ ᐅᓪᓗᓂᑦ 
ᐊᓂᒍᖅᑐᓂᑦ ᑕᕙᓂ ᑲᑎᒪᕕᑦᑎᓐᓂ. 

ᐅᖃᖅᑎ, ᐊᓯᐊᓂᑦᑕᐅᖅ ᐱᓕᕆᓚᐅᒻᒥᔪᖅ ᑯᐊᐳᕇᓴᒃᑯᑦ ᐃᓚᒋᔭᓪᓗᑎᒃ ᑕᒃᑯᐊ ᒥᓂᔅᑕ ᑮᓇᐅᔭᓂᕆᔨᒃᑯᑦ 
ᑮᓇᐅᔭᓂᑦ ᐊᑐᖅᑐᔅᓴᓂᑦ ᐊᒻᒪᓗ ᐅᒻᒪᖅᑯᑎᓕᕆᓂᕐᒧᑦ ᐃᓪᓗᑦᓴᐅᒐᔭᖅᑐᖅ ᐊᕿᓱᑉᐸᓪᓕᐊᒻᔭᕗᑦ ᐊᒻᒪᓗ 
ᖃᒪᒋᔭᖃᐅᔨᒪᔪᖓᔭᑦᑐᑕ ᓄᓇᕗᑦᓕᒫᒥ ᐱᓕᕆᐊᖑᔪᒥᑦ, ᑕᒪᒋᔭᖃᓪᓗᐊᕋᔭᑦᑐᑦ ᖃᒪᒋᔭᐅᑦᑎᐊᖏᓐᓂᖃᓐᓂᕐᒧᑦ 
ᐊᒻᒪᓗ ᐱᔾᔪᑎᖃᑦᑐᑎᒃ ᐅᒻᒪᖅᑯᑎᓕᕆᓂᕐᒧᑦ ᐊᑐᖅᑎᐊᕐᓂᕐᒧᑦ. ᐅᖃᖅᑎ, ᐊᑐᖅᑐᓂ ᓴᖐᑦᑐᓂᑦ 
ᖃᐅᒪᖁᑎᐅᔪᓂᑦ, ᑕᑯᓗᓂ ᖃᐅᔨᓴᐅᑎᓂᑦ ᑕᒃᑯᓄᖓ ᐅᖅᑰᓴᐅᑎᐅᔪᓄᑦ ᐊᒻᒪᓗ ᐊᓯᕈᓗᔭᖏᑦ. ᑕᐃᒪ, 
ᐱᓕᕆᐊᕆᔭᐅᔪᑦ ᐊᒥᓱᑲᓪᓚᐅᓕᖅᑐᑦ ᑲᔪᓯᑎᑎᑕᐅᓪᓗᑎᓪᓗ ᑯᐊᐳᕇᓴᒃᑯᑦ ᐊᑐᓗᐊᖅᑕᐃᓕᒪᓂᕐᒧᑦ ᐆᒻᒪᖅᑯᑎᓂᑦ 
ᐊᒻᒪᓗ ᐅᒻᒪᖅᑯᑎᓕᕆᓂᕐᒧᑦ ᐊᑐᖅᑎᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ, (ᑐᑭᓕᐅᕆᓂᖅ): ᐃᓚᒋᐊᖅᑎᑎᔪᖅ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᕈᒥᓇᖅᑎᐊᖅᑐᖅ ᐊᒻᒪᓗ ᑕᓐᓇ ᒥᓂᔅᑕ ᓇᓗᓇᐃᖅᓯᖃᐅᒻᒪᑦ 
ᑭᐅᔾᔪᑎᒋᖃᐅᔭᖓᓂᑦ ᖃᐅᔨᓴᒻᒪᑕ ᖃᓄᑦᑑᖅᑐᑎᒃ ᐊᑐᑦᑎᐊᖃᓐᓂᓂᕐᒧᑦ ᐆᒻᒪᖅᑯᑎᓂᑦ ᐊᑐᖅᐸᑦᑐᓂᑦ, 
ᒐᕙᒪᒃᑯᓂᑐᐃᓐᓇᐅᖏᑦᑐᖅ. ᖃᐅᔨᒪᔪᖓ, ᒪᓐᓇᕈᓗᓚᐅᖅᑐᖅ, ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪᓗ ᖃᒪᒋᔭᐅᔪᑦ 
ᑐᓴᖅᑎᑎᓚᐅᕐᒪᑕ ᐱᓕᕆᐊᖑᓂᐊᖅᑐᓂᑦ ᑐᓂᔭᐅᓪᓗᑎᓪᓗ ᐱᓕᕆᕕᒋᔭᖏᓐᓄᑦ ᖃᓄ ᐊᑐᑦᑎᐊᕈᓐᓇᕐᒪᖔᑕ. 
 
ᒥᓂᔅᑕ ᑕᑯᒋᒃᑲᓐᓂᕈᓐᓇᖅᑲ ᐱᓕᕆᐊᑦᓴᐅᔪᓂᑦ, ᐅᑯᓂᖓ ᓴᙱᑦᑐᓂᑦ ᖃᐅᒻᒪᖅᑯᑎᐅᔪᓂᑦ ᐊᒻᒪᓗ 
ᑕᒪᒃᑯᓂᖓᕈᓘᔭᖅ, ᓇᒻᒥᓂᖃᑦᑎᐅᔪᓂᑦ ᐊᒻᒪᓗ ᐃᓄᐃᑦ ᐊᑐᖅᑐᐊᖅᑎᐅᔪᓂᑦ ᐃᓪᓗᓂᑦ ᐱᔪᓐᓇᕐᓂᖃᓪᓗᑎᒃ 
ᖃᓄᑯᐃᓐᓇᖅ ᐱᒐᓱᐊᕐᓗᑎᒃ ᐊᒻᒪᓗ ᐃᑲᔪᓪᓗᑎᒃ ᐊᑐᓗᐊᖅᑕᐃᓕᒪᓂᕐᒧᑦ ᐆᒻᒪᖅᑯᑎᓂᑦ ᑕᒫᓂ ᓄᓇᓕᑦᑎᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐲᑯ. 
 
ᐊᖏᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓄᓇᕗᑦ ᒐᕙᒪᒃᑯᑦ ᑲᔪᓯᐅᒪᓂᖃᑦᑎᐊᑐᒻᒪᕆᐅᓯᒪᕗᑦ ᐆᒻᒪᖅᑯᑎᓂᑦ 
ᐊᑐᑦᑎᐊᓂᕐᒧᑦ ᐊᒻᒪᓗ ᐊᑐᓗᐊᖅᑕᐃᓕᒪᓂᕐᒧᑦ. ᐃᑉᐸᔅᓴᖅ, ᑐᓴᖅᑎᑎᓚᐅᕋᒪ ᒪᑐᐃᖅᑕᐅᓂᖓᓂ ᓄᑖᖅ ᔪᒥ 
ᐃᓕᓐᓂᐊᕐᕕᒃ. ᑕᓐᓇ ᐃᓕᓐᓂᐊᕐᕕᒃ ᓵᓚᖅᓴᓯᒪᖃᑦᑕᖓ ᐊᑐᓗᐊᖅᑕᐅᓕᒪᓂᕐᒧᑦ ᐆᒻᒪᖅᑯᑎᓂ ᐊᒻᒪᓗ ᐊᑭᖏᓐᓂᑦ, 
ᑭᓯᐊᓂ ᑎᑎᖅᑐᒐᖅᑕᐅᓯᒪᓂᖓ ᑕᒃᑯᓄᖓ ᐊᐅᓚᓂᖏᓐᓄᑦ. ᑕᒪᓐᓇ ᒐᕙᒪᒃᑯᓐᓂᑦ ᑲᒪᒋᔭᐅᖏᓐᓇᓕᒫᖅᑐᖅ, 
ᑕᒃᑯᓂᖓᓗ ᓄᑖᓂ ᐊᑭᑐᔪᓄᑦ ᐊᑐᖅᑕᐅᔪᖅ ᑮᓇᐅᔭᑦ, ᖃᐅᔨᓴᖅᑐᒍᒃ ᐆᒻᒪᖅᑯᑎᓂᑦ ᐊᑐᓗᐊᖅᑕᐃᓕᒪᓂᕐᒧᑦ 
ᐊᒻᒪᓗ ᐊᓯᖏᑦ. 
 
ᐃᓪᓗᖃᑦᑎᑎᓂᑉᒧᑦ ᑕᑯᖓᕐᓗᒍ ᑲᑎᒪᔨ ᐅᖃᐅᓯᖃᒻᒪᑦ, ᕿᒥᕐᕈᒐᑦᑕ ᐅᑐᓗᐊᖅᑕᐅᓕᒪᓂᕐᒧᑦ ᑕᐃᑰᓇ 
ᐱᔾᔪᑎᔅᓴᓕᕆᔨᒃᑯᓐᓂᑦ ᑕᓐᓇᓗ ᒪᑐᐃᖅᑕᐅᓚᖅᑐᓂ. ᒪᑐᐃᖅᑕᐅᓚᖅᑐᓂ. ᑕᐅᓴᓂᑦ ᑮᓇᐅᔭᓂᑦ 
ᐊᑐᖅᑐᓴᐅᑎᑎᔪᒍᑦ ᑕᒪᓐᓇ ᐱᒋᐊᐳᑎᒋᓗᒍ. ᐅᔾᔨᕈᓱᓐᓂᒃᑯᑦ ᐱᓕᕆᓂᖅᒥᑦ ᐊᑎᖃᕋᔭᖅᑐᖅ. ᐊᒻᒪᑦᑕᐅᖅ, 
ᐃᓗᓕᖃᑦᑐᒻᒪᕆᐅᓪᓗᑎᒃ ᐅᔾᔨᓱᕐᓂᕐᒧᑦ ᐆᒪᖅᑯᑎᓕᕆᓂᕐᒥᑦ, 
 
ᐊᒥᓱᐊᖅᑎᖅᑐᑎᒃ ᓄᓇᕘᓕᒫᒥᑦ, ᓴᓂᖅᑯᔅᓯᖃᖅᑕᖅᓯᒪᕗᒍᑦ ᐃᓪᓗᓂᑦ ᐃᒐᓛᖏᓐᓂᑦ ᒪᑐᐃᖓᑎᑎᕗᓂᑦ, ᐅᓇ 
ᑕᑯᖑᐊᕐᓗᒍ ᓯᓚ ᓂᓪᓚᓱᓐᓂᖓᑦᑎᓪᓗᒍ 30ᒥᑦ. ᐃᓱᒫᓗᑕᐅᓲᖑᔪᑦᓴᐅᔪᖅ ᐆᖁᓴᐅᑎᖓᑕ ᐃᑭᒋᐊᕐᔪᑎᖓᓄᑦ 
ᐃᓪᓗᒥ, ᐆᖁᓴᐅᑎᖓ ᐊᖅᑭᔅᓯᒪᓂᖓᒍᓪᓗᓐᓃᑦ, ᐅᕙᓗᓐᓃᑦ ᐊᓂᑦᑎᕆᔾᔪᑎᖓ ᐱᔪᓐᓇᕋᓗᐊᕐᒪᖔᖅ. ᑕᒃᑯᐊ 
ᐊᔾᔨᒋᖏᑦᑐᖅ ᐊᑐᓗᐊᖅᑕᐅᓕᒪᓂᕐᒧᑦ ᖃᐅᔨᓴᖅᑕᐅᖃᑦᑕᕋᔭᑦᑐᑦ ᐆᒻᒪᖅᑯᑎᓕᕆᔨᒃᑯᑦ ᐱᔾᔪᑎᒃᑕᓕᕆᔨᒃᑯᖏᓐᓂᑦ 
ᐊᒻᒪᓗ ᐊᓯᖏᓐᓂᖓᖅᓯᒪᔪᓂᑦ, ᒥᓂᔅᑕ ᓄᓇᓕᓐᓂ ᐱᕙᓪᓕᐊᑎᑎᔨᐅᔪᑦ ᐊᒻᒪᓗ ᒐᕙᒪᒃᑯᑦ ᐅᖃᐅᓯᖃᔅᓯᒪᕗᑦ 
ᓯᕗᒧᐊᒍᒪᓯᒪᓪᓗᑎᒃ ᑕᐃᑰᓇᓗ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓐ. 
 
ᐃᓛᒃ, ᐅᑯᐊ ᐊᔾᔨᒌᖏᑦᑑᑏᒃ, ᑕᒃᑯᐊᓗ ᐆᒻᒪᖅᑯᑎᓕᕆᔩᑦ ᑯᐊᐳᕇᓴᓐᑯᑦ ᓯᕗᒧᐊᒍᑎᖃᑦᑎᐊᑐᒻᒪᕆᐅᕗᑦ 
ᑐᕌᖓᓪᓗᓂ ᐊᑐᓗᐊᖅᑕᐃᓕᒪᓂᕐᒧᑦ ᐆᒻᒪᖅᑯᑎᓂᑦ ᑕᒫᓂ ᓄᓇᕘᓕᒫᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐹ ᐃᓚᒋᐊᕈᑏᑦ, ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᓐᓇ ᑐᓴᕈᒥᓇᖅᑐᖅ. ᓇᒡᒐᔾᔭᐅᒥ ᑐᓴᕋᑦᓴᐅᓚᐅᖅᑐᖅ ᓇᓗᓇᐃᖅᑕᐅᓯᒪᓪᓗᓂᓗ 
50ᐳᓴᒥᑦ ᐊᑭᑦᑐᕆᐊᓛᓐᓂᖏᓐᓄᑦ ᐊᒻᒪᓗ ᓇᓗᓇᐃᖅᑕᐅᓯᒪᑦᑎᐊᕋᓂᓗ ᐊᑭᒋᒐᔭᖑᐊᖅᑕᖓᓂ, ᐊᑐᖅᑐᐊᖅᑎᐅᔪᑦ 
ᐊᑭᓖᓂᖅᓴᐅᓂᐊᓕᖅᑐᑎᓪᓗ ᐆᒪᖅᑯᑎᖏᓐᓄᑦ ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ ᑕᓐᓇ ᒥᓂᔅᑕ ᐅᖃᓚᐅᕐᖓᑦ 
ᑮᓇᐅᔭᓂ ᑕᓂᕐᕙᐃᓯᒪᒻᒪᑕ ᒐᕙᒪᒃᑯᓐᓄᑦ ᓈᒻᒪᑦᑎᐊᕐᓂᖅᓴᐅᓕᖁᓪᓗᒋᑦ. 
 
ᖃᓄᐃᑦᑐᓚᑦᑖᓂ ᐸᕐᓇᒍᑎᓂᒃ ᐱᖃᑉᐸᑦ ᐱᓕᕆᔾᔪᑕᐅᓂᐊᖅᑐᓂᒃ ᐃᓕᓯᒃᑲᓂᕐᓂᐊᕐᓗᑎᒃ ᐊᑐᐃᓐᓇᐅᓗᑎᒃ 
ᐊᖏᕐᕋᖃᑦᑎᐅᔪᓄᑦ ᓇᒻᒥᓂᖅ ᐊᒻᒪᓗ ᐃᓄᓐᓄᑦ ᐊᒃᑐᖅᑕᐅᓂᐊᖅᑐᓄᑦ ᐅᓄᖅᓯᒋᐊᕈᑎᐅᔪᓄᑦ, ᐊᖏᕐᕋᕆᔭᒥᓂᒃ 
ᐆᒪᖅᑯᑎᖏᑎᒍᑦ ᐊᑐᑦᑎᐊᓂᖅᓴᐅᓕᕈᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑖᓐᓇᓕ ᒐᕙᒪᒃᑯᑎᒍᑦ ᐱᓕᕆᐊᖑᓇᓱᐊᖅᑐᖅ. ᐊᒻᒪᓗ, ᓯᕗᓕᖅᑏᑦ 
ᑲᑎᒪᔨᖏᑦ ᕿᒥᕐᕈᑎᓪᓗᒋᑦ ᐊᑐᓕᖁᔨᔾᔪᑎᓂᒃ ᑖᒃᑯᓇᙵᑦ ᐆᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ, 
ᑕᑯᓚᐅᖅᑐᒍᑦ ᐊᒃᑐᐃᓂᖃᕋᔭᕐᓂᖓᓂᒃ ᒐᕙᒪᒃᑯᑎᒍᓕᒫᖅ. 
 
ᐊᒻᒪᓗ, 80 ᐳᓴᓐ ᖃᐅᒪᓄᑦ ᑮᓇᐅᔭᖅᑖᖑᕙᑦᑐᖅ ᐱᕙᓪᓕᐊᔭᐅᕙᑦᑐᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᒃ, 
ᐊᒻᒪᓗ ᑖᓐᓇ, 80 ᐳᓴᓐ ᐊᑐᕐᓂᖅ, ᑖᒃᑯᓇᙵᑦ ᐅᕝᕙᓘᓐᓃᑦ ᐊᓯᐊᑎᒍᑦ ᒐᕙᒪᒃᑯᓐᓂᑦ ᐅᕝᕙᓘᓐᓃᑦ ᐱᓕᕆᕕᓂᒃ 
ᑮᓇᐅᔭᖃᑦᑎᑕᐅᔪᑦ ᒐᕙᒪᒃᑯᓃᓐᓇᖅ. ᑕᐃᒪᐃᒻᒪᑦ, ᐅᕙᑦᑎᓐᓂᒃ ᑕᑯᓇᒍᓐᓇᑎᑦᑎᖃᑦᑕᖅᑐᖅ ᑖᒃᑯᓂᖓ 
ᐆᒪᖅᑯᑎᓂᒃ ᐊᑐᖅᑎᐊᕐᓂᐅᔪᓂᒃ. 
 
ᑕᐃᒪᓕ, ᒐᕙᒪᒃᑯᑎᒍᑦ ᐱᓕᕆᓇᓱᐊᕐᓂᖅ, ᐊᖓᔪᖅᑳᖓ ᐃᓪᓗᓕᕆᔨᒃᑯᑦ, ᓄᓇᓕᓐᓂᒃ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᒃᑯᑦ, ᑖᓐᓇ ᐱᓕᕆᕕᒃ ᑕᑯᓇᑦᑐᖅ ᓯᕗᒧᐊᑉᐸᓪᓕᐊᓂᕐᒥᒃ ᐊᑦᔨᒌᖏᑦᑐᑎᒍᑦ ᑖᒃᑯᑎᒎᓇ ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑎᒍᑦ. ᐱᓕᕆᐊᖑᓇᓱᐊᖅᑐᓂᒃ ᐱᓕᕆᔪᖃᑦᑐᖅ ᓇᖃᑎᕆᓇᓱᒃᑐᑎᒃ 
ᐊᑐᕈᓐᓃᕐᓂᖏᓐᓂᒃ ᐊᒻᒪᓗ ᐊᑐᓗᐊᖅᑕᐅᓂᖏᓐᓂᒃ ᓂᐅᕕᐊᒃᓴᑦ, ᓲᕐᓗ, ᐅᖅᓱᐊᓗᑐᐃᓐᓇᖅ 
ᐊᑐᖅᑕᐅᓂᖅᓴᐅᓕᕐᓗᓂ ᐆᒪᖅᑯᑎᓄᑦ. 
 
ᑐᓴᖅᑎᑦᑎᓯᒪᒻᒥᔪᒍᑦᑕᐅᖅ ᐱᓕᕆᕕᐊᓂ ᑮᓇᐅᔭᓕᕆᔨᒃᑯᑦ ᑮᓇᐅᔭᑦ ᓄᑖᒧᑦ ᐆᒪᖅᑯᑎᑦ ᐱᓕᕆᕕᖓᓄᑦ ᐊᒻᒪᓗ 
ᐱᕕᒃᓴᖅᑕᖃᑦᑐᓂ ᑕᐃᒪᐃᓪᓗᐊᓕᖅᑎᑦᑎᔪᓐᓇᕐᒪᒑᑦᑕ ᑮᓇᐅᔭᓂᒃ, ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᖃᑎᑦᑎᒍᑦ. 
 
ᐃᓱᒪᒐᔭᖅᐳᖓ, ᐊᒻᒪᓗ ᐅᕙᑦᑎᓐᓂᒃ ᕿᒪᓗᐊᖏᓪᓗᑕ, ᐱᔭᒃᓴᖃᒻᒪᕆᑦᑐᒍ ᖁᕕᐊᓇᖅᑐᓂᒃ ᒫᓐᓇᐅᔪᖅ 
ᐊᑐᖅᑕᐅᕙᓪᓕᐊᔪᓂᒃ ᒐᕙᒪᒃᑐᖃᒃᑯᑎᒍᑦ ᐱᓕᕆᖃᑎᒋᔭᑦᑎᓐᓂᒃ, ᐊᒥᐊᒃᑯᖏᑦ $1 ᒥᓕᐊᓐ, ᒐᕙᒪᒃᑯᓐᓄᑦ 
ᐱᔭᐅᓂᐊᖅᑐᖅ, ᐊᑎᓕᐅᖅᑕᐅᑉᐸᑦ ᐱᓇᓱᐊᕈᓯᐅᓂᐊᖅᑐᓂ, ᐊᒻᒪᓗ ᓂᕆᐊᒃᑲᓗᐊᖅᐳᖓ, ᑐᓴᖅᑎᑦᑎᒍᓐᓇᓛᕋᒪ 
ᑕᒪᑐᒧᖓ. 
 
ᐊᒥᓲᔪᑦ ᑐᓴᕈᒥᓇᖅᑐᑦ ᐊᒻᒪᓗ ᐱᓕᕆᐊᖑᓇᓱᐊᖅᑐᑦ ᐊᒡᒋᖅᑐᑦ ᐱᒋᐊᕐᓂᖓᓄᑦ ᐊᑭᒋᔭᐅᓂᐊᖅᑐᒧᑦ ᑐᒃᓯᕋᐅᑎᒃᑯᑦ 
ᑐᓂᔭᐅᑉᐸᑦ. ᑕᐃᒪᓕ, ᑐᓴᕈᒥᓇᖅᑐᖅ ᓄᓇᕗᒻᒥᐅᓄᑦ ᐱᑕᖃᓕᑉᒪᒃ ᖃᐅᔨᔭᐅᕙᓪᓕᐊᓂᕐᒧᑦ ᐱᓕᕆᐊᔅᓴᓂᒃ ᐊᒻᒪᓗ 
ᒥᑭᓪᓕᑎᕆᓇᓱᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑐᓴᕈᒥᓇᑦᑎᐊᖅᑐᖅ ᒐᕙᒪᒃᑯᑦ ᐊᒻᒪᓗ ᑯᐊᐳᕇᓴᓐᑯᑦ ᑕᑯᓇᓐᓂᖏᓐᓂᒃ 80 ᐳᓴᓐ 
ᐊᑐᖅᑕᐅᓚᐅᖅᑎᓪᓗᒍ ᐃᓕᔭᐅᓚᐅᖅᑐᖅ, ᑭᓯᐊᓂᓕ ᐊᖓᔪᖅᑳ ᓇᓗᓇᐃᖅᓯᕋᑖᕐᒪᑦ ᖃᖓᒃᑯᑦ 
ᓂᕆᐅᒍᓐᓇᕐᒪᖔᑦᑕ ᑮᓇᐅᔭᖁᑎᒃᓴᓂᒃ ᐊᒻᒪᓗ  

ᑮᓇᐅᔭᓂᒃ ᐊᑐᐃᓐᓇᐅᓕᖅᑎᑕᐅᓂᐊᖅᑐᓂᒃ ᐃᓚᖓᓄᑦ 20-ᐳᓴᓐ ᓂᐅᕕᖅᐸᑦᑐᓄᑦ, ᐊᖏᕐᕋᖃᑦᑎᐅᔪᓄᑦ 
ᓇᒥᓂᖅ, ᑕᐃᒪᖓᑕᒫᐸᓗ ᑖᒃᑯᐊᓕ ᐊᑭᓖᔪᓐᓇᓗᐊᖃᑦᑕᔾᔮᖏᒻᒪ ᐊᓯᒃᑲᓐᓂᖏᓐᓂᒃ ᐊᑭᓕᕆᐊᓕᓐᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓱᓕ, ᐸᕐᓇᐅᑎᑕᖃᑦᑐᖅ ᑮᓇᐅᔭᓂ. ᑮᓇᐅᔭᖁᑎᕗᑦ 
ᒪᓕᒐᓕᐅᖅᕕᒃᑰᕇᖅᐸᑕ ᐊᒻᒪᓗ ᐅᑎᖅᓯᒪᓕᖅᑎᓪᓗᒋ, ᑕᐃᒪᓕ ᐊᑦᔨᒌᖏᑦᑐᓂᒃ ᐱᓕᕆᐊᒃᓴᓂᒃ ᐊᒻᒪᓗ 
ᐱᔨᑦᑎᕈᑎᓂᒃ ᐊᑐᐃᓐᓇᖅᑕᖃᓕᕐᓂᖓᓄᑦ, ᐅᓇᑎᑐᑦ ᐆᒪᖅᑯᑎᓄᑦ ᐱᓕᕆᕝᕕᐅᔪᑦ, ᕿᒥᕐᕈᒋᐊᕈᓐᓇᖅᓯᓂᐊᖅᑐᑦ 
ᑖᒃᑯᓂᖓ ᑲᑎᑕᐅᓯᒪᓂᖏᓐᓂᒃ. 
 
ᐃᒻᒪᖃ ᐱᕕᒃᓴᖅᑕᖃᕐᓂᐊᖅᑐᖅ, ᓲᕐᓗ, ᑕᑯᓇᓪᓗᑕ ᖃᐅᒪᖃᑦᑎᑦᑎᓂᕐᒥᒃ ᖃᐅᒪᓗᐊᖏᑦᑐᒃᑯᑦ ᐊᒻᒪᓗ ᐆᒪᖅᑯᑎᒥᒃ 
ᐊᑐᓗᐊᖏᑦᑐᒃᑯᑦ ᓇᑲᓲᔭᓂᒃ, ᓲᕐᓗ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᓂ ᓯᕗᓪᓕᐅᓗᓂ ᐱᑦᔪᑎᒋᓪᓗᒍ ᓄᓇᕗᑦ 
ᒐᕙᒪᒃᑯᑦ ᐊᐅᓚᑦᑎᒻᒪᑕ ᐊᒻᒪᓗ ᓇᒻᒥᓂᖃᑦᑎᒃ ᐃᓪᓗᖏᓐᓂᒃ ᐃᖅᑲᓇᐃᔭᖅᑏᑦ. ᑕᒪᒃᑯᐊ ᐊᑦᔨᒌᖏᑦᑐᑦ 
ᓴᖅᑭᑕᐅᒍᓐᓇᑐᐃᓐᓇᕆᐊᓖᑦ ᐱᓇᓱᐊᕈᓯᐅᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒻᒧᑦ, ᐹᓇᐸᔅ 
 
ᐊᐱᖅᑯᑦ 176 - 2(2): ᖃᓄᐃᓕᖓᓂ ᑮᓈᓗᒃᑕᖅᕕᐅᑉ ᐊᒻᒪᓗ ᐊᑦᑕᕐᕕᓄᑦ ᐸᕐᓇᒍᑏᑦ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪᐃᓛᑦ ᒪᓕᒐᓕᐅᖅᑎᑦ ᐅᖃᐅᓯᖏᓐᓂ, 
ᐊᐱᖅᑯᑎᒋᓂᐊᖅᑕᕋ ᐊᖓᔪᖅᑳᖓᓄᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᑦ. ᐊᖓᔪᖅᖄᑉ 
ᓇᓗᓇᐃᖅᓯᕕᒋᔪᓐᓇᖅᐹᖓ ᒫᓐᓇᐅᔪᖅ ᖃᓄᐃᓕᖓᓕᕐᒪᖔᖅ ᐃᒃᐱᐊᕐᔪᒻᒥᐅᑦ ᕿᓈᓗᖃᕝᕕᖓ ᐊᒻᒪᓗ 
ᐊᑦᑕᖅᕕᒻᒧᑦ ᐱᓕᕆᐊᒃᓴᐅᔪᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᖅᑎᐅᔪᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕋᑖᕐᒪ ᒪᓕᒐᓕᐅᖅᑎᐅᖃᑎᒐ ᑮᓇᐅᔭᖏᑦ 
ᐊᑭᑐᔪᓄᑦ ᐸᕐᓇᒍᑎᒧᑦ ᐅᓪᓗᒥᒧᑦ, ᐊᑲᐅᖏᓕᐅᕈᑕᐅᔪᑦ ᖃᓄᖅᑑᕈᑎᒋᓚᐅᖅᑎᓪᓗᑎᒍᑦ ᑲᒪᒋᓯᒪᔭᕗᑦ ᐊᒻᒪᓗ 
ᐅᖃᖅᑲᐅᒐᒪ ᒪᓕᒐᓕᐅᖅᕕᒻᒧᑦ ᐃᑉᐸᒃᓴᖅ ᐊᒻᒪᓗ ᐃᓘᓇᖏᓐᓄᑦ ᓄᓇᕗᒻᒥ ᓄᓇᓕᖏᓐᓄᑦ ᑕᒪᑐᒧᖓ 
ᑭᓈᓗᖃᕝᕕᓄᑦ ᐊᒻᒪᓗ ᐊᑦᑕᕐᕕᓄᑦ ᐱᓕᕆᐊᒃᓴᐃᑦ ᐊᒻᒪᓗ ᑖᒃᑯᐊᓗ ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓕᓐᓄᑦ, 
ᐸᕐᓇᒍᑎᓕᐅᕐᓂᐊᖅᑐᒍᑦ ᐅᐱᙵᔅᓵᖅ.  
 
ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ ᑎᑭᓚᐅᖅᑎᓪᓗᒋ ᓄᓇᓕᓐᓄᑦ, ᓇᓗᓇᐃᖅᑎᕆᔪᓐᓇᖅᓯᓂᐊᖅᑐᑦ 
ᐊᒻᒪᓗ ᖃᐅᔨᓗᑎᒃ ᓱᒋᐊᖃᕐᓂᐊᕐᓂᕐᒥᓂᒃ ᐊᒻᒪᓗ ᖃᓄᖅ ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖏᑦ ᐊᑐᖅᑕᐅᓂᐊᕐᒪᖔᑕ 
ᐅᖃᖃᑎᖃᖃᑦᑕᓚᐅᖅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ) ᐹᓇᐸᔅ, ᓯᕗᓕᖅᐹᖅ ᐃᓚᒋᐊᕈᑏᑦ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᒍ ᐊᖓᔪᖅᑳ ᓇᓗᓴᐃᖅᓯᓂᖓᓄᑦ ᐅᕙᓐᓄᑦ. ᐊᖓᔪᖅᑳ 
ᐅᖃᑎᒍᓐᓇᖅᐹᖓ ᓱᒻᒪᑦ ᑮᓇᐅᔭᖅᑕᖃᖏᒻᒪᖔᖅ ᑕᕝᕙᓂ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᒍᑎ 
ᐱᑕᖃᕆᐊᖃᑦᑐᓄᑦ ᐱᓕᕆᔾᔪᑎᐅᔪᓄᑦ ᖃᐅᔨᓴᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕈᓐᓇᖅᑐᖓ ᒪᓕᒐᓕᐅᖅᕕᒻᒥ ᑕᒪᓐᓇ ᐃᒥᕐᒧᑦ 
ᐊᒻᒪᓗ ᑭᓈᓗᒻᒧᑦ ᐱᓕᕆᐊᒃᓴᐃᑦ, ᐊᖏᔪᒻᒪᕆᐊᓗᒻᒥᒃ ᑮᓇᐅᔭᑭᔅᓱᖅᓯᒪᒐᑦᑕ ᑕᒪᒃᑯᓄᖓ ᐱᓕᕆᐊᒃᓴᓄᑦ ᐊᒻᒪᓗ 
ᐊᑐᐃᓐᓇᕈᐃᖃᑦᑲᕋᑦᑲ ᑭᓯᐊᓂ ᑐᐊᕕᓐᓇᖅᑐᒦᑦᑐᓄᑦ ᐱᑦᔪᑎᒋᓪᓗᒍ ᓴᓂᖅᕙᒃᑕᐅᓯᒪᓚᐅᖏᒻᒪᑦ ᑕᒪᒃᑯᓄᖓ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᐊᐃᑉᐸᖓ ᐃᓚᒋᐊᕈᑎᕕᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᖃᓪᓗᓇᐅᔭᕐᓂᐊᕐᕋᒪ. ᐊᖓᔪᖅᑳ ᒫᓐᓇᐅᔪᖅ ᑎᒍᓯᓇᓱᐊᖅᑲ ᒐᕙᒪᑐᖃᒃᑯᑦ 
ᑮᓇᐅᔭᖏᓐᓂᒃ ᑖᒃᓱᒧᖓ ᐱᓕᕆᐊᒃᓴᒧᑦ ᑖᒃᑯᑎᒎᓇ ᐋᖅᑭᓱᖅᑕᐅᓯᒪᔪᓄᑦ ᐊᖏᔫᑎᓄᑦ ᑮᓇᐅᔭᖏᓐᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐃᓚᖏᑦ ᐱᓕᕆᐊᒃᓴᐅᔪᑦ ᐱᒋᐊᕆᐊᖃᓚᐅᖅᑐᑦ ᐊᕐᕌᓂ ᐊᒻᒪᓗ ᐃᓚᖏᑦ 
ᑕᒫᓂ ᐊᕐᕌᒍᒥ ᐊᒻᒪᓗ ᐅᓪᓗᒥᒧᑦ, ᓱᓕᒍᒪ ᑭᖑᓪᓕᖅᐹᖑᓂᐊᖅᑐᖅ 2008-ᒥ. ᑮᓇᐅᔭᖅ ᑐᓂᔭᐅᓯᒪᔭᕇᓚᐅᖅᑐᖅ 
ᑖᒃᑯᓄᖓ ᐱᓕᕆᐊᒃᓴᓄᑦ. ᐱᑕᖃᖏᑦᑐᖅ ᑮᓇᐅᔭᓂᒃ ᐊᑐᐃᓐᓇᐅᔪᓂᒃ ᑖᒃᓱᒧᖓ ᐱᓕᕆᐊᒃᓴᒧᑦ. ᑕᐃᒫᒃ 
ᐅᖃᕋᑖᖅᐳᖓ ᒪᓕᒐᓕᐅᖅᑎᒧᑦ ᑭᖑᓂᐊᒍᑦ ᐅᐱᙵᔅᓵᖅ ᐅᖃᖃᑎᒌᓚᐅᖅᑎᓪᓗᒋᑦ, ᐃᒃᐱᐊᕐᔪᒥᐅᑦ 
ᐃᓱᒪᒋᔭᐅᓂᐊᑦᑐᖅᑕᐅᑦ ᑖᒃᑯᑎᒎᓇ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓱᓇᐅᕝᕙ ᑕᐃᒪᓐᓇᐃᓕᖓᔪᖅ. ᐊᐱᕆᔪᒪᓪᓗᖓ ᐊᖓᔪᖅᑳᒧᑦ 
ᖃᓄᐃᒻᒪᑦ ᑖᓐᓇ $90 ᑕᐅᓴᓐ ᓴᓂᖅᕙᒃᑕᐅᓚᐅᕐᒪᖔᖅ ᓅᑎᖅᕕᐅᓯᒪᔪᓄᑦ ᓄᓇᓕᓐᓄᑦ, ᑕᒪᒃᑯᓇᙵ 
ᓅᑎᖅᕕᐅᓯᒪᖏᑦᑐᓂᒃ ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᑦᑎᓪᓗᒍ, ᐱᓕᕆᐊᖃᕈᓐᓇᖅᑲᐅᔪᑦ 
ᐊᑭᑭᓐᓂᓴᒻᒪᕆᒃᑯᑦ. ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ ᑖᒃᑯᐊ ᓴᓂᖅᕙᒃᑕᐅᓂᐊᕐᓚᐅᖅᑐᑦ ᑕᐃᒃᑯᓄᖓ 
ᐲᖅᑕᐅᓚᐅᖅᑐᑦ ᐊᑭᑭᓐᓂᖅᓴᐅᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 177 - 2(2): ᐆᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᑮᓇᐅᔭᖏᑦ ᖁᓪᓕᖅ 

ᐆᒪᖅᑯᑎᓕᕆᔨᒃᑯᓐᓂᑦ  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᐆᒪᖅᑯᑎᓂᒃ ᐊᒻᒪᓗ 
ᖁᔭᓐᓇᒦᕈᒪᓪᓗᒋᑦ ᐆᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ, ᐱᓗᐊᖅᑐᒥᒃ ᕋᐃ ᒨᕐᓱᕐ. 
ᐅᖃᖃᑎᖃᕐᓂᕆᓚᐅᖅᑕᖏᓐᓄᑦ ᐊᒻᒪᓗ ᖁᕕᐊᓇᖅᑑᓚᐅᖏᒃᑲᓗᐊᖅᑎᓪᓗᒍ ᐊᒥᓱᑦ ᓂᙵᐅᒪᔪᑦ 
ᐅᖃᕈᓐᓇᓚᐅᕐᒪᑕ ᐊᒻᒪᓗ ᓇᓗᓇᐃᖅᓯᒋᐊᖃᓚᐅᖅᑐᑎᒃ ᑐᓴᖅᑎᑦᑎᓗᑎᒃ ᐊᒻᒪᓗ ᖃᓄᖅᑑᕈᑎᖃᕐᓗᑎᒃ ᐊᒻᒪᓗ 
ᖃᑦᑎᐅᓂᖓᓂᒃ ᓇᓗᓇᐃᖅᓯᔭᕆᐊᖃᑦᑐᑎᒃ. ᐊᐱᕆᔪᒪᓪᓗᒍ ᐊᖓᔪᖅᑳ, ᑕᐃᓐᓇ 22 ᒥᓕᐊᓐ ᐊᑐᖅᑕᐅᓂᐊᖅᑐᖅ 
ᖁᓪᓕᖅ ᐆᒪᖅᑯᑎᖏᓐᓄᑦ ᒐᕙᒪᒃᑯᓐᓂᑦ. ᑐᓴᖅᑎᑕᐅᓚᐅᖅᑭᓯ ᑖᒃᑯᓇᙵᑦ ᐆᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ 
ᑲᑎᒪᔨᖏᓐᓂᒃ? 

ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳ ᐆᒪᖅᑯᑎᓕᕆᓂᕐᒧᑦ, ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎᑦᑎᐄᓚᒋᐊᕈᑎᑦ ᐄ, ᑐᓂᔭᐅᓚᐅᖅᑐᖅ. 
 
ᐅᖃᖅᑎ (ᑐᓵᔨᒃᑯᑦ) ᓯᕗᓪᓕᖅ ᐃᓚᒋᐊᕈᑏᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᑐᓴᕋᑖᖏᓇᒃᑯᑦ ᑭᐅᔾᔪᑎᖓ. ᑭᐅᒍᓐᓇᖅᐸ ᐊᖓᔪᖅᑳ, ᑐᑭᓯᓇᕋᑖᖏᒻᒪᑦ ᑭᐅᔾᔪᑎᖓ. 
 
ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑎᒋᕋᑖᖅᑕᕋ, ᐄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪ, ᑖᓐᓇ ᑐᑭᓯᔾᔪᑎᐅᔪᖅ ᑖᒃᑯᓄᖓ ᑐᓂᔭᐅᔪᒥᓂᖅ ᐊᒻᒪᓗ ᐊᓯᒃᑲᓐᓂᐊᓂᒃ ᐱᑕᖃᕐᓂᐊᖅᑐᑦ 
22 ᒥᓕᐊᓐ ᐃᑲᔫᑎᓄᑦ ᐅᑭᐅᒧᑦ. ᐅᖃᖅᓯᒪᒻᒪᑦ ᐊᑐᕆᐊᖃᕐᓂᐊᕐᕋᒥ 8 ᒥᓕᐊᓐᑐᐃᓐᓇᕐᓂᒃ, ᑭᓯᐊᓂᓕ ᐃᓚᒍᕕᐅᒃ 
ᐃᒪᓐᓇᕈᓪᓗᓂ $35 ᒥᓕᐊᓐ ᐊᕐᕌᒍᒧᑦ. ᓂᐅᕕᖅᐸᑦᑐᑦ ᐊᑭᓖᓂᐊᖅᑐᑦ $8 ᒥᓕᐊᓐᓂᑦ ᐊᒻᒪᓗ ᑐᑭᓯᔭᒃᑯᓪᓕ, ᑖᓐᓇ 
$27 ᒥᓕᐊᓐ ᒐᕙᒪᒃᑯᓃᖔᖑᓱᒻᒪᑦ. ᓱᓕᕙ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑮᖑᓪᓕᖅᐹᒥ ᐅᓂᒃᑳᖏᓐᓂᒃ ᐆᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ 
ᑲᑎᒪᔨᖏᑕ ᐊᖓᔪᖅᑳᒧᑦ ᓴᖅᑭᓚᐅᖅᑕᒃᑲ ᒪᓕᒐᓕᐅᖅᕕᒻᒧᑦ ᐊᒻᒪᓗ ᐃᓚᒋᔭᖓ ᑭᒃᑯᑐᐃᓐᓇᕐᓄᑦ ᑎᑎᖅᑲᖏᑕ, 
ᑕᑯᓂᐊᖅᑐᑎᑦ ᓯᕗᓪᓕᖅᐹᒥ ᒪᑉᐱᖅᑐᒐᖏᓐᓂ ᑖᒃᑯᐊ ᐅᓂᒃᖄᖏᓐᓂ, ᐅᓇ, ᑭᒃᑯᑐᐃᓐᓇᕐᓄᑦ ᐊᒻᒪᓗ ᑕᒪᕐᒥᒃ 
ᒪᓕᒐᓕᐅᖅᑎᓄᑦ, ᑎᑎᖃᑕᓕᒃ ᑎᑎᕋᖅᑕᐅᔪᒥᓂᖅ ᕖᕗᐊᓕ 8-ᒥ ᐅᕙᖓᐅᒻ ᒥᔅᑕ. ᕋᐃ ᒨᕐᓱᕐᒧᑦ ᓇᓗᓇᐃᖅᓯᔪᖅ 
ᑖᒃᓱᒧᖓ ᐱᑕᖃᕐᓂᖓᓂᒃ ᑐᒃᓯᕋᐅᑎᒥᒃ ᓴᖅᑭᑕᐅᓗᓂ $22 ᒥᓕᐊᓐ ᐃᓚᒋᐊᕈᑎ ᐊᑐᖅᑐᒃᓴᒫᓄᑦ, ᓇᓗᓇᐃᖅᓯᔪᖅ 
ᐊᒃᑐᐃᓂᖓᓂᒃ ᑖᒃᓱᒧᖓ $22 ᒥᓕᐊᓐ. ᐊᒻᒪᓗ ᐊᐱᖅᑯᑎᒋᓚᐅᖅᑕᕋ ᒥᔅᑕ. ᒨᓱᕐᒧᑦ, ᐊᒻᒪᓗ ᒪᓕᒐᓕᐅᖅᑎᑦ 
ᐅᖃᐅᓯᖃᑦᑎᐊᕐᓚᕆᕋᑖᖅᑐᖅ ᑖᔅᓱᒥᖓ. 
 
ᑎᑎᖅᑲᕋᓕ ᒥᔅᑕ. ᒨᓱᕐᒧᑦ, ᐊᓯᒃᑲᓐᓂᐊ $22 ᒥᓕᐊᓐ ᑐᓂᕐᕈᑎᐅᔪᖅ, ᐊᓯᔾᔩᒐᔭᖅᐸ ᐊᑐᓕᖁᔨᔾᔪᑎᖓᓂᒃ, ᖁᒻᒧᑦ 
ᐊᒻᒧᓘᓐᓃᑦ ᐊᒻᒪᓗ ᖃᓄᖅ ᐊᑐᖅᑕᐅᓂᐊᕐᒪᖔᖅ. ᒪᓕᒐᓕᐅᖅᑎ ᐊᒻᒪᓗ ᑭᒃᑯᑐᐃᓐᓇᐃᑦ ᐊᒻᒪᓗ 
ᒪᓕᒐᓕᐅᖅᑎᐅᔪᑦ ᒪᓕᒐᓕᐅᖅᕕᒻᒥ ᑕᑯᓂᐊᖅᑐᑦ ᑭᐅᔾᔪᑎᖓᓂᒃ ᒥᔅᑕ. ᒨᕐᓲᑉ ᓴᖅᑭᖅᑕᐅᑉᐸᑦ ᐅᕙᓂ ᐆᒪᖅᑯᑎᑦ 
ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᑎᑎᖅᑲᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᐊᐃᑉᐸᖓ ᐃᓚᒋᐊᕈᑎᕕᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳᒥᑦ ᓱᓕ, ᑕᒪᑐᒧᖓ ᐊᖏᓪᓕᒋᐊᕐᓂᖓᓄᑦ 
ᐊᑭᖓᑕ ᐅᖅᓱᐊᓘᑉ ᐃᓗᐊᓂ $1 ᒥᓕᐊᓐ, ᐅᓪᓗᐃᑦ 90 ᐃᓗᐊᓂ. ᑭᓯᐊᓂᓕ, ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ 
ᐅᖃᓚᐅᕐᒪᑦ ᐃᑉᐸᒃᓴᖅ ᑖᓐᓇ $22 ᒥᓕᐊᓐ ᐊᒻᒪᓗ ᐅᖃᒃᑲᓂᕐᓗᖓ, (ᑐᓵᔨᒃᑯᑦ ᐃᓱᓕᑉᐳᖅ) ᐊᑐᖅᑕᐅᓂᐊᖅᑐᖅ 
ᐅᖅᓱᐊᓗᒻᒧᑦ ᐊᒻᒪᓗ ᐊᑭᑐᔪᓄᑦ ᐊᖑᒻᒪᑎᔾᔪᑕᐅᖏᖔᕐᓗᓂ. (ᑐᓵᔨᒃᑯᑦ) ᑕᐃᒪᓐᓇᐃᓂᐊᖅᐸᑦ, ᑕᐃᒪᓕ ᖃᓄᐃᒻᒪᑦ 
ᐃᓕᔭᐅᔭᕆᐊᖃᕐᓂᐊᖅᐸᑦ ᐅᖅᓱᐊᓗᒻᒧᑦ ᐊᖑᒻᒪᑎᔾᔪᑕᐅᓇᓱᒃᑐᒧᑦ. 
 
ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓱᓕ, ᑲᒪᓇᖏᑦᑐᖅ ᐅᕝᕙᓘᓐᓃᑦ ᑲᙳᓇᕋᓂ, ᐃᓱᒪᒋᒐᒃᑯ 
ᓇᓗᓇᖏᑦᑎᐊᕐᕆᐊᖓᓂᒃ. ᐊᒻᒪᓗ, ᑕᕝᕙᓂ ᐆᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᑎᑎᖅᑲᖓᓂᒃ 
ᓴᖅᑭᓚᐅᖅᑕᕋ ᒪᓕᒐᓕᐅᖅᕕᒻᒧᑦ. ᑎᑎᖅᑲᕋ, ᑭᒃᑯᓕᒫᓄᑦ ᑕᑯᔭᐅᒍᓐᓇᖅᑐᖅ, ᒥᔅᑕ. ᒨᕐᓯᒧᑦ ᓇᓗᓇᐃᖅᓯᓯᒪᔪᖅ 
$22 ᒥᓕᐊᓐ ᓱᓇᐅᓚᐅᕐᒪᖔᖅ ᑐᒃᓯᕋᐅᑎᐅᔪᑦ.  
 
ᐅᖃᓕᒫᓐᓂᐊᖅᐸᕋ ᑎᑎᕋᖅᑕᐅᓯᒪᓂᐊᕐᒪᑦ, ᑖᓐᓇ $8 ᒥᓕᐊᓐ ᑐᓂᕐᕈᑎᓄᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓄᑦ ᐅᖅᓱᐊᓗᒻᒧᑦ ᐊᖑᒻᒪᑎᔾᔪᑕᐅᓇᓱᖏᖔᕐᓗᓂ ᐊᒻᒪᓗ ᐊᕐᕌᒍᐊᓄᓪᓗ 2004-2005-ᒨᖓᔪᖅ. 
ᐊᒻᒪᓗ, ᓄᑖᖅ ᑮᓇᐅᔭᖅᑐᕈᑎᐊᑕ ᐊᕐᕌᒍᐊ, ᐊᑭᖏᑦ ᐱᒋᐊᕐᓗᑎᓗᒃ ᐃᐳᕈ 1, 2005-ᒥ. 
 
$10 ᒥᓕᐊᓐ ᑐᓂᕐᕈᑎᐅᔪᖅ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᐊᒻᒪᓗ ᐊᑦᔨᖃᑦᑐᓂᒃ 
ᐊᒃᑐᐃᓂᖓᓄᑦ ᐊᑭᑐᔪᓄᑦ ᑮᓇᐅᔭᖏᑕ 2004-2005-ᒥ ᐊᒻᒪᓗ ᑕᐃᒪᓐᓇ ᐆᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ 
ᑲᑎᒪᔨᖏᑦ ᐅᖃᐅᓯᖃᓚᐅᖅᐳᑦ ᐊᑭᑐᔪᓄᑦ ᐊᖑᒻᒪᑎᔾᔪᑕᐅᓇᓱᒃᑐᒥᒃ ᑭᖑᓪᓕᕐᒧᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ 
ᐃᐳᕈ 1, 2005-ᒥ. 
 
ᑖᓐᓇ $4 ᒥᓕᐊᓐ ᐊᓯᒃᑲᓐᓂᕆᓚᐅᕐᒥᔭᖓ ᑐᓂᕐᕈᑎᐅᔪᖅ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓄᑦ 
ᓄᖑᑉᐸᓪᓕᐊᔪᓄᑦ ᓇᒻᒥᓂᕆᔭᖅ ᓈᓴᐅᑎᖏᒍᑦ ᐊᒻᒪᓗ ᑕᒪᔾᔭ ᒪᓕᒐᓕᐅᖅᑎᐅᑉ ᕿᒥᕐᕈᓯᒪᔭᖓ 
ᐅᐱᙵᔅᓵᖑᓚᐅᖅᑐᖅ ᑕᐃᒃᓱᒪᓂ ᑕᒻᒪᖅᓯᒪᔪᖅᓯᐅᖅᑎ ᐅᖃᒻᒪᑦ ᓇᒻᒥᓂᕆᔭᖅ ᐊᒥᓲᓂᖓ ᑯᐊᐳᕇᓴᓐᑯᑦ 
ᑲᑕᒃᓯᒪᔪᖅ ᐊᒻᒪᓗ ᐊᓯᔾᔨᕆᐊᖃᑦᑐᑎᒍ ᓇᒻᒥᓂᕆᔭᖅ, ᐱᖁᑎ, ᓇᒻᒥᓂᖃᑦᑐᖅ, ᓄᓇᕗᑦ ᒐᕙᒪᒃᑯᑦ, 
ᐅᑎᖅᑎᑦᑎᓗᑎᒃ ᑯᐊᐳᕇᓴᓐᑯᓐᓄᑦ.  
 
ᑕᐃᒪᓕ, ᐅᖃᖅᑎ, ᐄᓚᒋᐊᕈᑎᑦ ᑖᓐᓇ 8 ᐊᒻᒪᓗ 10 18-ᖑᕗᖅ ᐊᒻᒪᓗ ᐃᓚᓗᒍ 4-ᒥ 22-ᖑᓕᖅᐳᖅ, ᐊᒻᒪᓗ 
ᑮᓇᐅᔭᖓ ᑕᐃᒪ ᑕᕝᕙᙶᖅᐳᖅ. ᐊᒻᒪᓗ ᐃᓚᒋᔭᖓ ᑭᒃᑯᑐᐃᓐᓇᐃᑦ ᑎᑎᖅᑲᖁᑎᖏᑕ ᓴᖅᑭᖅᑕᐅᓯᒪᔪᑦ ᐅᕙᓂ 
ᐆᒪᖅᑯᑎᑦ ᐊᑯᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᐅᓂᒃᑳᖓᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᖁᔭᒋᕙᕋ ᐊᖓᔪᖅᑳ ᓇᓗᓇᐃᖅᓯᓇᓱᐊᕐᒪᑦ, ᑭᓯᐊᓂᓕ ᐅᖃᐅᓯᖃᖏᓐᓇᒪ 
ᐊᕐᕌᒎᓚᐅᖅᑐᒥᒃ. ᐃᓛᒃ, ᖃᐅᔨᒪᔪᑎᑦ, ᑐᑭᓯᐅᒪᑦᑎᐊᖅᑐᒍᑦ ᖃᓄᐃᑦᑐᖃᓚᐅᕐᓂᖓᓂᒃ ᐊᕐᕌᓂ ᑕᒪᑐᒧᖓ $14 
ᒥᓕᐊᓐᒧᑦ, ᓱᓕᒐᒪ ᑲᑎᑦᑐᒍ ᐅᑭᐊᒃᓵᓂᒃ ᐅᑭᐅᒧᑦ ᐊᒻᒪᓗ ᐊᐅᔭᒧᑦ. 
 
ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ ᐃᑉᐸᒃᓴᖅ ᓇᓗᓇᐅᖅᓯᓚᐅᕐᒪᑦ ᑖᓐᓇ $22 ᒥᓕᐊᓐ ᓴᖅᑭᑕᐅᓯᒪᖔᖅᑐᑦ 
ᐅᖅᓱᐊᓗᒻᒧᑦ ᐊᖑᒻᒪᑎᔾᔪᑕᐅᓇᓱᒃᑐᒧᑦ, ᑕᐃᒫᖑᔪᒃᓴᐅᕙ. ᐊᖓᔪᖅᑳᖃᐃ ᑕᐃᒪᓐᓇᐅᓕᒐᓱᒃᑑᒐᓗᐊᖅ. 
ᑕᐃᒪᓐᓇᐃᑉᐸᑦ, ᖃᓄᐃᒻᒪᓪᓕ ᑭᒃᑯᑐᐃᓐᓇᐃᑦ ᐊᐱᕆᔭᐅᒐᔭᖅᐸᑦ ᐊᑭᓖᒃᑲᓐᓂᖁᔭᐅᓗᑎᒃ ᐅᖅᓱᐊᓗᒃᑲᓂᕐᒧᑦ, 
ᐊᓯᒃᑲᓐᓂᖏᓐᓂᒃ ᐆᒪᖅᑯᑎᓄᑦ ᐊᑭᑦᑐᕆᐊᕈᑎᓂᒃ, ᓂᕆᐅᒋᔭᑦᓯ ᐊᒻᒪᓗ ᓈᒻᒪᒋᓯᒪᔭᕇᖅᑕᓯ ᑎᑎᖅᑲᑎᒍᑦ 
ᓴᖅᑭᑕᐅᓂᑯᐃᑦ ᐅᓪᓗᓚᐅᖅᑐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ) ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓱᓕ, ᐱᓕᕆᐊᖑᖃᑦᑕᖅᓯᒪᔪᒻᒪᕆᐅᒻᒪᑦ ᑖᓐᓇ 
ᓇᓗᓇᖅᓯᑲᐃᓐᓇᖃᑦᑕᖅᑐᖅ. ᐃᓛᓐᓂᒃᑯᑦ ᓇᓗᓕᖅᓯᒪᕙᑦᑐᖓ. ᐊᒻᒪᑕᐅᖅᑲᐃ ᒪᓕᒐᓕᐅᖅᑏᑦ ᐊᒻᒪᓗ 
ᑭᒃᑯᑐᐃᓐᓇᐃᑦ ᑐᓴᖅᓯᒪᔭᒃᑯᓪᓕ ᓈᓚᐅᑎᒃᑯᑦ ᐅᓪᓘᓚᐅᖅᑐᓂ. ᐱᑦᔪᑎᖃᑦᑐᑦ ᐱᕕᒃᓴᕆᔭᕆᐊᖃᑦᑕᖓᓂᒃ.  
 
ᓴᖅᑮᓚᐅᖅᑐᖓ ᒪᓕᒐᓕᐅᖅᕕᒻᒧᑦ ᐱᓇᓱᐊᕈᓯᐅᓚᐅᖅᑐᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᒥᒃ ᐆᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᑕ, ᒫᑦᓯ 31 2004-ᒥᓂᒃ, ᖁᓕᑦ ᑕᖅᑮᑦ ᑭᖑᓂᐊᒍᑦ ᑮᓇᐅᔭᖅᑐᕈᑎᐊᑕ ᐅᓪᓗᖓᓂᒃ. ᑖᓐᓇ ᑕᕝᕙ  



ᐱᖓᑦᓯᖅ, ᒫᑦᓯ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐱᓕᕆᐊᖑᔪᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑎᒍᑦ ᑖᓐᓇ ᑕᒻᒪᖅᓯᒪᔪᖅᓯᐅᖅᑎᑦᑎᔨ ᐊᒻᒪᓗ ᒪᓕᒐᓕᐅᖅᑏᑦ 
ᖃᐅᔨᒪᔪᑦ ᐅᖃᖅᓯᒪᔪᑦ, ᑭᖑᕙᓗᐊᖅᑐᑎᒃ ᖃᐅᔨᓐᓂᕋᒥᒃ. 
 
ᑕᐃᒪᓕ, ᖃᐅᔨᒍᕕᒋᑦ ᑐᑭᓯᐅᒪᔾᔪᑎᓪᓚᑦᑖᑦ ᑭᖑᓂᐊᒍᑦ ᑕᖅᑮᑦ ᖁᓕᑦ, ᐱᐅᕗᕐᓕ ᑭᐅᓗᒍ. ᐊᒻᒪᓗ 
ᑕᐃᒪᓐᓇᐃᓕᐅᖅᓯᒪᔪᒍᑦ. ᑐᓂᕐᕈᑎᓂᒃ ᕖᕗᐊᓕ 8-ᒥ, ᑎᑎᖅᑲᖅ ᒥᔅᑕ. ᒨᕐᓱᕐᒧᑦ, ᐱᑕᖃᓚᐅᖅᑐᖅ $8 ᒥᓕᐊᓐᓂᒃ 
ᐊᒻᒪᓗ ᑖᓐᓇᐅᓗᓂ ᐊᒥᓲᓂᖓ ᑕᐃᑲᓃᑦᑐᖅ. $8 ᒥᓕᐊᓐ ᐊᑐᙱᖔᖅᑐᑎᒃ ᐅᖅᓱᐊᓗᒻᒧᑦ 
ᐊᖑᒻᒪᑎᔾᔪᑕᐅᓇᓱᒃᑐᒥᒃ 2004/2005-ᒧᑦ ᐱᑦᔪᑎᒋᓪᓗᒍ, 2003-ᒥ, ᓄᖅᑲᑎᒃᑲᒃᑭᑦ ᐊᑭᖏᑦ 
ᐅᖃᖃᑎᖃᖃᑦᑕᓚᐅᖅᑐᖓ ᓄᓇᓕᓐᓂᑦ, ᒪᐃᔭᓂᒃ, ᑲᑐᔾᔨᖃᑎᒌᖓᓂᒃ ᓄᓇᓖᑦ ᐊᒻᒪᓗ ᐲᑕᓴᓐ 
ᐃᒃᓯᕙᐅᑕᐅᑎᓪᓗᒍ, ᐊᒻᒪᓗ ᓇᒻᒥᓂᖅ ᐃᖅᑲᓇᐃᔭᖅᕕᓖᑦ ᑲᑐᔾᔨᖃᑎᒌᖏᑦ, ᐊᑕᐅᓯᑐᐃᓐᓇᕐᒥᒃ ᑮᓇᐅᔭᐃᑦ 
ᑎᑎᕋᖅᓯᒪᔪᖏᓐᓂᒃ ᐱᑕᖃᓚᐅᖅᓯᒪᔪᒍᑦ ᐊᒻᒪᓗ ᖃᐅᔨᒪᓇᑕ ᑮᓇᐅᔭᖅᑖᒃᓴᖏᑦ ᑯᐊᐳᕇᓴᓐᑯᒃ 
ᖃᓄᐃᓕᖓᒻᒪᖔᑕ. 
 
ᐅᖃᓚᐅᖅᑐᒍᑦ ᓄᖅᑲᑦᑎᒐᔭᕋᑦᑎᒍᑦ ᐊᑭᖏᑦ ᐊᑕᐅᓯᕐᒧᑦ ᐊᕐᕌᒍᒧᑦ, ᑕᐃᒪᐃᓚᐅᖅᑐᑕᓗ. ᐊᒻᒪᓗ ᓴᖅᑮᓪᓗᑕ 
ᐊᑭᖏᓂᐊᖅᑕᖓᓄᑦ ᑐᒃᓯᕋᐅᑎᒥᒃ ᐅᑭᐊᒃᓵᖑᓚᐅᖅᑐᒥ ᓅᕖᕙ 2004-ᒥ. ᑕᐃᒃᑯᐊ ᓄᑖᑦ ᐊᑭᖏᑦ 
ᐋᖅᑭᒃᑕᐅᓯᒪᔪᑦ ᐃᐳᕈ 1, 2005-ᒧᑦ. ᐅᖃᓚᐅᖅᑐᒍᑦ ᒪᓕᒐᓕᐅᖅᕕᒻᒥ, ᒪᓕᒐᓕᐅᖅᑏᑦ ᐅᖃᕈᑎᖃᓚᐅᖅᑐᑦ, 
ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ, ᓯᕗᓕᖅᑎ ᐅᖃᓚᐅᖅᑐᖅ, ᐊᐱᕆᔾᔮᖏᓐᓇᑦᑕ ᐃᓄᓐᓂᒃ ᐊᑭᓖᖁᔨᓗᑕ 
ᑮᓇᐅᔭᖅᑐᕈᑎᒥᓂᖏᓐᓄᑦ ᑖᒃᑯᐊ ᓄᑖᑦ ᐊᑭᖏᑦ ᐃᓕᔭᐅᓚᐅᖏᑎᓪᓗᒋᑦ. ᑕᐃᒪᓕ, ᐅᖃᐅᓯᕆᔭᓕᒫᕗᑦ ᑕᒪᑐᒧᖓ 
ᓯᕗᓂᐊᓃᑉᐳᑦ ᐃᐳᕈ 1, 2005. 
 
ᑕᐃᒪᓕ, ᑕᒪᐅᓇ ᐊᑭᓕᒃᓴᑖᖅᓯᒪᕗᒍᑦ. ᐊᒥᓲᓂᖓ ᑮᓇᐅᔭᐅᑉ, $22 ᒥᓕᐊᓐ, ᐃᓕᔭᐅᓂᐊᖅᑐᖅ ᑎᑎᕋᖅᕕᖏᓐᓄᑦ 
ᑕᒪᑐᒧᖓ ᑮᓇᐅᔭᖅᑐᕈᑎᐅᑉ ᐊᕐᕌᒍᐊᓄᑦ, ᐱᒋᐊᕐᓗᒍ ᒫᑦᓯ 31, 2005 ᐱᑦᔪᑎᒋᓪᓗᒍ ᑖᓐᓇ ᑮᓇᐅᔭᖅᑐᕈᑎᐅᑉ 
ᐊᕐᕌᒍᒋᒋᐊᓯᓂᐊᕐᒪᒍ, ᐊᒻᒪᓗ ᐃᐳᕈ 1, 2005, ᓄᑖᑦ ᐊᑭᖏᑦ ᐱᒋᐊᕐᓗᑎᒃ ᐊᒻᒪᓗ ᑕᐃᒪ 
ᓇᓗᓇᐃᖅᓯᒍᓐᓇᕐᓂᐊᖅᑐᒍᑦ ᖃᓄᐃᑦᑑᓂᐊᕐᒪᖔᑕ ᑮᓇᐅᔭᓕᐊᖑᒋᐊᖃᑦᑐᑦ ᑕᐃᔭᑦᑎᓐᓄᑦ ᐋᕐᕌᒍ ᐆᑦᑑᑎᐅᔪᒧᑦ. 
 
ᑕᐃᒪᓕ, ᓇᓗᓇᐃᖅᓯᓂᕋ ᐃᑲᔪᖅᑐᖅᓴᐅᒐᓗᐊᖅᐳᑦ ᒪᓕᒐᓕᐅᖅᑎᒧᑦ ᓱᓇᐅᒻᒪᖔᖅ ᑐᓂᕐᕈᑎᐅᔪᖅ, ᐊᒻᒪᓗ 
ᓇᓗᓇᐃᖅᑕᐅᓯᒪᓪᓗᓂ, ᑭᒃᑯᑐᐃᓐᓇᓃᑦᑐᖅ, ᑎᑎᖅᑲᓃᑦᑐᖅ, ᑭᓇᑐᐃᓐᓇᖅ ᐅᖃᓕᒫᕈᓐᓇᖅᑐᑎ ᑖᔅᓱᒥᖓ ᐊᒻᒪᓗ 
ᐱᑕᖃᑦᑐᖅ ᑎᑎᖅᑲᓂ. ᐃᑲᔪᖅᑐᔅᓴᐅᒐᓗᐊᖅᐳᖅ ᓇᓗᓇᐃᖅᓯᓂᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ, ᐲᑯ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎᑦ ᐃᖃᓗᒃᑑᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 178 - 2(2): ᐲᖅᑕᐅᓯᒪᔪᑦ KPMG ᐅᓂᒃᑳᖓᓂ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑲᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ. ᐱᑦᔪᑎᖃᑦᑐᖅ KPMG 
ᐅᓂᒃᑳᖓᓂᒃ. ᐅᖃᖅᑎᑦᑎᐄᓚᒋᐊᕈᑎᑦ ᐃᓘᓇᑕ ᖃᐅᔨᒪᔪᐃᓐᓇᐅᒐᑦᑕ ᒪᓕᒐᓕᐅᖅᕕᒻᒥ, ᐊᑦᔨᖓᓂᒃ 
ᐱᓇᓱᒃᓯᒪᒐᓗᐊᖅᑐᖓ ᒪᐃᒥᓂᒃ. ᐊᑎᖃᑦᑎᑕᐅᔪᖅ KPMG ᐋᓐᓂᐊᕕᓕᐊᖅᐸᑦᑐᓄᑦ ᑭᒥᕐᕈᓂᖅ ᐱᓕᕆᐊᖅ 
ᐅᓂᒃᑳᖅ. ᐊᖓᔪᖅᑳ ᓴᖅᑮᓚᐅᖅᑕᖓ ᐃᑉᐸᒃᓴᖅ.  
 
ᑭᓯᐊᓂᓕ, ᐅᖃᓕᒫᕆᐊᓕᕋᓗᐊᕐᕋᒃᑭᑦ, ᑕᑯᓚᐅᖅᑐᖓ ᐊᖏᔪᕐᔪᐊᕐᒥᒃ ᐃᓚᖓ ᐅᓂᒃᑳᑉ ᐲᖅᑕᐅᓯᒪᔪᖅ. ᐅᓂᒃᑳᖅ 
ᑐᑭᓯᓇᑦᑎᐊᖏᓪᓚᕆᑦᑐᖅ ᒫᓐᓇᐅᔪᖅ ᑕᐃᒃᑯᐊ ᐱᑕᖃᑦᑎᓐᓇᒋᑦ ᐃᓚᖏᑦ. ᐃᓱᒪᓪᓗᖓ ᐊᖓᔪᖅᑳ 
ᐅᖃᐅᑎᒍᓐᓇᕐᒪᖔᑦᑎᒍ ᖃᐅᔨᒪᒻᒪᖔᖅ ᑐᑭᓯᔾᔪᑎᐅᔪᖅ ᐲᖅᑕᐅᓯᒪᓂᖓᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓂᓪᓗ, ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒪᔪᖓ ᑖᔅᓱᒥᖓ ᐅᓂᒃᑳᒥᒃ. ᐃᓚᖏᑦ ᑐᕌᖓᔪᖅ 
ᑐᑭᓯᒋᐊᕈᑎᓄᑦ ᐊᒻᒪᓗ ᐃᒻᒥᓅᖓᔪᓄᑦ ᓴᐳᔾᔨᓂᕐᒧᑦ ᐱᖁᔭᑦ. 
 
(ᑐᓵᔨᒃᑯᑦ) ᑭᐅᓂᐊᖅᐸᒋᑦ ᐃᓄᒃᑎᑐᑦ. ᐄ, ᖃᐅᔨᒪᔭᕋ ᐊᐱᖅᑯᑏᑦ. ᐃᓚᖏᑦ ᐅᓂᒃᑳᓕᐊᖑᓯᒪᔪᑦ ᐱᔭᖅᑕᐅᓯᒪᒻᒪᑕ 
ᐅᐱᓐᓇᕋᓂ ᐊᑐᓂ ᐱᕆᐊᖃᖃᐅᒐᑦᑎᒍ ᐊᑎᐅᔪᐃᑦ, ᐊᒻᒪᓗ ᖃᖓᑐᐃᓐᓇᖅ ᐱᖓᔪᒋᔭᖃᑦᑎᓪᓗᒋᑦ, 
ᐲᕆᐊᖃᓚᐅᖅᑕᕗᑦ ᐊᒻᒪᓗ ᑕᖃᐅᖓᑐᐃᓐᓇᖅᑕᐅᒋᐊᖃᓐᓇᑎᒃ ᐱᔾᔪᑎᒋᓪᓗᒍ ᑲᖑᓇᕐᓂᖏᓐᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ); ᓯᕗᓪᓕᖅ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᒥᔅᑐ ᐅᖃᖅᑎ. ᖁᔭᒋᕙᕋ ᒥᓂᔅᑕᐅᑉ ᐃᓱᒫᓗᒋᔭᖓ ᐱᔾᔪᑎᖃᑦᑐᓂ ᐊᓗᐊᓂᑦᑐᓂ 
ᑐᓴᕋᑦᓴᑎᒍᑦ ᐊᒻᒪᓗ ᑲᖑᓇᑦᑐᓂ ᐊᑐᐊᒐᖓᓂ. ᒥᔅᑕ. ᐅᖃᖅᑎ, ᐊᑕᖏᑦᑐᒋᑦ ᐲᖅᑕᐅᒥᒪᔪᑦ. ᐅᓂᒃᑳᖑᔪᑦ 
ᑐᑭᓯᔭᑦᓴᐅᑎᐊᖏᑦᑐᑦ. ᐱᔪᒪᓚᐅᕋᑦᑎᒍ ᐅᓂᒃᑳᖅ ᐃᑲᔫᖃᓐᓂᐊᖓᑕ ᑲᑎᒪᔩᑦ ᐃᓪᓗᓕᕆᓂᐅᑉ 
ᐃᓱᒫᓗᑎᒋᔭᖏᓐᓂᑦ ᑮᓇᐅᔭᓕᕆᓂᕐᒧᑦ ᐊᓐᓂᐊᑐᓕᕆᓂᕐᒧᑦ, ᐱᔾᔪᑎᖃᓗᐊᖅᑐᓂ ᖃᖓᑦᑕᐅᑎᓕᕆᓂᐅᑉ ᒥᑦᓵᓄᑦ. 
 
ᑕᐃᒫᒃ, ᐊᐱᕆᑲᓂᕐᓂᐊᕋᒃᑯ ᒥᓂᔅᑕ ᐃᑲᔪᕈᓐᓇᕐᒪᖔᖅ ᑲᑎᒪᔨᓂᑦ ᑕᕙᓂ ᑲᑎᒪᕕᒻᒥ ᐊᒻᒪᓗ ᓴᖅᑭᑕᐅᓗᑎᒃ 
ᐲᔭᖅᑕᐅᓯᒪᔪᑦ ᐅᓂᒃᑳᓕᐊᖑᓯᒪᔪᑦ ᑕᒫᓂ ᐱᓇᓱᐊᕈᓯᒻᒥ. ᖁᔭᓐᓇᒦᒃ, ᒥᔅᑐ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᑭᓕᐅᕆᓂᕐᒧᑦ): ᖁᔭᓪᓇᒦᒃ, ᒥᔅᑕ. ᐅᖃᖅᑎ. ᖁᔭᒋᕙᕋ ᑲᑎᒪᔨᐅᑉ 
ᐊᐱᖅᑯᑎᒋᔭᖓ ᐊᒻᒪᓗ ᐅᓂᒃᑳᓕᐊᒥᓃᑦ ᐱᓚᐅᖅᑕᕗᑦ 2002ᒥ. ᐲᕆᐊᖃᓚᐅᖅᑕᕗᑦ ᐊᒻᒪᓗ 
ᑕᖃᐅᖓᑐᐃᓐᓇᖅᑕᐅᒋᐊᖃᓐᓇᑎᒃ ᐱᔾᔪᑎᒋᓪᓗᒍ ᑲᖑᓇᕐᓂᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᕐᓕᖅ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᒥᔅᑐ ᐅᖃᖅᑎ. ᐊᖏᖃᑎᒋᕙᕋ ᒥᓂᔅᑕ ᑕᒃᑯᐊ ᐅᓂᒃᑳᑦ ᐱᑐᖃᐅᒻᒪᑕ, ᔫᓂ 10, 2002, 
ᑭᓯᐊᓂ ᖃᐅᔨᒪᑦᑎᐊᖏᑦᑐᖓ ᑭᓱᒥ ᐱᔾᔪᑎᖃᒻᒪᖔᖅ ᐅᓂᒃᑳᖅ ᑕᐃᔅᓱᒪᓂᐅᓚᐅᖅᑐᒥ, ᑭᓯᐊᓂ ᖃᐅᔨᒪᔪᖓ 
ᑕᐃᒪᖓᓂ, ᐊᕐᕋᒍ ᒪᕐᕉᒃ ᐊᒻᒪᓗ ᐊᕙᖓ, ᐱᓕᕆᕕᐅᔪᖅ ᑮᓇᐅᔭᓂᑦ ᐊᑐᓗᐊᖏᓐᓇᐊᑦᑕᖅᓯᒪᒻᒪᑕ ᐊᕐᕋᒍᑕᒫᖅ 
ᑮᓇᐅᔭᖏᓐᓂᑦ ᐊᒻᒪᓗ ᐊᑐᓗᐊᕐᓂᐅᔪᖅ ᓴᖅᑭᔅᓯᒪᐃᓐᓇᖅᑐᖅ ᐊᑭᑦᑐᕆᐊᓐᓂᖓ ᐊᓐᓂᐊᕕᓕᐊᑦᑐᓄ 
ᖃᖓᑦᑕᐅᑏᑦ ᐊᑭᖏᑦ. 
 
ᓇᓂᓯᓚᐅᖅᑐᖓ ᑐᓴᕈᒥᓇᖅᑐᒥ ᐅᖃᐅᓯᓯᒪᔪᓂᑦ ᑕᕙᓂ ᐅᓂᒃᑳᓕᐊᖑᓯᒪᔪᓂᑦ. ᑐᑭᓯᒋᐊᖅᑎᑦᑎᓯᒪᔪᖅ ᐊᑐᓂ 
ᐅᓂᒃᑳᓕᐊᖑᓯᒪᔪᒥ ᐱᓕᕆᐊᖑᔪᓂᑦ ᒪᑉᐱᒐᖅ 46. ᐅᖃᓕᒫᓐᓂᐊᖅᑕᕋ; ᐃᒫᒃ ᐅᖃᔅᓯᒪᔪᖅ, "ᑎᑎᕋᖅᑕᐅᓯᒪᔪᖅ 
ᐅᑑᑎᖃᑦᑐᖅ ᖃᐅᔨᓴᕐᓂᕐᒧᑦ ᕿᒥᕐᕈᔨᐅᔪᑦ ᐱᔾᔪᑎᖃᑦᑐᑎᒃ ᐃᖃᓇᔮᐅᔪᒥᓂᐅᔪᓂᑦ 2002ᒥ. 
ᐊᑐᖅᑕᐅᖃᑦᑕᖅᓯᒪᔪᖅ ᐊᖅᑭᔅᓱᐃᓂᕐᒧᑦ ᐊᒻᒪᓗ ᐱᕙᓪᓕᐊᑎᑎᓂᕐᒧᑦ ᖃᓄᑦᑐᕈᑕᐅᔪᓂᑦ ᐊᒻᒪᓗ ᐊᑐᓕᖁᔭᐅᔪᑦ 
ᐱᔾᔪᑎᒋᔭᐅᔪᑦ ᐊᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᐅᕙᑦᑐᑦ, ᓇᓂᔭᐅᓚᐅᖅᑐᖅ ᐊᓱᓂ ᑭᖑᓪᓕᖅᐸᒥ 
ᐅᓂᒃᑳᓕᐊᖑᓯᒪᔪᓂᑦ ᑕᒪᑐᒪ ᐱᓕᕆᐊᖑᔫᑉ." 
 
ᐅᖃᖅᑎ, ᓇᓗᓇᐃᖅᓯᒪᔪᖅ ᐅᓂᒃᑳᓕᐊᖑᓯᒪᔪᖓᖏᑦᑐᖅ ᑕᕗᓇ ᐊᓯᐊᒍᑦ, ᓇᓗᓇᐃᖅᑐᖅᓯᒪᔪᖅ 
ᐅᓂᒃᑳᓕᐊᖑᓯᒪᔪᒥᓂᖃᐃ. ᑕᐃᒪ, ᐊᐱᖅᑯᑎᒐ ᒥᓂᔅᑕᒧᑦ: ᒥᓂᔅᑕ ᐅᖃᕕᔨᒍᓐᓇᖅᑲ ᑲᑎᒪᕕᒻᒧᑦ ᑕᓐᓇ ᐊᑐᓂ 
ᑭᖑᕐᓕᖅᐸᖅ ᐅᓂᒃᑳᓕᐊᒥᓂᖅ ᐱᑕᖃᒻᒪᖔᖅ ᐱᓕᕆᐊᒧᑦ, ᐄ ᐅᕙᓘᓐᓃᑦ ᐊᒡᒐ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ.  

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᖃᐅᔨᒋᕐᓂᐊᖁᖓ, ᐅᓂᒃᑳᓕᐊᖑᓯᒪᔪᖅ ᐃᓚᖃᒻᒪᖔᖅ 
ᐊᒻᒪᓗ ᖃᐅᔨᒋᐊᕐᓂᐊᖅᑯᖓ ᐊᒻᒪᓗ ᖃᐅᔨᒪᑎᓐᓂᐊᖅᑲᓯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᑭᖑᕐᓕᖅᐹᖅ ᐃᓚᒋᐊᕈᑎ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᒋᕙᕋ ᒥᓂᔅᑕ ᑭᐅᔾᔪᑎᖓ. ᐱᔪᒪᓂᕆᓂᐊᖅᑲᕋ, ᖃᐅᔨᒋᐊᕈᓐᓇᕐᓂᐊᖅᑲᐅᒃ 
ᐊᒻᒪᓗ ᐱᔭᑦᓴᐅᑉᐸᑦ, ᓴᖅᑭᑎᒃᑲᔭᖅᑲᐅᒃ. 
 
ᖃᐅᔨᒍᒪᓗᐊᓕᖅᑐᖓ, ᓄᐊᑦᑎᓕᖅᑲᖅ ᑐᓴᕋᑦᓴᐅᔪᓂᑦ, ᑐᓴᕋᑦᓴᓂᑦ ᓴᖅᑭᑎᑦᑎᔪᓐᓇᖅᑲᑦ ᖃᓄᑎᒋ 
ᐊᕿᓖᒋᐊᖃᕋᔭᒻᒪᖔᑕ ᓄᓇᕗᑦ ᒐᕙᒪᒃᑯᖏᑦ ᐊᑭᔅᓱᐃᒍᓐᓇᖃᑕ ᐅᓂᒃᑳᒥᑦ ᐊᒻᒪᓗ ᐊᑐᓂ ᐅᓂᒃᑳᖅ ᐱᔾᔪᑎᓕᒃ 
ᑲᒪᒋᔭᐅᓂᕆᔭᖓ ᖃᑦᓯᓂᒃ ᐅᕙᒍᑦ ᐊᑭᓖᒋᐊᖃᕋᑦᑕ. ᖁᔭᓐᓇᒦᒃ, ᒥᔅᑐ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐄ, ᐊᑦᑕᓇᖅᑐᑎᒋᔭᕋ ᐊᐱᖅᑯᑎᒋᔭᖓ ᐊᒻᒪᓗ 
ᖁᔭᓐᓇᒦᕈᒪᓪᓗᒍ ᐊᐱᖅᑯᑎᒋᔭᖏᑦ. ᖃᐅᔨᒋᐊᕐᓂᐊᖅᑲᕋ ᐊᒻᒪᓗ ᕿᓂᕐᓂᐊᖅᑲᕗᑦ ᐊᑕᐅᑦᑎᒃᑯᑦ ᑭᐅᒍᑎᐅᔪᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ. ᕗᕋᐅᓐ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᓄᓇᓕᒃ, ᒥᔅᑐ. ᓇᑦᑎᖅ. 
 
ᐊᐱᖅᑯᑦ 179 - 2(2): ᒪᓐᓇᒧᑦ ᐊᕿᑦᑕᐅᓯᒪᔪᑦ ᐱᒻᒪᖅᓴᑉᕕᖅ ᐱᔨᑦᓯᕋᐅᑦ ᑲᓐᑐᕌᒃ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᕌᖅᑐᖅ ᒥᓂᔅᑕ ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ. 
 
ᐱᓇᓱᐊᕈᓯᐅᓛᐅᖅᑐᒥ, ᐊᐱᕆᓚᐅᖅᓯᒪᔪᖓ ᐊᐱᖁᑎᐅᔪᒥᑦ ᐱᔾᔪᑎᓕᒃ ᐱᒻᒪᖅᓴᑉᕕᖅ ᐱᔨᑦᓯᕋᐅᑦ ᑲᓐᑐᕌᒃ ᐊᒻᒪᓗ 
ᐅᖃᓚᐅᖅᓯᒪᔪᖅ ᑕᑯᒋᐊᓐᓂᐊᓂᕋᑦᑐᓂ ᑕᒪᑦᑐᒥᖓ ᐱᔨᑦᓯᕋᐅᑦ ᑲᓐᑐᕋᖓᓂᑦ. ᐊᐱᖅᑯᑎᒋᔭᕋ ᐅᓇ, 
ᖃᐅᔨᒋᐊᓚᐅᖅᑭᐅᒃ ᐱᔨᑦᓯᕋᐅᑦ ᑲᓐᑐᕌᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᒥᔅ, ᕗᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒋᐊᓚᐅᖅᑕᕋ ᐊᒻᒪᓗ 
ᐅᖃᐅᓯᕆᔪᓐᓇᔾᔮᖏᑦᑕᕋ ᐱᔨᑦᓯᕋᐅᑦ ᑲᓐᑐᕌᒃ ᐅᐱᓐᓇᕋᓂ ᐊᔩᖃᑎᒋᒍᑕᐅᒻᒪᑦ. ᑕᐃᒪᒻᒪᑦ, ᐅᖃᐅᓯᖃᕈᓐᓇᖏᑦᑐᖓ 
ᑐᓴᒐᑦᓴᐅᔪᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐸᕋᐅᓐ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 
ᐊᐱᖅᑯᑦ 180 - 2(2): ᐃᑭᓴᕋᐃᔾᔪᑏᑦ ᒑᓴᓖᒥ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᒍ ᐊᖓᔪᖅᑳᖓ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᑦ. 
ᐃᑉᐸᒃᓴᖅ, ᑐᓴᓚᐅᕐᕋᑦᑕ ᐃᓚᓯᓂᐊᕐᓂᕋᑦᑕᐅᑎᓪᓗᒋᑦ ᐃᑭᓴᕆᐃᑦᑐᒥᒃ ᐅᖅᓱᐊᓗᒻᒧᑦ ᑭᕙᓪᓕᒃ ᐅᖅᓱᐊᓗᖓᓄᑦ.  



ᐱᖓᑦᓯᖅ, ᒫᑦᓯ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

998

ᑕᒪᑐᒧᖓ ᓄᑖᒧᑦ ᐱᓕᕆᐊᖑᓇᓱᐊᖅᑐᒧᑦ, ᐊᒥᓱᑦ ᐃᓄᐃᑦ ᓂᕆᐅᕐᓂᐊᕐᒪᑕ ᐋᖅᑭᒋᐊᖅᑕᐅᓂᖓᓂᒃ. ᐅᕙᖓᓕ 
ᐅᑉᐱᕈᓱᙱᓐᓇᒪ ᐋᖅᑭᒋᐊᕈᑕᐅᓂᐊᕐᒪᖔᖅ. 
 
ᓱᓇᒥ ᐱᑦᔪᑎᒋᔭᐅᓪᓗᓂ ᐃᓚᒋᐊᖅᓯᕙᑦ ᐃᑭᓴᕋᐃᔾᔪᑎᒥᒃ. ᖃᓄᐃᒻᒪᑦ ᐃᑭᓴᕋᐃᔾᔪᑎᖃᑉᐸ ᑭᕙᓪᓕᕐᒥᒃ 
ᐅᖅᓱᐊᓗᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᓄᓇᓕᓐᓂ ᒐᕙᒪᒃᑯᓂᓗ ᐱᔨᑦᓯᕋᖅᑎᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᑦᔪᑎᒋᔭᐅᔪᖅ ᐃᓚᓯᓂᖏᓐᓄᑦ ᐃᑭᓴᕋᐃᑦᑐᒥᒃ, 
ᐅᑭᐅᖑᓚᐅᖅᑐᖅ ᐅᖃᐱᓗᒃᑐᖃᖃᑦᑕᓚᐅᕐᒪᑦ ᓄᓇᓕᓐᓂᑦ ᐅᖅᓱᐊᓗᒥᓄᑦ ᐊᒻᒪᓗ ᖃᐅᔨᓴᓚᐅᖅᑐᑕ ᐅᖅᓱᐊᓗᒻᒥᒃ 
ᖃᐅᔨᒍᒪᓪᓗᑕ ᖃᓄᐃᑦᑕᒻᒪᖔᖅ. ᖃᐅᔨᓴᕐᓂᐅᓚᐅᖅᑐᖅ ᖃᐅᔨᔾᔪᑎᒋᓚᐅᖅᑕᕗᑦ ᐊᑲᐅᖏᓕᐅᕈᑎᔪᒥᒃ 
ᐃᓚᓯᔭᕋᐃᒻᒪᑕ ᐃᑭᓴᕋᐃᔾᔪᑎᒥᒃ, ᓴᓗᒪᓂᖅᓴᒻᒪᕆᐅᓚᐅᕐᒪᑦ ᑲᔪᑦᑕᐅᑎᙳᐊᓄᑦ. ᐃᓚᓯᒍᒪᓚᐅᖅᑐᑦ 
ᐃᑭᓴᕋᐃᔾᔪᑎᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪᓐᓂᓚᐅᖅᐳᖅ. ᖃᐅᔨᖏᓚᑎᑦ, ᑐᓴᖅᑎᑕᐅᓚᐅᖏᑦᑐᒍᑦ 
ᐱᑕᖃᖏᓗᐊᕐᓂᖓᓂᒃ ᐃᑭᓴᕋᐃᔾᔪᑎᐅᑉ, ᑭᓯᐊᓂᓕ ᐅᖅᓱᐊᓗᒃ ᓱᕉᓂᖓᓂᒃ. ᓱᓕᒍᒪ ᐃᓚᓯᔭᕆᐊᖃᖏᑦᑐᒍᑦ 
ᐃᑭᓴᕋᐃᔾᔪᑎᒥᒃ. 
 
ᖃᐅᔨᒪᓪᓚᑖᖏᑦᑐᖓ ᐱᐅᓯᕚᓪᓕᓂᐊᕐᒪᖔᖅ ᐅᖅᓱᐊᓗᒃ ᓄᓇᒋᔭᑦᑎᓐᓂ. ᐃᓱᒪᓇᕐᓂᐊᖅᑐᑦ 
ᑮᓇᐅᔭᐃᔭᑐᐃᓐᓇᓂᑦᑎᓐᓂᒃ ᑕᒪᑐᒧᖓ. ᐊᒻᒪᓗ ᑐᑭᓯᐅᒪᑦᑎᑦᑎᑎᐊᕐᓇᑕ ᐊᖑᓇᓱᒃᑎᓂᒃ; ᑕᑎᒋᔭᐅᒍᒪᒐᑦᑕ ᐊᒻᒪᓗ 
ᖃᐅᔨᒪᒍᒪᑦᑎᐊᖅᑐᑕ ᐃᑭᓴᕋᐃᔾᔪᑎ ᐱᐅᓯᕚᓕᑎᑦᑎᓂᐊᕐᓂᖓᓂᒃ ᐅᖅᓱᐊᓗᒻᒥᒃ. ᐊᐱᕆᒃᑲᓐᓂᕈᓚᓪᓗᖓ 
ᐊᖓᔪᖅᑳᒥᒃ ᐅᓱᖅᐊᓘᑉ ᐱᐅᓂᖓᓂᒃ, ᖃᓄᐃᒻᒪᑦ ᕿᓂᖏᓚᒍᑦ ᐃᓚᒃᓴᓂᒃ ᓴᓗᒻᒪᔅᓴᐃᒐᔭᖅᑐᒥᒃ ᐅᖅᓱᐊᓗᒻᒥᒃ. 
 
ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᖏᑦ 
ᐊᑦᔨᑐᐃᓐᓇᑦᑎᐊᖏᑦ ᐱᓕᕆᔾᔪᑎᒋᓯᒪᔭᑦᑕ ᑖᒃᑯᓂᖓ Shell ᑲᓇᑕᒃᑯᓐᓂᑦ. ᐃᓚᒋᔭᖓ ᐃᓕᓐᓄᑦ 
ᐅᖃᐅᓯᕆᔪᓐᓇᖅᑕᕋ ᖃᐅᔨᓴᕐᓂᖅᑕᖃᑦᑎᓪᓗᒍ, ᖃᐅᔨᓚᐅᖅᑐᑦ ᑕᒪᒃᑯᐊ ᑲᓱᖅᑕᐅᑎᙳᐊᑦ 
ᓴᓗᒪᓂᖅᓴᐅᒻᒪᕆᐅᓕᖅᑐᑦ ᐃᓚᓕᐅᔾᔭᐅᓯᒪᓕᖅᑎᓪᓗᒍ ᐃᑭᓴᕋᐃᔾᔪᑎᖓ ᐅᖅᓱᐊᓗᒻᒧᑦ. 
 
ᐋᖅᑭᒋᐊᕈᑎᒋᓇᓱᐊᖅᑕᕗᑦ, ᐃᓚᒋᐊᖅᓯᓚᐅᖅᑎᓪᓗᑕ ᐃᑭᓴᕋᐃᔾᔪᑎᖓᓂᒃ, ᖃᐅᔨᓚᐅᖅᑐᒍᑦ ᑲᓱᑦᑕᐅᑎᙳᐊᑦ 
ᓴᓗᒪᓂᖅᓴᐅᒻᒪᕆᒋᐊᖏᓐᓂᒃ ᐊᒻᒪᓗ ᐊᐅᓚᐅᑎᖏᑦ ᐃᖏᕐᕋᑎᐊᕐᓂᓴᐅᒻᒪᕆᑦᑐᑎᒃ. ᐊᒥᓲᖏᓂᖅᓴᓂᒃ 
ᐊᑲᐅᖏᓕᐅᕈᑎᖃᑦᑐᑎᒃ ᑲᓱᑦᑕᐅᑎᙳᐊᓄᑦ. 
 
ᐅᖃᖅᑎ (ᑐᓵᔨᒃᑯᑦ) ᐊᐃᑉᐸᖓ ᐃᓚᒋᐊᕈᑏᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓱᓇᐅᒻᒪᑕ ᑲᓱᑦᑕᐅᑎᙳᐊᑦ. 
 
ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳᖅ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖑᖓ ᒪᓕᒐᓕᐅᖅᑎᐅᖃᑎᒐ 
ᑐᑭᓯᓐᓂᖏᑉᐸᑦ ᐅᖃᐅᓯᕐᒥᒃ. ᐅᖃᐅᓯᖅᑎᒍᓪᓕ, ᑕᐃᒐᑦᑎᒍᑦ ᑲᔪᖅᑕᐅᑎᙳᐊᖑᓂᕋᑦᑐᒋᑦ. ᖃᐅᔨᒪᖏᑦᑐᖓ 
ᑭᓲᑎᒻᒪᖔᑦᓯᐅᒃ ᐅᖃᐅᓯᖅᑎᒍᑦ. ᐊᑐᖅᑐᒍᓪᓕ ᑲᓱᖅᑕᐅᑎᙳᐊᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᑕᖅᑭᑲᐃᓐᓇᕆᑦ ᐊᓚᕋᓚᒃ. ᐅᑕᖅᑭᑲᐃᓐᓇᕆᑦ ᐃᓕᓴᕆᖅᑳᕆᐊᖃᕋᒃᑭᑦ 
ᓂᑯᕕᓚᐅᙱᓐᓂᕐᓂ. ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᐅᖃᖅᑎ (ᑐᓵᔨᒃᑯᑦ): ᐅᒡᔪᐊᓘᑉ ᑭᖑᕚᕆᒻᒪᑎᒍᑦ ᑕᐃᕙᑉᐸᕗᑦ ᕚᑕᓖᓂᒃ. ᖃᐅᔨᒪᔪᖓ 
ᑕᒪᓐᓇ ᖃᐅᔨᓴᒃᓴᐅᓕᕐᓂᐊᕐᒪᑦ ᐅᐊᑦᑎᐊᕈᒃᑲᓐᓂ.ᖅ ᑕᐃᒪᖃᐃ, ᐅᐱᕐᖓᒃᓵᖑᓛᖅᑐᒥᒃ, ᓯᓚᕗᓪᓗ 
ᐅᖅᑰᓇᖅᓯᒃᑲᓐᓂᖅᐸᑦ, ᐊᐅᓚᐅᑏᑦ ᐊᐅᓚᔾᔭᒃᓴᕋᐃᓐᓂᖅᓴᐅᓛᕐᒪᑕ ᒑᓯᒧᑦ ᐃᓚᒋᐊᕈᑎᖃᙱᓪᓗᑎᑦ octane-
ᖑᓂᕋᖅᑕᐅᔪᒥᒃ. ᑕᒪᓐᓇ ᐸᐅᕈᐃᓐᓇᖃᑦᑕᕐᓂᐊᖅᑐᒃᓴᐅᔫᒐᓗᐊᑦ ᑲᓱᑦᑕᐅᑎᙳᐊᓂᒃ, ᑭᓯᐊᓂᓕ 
ᐊᐱᕆᒃᑲᓐᓂᕈᒪᕙᒋᑦ ᐸᐅᕈᓗᐊᖃᑦᑕᕈᓐᓃᕐᓂᐊᖅᑐᒋᒐᒃᑭᑦ. 
 
ᐸᐅᖓᓕ ᑕᕝᕙᓂ ᓄᐊᓗᐊᖅᐸᑦᑐᑦ ᑲᓱᑦᑕᐅᑎᙳᐊᓂᒃ? ᓴᓗᒻᒪᖅᓴᐃᑎᓂᓪᓕ ᖃᖓ ᑕᑯᔪᒫᕐᓂᐊᖅᑐᒋᕕᑎᒍᑦ 
ᐸᐅᕐᒧᑦ ᑲᓱᑦᑕᐅᑎᙳᐊᑦᑎᓐᓄᑦ? ᑕᒪᓐᓇ ᖃᖓᒃᑯᑦ ᓂᕆᐅᓐᓂᖃᕈᓐᓇᖅᐱᑦ ᐸᐅᕈᓗᐊᔾᔭᐃᒃᑯᑎᓂᒃ 
ᐱᑕᖃᓕᕈᓐᓇᖅᐸ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᓇᓱᐊᖅᑲᐅᒐᒃᑯ ᒪᓕᒐᓕᐅᖅᑎᐅᖃᑎᒐ 
ᑕᒪᓐᓇ ᐊᑲᐅᙱᓕᐅᕈᑎᒋᕙᕗᖅ ᒐᕙᒪᒃᑯᓐᓄᑦ ᑮᓇᐅᔭᖅᑎᒍᑦ ᐊᑭᓕᐅᑕᐅᒃᑲᓐᓂᔾᔮᒍᓐᓃᕐᒪᑦ ᑖᒃᑯᐊ ᒑᓯᓕᕆᔨᒃᑯᑦ 
ᑲᓇᑕᒥ ᐊᑭᓖᙳᓱᒻᒪ ᑕ ᐊᐅᓪᓚᐅᑎᖏᓐᓂᒃ. ᑭᐅᒋᐊᒃᓴᖅ ᒪᓕᒐᓕᐅᖅᑎᐅᖃᑎᒐ ᐳᐃᒍᖅᑲᐅᒐᒪ.  
 
ᑖᓐᓇ ᐃᓚᒋᐊᕈᑎᐅᔪᖅ ᐅᖅᓱᖃᐅᑎᐅᔪᒥᒃ ᐱᐅᓯᒃᑲᓐᓂᕆᐊᖃᖅᑑᒐᓗᐊᖅ ᐅᖅᓱᐊᓗᖓᑦ ᐊᒻᒪᓗ ᐱᐅᓯᒃᑲᓐᓂᕐᒥᓗ 
ᑖᓐᓇ ᑲᓱᑦᑕᐅᑦᑎᙳᐊᒥ ᐸᐅᖅ. ᖃᐅᔨᓴᖅᑳᓚᐅᕐᓗᑎᑦ, ᐅᖃᓚᐅᕐᒪᑕ ᐊᐳᑎᖓᑦ ᕿᕐᓂᖅᓯᓲᖑᒻᒪᑦ ᒑᓯᒧᑦ 
ᐃᓚᒋᐊᕈᑎᐅᔪᖅ octane-ᖑᓂᕋᖅᑕᐅᔪᖅ ᐃᓚᓕᐅᑎᓚᐅᖅᑎᓐᓇᒍ. ᑖᓐᓇ ᐃᓚᒋᐊᕈᑕᖓᑦ octane 
ᐃᓚᓕᐅᔾᔭᐅᓚᐅᖅᑎᓐᓇᒍ, ᕿᕐᓂᖅᓯᕙᙱᒻᒪᑦ ᐊᐳᑎᒥ ᑐᖅᑐᐊᖓᓐᓃᖔᖅᑐᒥᓂᓚᐅᖅᑎᓪᓗᒍ. ᖁᔭᓐᓇᒦᒃ, 
ᐅᖃᖅᑎ.  
  
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᕿᓚᕝᕙᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑯᐸᑭᑉ ᖃᕌᖓᓂᒃ, ᑲᑦᑐᒃ.  
 
ᐊᐱᖅᑯᑦ 181 - 2(2): ᒑᓴᓖᕐᓗᓐᓂᖅ ᐃᓱᒫᓗᑎᒋᔭᐅᔪᖅ 
 
ᑲᑦᑐᒃ (ᑐᓵᔨᒃᑯᑦ): ᐊᐱᕆᔪᒪᕙᕋ ᒥᓂᔅᑕᐅᔪᖅ ᐅᖅᓱᐊᓗᓕᕆᔨᓄᑦ. ᐅᖃᐅᓰᑦ ᓈᓚᓚᐅᖅᑐᒋᑦ 
ᒑᓴᓖᕐᓗᕐᓂᕋᖅᑕᐅᔪᑦ, ᖃᐅᔨᒪᓕᕋᑦᑕ ᓱᕋᑦᑐᖃᖃᑦᑕᕐᓂᕐᒪᑦ ᖃᒧᑕᐃᔭᓂᒃ ᐃᖏᕐᕋᔾᔪᑎᓂᓪᕗᓗᓐᓃᑦ.  
 
ᑕᒪᓐᓇ ᓄᓇᓕᐅᔪᓄᑦ ᕿᑭᖅᑖᓗᒻᒥ ᑭᕙᓪᓕᕐᒥᓗ ᐃᓱᒫᓗᒍᑕᐅᓕᕐᒪᑦ. ᐊᖑᓇᓱᑦᑎᐅᔪᑦ ᖃᒧᑕᐃᔭᓂᒃ 
ᐊᐅᓚᐅᑎᓂᓪᓗ ᑕᑎᖃᕐᒪᑕ ᐊᖑᓇᓱᒋᐊᖅᑐᕐᓂᐊᕐᓗᑎᑦ, ᕿᒧᒃᓯᖃᖅᐸᒍᓐᓃᕐᓂᖏᓐᓄᑦ. ᖃᓄᕐᓕ 
ᓂᕈᐊᖅᑎᖁᑎᕗᑦ ᐅᖃᐅᑎᓂᐊᓕᖅᐸᕗᑦ ᐅᑕᖅᑭᑯᑖᒋᐊᖃᙳᓱᒻᒪᑕ ᕿᓄᐃᓵᕐᓗᑎᑦ ᒐᕙᒪᒃᑯᑦ 
ᖃᐅᔨᓇᓱᐊᖅᑎᓪᓗᒋᑦ ᐅᕝᕙᓘᓐᓃᑦ ᐊᑭᓕᖅᑕᐅᔪᓐᓇᕋᔭᖅᐸᑦ? 
 



ᐱᖓᑦᓯᖅ, ᒫᑦᓯ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1000

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐅᖅᓱᐊᓗᓕᕿᔨᒃᑯᓐᓄᑦ, ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒫᓐᓇᐅᔪᕐᓕ, ᐱᓕᕆᖃᑎᒋᒐᑦᑎᒍ Shell Canada-ᒃᑯᑦ. 
ᐅᖃᖅᑲᐅᒐᓗᐊᕆᕗᖓ ᖃᐃᖁᓂᐊᕐᓗᒋᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ Shell Canada-ᑯᑦ ᐃᓱᒫᓘᑎᕗᑦ 
ᑐᓴᖅᑕᐅᒐᔭᕐᒪᑕ ᐊᒻᒪᓗ ᑭᐅᔭᐅᔪᓐᓇᕋᔭᕋᑦᑕ ᐊᐱᖅᑯᑎᑦᑎᓐᓂ. 
 
ᑖᒃᑯᐊ ᐅᖃᐅᓯᕆᓚᐅᖅᑐᒋᑦ, ᑐᓴᓚᐅᖅᓯᒪᙱᓐᓇᑦᑕ ᐃᓱᒫᓘᑎᒋᔭᐅᔪᓂᑦ ᓄᓇᓕᓐᓂ. ᑕᒪᐃᓐᓂ ᑐᑭᓯᓚᐅᕐᓗᑕ, 
ᑐᓴᖅᑎᑦᑎᓛᖅᑐᖓ ᐊᒻᒪᓗ ᑐᓴᖅᑎᓕᕐᒥᓗᒋᑦ ᒪᓕᒐᓕᐅᖅᑎᐅᔪᑦ ᒐᕙᒪᒃᑯᑦ ᖃᓄᐃᓕᐅᓛᕐᓂᖏᓐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑲᑦᑐᒃ.  
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖃᑦᑕᕐᓯᒪᕗᒍᑦ ᓯᐅᓪ ᑲᓇᑕᒥ ᑕᕝᕗᙵᓛᕐᓂᐊᓂᕋᖅᑕᐅᓪᓗᑎᑦ 
ᒪᓕᒐᓕᐅᕐᕕᑎᓐᓄᑦ ᖃᐅᑉᐸᑦ. ᐊᐱᕆᔪᒪᕙᕋᓕ ᐊᖓᔪᖅᑳᖑᔪᖅ ᐊᐅᓚᐅᑎᓂᑦ ᓴᓇᔨᐅᔪᓂᑦ ᖃᐅᔨᒻᒪᑕᐅᔪᓂᑦ 
ᑕᕝᕗᖓᖅᑐᖃᓛᕐᒪᖓᑦᑕᐅᖅ ᒪᓕᒐᓕᐅᕐᕕᑎᓐᓄᑦ ᑭᐅᔪᓐᓇᖁᓪᓗᒋᑦ ᐊᐱᖅᑯᑎᒋᔭᑦᑎᓐᓄᑦ ᐱᔾᔪᑎᖃᕐᑐᓂᑦ 
ᐊᐅᓚᐅᑏᑦ ᒥᔅᓵᓄᑦ. 
 
ᐊᐱᖅᑯᓯᕆᔭᕋᓕ, ᖃᐃᖁᔨᓯᒪᓂᐊᖅᑳ ᐊᐅᓚᐅᑎᓕᕆᓂᕐᒧᑦ ᖃᐅᔨᒻᒪᑕᐅᔪᓂᑦ ᑕᕝᕗᖓ ᒪᓕᒐᓕᐅᕐᕕᑎᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᒥᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐃᖁᔨᔾᔮᙱᓚᒍᑦ ᓯᑭᑑᓂᑦ 
ᓂᐅᕕᐊᔅᓴᖃᕐᐸᑦᑐᓂᑦ, ᐆᑦᑑᑎᒋᓗᒍ, ᑭᓯᐊᓂᓕ ᐃᒪᐃᓐᓂᐊᖅᑯᒍᑦ ᖃᐅᔨᒋᐊᓪᓚᕆᓪᓗᑕ ᑭᓱᓪᓚᑦᑖᒥ 
ᐊᑲᐅᙱᓕᐅᕈᑎᖃᕐᒪᖔᑕ ᐅᖅᓱᐋᓗᒋᔭᕗᑦ. ᐅᖃᖅᑲᐅᒐᒪ, ᖃᐃᖁᔨᓯᒪᕗᒍᑦ ᓇᒻᒥᓂᖃᕐᑐᒧᑦ ᑭᐅᔭᐅᔪᓐᓇᖁᓪᓗᑕ 
ᑖᒃᑯᓂᖓ ᐊᐱᖅᑯᓯᕆᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕿᓚᕝᕙᖅ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐋᕆᐊᒃ. 
 
ᐊᐱᖅᑯᑦ 182 - 2(2): ᐅᖅᓱᐊᓗᒻᒧᑦ ᐃᓚᔭᐅᓲᓂᒃ ᓄᓇᓖᑦ ᐊᓯᖏᓐᓄᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᓚᐅᙱᓐᓇᒪ ᐅᖅᓱᐋᓗᒻᒥ ᐱᔾᔪᓯᖃᕐᑐᓂᑦ, ᑭᓯᐊᓂᓕ 
ᐊᐱᖅᑯᓯᕆᔭᕋ ᑐᕌᖅᑎᔪᒪᕙᕋ ᒥᓂᔅᑕᒧᑦ ᑲᒪᔪᒧᑦ ᐅᖅᓱᐋᓗᓕᕆᔨᒃᑯᓐᓄᑦ. 
 
ᑕᐃᒪᐃᑦᑐᓴᐃᓐᓇᕐᒥᑦ ᐊᑲᐅᙱᓕᐅᕈᑎᐅᔪᒥᑦ ᐱᑕᖃᓚᖅᑯ ᑭᒡᒐᑐᕐᑕᓐᓄᑦ. ᐊᑲᐅᙱᓕᐅᕈᑎᐅᔪᓂᑦ ᓯᑭᑑᓂᑦ 
ᐱᖃᑕᖅᑯᑦ. ᓱᕋᐅᑎᖃᑦᑕᖅᑯ. ᐊᑐᖃᑦᑕᖅᓯᒪᕗᒍᑦ ᐊᒥᓱᓂᑦ ᑲᓱᑦᑕᐅᑎᙳᐊᓂ ᐅᖅᓱᐊᓗᒃ ᐱᔾᔪᑎᒋᓪᓗᒍ. 
ᐱᖃᑦᑕᓂᐊᖅᑳᑦ ᐃᓚᒋᐊᕈᑎᐅᔪᓂᑦ ᐅᖅᓱᐋᓗᒻᒧᑦ ᕿᑭᖅᑖᓗᒻᒥ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᐅᖅᓱᐋᓗᓕᕆᔨᒃᑯᓐᓄᑦ, ᒥᔅᑕ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᑎᔪᒪᕙᒃᑲ ᒪᓕᒐᓕᐅᖅᑎᐅᔪᑦ, ᐱᓗᐊᖅᑐᒥ 
ᒪᓕᒐᓕᐅᖅᑎᐅᔪᑦ ᕿᑭᖅᑖᓗᒻᒥ, ᓯᐅᓪ ᑲᓇᑕᒃᑯᑦ ᑭᒡᒐᕐᑐᐃᔨᐅᔪᑦ ᖃᐃᓚᕐᓂᐊᕐᓂᖏᓐᓂ ᐅᕗᖓ. 
ᑲᑎᖃᑎᒋᓛᖅᑲᒃᑲ ᐅᓪᓛᒃᑯᑦ ᑕᒫᓃᓐᓂᖏᓐᓂ. ᒫᓐᓇᐅᔪᕐᓕ ᐋᖅᑮᔅᓯᒪᙱᓚᖓ, ᑭᓯᐊᓂᓕ ᑲᑎᖃᑎᒋᓛᖅᑲᒃᑲ 
ᓯᐅᓪ ᑲᓇᑕᒥᐅᑦ ᐊᒻᒪᓗ ᑕᕝᕗᖓᖅᑲᑕ, ᖃᐅᔨᒪᓂᖅᓴᐅᓕᕋᔭᖅᑯᒍᑦ ᐊᑲᐅᙱᓕᐅᕈᑎᐅᔪᒥᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᑭᐅᔾᔪᓯᖓᓄᑦ. 
ᐅᖃᐅᓯᖃᖃᑦᑕᓕᓚᐅᖅᓯᒪᕗᒍᑦ ᐊᑲᐅᙱᓕᐅᕈᑎᐅᔪᓂᑦ ᑕᐃᒪᐃᓕᒻᒪᑦ. ᓱᒻᒪᓪᓕ ᐱᒃᑲᓂᔾᔮᙱᓚᒍᑦ 
ᐃᓚᒋᐊᕈᑎᐅᔪᓂᑦ ᐅᖅᓱᐋᓗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᑐᕆᐊᖃᕐᓂᐊᖅᑲᕗᑦ ᖃᐅᔨᔭᐅᓂᑰᔪᑦ 
ᖃᐅᔨᓵᖑᓚᐅᖅᑎᓪᓗᒍ. 
 
ᒫᓐᓇᐅᔪᖅ ᐃᓚᒋᐊᕈᑎᓂᑦ ᐅᖅᓱᐋᓗᓐᓄᑦ ᓄᓇᓕᓐᓂ ᐱᔭᐅᕙᓪᓕᐊᕗᑦ ᐊᒻᒪᓗᑦᑕᐅᖅ ᑕᐃᒪᐃᓐᓂᐊᖅᑯᒍᑦ ᒫᑦᓯᐅᑉ 
ᓄᙳᐊᓄᑦ. ᖃᐃᑦᑐᔪᓐᓇᓂᐊᖅᑯᒍᑦ ᑐᑭᓯᒋᐊᕈᑎᐅᔪᓂᑦ ᑲᑎᒪᖃᑎᖃᓚᐅᖅᑎᓪᓗᑕ ᓯᐅᓪ ᑲᓇᑕᒃᑯᑦ 
ᑭᒡᒐᕐᑐᐃᔨᖏᓐᓂ. 
 
ᐅᖃᖅᑎ (ᑐᓵᔨᒃᑯᑦ):  ᐅᖃᐅᓯᒃᑯᑦ ᐊᐱᖅᑯᑎ. ᑎᓴᒪᓂᔅᓱᓕ ᐊᑎᕐᓂᑦ ᐱᓯᒪᑦᑎᕗᖓ. ᒪᓕᒐᓕᐅᖅᑎ ᖁᑦᑎᑦᑐᒧᑦ. 
ᐹᓇᐸᔅ 
 
ᐊᐱᖅᑯᑦ 183 - 2(2): ᐊᔾᔨᓕᐅᖅᑕᐅᓂᖅ ᓄᓇᓕᓐᓂ ᐊᓯᖏᓐᓄᑦ ᓄᓇᕐᔪᐊᓄᑦ ᐊᐅᓪᓚᕈᑎᐅᔪᓄᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᕌᖅᑎᔪᒪᕙᕋ ᒥᓂᔅᑕᒧᑦ ᑲᒪᔪᒧᑦ ᓯᕗᓕᐅᖅᑎᓕᕆᔨᒃᑯᑦ 
ᒐᔭᒪᐅᖃᑎᒌᑦᑐᓕᕆᔨᒃᑯᓄᓪᓗ. 
 
ᐊᕐᕌᒎᓕᖅᑐᓂᑦ 25 ᐅᕝᕙᓘᓐᓃᑦ 30-ᓂᑦ, ᐃᓕᖅᑯᓯᕆᔭᐅᓕᕆᕗᖅ ᓄᓇᖃᕐᑐᓄᑦ ᒥᑦᑎᒪᑕᓕᒻᒥ, ᐃᒃᐱᐊᕐᔪᒻᒥ 
ᐊᒻᒪᓗ ᐊᐅᓱᐃᑦᑐᒥ ᐊᐅᓪᓚᖃᑦᑕᕐᑐᓂᑦ ᐊᒻᒪᓗ ᑎᑭᕝᕕᐅᕙᑦᑐᓂᑦ ᓄᓇᓕᒻᒥᐅᑕᐅᔪᓄᑦ ᖃᓈᖅ ᐊᑯᑭᑦᑐᓂ. 
ᑭᒡᒐᕐᑐᐃᒐᒪ ᐃᓄᓐᓄᑦ ᖃᐅᓱᐃᑦᑐᓄᑦ ᐊᒻᒪᓗ ᐊᐅᓱᐃᑦᑐᒥᐅᓄᑦ, ᐊᒻᒪᓗ ᑲᓇᑕᒧᑦ ᓅᓐᓂᑰᔪᑦ ᐊᐅᓱᐃᑦᑐᒧᑦ. 
 
(ᑐᓵᔨᒃᑯᑦ ᓄᖅᑲᖅᑯ): ᑕᐃᒪᙵᓂᑦ ᓰᑏᕝᕙ 11-ᖑᓚᐅᖅᑎᓪᓗᒍ ᖄᕐᑎᑕᐅᓚᐅᖅᑎᓪᓗᒋᑦ ᐃᓪᓗᕐᔪᐊᖑᔫᒃ 
ᐊᒥᐊᓕᒐᐃᑦ ᓄᓇᖓᓐᓂ, ᐊᒻᒪᓗ ᐅᐊᑦᑎᔨᖃᕐᓂᖅ ᐊᒥᐊᓕᒐᐃᑦ ᐅᐊᓐᓇᖓᓂ ᐊᓯᔾᔨᖅᓯᒪᕗᑦ. ᓄᓇᖃᕐᑐᑦ 
ᑕᕝᕙᙵᑦ ᐱᑕᖃᕆᐊᖃᓕᖅᑯᑦ ᐊᐅᓪᓚᐅᑎᐅᔪᓂᑦ ᐊᔾᔨᙳᐊᖃᕐᑐᓂᑦ ᐊᑯᑭᑦᑐᓄᑦ ᐊᒻᒪᓗ ᑕᐃᒪᐃᑦᑐᓂᑦ 
ᐱᓚᐅᙱᓐᓂᖏᓐᓂ ᐊᐅᓪᓚᐅᑎᐅᔪᓂᑦ, ᐊᔾᔨᙳᐊᖃᕆᐊᖃᖅᑯᑦ ᐊᖏᖅᑕᐅᓯᒪᔪᓂᑦ ᐊᐅᓪᓚᐅᑎᖃᕐᕕᐅᔪᓄᑦ. 
ᐊᔾᔨᙳᐊᓂᑦ ᐱᔪᓐᓇᙱᓚᑦ ᓄᓇᖏᓐᓂ, ᐱᔪᓐᓇᙱᒐᐃᒻᒪᑕ ᑕᐃᒪᐃᑦᑐᓂᑦ ᐊᐅᓪᓚᕈᓐᓇᙱᓚᑦ ᐊᑯᑭᑦᑐᓄᑦ. 
 
ᐊᖓᔪᖅᑳᖑᔪᖅ ᐅᖃᐅᔾᔨᒋᐊᕈᓐᓇᖅᑲ ᒪᓕᒐᓕᐅᕐᕕᑎᓐᓄᑦ ᖃᓄᐃᓕᐅᕈᑕᐅᓯᒪᓕᕐᒪᖔᑕ ᐱᓕᕆᕕᖏᓐᓄᑦ 
ᐱᔪᓐᓇᑎᑦᑎᔪᓐᓇᖁᓪᓗᒋᑦ ᐅᕝᕙᓘᓐᓃᑦ ᐃᑲᔫᑎᖃᕐᓂᕿᒥᑦ ᐊᔾᔨᙳᐊᖃᕐᕕᐅᔪᓂᑦ ᐊᑐᐃᓐᓇᐅᑎᑕᐅᔪᓐᓇᕋᔭᖅᑐᒥᑦ 
ᐃᓄᓐᓄᑦ ᐅᖓᓯᑦᑐᒧᑦ ᓄᓇᓕᓐᓄᑦ ᐊᐅᓪᓚᐅᑎᐅᔪᓂᑦ ᐱᔪᓐᓇᕋᓱᐊᕐᓗᓂ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᓂᑦ ᑎᑭᑦᑕᓂᕐᒥᑦ, ᑖᓐᓇ ᐱᖃᑕᐅᕗᖅ ᑲᒪᒋᔭᐅᓇᓱᐊᖅᑯᑦ 
ᑕᖅᑭᒐᓚᐅᓕᖅᑐᓂᑦ, ᐊᒻᒪᓗᑦᑕᐅᖅ ᖁᓕᐅᓗᐊᖅᑐᓂᑦ ᑲᒪᒋᔭᐅᔪᓂᑦ ᑎᑭᑦᑕᓂᕐᒧᑦ ᐊᓪᓚᕝᕕᐅᔪᒥᑦ, ᐊᒻᒪᓗᑦᑕᐅᖅ 
ᐊᐅᓪᓚᐅᑎᐅᔪᓂᑦ ᑲᒪᔪᓂᑦ ᐊᓪᓚᕕᒃᑯᑦ. 
 
ᐊᓪᓚᕝᕕᖃᕐᓂᖅ ᐊᔾᔨᙳᐊᓄᑦ ᐊᐅᓪᓚᐅᑎᐅᔪᓂᑦ ᑲᓇᑕᓕᒫᒥᑦ ᐃᓱᒫᓘᑎᐅᕗᖅ. ᐊᒻᒪᓗᑦᑕᐅᖅ, ᐊᑕᐅᓯᐅᔪᖅ 
ᐅᖃᖃᑎᒋᓚᐅᖅᑕᕗᑦ ᑲᓇᑕᒥ ᒐᕙᒪᒃᑯᖏᓐᓂ ᐱᔾᔪᑎᖃᕐᑐᓂᑦ ᐅᖓᓯᑦᑐᓂᑦ ᓄᓇᓕᓐᓂ ᑲᓇᑕᒥ, ᐱᖃᓯᐅᑎᓪᓗᒍ 
ᓄᓇᕗᑦ. ᐃᖃᓗᓐᓂᓕ, ᐆᑦᑑᑎᒋᓗᒍ, ᓚᐃᓴᖃᕐᑐᒥᑦ ᐊᔾᔨᓕᐅᕐᕕᑕᖃᖅᑯ ᐊᐅᓪᓚᐅᑎᐅᔪᓄᑦ ᐊᔾᔨᓕᐅᖅᓯᓂᕐᒧᑦ, 
ᐊᒻᒪᓗᑦᑕᐅᖅ, ᐊᒥᓲᔪᑦ ᒐᕙᒪᒃᑯᑦ, ᐆᑦᑑᑎᒌᓗᒍ, ᐊᖁᑦᑐᖅᓯᐅᑎᓄᑦ ᐊᒻᒪᓗᑦᑕᐅᖅ ᐊᓯᖏᓐᓄᑦ 
ᐊᔾᔨᙳᐊᖃᕆᐊᖃᕐᑐᓄᑦ ᑭᒃᑰᓂᖏᓐᓄᑦ ᑎᑎᖅᓯᒪᔪᓂᑦ, ᐱᔪᓐᓇᖃᑦᑕᖅᑯᑦ ᐊᔾᔨᙳᐊᖑᔪᓂᑦ. 
 
ᑭᓯᐊᓂᓕ, ᑖᒃᑯᐊ ᐊᔾᔨᙳᐊᑦ ᐱᔭᐅᔭᕋᐃᒻᒪᑕ, ᐃᓱᒫᓘᑎᑕᖃᖅᑯ ᑲᓇᑕᒥ ᒐᕙᒪᒃᑯᖏᓐᓂ 
ᑖᒃᑯᐊᓪᓚᕆᐅᒐᓗᐊᕐᒪᖔᑕ ᐊᔾᔨᙳᐊᖑᔪᓂᑦ. ᐃᖅᑲᓇᐃᔮᖃᑎᖃᖅᑯᒍᑦ ᒪᓕᒐᓕᐅᖅᑎᐅᖃᑎᑦᑎᓐᓂ, ᓈᓐᓯ 
ᖃᕆᑕᖅ, ᒪᓕᒐᓕᐅᕐᔪᐊᖑᔪᖅ ᑲᓇᑕᒥ, ᑲᒪᒋᓪᓗᒋᑦ ᑕᒪᒃᑯᐊ ᐃᓱᒫᓘᑎᐅᔪᑦ. 
 
ᑕᒪᓐᓇ ᓇᐃᓈᖅᓯᒪᓗᒍᑦ ᐊᐱᖅᑯᑎᐅᔪᖅ ᑭᐅᓇᓱᐊᕐᓗᒍᑦ ᑲᒪᒋᔭᐅᓂᖏᑦ ᐊᔾᔨᙳᐊᖑᔪᓂᑦ ᐊᐅᓪᓚᐅᑎᓄᑦ 
ᐋᖅᑭᑦᑕᐅᖅᑳᕆᐊᖃᖅᑯ. ᒪᓕᒐᓕᐅᖅᑎ ᐃᓱᒫᓘᑎᖃᖅᑲᑦ ᐊᔾᔨᙳᐊᖑᔪᑦ ᐊᐅᓪᓚᐅᑎᓄᑦ ᐱᔾᔪᑎᓕᒻᒥ 
ᑐᑭᓯᒋᐊᕐᑎᑦᑎᔪᓐᓇᖅᑯ ᐅᕙᓐᓂ ᐊᒻᒪᓗᑦᑕᐅᖅ ᐃᑲᔪᕋᓱᓐᓂᐊᖅᑲᕗᑦ ᐃᓄᖁᑎᖏᑦ ᓄᓇᓕᓐᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᕝᕙᓂᔅᓴᐃᓐᓇᖅ ᓄᓇᕐᔪᐊᒦᙱᒃᑲᓗᐊᖅᑎᓪᓗᑕ, ᐃᓚᒌᒃᑲᑦᑕ, 
ᐱᓗᐊᖅᑐᒥ ᕿᓚᔅᓱᐊᖅ ᑲᓇᑕᒥᐅᑕᐅᓚᐅᖅᑐ ᓅᓚᐅᖅᓯᒪᔪᖅ ᐊᑯᑭᑦᑐᓄᑦ.  
 
(ᑐᓵᔨᒃᑯᑦ ᓄᖅᑲᕐᑐᖅ): ᐃᓄᐃᑦ ᓄᓇᖃᕐᑐᑦ ᖁᑦᑎᑦᑐᒥ ᑲᓇᑕᒥ ᓇᒻᒥᓂᖃᕐᓂᕐᒧᑦ ᑕᑯᔅᓴᐅᑎᑦᑎᓂᕐᒥᑦ ᖃᐅᑕᒫᑦ, 
ᑭᓯᐊᓂᓕ ᐊᑕᐅᓯᐅᓪᓗᑎᑦ ᑲᓇᑕᒥ ᐱᒡᒐᓇᕐᓂᖅᐹᒥᑦ ᐱᓇᓱᐊᕆᐊᖃᕐᐳᑦ ᐊᐅᓪᓚᐅᑎᐅᔪᓂᑦ ᑲᓇᑕᒥ. ᒥᓂᔅᑕᐅᔪᖅ 
ᐅᖃᕆᐊᕈᓐᓇᖅᑳ ᑖᒃᑯᓂᖓ ᐃᖅᑲᓇᐃᔮᖃᕐᓂᐊᕐᓂᕋᕐᓗᓂ ᑲᓇᑕᒥ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᐃᓐᓇᖅᑯᒍᑦ ᑲᓇᑕᒥ ᒐᕙᒪᒃᑯᓐᓄᑦ ᐊᔾᔨᐅᖏᓐᓂᑯᖏᓐᓄᑦ 
ᑲᓇᑕᒥ ᒐᕙᒪᒃᑯᖏᓐᓄᑦ ᓄᓇᕗᑦ, ᑭᓯᐊᓂᓕ ᑕᖅᑭᒐᓚᐅᓕᖅᑐᓂᑦ ᑲᓇᑕᒥ ᓇᒻᒥᓂᖃᕐᓂᕐᒧᑦ ᑕᑯᔅᓴᐅᑎᑦᑎᓂᐅᔪᖅ, 
ᐱᓗᐊᖅᑐᒥᑦ ᕿᑭᖅᑕᐅᔪᒥᑦ ᐊᑯᑭᑦᑐᖅ ᐊᒻᒪᓗ ᐊᐅᓱᐃᑦᑐᕐᑯᒥᐅᑦ ᕿᑭᖅᑕᖓ ᐊᑯᕐᖓᓐᓂ.  
 
ᑲᓇᑕᒥᐅᑕᐅᔪᑦ ᐃᑳᕆᐊᖃᕐᑐᑦ ᓄᓇᕐᔪᐊᒻᒥ ᐊᒻᒪᓗ ᖃᐅᔾᔨᐊᓚᓪᓗᑎᑦ ᑭᖑᕐᖓᒍᑦ ᓰᑏᕝᕙ 11-ᖑᓚᐅᖅᑎᓪᓗᒍ, 
ᐊᔾᔨᒋᒍᓐᓃᕐᖓᒍ. ᐊᒥᓲᔪᑦ ᒪᓕᒐᓕᐅᖅᑏᑦ ᐊᐅᓪᓚᖃᑦᑕᓲᖑᕗᑦ ᐊᓯᖏᓐᓄᑦ ᓄᓇᕐᔪᐊᖑᔪᓄᑦ, ᐊᒻᒪᓗᑦᑕᐅᖅ 
ᒪᓕᒐᐅᔪᑦ ᒪᓕᑦᑕᐅᔪᔅᓴᐅᔪᑦ, ᐅᕝᕙᓘᓐᓃᑦ ᖃᖓᑕᓲᒃᑯᕕᒻᒥ ᐊᓯᔾᔨᖅᓯᒪᓕᕐᖓᑕ. ᑖᒃᑯᐊ ᒪᓕᒐᐅᔪᑦ ᑲᓇᑕᒥ  

ᓴᖅᑭᑕᐅᓯᒪᕗᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᐅᒃᐱᕆᕙᕗᑦ ᐃᓕᑕᕆᔭᐅᔭᕆᐊᖃᕐᓂᖏᓐᓄᑦ ᐊᔾᔨᐅᖏᓐᓂᖏᓐᓄᑦ 
ᐊᐅᓪᓚᐅᑎᐅᔪᑦ ᐊᒻᒪᓗ ᐊᔾᔨᙳᐊᖑᔪᑦ ᑲᓇᑕᒥ ᒐᕙᒪᒃᑯᓐᓂ. 
 
ᑕᐃᒪᓕ, ᐊᖏᖃᑎᒋᕙᕋ ᒪᓕᒐᓕᐅᖅᑎᐅᔪᖅ, ᐅᖃᖃᑎᖃᕐᓂᐊᖅᑯᖓ ᑲᓇᑕᒥ ᒐᕙᒪᒃᑯᓐᓂ ᑕᒪᒃᑯᐊ 
ᐃᓱᒫᓘᑎᐅᔪᑦ ᑲᒪᒋᔭᐅᑦᑎᐊᕐᓂᐊᕋᓗᐊᕐᒪᖔᑕ ᓴᙱᓂᖅᐹᖑᔪᒥᑦ, ᐊᔪᕐᓇᖏᑦᑐᒥᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑐᖏᓕᐊ ᐃᓚᒋᐊᕈᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖅ ᐅᖃᕋᑖᕐᒪᑦ ᐃᑲᔪᕈᓐᓇᕐᓂᐊᕐᕋᒥ ᐃᓄᓐᓂᒃ ᐱᓇᓱᐊᖅᑐᓂᒃ 
ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ. ᖃᓄᐃᓕᐅᕐᓂᐊᖅᐸᑦ ᐊᖓᔪᖅᑳᖅ ᖁᑦᑎᑦᑐᒥᐅᓄᑦ ᑕᐃᒃᑯᓄᖓ ᑲᔪᖏᑦᑎᐊᖅᑐᑦ 
ᑕᐅᖅᓰᖃᑎᖃᕐᓂᐊᕐᓗᑎᒃ ᑕᒫᓂ ᐊᕐᕌᒍᒥ?  
 
ᑭᒡᒐᖅᑐᐃᒐᒪ ᐃᑉᐱᐊᕐᔪᒃᒥᑦ, ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᐊᒻᒪᓗ ᒥᑦᑎᒪᑕᓕᒃ. ᐊᖓᔪᖅᑳᖅ ᐅᖃᕈᓐᓇᖅᑲ 
ᑎᑭᑎᑎᑦᓂᐊᕐᓂᕋᓪᓗᓂ ᐊᑦᔨᓕᐅᕆᔨᒥᒃ ᑖᒃᑯᓄᖓ ᓄᓇᓕᓐᓄᑦ ᓄᓇᖃᑦᑎᐅᔪᑦ ᐱᓇᓱᒍᓐᓇᕐᓂᐊᕐᒪᑕ ᑲᓇᑕᐅᑉ 
ᓯᓚᑖᓅᕈᑎᓂᒃ ᐊᑦᔨᙳᐊᖃᑦᑎᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎ ᐅᖃᐅᓯᖃᑦᑐᖅ ᑐᓴᕈᒥᓇᖅᑐᒻᒪᕆᒻᒥᒃ ᐊᒻᒪᓗ 
ᑕᒪᑐᒧᖓᓗ ᑲᓇᑕᐅᑉ ᓯᓚᑖᓅᕈᑎᓄᑦ. ᑲᓇᑕᐅᑉ ᐊᓯᐊᓅᕈᑎᓂᒃ ᐱᑎᑕᐅᖃᑦᑕᕐᓂᖅ ᓄᓇᕗᒻᒥᐅᑦ 
ᐊᑲᐅᖏᓕᐅᕈᑎᒋᔭᐅᖏᓐᓇᖅᓯᒪᔪᖅ ᓄᓇᕗᑦ ᐋᖅᑭᒃᓯᒪᓂᖓᓄᑦ. 
 
ᓲᕐᓗ, ᐊᒥᓱᑦ ᓄᓇᖃᑦᑎᐊᔪᑦ ᐃᓅᓯᒪᖏᒻᒪᑕ ᓄᓇᕗᒻᒥ, ᐃᓅᓂᑰᔪᑦ ᐅᐊᓇᐸᐃᒥ ᐊᓈᓇᖏᑦ 
ᐊᐅᓚᖅᑎᑕᐅᖃᑦᑕᖅᓯᒪᒻᒪᑦ ᓄᓇᕗᑦ ᓯᓚᑖᓄᑦ ᐊᒻᒪᓗ ᓄᑕᕋᖅᑖᕆᐊᖅᑐᖅᑐᑎᒃ ᐋᑐᕚᒥ, ᐃᓚᖏᓐᓄᑦ, ᐊᒥᓱᑦ 
ᓄᓇᖃᑦᑎᐅᔪᑦ ᐃᓅᓯᒪᔪᑦ ᒫᑐᕆᐊᒥ ᐅᐸᑦᑕᐅᖃᑦᑕᓂᑰᒻᒪᑦᑕᐅᖅ, ᐅᐊᓇᐸᐃᒥ ᐊᒻᒪᓗ ᔨᐊᓗᓇᐃᒥ. 
 
ᑕᐃᒪᓕ, ᐱᖃᑦᑕᖅᑐᑦ ᐃᓅᔪᖅᓯᐅᑎᒥᓂᒃ ᐊᒻᒪᓗ ᐊᓯᖏᓐᓄᑦ ᑕᒪᒃᑯᓄᖓ ᑲᓇᑕᐅᑉ ᓯᓚᑖᓄᕈᑎᓄᑦ, ᑖᓐᓇ 
ᐃᓚᒋᑐᐃᓐᓇᖅᑕᖓ. ᓄᐊᑎᖅᑕᐅᑉᐸᑕ ᑐᑭᓯᐅᒪᔾᔪᑎᓕᒫᑦ, ᑕᒪᕐᒥᒃ ᑐᑭᓯᐅᒪᔾᔪᑎᑦ ᑐᒃᓯᕋᖅᑕᐅᔪᑦ ᒐᕙᒪᑐᖃᒃᑯᓐᓂᑦ 
ᐊᑐᐃᓐᓇᐅᑉᐸᑕ, ᐊᒻᒪᓗ ᐅᓇᑑᒐᔭᖅᐳᖅ ᐊᑦᔨᙳᐊᖅ, ᐃᑲᔫᑎᒋᔪᓐᓇᖅᑕᕗᓪᓕ ᐱᓇᓱᒃᑕᐅᑎᓪᓗᒍ. 
 
ᑕᐃᒪᓐᓇ ᐅᖃᑉᐳᖓ ᒪᓕᒐᓕᐅᖅᑎᒧᑦ ᖃᐃᑦᑎᒐᔭᖅᐸᑦ ᐊᑎᕐᓂᒃ, ᕿᒥᕐᕈᒍᓐᓇᖅᑐᒍᑦ ᐊᑐᓂᒃ ᑖᒃᑯᓂᖓ 
ᖃᓄᐃᓕᖓᒻᒪᖔᑕ; ᐱᑦᔪᑎᖃᑉᐸ ᐃᓕᓴᕐᓇᐅᑎᖃᖏᓐᓇᒥ, ᐃᓅᔪᖅᓯᐅᑎᒥᓂᕐᒥᓂᒃ ᐱᓯᒪᕙ, ᑕᒪᕐᒥᒃ 
ᐱᖃᓯᐅᑎᒋᐊᓖᑦ ᑎᑎᖅᑲᐃᑦ ᐊᑐᐃᓐᓇᐅᕙᑦ. 
 
ᐊᒻᒪᑕᐅᖅ, ᑖᓐᓇ ᑕᐅᖅᓰᓂᐅᓂᐊᖅᑐᖅ ᑲᔪᓯᓂᐊᖅᐸᑦ ᐱᓇᓱᐊᕈᓯᐅᓂᐊᖅᑐᓂ ᐱᖓᓱᓂ, ᐊᒻᒪᓗ ᐱᓚᐅᖏᓪᓗᑎᒍ 
ᑐᑭᓯᐅᒪᔾᔪᑎᐅᔪᖅ, ᐊᔪᓐᓇᕐᓚᕆᓐᓂᐊᖅᑐᖅ ᓱᒃᑲᓕᑎᓐᓇᓱᐊᕐᓗᒍ, ᐱᓕᕆᐊᖑᓂᖓ ᓱᒃᑲᓕᑎᒐᓱᐊᕐᓗᒍ ᑲᓇᑕᐅᑉ 
ᓯᓚᑖᓅᕈᑎᓂᒃ ᐱᓇᓱᐊᖅᑎᓪᓗᒋᑦ ᑲᒪᒋᔭᐅᔭᕆᐊᖃᒻᒪᑦ ᒐᕙᒪᑐᖃᒃᑯᓐᓂᑦ, ᑎᒍᒥᐊᖏᓇᑦᑎᒍᑦ ᓱᕕᖃᖏᑦᑐᒍᑦ 
ᓄᓇᕗᑦ ᒐᕙᒪᒃᑰᓪᓗᑕ. 
 



ᐱᖓᑦᓯᖅ, ᒫᑦᓯ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑭᓇᑐᐃᓐᓇᖅ ᐊᐅᓚᕐᓂᐊᕐᕈᓂ ᑲᓇᑕᐅᑉ ᓯᓚᑖᓄᑦ ᐊᒻᒪᓗ ᖃᐅᔨᒪᒍᑎ ᐊᐅᓚᓂᐊᕐᓂᕐᒥᓂᒃ ᐃᐳᕈᒥ, ᑕᐃᒪ 
ᐱᓇᓱᒋᐊᖃᑦᑐᑦ ᐊᓯᐊᓅᕈᑎᒥᓂᒃ ᑕᖅᑮᑦ ᐊᒥᓱᑲᓪᓚᐃᑦ ᓯᕗᓂᐊᒍᑦ, ᐊᑯᓂᐊᓗᒃ ᐱᓕᕆᐊᖑᓲᖑᓂᖓᓄᑦ ᐊᒻᒪᓗ 
ᑕᒪᕐᒥᒃ ᑐᑭᓯᐅᒪᔾᔪᑎᐅᔪᑦ ᐱᓪᓚᑦᑖᖑᔭᕆᐊᖃᒻᒪᑕ ᐊᒻᒪᓗ ᕿᒥᕐᕈᔭᐅᓗᑎᒃ. 
 
ᑕᐃᒪᓕ, ᓇᓗᓇᐃᑲᐃᓐᓇᖅᐸᕋ ᑕᒪᑐᒧᖓ. ᒪᓕᒐᓕᐅᖅᑎ ᑐᓂᒐᔭᖅᐹᖓ ᐊᑎᕐᓂᒃ ᑕᐃᒃᑯᐊ ᐱᓇᓱᐊᖅᑐᑦ 
ᑲᓇᑕᐅᑉ ᓯᓚᑖᓅᕈᑎᓂᒃ, ᑭᓯᐊᓂᑦᑕᐅᖅ ᐃᓕᑕᕆᔭᐅᓗᓂ ᓈᒻᒪᓈᕆᐊᖃᕐᓂᖓ, ᐊᒃᓱᒻᒪᕆᐊᓗᒃ ᐱᒻᒪᕆᐅᔪᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᓐᓄᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 184 - 2(2): ᑮᓇᐅᔾᔭᔅᓵᑦ ᐅᖓᕙᕆᐊᖅᑕᐅᓯᒪᔪᑦ - ᐊᑐᓕᖅᑎᑕᐅᓂᖓ P2K 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑐᑎᒐ ᐊᖓᔪᖅᑳᒧᑦ ᑲᒪᒋᔭᖃᑦᑐᖅ ᑮᓇᐅᔭᓕᕆᓂᕐᒥᒃ. ᓯᕗᓂᐊᒍᑦ ᐊᕐᕌᒍᑖᖑᔫᑉ, 
ᑕᒪᕐᒥᒃ ᐃᖅᑲᓇᐃᔭᖅᑏᑦ ᑎᑎᖅᑲᐅᓯᐊᕐᓚᐅᖅᓯᒪᒻᒪᑕ ᐊᑐᓕᓐᓂᐊᕐᓂᕋᑦᑐᑎᒃ ᓄᑖᒥᒃ ᐊᑭᓖᔾᔪᑎᒥᒃ, P2K-ᒥᒃ, 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅ ᑏᑦ ᑮᓇᐅᔭᖅᑖᕐᓂᐊᕐᓂᕋᑦᑕᐅᓪᓗᑎᒃ ᓄᖑᐊᓂ ᑎᓯᐱᕆ ᓯᕗᐊᓂᒍᑦ ᐊᑦᔨᖓᓂᒃ 
ᑮᓇᐅᔭᔅᓵᖏᑕ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᓇᓗᓇᐃᖅᓯᒍᓐᓇᕐᒪᖔᖅ ᑖᓐᓇ ᐊᑭᓖᔾᔪᑎᐅᔪᖅ ᐊᑐᓕᖅᑎᑕᐅᓯᒪᒻᒪᖔᖅ, 
ᐊᑐᓕᕐᒪᖔᖅ K2P ᐊᑐᙱᒻᒪᖔᕐᓘᓐᓃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐄ, ᒪᓕᒐᓕᐅᖅᑎ ᓱᓕᔪᖅ. ᑎᑎᖅᑲᑕᖃᓚᐅᖅᑐᖅ 
ᑐᓂᔭᐅᔪᒥᒃ ᐃᖅᑲᓇᐃᔭᖅᑎᓄᑦ. ᐃᓘᓇᖏᓐᓅᖏᑦᑐᖅ ᐃᖅᑲᓇᐃᔭᖅᑎᓄᑦ, ᓄᓇᕗᑦ ᐃᖅᑲᓇᐃᔭᖅᑎᖏᓐᓄᑦ 
ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᖏᓐᓄᑦ. ᐃᓕᓴᐃᔩᑦ ᐊᒻᒪᓗ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐊᑦᔨᒋᖏᑕᖓᓂ 
ᐊᑭᓖᖅᓲᑎᒦᐸᒌᖅᑐᖅ. 
 
ᐊᑐᓕᕐᓂᐊᕐᓗᒍ ᑖᓐᓇ P2K, ᑲᑎᖅᓱᐃᔭᕆᐊᖃᓚᐅᖅᑐᒍᑦ ᖃᓄᖅ ᑮᓇᐅᔾᔭᓴᐅᑦ ᐊᑭᓖᓂᐊᕐᒪᖔᑕ 
ᐃᖅᑲᓇᐃᔭᖅᑎᓄᑦ, ᐃᖅᑲᓇᐃᔭᖅᑎᓕᒫᖏᓐᓄᑦ, ᐃᓕᓴᐃᔨᓄᑦ ᐊᒻᒪᓗ ᐃᖅᑲᓇᐃᔭᑲᐃᓐᓇᐸᑦᑐᓄᑦ. ᑕᐃᒪᓕ 
ᑏᓰᕙᐅᓚᐅᖅᑎᓪᓗᒍ, ᐅᖓᕙᕆᐊᖅᑕᐅᓯᒪᓂᐅᔪᖅ ᐊᑐᓕᖅᑎᑕᐅᓚᐅᖅᑐᖅ ᐊᒻᒪᓗ ᐱᓕᕆᐊᕆᔭᐅᓕᖅᑐᓂ 
ᐊᑐᓕᖅᑎᑕᐅᓗᓂ ᑖᓐᓇ ᑮᓇᐅᔭᖅᑖᕈᑎᐅᔪᖅ ᐃᖅᑲᓇᐃᔭᖅᑎᓕᒫᓄᑦ ᐊᑕᐅᓯᒃᑯᑦ ᑮᓇᐅᔭᖅᑖᕈᑎᑎᒍᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᐹᑦ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᖅᑕᐅᓚᐅᖅᑎᓪᓗᒍ ᐊᒻᒪᓗ ᐊᓯᐊᓅᖅᑎᓪᓗᒋᑦ ᑮᓇᐅᔭᖅᑖᕈᑎᒧᑦ ᐊᒻᒪᓗ 
ᓯᕗᓂᐊᒍᑦ ᐊᑭᓖᔾᔪᑎᐅᔪᑦ ᑮᓇᐅᔭᔅᓵᓄᑦ ᓈᓴᖅᑕᐅᓯᒪᓂᖏᒍᑦ, ᐊᒥᓱᓂᒃ ᐃᓱᒫᓘᑎᓂᒃ ᑐᓂᔭᐅᓯᒪᒐᒪ 
ᐃᖅᑲᓇᐃᔭᖅᑎᓂᒃ ᐃᓪᓗᖃᑦᑐᑦ ᐃᖅᑲᓇᐃᔭᖅᑏᑦ ᐃᓪᓗᖏᓐᓂ. 
 
ᓱᖅᑯᐃᓱᑦᑐᖓ ᒐᕙᒪᒃᑯᑦ ᐃᓪᓗᖁᑎᖓᓐᓂ ᐃᓪᓗᖃᖃᑦᑕᓚᐅᕐᓯᒪᒐᒪ, ᑕᐃᒃᑯᐊ ᐃᓪᓗᒧᑦ ᐊᑭᓕᐅᑎᒋᔭᒃᑲ 
ᐲᑕᐅᖃᑦᑕᓚᐅᕐᓯᒪᔪᑦ ᓯᕗᓪᓕᕐᒥ ᐊᒻᒪ ᐊᐃᒃᐸᖓᓂ ᓯᒃᑭᑕᕆᔭᕐᓂ ᑕᖅᑭᒥ ᐱᖓᓱᐊᖅᑎᕈᑦᑕ, ᐊᒃᓱᐊᓗᒃ ᑕᐃᒃᑯᐊ 
ᕿᓚᓈᓇᖃᑦᑕᓚᐅᕐᓯᒪᔪᑦ ᐊᒥᓲᓂᕐᓴᑯᓗᓂᐊᕐᒥᒻᒪᑕ. ᐃᓪᓗᒨᑦ ᐊᑭᓕᐅᑎᔪᓂ ᐲᕐᓯᓯᒪᔪᖃᖅᑎᓐᓇᒍ. 

ᑕᒪᓐᓇ ᐃᓱᒪᒋᔭᐅᖃᓯᐅᔾᔭᐅᓚᐅᖅᑲ ᑕᒪᒃᑯᐊ ᒥᒃᓴᐅᓴᒃᑕᐅᑎᓪᓗᒋᑦ ᑕᐃᒃᑯᐊ ᐊᑭᓕᕆᐊᖃᖅᑕᖏᑦ, ᓯᕗᓂᐊᒍ 
ᐱᑲᐃᓐᓇᕐᓯᒪᔭᖏᑦ ᖃᓄᐃᑦᑐᑦ ᐱᔭᐅᓂᐊᖅᑐᑦ ᐃᖅᑲᓇᐃᔭᖅᑎᒧᑦ ᐱᖓᓱᐊᖅᑎᓪᓗᑎᒃ ᑕᖅᑭᒥ 
ᐊᑭᓕᖅᑕᐅᓂᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐊᑐᓕᖅᑎᑦᑎᓚᐅᙱᓐᓂᑦᑎᓐᓂ ᐱᓇᓱᐊᕈᓯᕐᓄᑦ ᒪᕐᕈᓐᓄᑦ 
ᐅᖓᕙᕆᐊᕐᓯᒪᔪᒥᒃ, ᐊᒥᓱᐊᖅᑎᖅᑐᑕ ᑲᑎᒪᖃᑎᖃᖃᑦᑕᓚᐅᖅᑐᒍ ᑲᑐᔾᔨᖃᑎᒌᖑᔪᓂᒃ ᖃᓄᖅ ᑕᒪᒃᑯᐊ 
ᐊᓯᑦᔨᕆᐊᕈᑕᐅᔪᑦ ᐊᑐᓕᖅᑎᑕᐅᓂᐊᕐᒪᖔᑕ ᑕᒪᒃᑯᐊ ᐅᖃᐅᓯᕆᔭᐅᖁᓪᓗᒋᑦ. 
 
ᑐᑭᓯᐅᒪᔭᒃᑯᑦ, ᐅᖃᖃᑎᒋᖃᑦᑕᓚᐅᖅᑐᒋᑦ ᑲᑐᔾᔨᖃᑎᒌᖑᔪᑦ, ᐊᖏᖃᑎᖃᕐᓯᒪᓚᐅᖅᑐᑦ 
ᐊᑐᓕᖅᑎᑕᐅᓂᐊᕐᓂᖏᓐᓄᑦ ᓄᑖᖑᔪᖅ. ᓱᓕ ᐃᓱᒫᓗᒍᑎᑕᖃᖅᑐᑦ. ᖃᕋᓴᐅᔭᒃᑯᑦ ᑎᑎᕋᕐᕕᐅᓯᒪᒻᒥᒐᒪ ᐊᒻᒪ 
ᑕᐃᓐᓇ ᒪᓕᒐᓕᐅᖅᑎᐅᔪᖅ ᐃᓄᒻᒧᑦ ᓱᖅᑯᐃᒋᔭᕋ. 
 
ᖃᐅᔨᒪᙱᑦᑐᖓ ᑕᒪᓐᓇ ᐱᔾᔪᑎᒋᔭᐅᒻᒪᖔᑕ ᖃᓄᖅ ᒥᒃᓴᐅᓴᒃᑕᐅᓂᖏᑦ ᐃᓪᓗᒧᑦ ᐊᑭᓕᐅᑎᔭᕆᐊᖃᖅᑐᑦ 
ᐊᕐᕌᒍᑕᒫᒥ, ᑕᒪᓐᓇ ᖃᐅᔨᒋᐊᖃᕆᐊᖃᕐᓂᐊᖅᑕᕋ ᑕᐃᒃᑯᐊ ᓇᓗᓇᐃᕐᔭᕐᓯᒪᓂᖏᑦ ᐱᓯᒪᙱᓐᓇᒃᑭᑦ ᑕᐃᒃᑯᓄᖓ 
ᐃᖅᑲᓇᐃᔭᖅᑎᐅᔪᓄᑦ ᐊᒻᒪᓗ ᖃᓄᐃᓕᔭᐅᖃᑦᑕᕐᒪᖔᑕ ᐱᖓᓱᐊᖅᑎᓪᓗᑎᒃ ᐊᑭᓕᖅᑕᐅᓂᐊᖅᑎᓪᓗᒋᑦ ᑕᖅᑭᒥ 
ᐊᑕᐅᓯᕐᒥᒃ. ᖃᐅᔨᒋᐊᓚᐅᕐᓗᒍ ᒪᓕᒐᓕᐅᖅᑎ ᑭᐅᔪᓐᓇᓚᖅᑕᕋ. ᖁᔭᓐᓇᒦᒃ, ᐅᖃᖅᑎ. . 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑕᐅᔪᖅ. ᑐᑐ. 
 
ᑐᑐ: ᖁᔭᓐᓇᒦᒃ. ᐅᖃᖅᑎ. ᖃᐅᔨᒪᔪᖓ ᓱᖅᑯᐃᓱᒃᑲᒪ ᒐᕙᒪᒃᑯᑦ ᐃᓪᓗᖁᑎᖓᓂ ᐃᓪᓗᖃᖅᑐᖓ, 
ᑕᐃᒪᐃᓚᐅᕐᓯᒪᔪᖅ. ᑕᐃᒪᓕᖃᐃ ᑕᐃᒪᐃᑎᓪᓗᒍ, ᑕᒪᓐᓇ ᐊᖓᔪᖅᑳᖑᔪᑦ ᖃᐅᔨᒋᐊᖅᐸᒍ, ᑕᒪᓐᓇ 
ᐃᓱᒪᒋᔭᐅᖃᓯᐅᔾᔭᐅᓚᐅᙱᑦᑐᖅ ᒥᒃᓴᐅᓴᒃᓯᑎᓪᓗᒋᑦ ᐃᓄᐃᑦ ᑮᓇᐅᔭᑖᕆᔭᐅᓯᒪᔪᓂᒃ ᐊᑐᖅᑐᐊᕐᓯᒪᔭᖏᓐᓂᒃ 
ᖃᓄᑭᐊᖅ ᐊᑎᖃᖅᑎᑕᐅᔪᓐᓇᖅᑐᖅ, ᐃᓪᓗᖃᖅᑐᓄᑦ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ. ᑕᐃᒪᓕ ᐋᖅᑭᒃᓯᓯᒪᓂᐊᖅᐸᖅ 
ᑕᐃᒪᐃᑐᒧᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᔪᖅ ᐅᖃᐅᓯᖃᖅᑲᐅᒻᒪᑦ ᒐᕙᒪᒃᑯᑦ 
ᐃᓪᓗᖁᑎᖓᓐᓂᑦᑐᓂᒃ, ᐊᔾᔨᒌᙱᑦᑕᖏᓐᓂᒃ ᐊᑐᓚᐅᖅᑐᑦ. ᐊᔾᔨᒌᙱᑕᖓᓂ ᐊᑐᖅᐸᓚᐅᕐᒪᑕ. ᐊᑐᓚᐅᙱᓇᕗᑦ 
P2K. ᑕᐃᒃᑯᐊ ᑮᓇᐅᔭᒃᓴᖏᑦ ᐱᓇᓱᐊᕈᓯᓐᓂᒃ ᒪᕐᕈᓐᓂᒃ ᐅᖓᕙᕆᐊᕐᓯᒪᓚᐅᙱᑦᑐᑦ.  
 
ᑕᐃᒪᓕ ᑐᑭᓯᐅᒪᔭᒃᑯᑦ ᑕᒪᒃᑯᐊ ᐃᓪᓗᒧᑦ ᐊᑭᓕᐅᑕᐅᔪᑦ ᐲᖅᑕᐅᖃᑦᑕᓚᐅᖅᑎᑦ, ᐊᐅᓚᑦᓯᔨᐅᓚᐅᕐᓯᒪᒐᒪ, 
ᒪᓕᖃᑦᑕᓚᐅᕐᓯᒪᔪᑦ 26.088 ᑮᓇᐅᔭᖅᑖᕐᓇᐅᔪᑦ ᐊᕐᕌᒍᒥ ᐊᑕᐅᓯᕐᒥ. ᐅᖃᖅᑲᐅᒐᒪ, ᖃᓄᖅ 
ᒥᒃᓴᐅᓴᒃᑕᐅᓚᐅᕐᒪᖔᑕ ᓄᑖᒧᑦ ᐊᑭᓕᐅᑕᐅᕙᒃᑐᓄᑦ. ᑕᐃᓐᓇ ᐅᑎᕐᕕᒋᔭᕆᐊᖃᖅᑕᕋ, ᐱᑐᖃᐅᔪᖅ ᐊᑐᕐᓗᒍ 
ᐊᕕᑐᕐᓗᒍ ᑮᓇᐅᔭᖅᑖᕐᓇᐅᔪᖅ 26.088ᒧᑦ. 
 
ᑭᐅᓗᒍ ᒪᓕᒐᓕᐅᖅᑎᐅᔪᑉ ᐊᐱᖅᑯᖓ. ᑕᐃᓐᓇ ᐅᑎᕐᕕᒋᔭᕆᐊᖃᕐᓂᐊᖅᑕᕋ ᖃᐅᔨᓇᓱᐊᕐᓗᖓ ᖃᓄᖅ ᑕᒪᓐᓇ 
ᐋᖅᑭᒃᑕᐅᓯᒪᒻᒪᖔᖅ, ᑕᐃᒃᑯᐊ ᐊᑭᓕᖅᑕᐅᓂᐅᔪᑦ 26-ᖑᒻᒪᖔᑕ ᐅᕝᕙᓗ 25 ᑕᐃᒪᐃᑦᑐᒃᑯᑦ. ᑕᒪᓐᓇ 
ᖃᐅᔨᒋᐊᑦᑎᐊᓚᐅᕐᓗᒍ ᑭᐅᔭᕆᐊᖃᓛᖅᑕᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ. ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕᖃᐃ ᖃᐅᔨᔭᐅᑉᐸᑦ ᑕᐃᒪᐃᓚᐅᕆᐊᒃᓴᖓᓂᒃ, ᑕᒪᒃᑯᐊ ᐃᓄᐃᑦ ᒐᕙᒪᒃᑯᓐᓄᑦ 
ᐃᓪᓗᖁᑎᖏᓐᓂᑦ ᐊᑐᖅᑐᐊᖅᑐᑦ ᓄᓇᕗᒻᒥ, ᑕᐃᒃᑯᐊ ᐃᓱᒪᒋᖃᓯᐅᔾᔭᐅᓚᐅᙱᑦᑐᖅᑲᐃ ᐃᓪᓗᒧᑦ 
ᐲᔭᖅᑕᐅᔭᕆᐊᖃᖅᑐᑦ, ᑕᕝᕙᓂ ᐱᔭᐅᑲᐃᓐᓇᖅᑐᓂ, ᐊᐱᖅᑯᑎᒋᔪᒪᔭᕋ, ᑕᐃᒪᐃᒃᐸᑦ, ᐊᖓᔪᖅᑳᖑᔪᖅ 
ᐊᖏᕈᓐᓇᖅᐸ ᑮᓇᐅᔭᓂᒃ ᐅᑎᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓄᑦ ᖃᑦᓯᐅᑉᐸᑕ ᑕᐃᒃᑯᐊ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᓪᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᕐᒥ ᑭᐅᔾᔪᑎᒋᖃᐅᔭᕋ, ᑭᐅᔾᔭᖏᓐᓇᒪ 
ᐃᓱᒪᒋᔭᐅᑐᐃᓐᓇᖅᑐᒥᒃ ᖃᓄᐃᒃᑲᔭᓚᐅᕐᓂᖓᓄᑦ ᖃᓄᐃᖏᓐᓂᕋᒐᔭᓚᐅᖅᑕᖓᓄᓪᓘᓐᓃᑦ. 
 
ᐊᖏᐅᑎᒋᖃᐅᔭᕋ ᒪᓕᒐᓕᐅᖅᑎᒧᑦ, ᖃᐅᔨᒋᐊᕐᓂᐊᖅᐸᕋ ᖃᓄᐃᑦᑐᓂᒃ ᒥᒃᓴᐅᓴᒃᓯᓚᐅᕐᒪᖔᑕ, ᑭᓯᐊᓂᓕ 
ᑭᐅᔪᒪᙱᑦᑐᖓ ᓲᕐᓗ ᑲᖏᓱᑐᐃᓐᓇᖅᑐᓂᒃ ᑕᐃᒃᑯᓄᖓ ᐊᐱᖅᑯᑎᒋᔭᖓᓄᑦ ᑭᓯᐊᓂᓕ ᐅᕙᖓ ᓇᒻᒥᓂᖅ 
ᖃᐅᔨᓚᐅᖅᑳᖏᓐᓂᓂ, ᖃᓄᖅ ᑕᐃᒃᑯᐊ ᐊᓪᓚᕝᕕᒻᒥ ᑲᒪᒋᔭᕗᑦ ᖃᓄᐃᑦᑐᓂᒃ ᐊᑐᓚᐅᕐᒪᖔᑕ. 
 
ᐃᓱᒪᒋᓗᒋᑦ ᑕᐃᒃᑯᐊ ᐅᖓᕙᕆᐊᕐᓯᒪᒻᒪᑕ ᐃᓕᓴᐃᔨᓄᑦ ᐊᒻᒪᓗ ᐃᖅᑲᓇᐃᔭᑲᐃᓐᓇᖅᑐᓄᑦ ᐊᑯᓂᒃᒧ. ᑕᐃᒃᑯᐊ 
ᐃᖅᑲᓇᐃᔭᖅᑎᐅᔪᑦ ᐅᖓᕙᕆᐊᖅᑕᐅᓯᒪᓚᐅᙱᑦᑐᑦ ᓄᓇᕗᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᑕ 
ᐃᖅᑲᓇᐃᔭᖅᑎᐅᔪᑦ. ᑕᐃᒪᓕ, ᐃᓕᓴᐃᔨᐅᔪᑦ ᒐᕙᒪᒃᑯᑦ ᐃᓪᓗᖁᑎᖏᓐᓂᑦ ᐊᑐᖅᑐᐊᖅᐸᑕ ᑕᐃᒃᑯᐊ 
ᐊᑭᓕᐅᑎᒋᔭᖏᑦ ᐲᖅᑕᐅᔭᕆᐊᖃᖃᑦᑕᓚᐅᖅᑐᑦ. ᑕᐃᒪᓕ ᐃᓱᒪᕗᖓ, ᑕᐃᒪᐃᒃᑐᓴᐃᓐᓇᐅᒐᔭᕐᒥᒻᒪᑕ, ᑭᓯᐊᓂᓕ 
ᑕᒪᓐᓇ ᐃᒪᐃᑦᑐᒻᒪ, ᒪᓕᒐᓕᐅᖅᑎᐅᔪᖅ ᐅᑎᕐᕕᒋᔪᓐᓇᖅᑕᕋ ᐅᖃᐅᑎᑦᑎᐊᓛᕋᒃᑯᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒡᓘᒃᑳᖅ. ᐊᐱᕆᓐᓇᐅᔪᖅ ᐊᓂᒍᕐᒪᑕ. 
 
ᐅᑎᕐᕕᒋᓗᒋᑦ ᑲᑎᒪᔾᔪᑎᒃᓴᑦ, ᑲᑎᒪᔾᔪᑎ 7, ᑎᑎᖅᑲᑎᒍᑦ ᐊᐱᖅᑯᓰᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 025 – 2(2): ᐸᓂᖅᓰᕕᑦ ᐋᖓᔮᕐᓇᖅᑐᓄᑦ ᐃᒥᐊᓗᓐᓄᓪᓗ ᐱᓕᕆᐊᑦ ᐊᑭᖏᓪᓗ 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᓕᐊᕆᓯᒪᔭᕋ ᐊᐱᕆᓪᓗᖓ ᒥᓂᔅᑕᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 
ᐱᔾᔪᑎᖃᕐᒪᑦ ᐸᓂᖅᓰᕕᐅᔪᓂᒃ ᐋᖓᔮᕐᓇᖅᑐᓄᑦ ᐱᓕᕆᐊᓂᒃ ᐊᒻᒪᓗ ᐊᑭᖏᓐᓂᒃ. 
 
1) ᖃᑦᑎᐅᕙᑦ ᐋᙵᔮᕐᓇᖅᑐᓄᑦ ᐸᓂᖅᓰᕕᐅᔪᑦ ᐃᒥᐊᓗᒻᒧᓪᓗ ᐊᔪᕈᑎᓕᓐᓄᑦ ᓄᓇᕘᒥ? 
 
2) ᖃᑦᑎᓂᑦ ᓄᓇᕘᒥᐅᑕᐅᔪᑦ ᐸᓂᖅᓯᕆᐊᖅᑐᖅᑐᑎᒃ ᐊᐅᓪᓚᖅᓯᑕᐅᓯᒪᓕᖅᐸᑦ Nats'ejee K'eh ᐸᓂᖅᓰᕕᒻᒧᑦ 

Hay River, ᓄᓇᑦᓯᐊᕐᒧᑦ, ᐊᕐᕌᒎᓐᓂᒃ 2003-2004? 
 

ᐃ) ᖃᑦᑎᓂᒃ ᐊᑭᖃᕐᓂᖅᐸᑦ ᑖᒃᑯᐊ ᑕᐅᕙᓃᑎᓪᓗᒋᑦ ᐸᓂᖅᓯᕆᐊᖅᑐᖅᓯᒪᔪᑦ ᐅᓪᓗᕐᒥᒃ ᐅᑕᐅᓯᕐᒥᒃ    
ᑕᐃᑲᓃᑎᑦᑐᕐᓇᕐᓗᒋᑦ Nats'ejee K'eh ᐸᓂᖅᓰᕕᒻᒧᑦ Hay River, ᓄᓇᑦᓯᐊᕐᒥ? 

ᐱ) ᖃᑦᑎᐅᓲᖑᕙ ᐊᑭᖏᑦ ᐊᑭᒋᔭᐅᒃᑲᔪᑦᑐᑦ ᓄᓇᕘᒥᐅᑕᐅᔪᑦ ᐃᓚᐅᖃᑕᐅᔪᓐᓇᖁᓪᓗᒋᑦ ᑕᐅᕙᓂ 
ᐊᒻᒪᓗ ᐱᔭᕇᑦᑎᐊᖅᑐᒥᓂᐅᑎᓪᓗᒋᑦ ᐸᓂᖅᓰᕕᒻᒥ Nats'ejee K'eh ᐸᓂᖅᓰᕕᒻᒥ Hay River, 
ᓄᓇᑦᓯᐊᒥ? 

3) ᖃᑦᑎᑦ ᓄᓇᕘᒥᐅᑕᐅᔪᑦ ᐊᐅᓪᓚᖅᑎᑕᐅᓐᓂᖅᐸᑦ ᓄᓇᕗᑦ ᐊᒻᒪᓗ ᐅᑭᐅᖅᑕᐅᖅᑐᒥ ᐊᕕᑦᑐᖅᓯᒪᔪᓂᒃ 
ᓯᓚᑖᓄᑦ ᐸᓂᖅᓯᕆᐊᖅᑐᖅᑐᑎᑦ ᐋᙵᖔᕐᓇᖅᑐᒧᑦ ᐊᒻᒪᓗ/ᐅᕝᕙᓘᓐᓃᑦ ᐃᒥᐊᓗᒻᒧᑦ ᐊᔪᕈᑎᓕᐅᔪᓂᒃ? 

 
4) ᖃᑦᑎᐅᕙᑦ ᓄᓇᕘᒥᐅᑕᐅᔪᑦ ᐸᓂᖅᓯᕆᐊᖅᑐᖃᑕᒥᓃᑦ ᐊᕐᕌᒎᓐᓂᒃ 2003-2004-ᒥ ᐱᔭᕇᖅᑐᒥᓂᐅᓪᓗᑎᓪᓗ 

ᐸᓂᖅᓰᕕᒻᒥ? 
 

ᐃ) ᑕᐃᒃᑯᐊ ᐸᓂᖅᓯᕆᐊᖅᑐᖅᓯᒪᔪᒥᓃᑦ, ᖃᑦᑎᑦ ᐅᑭᐅᖃᕐᓂᖅᐸᑦ 18-ᓂᒃ ᑐᖔᓂᓗ? 
ᐱ) ᑕᐃᒃᑯᐊ ᐸᓂᖅᓯᕆᐊᖅᑐᖅᓯᒪᔪᒥᓃᑦ, ᖃᑦᑎᑦ ᐅᑭᐅᖃᕐᓂᖅᐸᑦ 18-ᓂᒃ ᐅᖓᑖᓂᓗ? 

 
5) ᖃᑦᓯᑐᐸᓘᕙ ᓄᓇᕘᑉ ᓯᓚᑖᒎᕆᐊᖏᑦ ᐸᓂᖅᓯᕆᖅᑐᖅᓯᒪᔪᓄᑦ? 
 
6) ᖃᑦᑎᓂᑦ ᐊᑭᖃᒃᑲᔪᑉᐸᑦ ᐸᓂᖅᓯᕆᐊᖅᑐᖅᓯᒪᔪᖅᑕᖃᕈᓂ ᓄᓇᕗᑦ ᓯᓚᑖᓄᑦ? 
 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ.ᒃ ᑎᑎᕋᖅᓯᒪᔪᖅᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. 
ᑲᑎᒪᔾᔪᑎᒃᓴᖅ 10. ᑲᑎᒪᔾᔪᑎᒃᓴᖅ 11. ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴᖅ 13. ᑲᑎᒪᔾᔪᑎ 14. 
ᓴᖅᑭᖅᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᑕᐅᓯᒪᔪᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᒃ ᑎᑎᖅᑲᒃ 078 - 2(2): ᐃᒃᐱᐊᕐᔪᒻᒧᑦ ᑮᓇᐅᔭᐃᑦ ᐊᐅᓪᓛᖅᑕᐅᓂᖏᑦ ᐃᓚᖏᓐᓂ ᐱᖁᑏᑦ 

ᐊᑭᑐᔪᓂ 
 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᒃᓴᖃᖅᑎᓪᓗᒋᑦ, 
ᓇᓗᓇᐃᖅᓯᓪᓗᖓ ᑎᑎᖅᑲᐅᓯᐊᖃᑦᑕᖅᓯᒪᓕᕋᒪ ᒥᓂᔅᑕᐅᔪᒥᒃ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ 
ᑕᖅᑭᐅᓕᖅᑐᓂᒃ 8-ᓂᒃ. ᒫᓐᓇᐅᓕᖅᑐᖅ ᑕᐃᒃᑯᐊ ᑎᑎᖅᑲᐅᓯᐊᕆᕙᓚᐅᖅᑕᒃᑲ ᓴᖅᑭᖅᑎᔪᒪᕙᒃᑲ ᒥᓂᔅᑕᐅᔪᒧᑦ 
ᑎᑎᖅᑲᐅᓯᐊᒥᓂᖏᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓂᓕᒃᑭᑦ ᓴᖅᑭᖅᑎᑕᑎᑦ ᐸᐃᑉᐹᑦ ᑎᑎᕋᖅᑕᐅᓯᒪᔪᑦ ᑎᑎᕋᖅᑎᒧᑦ. 
ᓴᖅᑭᖅᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᓯᒪᔪᖅ. ᐋᕆᐊᒃ. 
 
ᓴᖅᑭᑕᐅᔪᒃ ᑎᑎᖅᑲᒃ 079 - 2(2): ᑎᑎᖅᑲᓕᐊᒥᓂᖅ ᐆᒪᔪᕐᓂᐊᖅᑎᒃᑯᓐᓄᑦ ᑐᒃᓯᕋᖅᑐᑎ 

ᐃᖃᓗᓕᕆᕕᒃᓴᒥᒃ 
 

ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᑎᑦᑎᒍᒪᒐᒪ ᐸᐃᑉᐹᓂᒃ ᑎᑎᕋᖅᓯᒪᔪᓂᒃ ᑲᖏᖅᑐᒑᐃᒻᒥ 
ᑐᒃᓯᕋᖅᑐᒥᓂᐅᓪᓗᑎᑦ ᐃᑲᔫᓯᐊᖅᑖᕈᒪᓪᓗᑎᑦ ᐃᖃᓗᓕᕆᕕᒃᓴᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᓴᖅᑭᑕᐅᔪᑦ ᑎᑎᖅᑲᑦ. ᓇᑎᖅ. 
 
ᓴᖅᑭᑕᐅᔪᒃ ᑎᑎᖅᑲᒃ 080 - 2(2): ᑭᕙᓪᓕᕐᒥᑦ ᒪᐃᔭᐅᔪᑦ ᐃᑲᔪᖅᑕᐅᔪᒪᔪᑦ ᐃᓄᓐᓄᑦ ᑲᑎᕕᐅᓂᐊᖅᑐᒥ 
ᓴᖅᑭᑕᐅᔪᑦ ᑎᑎᖅᑲᒃ 081 - 2(2): ᑎᑎᖅᑲ ᒥᓂᔅᑕ ᕿᓚᕝᕙᕐᒥᑦ ᐅᖅᓱᐋᓗᒻᒥ ᐱᐅᙱᑦᑐᒥᑦ 

 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᒪᕐᕉᓐᓂᒃ ᑎᑎᕋᖅᓯᒪᔫᓐᓂᒃ ᓴᖅᑮᔪᒪᕗᖓ. ᐅᖃᖅᑎ, ᖁᕕᐊᓱᑉᐳᖓ ᒪᕐᕉᓐᓂᒃ 
ᐱᖁᔨᕗᖔᖑᓯᒪᔫᓐᓂᒃ ᑲᔪᓯᑎᑕᐅᓚᐅᖅᑐᒧᑦ ᑭᕙᓪᓕᕐᒥ ᒪᐃᔭᐅᔪᓄᑦ ᑲᑎᒪᑎᓪᓗᒋᑦ, ᑎᑭᕋᕐᔪᐊᕐᒥ 
ᑕᖅᑭᐅᓚᐅᖅᑐᒥᑦ. ᒐᕙᒪᒃᑯᑦ ᐅᖃᐅᑎᒋᐊᕈᒪᕙᒃᑲᖃ ᑖᒃᑯᐊ ᐱᖁᔨᕗᖔᖑᔫᒃ ᐃᓱᒪᔅᓴᖅᓯᐅᕈᑕᐅᖁᒻᒪᕆᑦᑐᒋᑦ. 

ᐅᖃᖅᑎ, ᓴᖅᑮᕗᖓ ᑎᑎᖅᑲᒥ ᑎᑎᕋᖅᑕᐅᓚᐅᖅᑐᒧᑦ ᒥᓂᔅᑕᐅᔪᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ 
ᐱᔨᑦᑎᕋᖅᑐᓕᕆᔨᒃᑯᓐᓄᑦ. ᑖᓐᓇ ᑎᑎᖅᑲ ᐱᖃᓯᐅᔾᔨᕗᖅ ᖃᐅᔨᓵᖑᓚᐅᖅᑐᒧᑦ ᖃᓄᐃᑦᑑᓂᖏᓐᓄᑦ ᓴᓪᓕᓂ 
ᐅᖅᓱᐋᓗᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑮᑎᑦᑎᓂᖅ ᑎᑎᕋᖅᓯᒪᔪᓂᑦ. ᒥᔅᑕ ᐲᑯ. 
 
ᓴᖅᑭᑕᐅᔪᒃ ᑎᑎᖅᑲᒃ 082 - 2(2): ᐋᖅᑭᒋᐊᕐᓂᖅ - ᑎᑎᕋᖅᑕᐅᓯᒪᔪᑦ ᖃᐅᔨᓵᖑᔭᐅᓚᐅᖅᑎᓪᓗᒍ ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐋᒃᑑᕙ 28, 2004 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐱᔪᓐᓇᖅᓯᓚᐅᖅᑯᖓ ᐅᖃᖃᑎᖃᕐᓂᕐᒥᑦ, ᐊᓪᓚᕕᒻᒥ 
ᐊᖏᔪᖅᑳᖑᔪᒥᑦ ᓯᓚᑦᑐᓴᕐᕕᒻᒥ, ᐹᑉ ᓕᐅᓄᑦ, ᑭᖑᓂᐊᒍᑦ ᓴᖅᑭᑕᐅᓚᐅᖅᑐᒥᑦ ᑎᑎᕋᖅᓯᒪᔪᒥᑦ ᐊᒐᕐᓂᖅ, 
ᑎᑎᕋᖅᑕᐅᓯᒪᔪᑦ ᖃᐅᔨᓵᖑᔭᐅᓚᐅᖅᑎᓪᓗᒍ ᓄᓇᕗᑦ ᓯᓚᑦᑐᓴᕐᕕᒃᑯᑦ, ᐊᒃᑑᕝᕙ 28, 2004. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᑐᓂᑲᐃᓐᓇᕈᒃ ᑎᑎᕋᖅᓯᒪᔪᖅ ᑎᑎᕋᖅᑎᒧᑦ. ᓴᖅᑮᑎᑦᑎᓂᖅ ᑎᑎᕋᖅᓯᒪᔪᓂᑦ. ᒥᔅᑕ 
ᓯᒪᐃᓚᒃ. 
 
ᓴᖅᑭᑕᐅᔪᒃ ᑎᑎᖅᑲᒃ 083 - 2(2): ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ 2005/06 ᐊᑐᖅᑕᐅᔪᒫᖅᑐᑦ 

ᐸᕐᓇᒍᑎᐅᓯᒪᔪᑦ 
ᓴᖅᑭᑕᐅᔪᒃ ᑎᑎᖅᑲᒃ 084 - 2(2): ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᓕᐅᕈᑎᒋᔭᐅᔪᓐᓇᕐᑐᑦ 

ᐊᑐᐊᒐᖏᑦ 
ᓴᖅᑭᑕᐅᔪᒃ ᑎᑎᖅᑲᒃ 085 - 2(2): ᐱᕈᖅᓴᔭᐅᕙᑦᑐᑦ ᓂᐅᕕᐊᔅᓴᐅᓂᖏᓐᓄᑦ ᐱᖁᔭᖅ ᐊᕐᕌᒎᑕᒫᑦ 

ᐅᓂᒃᑳᓕᐊᖑᔪᖅ 1999-2004 
 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑮᒍᒪᕗᖓ ᐱᖓᓱᓂᑦ ᑎᑎᕋᖅᓯᒪᔪᓂᑦ 
(ᑐᓵᔨᒃᑯᑦ ᓄᖅᑲᖅᑯ): ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂ 2005/06 ᐊᑐᖅᑕᐅᔪᒫᖅᑐᑦ 
ᐸᕐᓇᒍᑎᐅᓯᒪᔪᑦ; ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᓕᐅᕈᑎᒋᔭᐅᔪᓐᓇᕐᑐᑦ ᐊᑐᐊᒐᖏᑦ; ᐊᒻᒪᓗ ᐱᖓᔪᐊᑦ 
ᐱᕈᖅᓴᔭᐅᕙᑦᑐᑦ ᓂᐅᕕᐊᔅᓴᐅᓂᖏᓐᓄ ᐱᖁᔭᖅ ᐊᕐᕌᒎᑕᒫᑦ ᐅᓂᒃᑳᓕᐊᖑᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑕᐅᔪᑦ ᑎᑎᖅᑲᑦ. 
 
ᓴᖅᑭᑕᐅᔪᒃ ᑎᑎᖅᑲᒃ 086 - 2(2): ᐊᑭᓕᐅᑎᐅᔪᑦ ᒪᓕᒐᓕᐅᖅᑏᑦ ᓯᕗᓪᓕᖅ ᒪᓕᒐᓕᐅᕐᕕᒻᒧᑦ 

ᑮᓇᐅᔭᓕᐊᖏᑦ, ᐃᑲᔫᓯᐊᖏᑦ ᐊᒻᒪᓗ ᐊᑭᓕᔅᓴᖏᓐᓄᑦ ᐅᑎᖅᑎᑕᐅᓂᖏᑦ ᐊᕐᕌᒎᒧᑦ ᓄᖅᑲᖅᑐᖅ ᒫᑦᓯ 
31, 2005 

 
ᒪᓕᓪᓗᒍ ᑎᑎᕋᖅᓯᒪᔪᑦ 36 ᒪᓕᒐᓕᐅᖅᑏᑦ ᐊᒻᒪᓗ ᓯᕗᓕᖅᑏᑦ ᐱᖁᔭᖓᓂᑦ, ᓴᖅᑮᔪᒪᕗᖓ ᑎᑎᕋᖅᓯᒪᔪᓂᑦ 
ᐊᑭᓖᓂᕐᒥᑦ ᒪᓕᒐᓕᐅᖅᑏᑦ ᑮᓇᐅᔭᓕᐊᖏᓐᓂ, ᐃᑲᔫᓯᐊᖏᓐᓂ ᐊᒻᒪᓗ ᐊᑭᓕᔅᓴᖏᓐᓄᑦ ᐅᑎᖅᑎᑕᐅᓂᖏᑦ 
ᐊᕐᕌᒎᒧᑦ ᓄᖑᑦᑐᒧᑦ ᒫᑦᓯ 31, 2005. 
 
ᓴᖅᑮᑎᑦᑎᓂᖅ. ᑎᑎᕋᖅᑎ. 

ᓴᖅᑭᑕᐅᔪᒃ ᑎᑎᖅᑲᒃ 087 - 2(2): ᑭᐅᔾᔪᑎ ᐊᑎᓕᐅᕈᑕᐅᓯᒪᔪᖅ 1 - 2(2) ᑲᖏᕐᖠᓂᖅ ᐃᓐᓇᑐᖃᒃᑯᕕᒃ 
ᓴᖅᑭᑕᐅᔪᒃ ᑎᑎᖅᑲᒃ 088 - 2(2): ᑭᐅᔾᔪᑎ ᐊᑎᓕᐅᕈᑕᐅᓯᒪᔪᖅ 2 – 2(2) ᓴᓇᔭᐅᓂᖓ 

ᓂᐅᕕᕐᕕᒃᑯᕕᕋᓛᖅ ᑲᖏᕐᑐᒑᐱᒻᒥ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᓴᖅᑭᑎᑦᑎᔪᒪᕗᖓ ᑐᔅᓯᕋᐅᑎᐅᔪᓂᑦ 1-2(2) ᐊᒻᒪᓗ 2-2(2) ᑐᓂᔭᐅᓚᐅᖅᑐᓂᑦ 
ᑎᑎᕋᖅᑎᐅᑉ ᐊᓪᓚᕝᕕᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑮᑎᑦᑎᓂᖅ ᑎᑎᕋᖅᓯᒪᔪᓂᑦ. ᑲᑎᒪᔾᔪᑎᒃᓴᖅ 15. ᑲᑎᒪᔾᔪᑎᔅᓴᖅ 16. ᑲᑎᒪᔾᔪᑎᒃᓴᖅ 
17. ᐱᒋᐊᖅᑎᑕᐃᑦ. ᑰᓕ. 
 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 011 - 2(2): ᐊᑯᓐᓂᕐᓱᖅᑐᒃᑯᑦ ᕿᒥᕐᕈᔭᐅᓂᖏᑦ ᐊᐅᓚᑦᓯᔩᑦ ᑲᑎᒪᔨᖏᑦ ᓄᓇᕗᒻᒥ 
 
ᑰᓕ: ᖁᔭᓐᓇᒦᒃ, ᐅᖃᖅᑎ. 
 
ᐃᒪᐃᒻᒪᑦ, ᐱᓕᕆᐊᒃᓴᕆᒻᒪᔾᔪᒃ ᐊᐅᓚᑦᓯᔩᑦ ᑲᑎᒪᔨᖏᑕ ᓄᓇᕗᒻᒥ ᑭᐅᔪᓐᓇᑦᑎᐊᕐᓗᑎᒃ ᒪᑐᐃᖓᔪᒃᑯᑦ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᒻᒥᐅᑕᓄᑦ ᐱᓕᐊᕐᓂᕆᓯᒪᖏᓐᓄᑦ ᓴᓇᑎᓪᓗᒋᑦ, 
ᐊᑐᓕᖅᑎᑦᑎᑎᓪᓗᒋᑦ ᐊᒻᒪᓗ ᐊᐅᓚᑦᓯᑎᓪᓗᒋᑦ ᐊᑐᐊᒐᐅᔪᒃ, ᐃᓱᒪᓕᐊᕆᔭᐅᔪᓂᒃ ᐊᒻᒪ ᐊᑭᓕᐅᑎᒋᕙᒃᑕᖏᓐᓂᒃ 
ᒐᕙᒪᒃᑯᑦ; 
 
ᐊᒻᒪᓗ ᐃᒪᐃᒻᒪᑦ, ᑐᒡᓕᐊᓂ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᓂᒍᖅᑎᑦᑎᓚᐅᖅᓯᒪᖕᒪᑕ, 
ᐊᑭᕋᖅᑐᖅᑕᐅᖏᑦᑎᐊᕐᑐᓂᒃ, ᐱᒋᐊᖅᑎᑕᖅ 8-2(1)-ᒥᒃ ᐃᖅᑲᓇᐃᔭᖃᑎᒌᓐᓂᖅ ᓴᙱᓂᖅᓴᐅᖁᓪᓗᒍ ᓄᓇᕗᑦ,  
 
ᐊᒻᒪᓗ ᐃᒪᐃᒻᒪᑦ, ᑖᓐᓇ ᐱᖁᔨᓄᖔᕈᑎ ᐅᖃᕐᓯᒪᒻᒪᑦ ᐃᓚᖓᓂ "ᐊᓐᓂᕆᔭᐅᔪᑦ ᐊᖏᖃᑎᒌᓐᓂᒃᑯᑦ 
ᐃᖏᕐᕋᓂᖃᖅᑎᓪᓗᒋᑦ, ᐃᑲᔪᖃᑎᒌᓐᓂᐅᔪᑦ, ᑭᐅᔪᓐᓇᕆᐊᖃᕐᓂᐅᔪᑦ ᐊᒻᒪ ᐅᐱᒌᖃᑦᑕᐅᑎᓂᖅ 
ᑐᑭᒧᐊᒍᑎᒋᔭᕆᐊᖃᕋᑦᑎᒍ ᑲᑎᒪᓂᖃᖅᑎᓪᓗᑕ";  
 
ᐊᒻᒪᓗ ᐃᒪᐃᒻᒪᑦ, ᑖᓐᓇ ᐱᔾᔪᑕᐅᔪᖅ ᐃᓕᓴᕆᔭᐅᓚᐅᖅᓯᒪᒻᒪᑦ 2005-ᖑᑎᓪᓗᒍ ᐊᑐᕈᒫᖅᑐᑦ 
ᐅᖃᐅᓯᙵᐅᑎᖏᓐᓂ, ᐃᒪᓐᓇ ᐅᖃᖅᓯᒪᓪᓗᑎᒃ "ᑲᒪᒋᔭᒃᓴᖅ ᓴᖅᑭᑉᐸᓪᓕᐊᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᒥᓂᔅᑕᐃᑦ ᑲᑎᒪᔨᖏᓐᓄᑦ, ᐃᓕᑦᓯᓐᓄᑦ ᐊᒻᒪᓗ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑕᐃᑲᙵᑦ 
ᓄᓇᕗᒻᒥᐅᓄᙵᐅᓪᓗᑎᒃ"; 
 
ᐊᒻᒪᓗ ᐃᒪᐃᒻᒪᑦ, ᑲᑎᒪᔨᐅᖃᑕᐅᔪᑦ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ ᐊᖏᖅᑎᑕᐅᓚᐅᖅᓯᒪᒻᒪᑕ 
ᒥᓂᔅᑕᕈᖅᑎᑕᐅᓪᓗᑎᒃ ᒪᑦᓯ 2004-ᖑᑎᓪᓗᒍ;  
 
ᒫᓐᓇ ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᐅᖃᓗᐃᑦ ᕿᑎᐊᓄᑦ, 
ᐊᑯᓐᓂᖅᓱᖅᑐᒃᑯᑦ ᓯᕗᓕᖅᑎᑦ ᕿᒥᕐᕈᓇᒃᑕᐅᖁᓪᓗᒋᑦ ᐊᐅᓚᑦᓯᔨᑦ ᑲᑎᒪᔨᖏᑦ ᓄᓇᕗᒻᒥ ᐅᑭᐊᒃᓵᖓᓂ 2006.  
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᑉᐳᖅ. ᐊᐱᖅᑯᑎᑦ ᐱᖁᔨᕗᖔᕈᑎᒧᑦ. ᐱᒋᐊᖅᑎᑦᑎᔪᖅ 
ᐅᖃᕈᓐᓇᑎᓐᓂᐊᕐᕋᒃᑯᑦ 20-ᒥᓂᔅᒥᒃ ᐱᖁᔨᕗᖔᕈᑎᖓᓄᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖄᔾᔪᒍᒪᓪᓗᖓ ᐱᕈᔨᕗᖔᕈᑎᒧᑦ ᐱᑦᔪᑎᒋᓪᓗᒍ ᐃᓘᓇᑎᒃ ᓄᓇᕗᒻᒥᐅᑦ 
ᓂᕆᐅᓐᓂᖃᑦᑐᐃᓐᓇᐅᒻᒪᑕ. ᑕᑯᓐᓇᖃᑦᑕᕐᒪᑕ ᐊᖓᔪᖅᑳᓂᒃ ᐊᒻᒪᓗ ᒪᓕᒐᓕᐅᖅᑎᖏᓐᓂᒃ ᒪᓕᒐᓕᐅᖅᕕᐅᑉ 
ᖃᐅᔨᓴᑦᑎᐊᖅᑐᑎᒃ ᒪᓕᒐᓕᐅᖅᑎᓕᒫᓂᒃ ᓯᕗᓕᖅᑎᓄᑦ ᑲᑎᒪᔨᐅᒪᖔᖅᐱᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᑐᐃᓐᓇᐃᑦ. 

ᐊᒻᒪᓗ ᐅᖃᕈᒪᓪᓗᖓ ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ ᒫᓃᑦᑐᑦ ᐱᓕᕆᔪᒻᒪᕆᐅᖃᑦᑕᕐᒪᑕ ᐊᒻᒪᓗ 
ᑭᒡᒐᖅᑐᐃᔪᒪᑦᑎᐊᖅᑐᑎᒃ ᓂᕈᐊᖅᑎᒋᓯᒪᔭᒥᓄᑦ ᑭᐅᑦᑕᕈᓐᓇᑎᐊᖅᑐᒥᒃ ᒐᕙᒪᖃᕈᒪᓪᓗᑎᒃ. ᐊᒻᒪᓗ 
ᖃᐅᔨᒪᑦᑎᐊᕐᕈᒪᓪᓗᑎᒃ ᑮᓇᐅᔭᐃᑦ ᓈᒻᒪᒃᑲᓗᐊᕐᒪᖔᑕ ᐊᒻᒪᓗ ᖃᐅᔨᒪᑦᑎᐊᕐᕈᒪᓪᓗᑎᒃ ᓇᐅᒃᑯᑦ ᐱᓕᕆᐊᒃᓴᐃᑦ 
ᐊᒻᒪᓗ ᐱᔨᑦᑎᕈᑎᑦ ᐱᑕᖃᑦᑎᑕᐅᕙᒻᒪᖔᑕ ᒐᕙᒪᒃᑯᓐᓂᑦ ᓈᒻᒪᒻᒪᖔᑕ ᐃᓄᓐᓄᑦᐊᒻᒪᓗ ᖃᐅᔨᒪᑦᑎᐊᕐᓗᑎᒃ 
ᓂᐅᕕᖃᑦᑕᖅᑐᑦ ᐸᖅᑭᔭᐅᑦᑎᐊᕐᓗᑎᒃ. ᐸᖅᑭᓯᓂᑐᐃᓐᓇᐅᖏᑦᑐᒃᑯᑦ ᐅᖅᓱᐊᓗᖃᑦᑎᐅᕙᑦᑐᓂᒃ. 
 
ᐅᖃᖅᑎ, ᐅᖃᕈᒪᓪᓗᖓ ᑖᒃᑯᐊ ᓯᕗᓕᖅᑏᑦ ᑲᑎᒪᔨᖏᑦ, ᐊᑦᔨᒋᖏᒻᒪᑎᒍᑦ ᒐᕙᒪᑐᖃᒃᑯᑦ ᒪᓕᒐᓕᕆᔨᖏᑕ. 
ᒪᓕᒐᓕᕆᓂᕆᔭᖏᓪᓕ ᑯᐃᓐᒥᒃ ᑭᒡᒐᖅᑐᐃᓪᓗᑎᒃ ᐃᓛᒃᑯᑦ ᓇᒻᒥᓂᖃᑦᑎᓪᓗᑎᒃ ᐃᓱᒪᔅᓲᑎᐅᑦᑎᐊᖅᑐᖅ 
ᐲᖅᑕᐅᔪᒪᒍᑎᒃ. ᑭᓯᐊᓂᓗ ᓯᕗᓕᖅᑎ ᓄᖅᑲᑎᑦᑎᒍᓐᓇᖏᑦᑐᖅ ᐊᖓᔪᖅᑳᕐᒥᒃ. ᐅᑯᐊᖑᔭᕆᐊᖃᑦᑐᑦ 
ᒪᓕᒐᓕᐅᖅᑏᑦ ᑕᒪᕐᒥᒃ. 
 
ᓱᓕᒍᒪ ᐅᑭᐊᒃᓵᖓᓂ 2006 ᐊᑯᓐᓂᖓᓂ ᕿᒥᕐᕈᓂᖃᕈᒪᔪᒍᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦ ᓄᓇᕗᒻᒥ 
ᐱᕕᖃᑦᑎᑦᑎᓂᖅᓴᐅᔪᒪᓪᓗᑕ ᒪᓕᒐᓕᐅᖅᑎᑐᐃᓐᓇᕐᓂᒃ ᐅᑯᓄᙵᕈᓐᓇᖁᓪᓗᒋᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ 
ᐃᓅᒃᖑᒍᕕᑦ, ᐅᐃᕖ; ᐃᓕᓴᐃᔨᐅᒐᓗᐊᕐᕈᕕᑦ ᐅᕝᕙᓘᓐᓃᑦ ᐃᓅᓱᒃᑑᒐᓗᐊᕐᕈᕕᑦ. ᖃᐅᔨᑎᑦᑎᒍᒪᔪᒍᑦ 
ᓄᓇᕗᒻᒥᐅᓂᒃ ᑖᒃᑯᐊ ᐊᖓᔪᖅᑳᑦ ᐅᕝᕙᓘᓐᓃᑦ ᐊᐅᓚᑦᑎᔩᑦ ᑲᑎᒪᔨᖏᑦ ᐱᓕᕆᐊᕆᔭᕆᐊᓕᒻᒥᓂᒃ ᐱᓕᕆᔪᑦ 
ᑕᐃᒪᓐᓇ ᐃᑲᔪᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᑉᐲᔪᒥᓂᖅ ᐱᕕᖃᑦᑎᓐᓂᐊᕐᕋᒃᑯᑦ, ᑐᑐ, ᐅᖃᐅᓯᖃᕈᒪᒍᓂ 
ᐱᖁᔨᕗᖔᕈᑎᒧᑦ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᒍᓱᑉᐳᖓ ᓂᓪᓕᕈᓐᓇᕋᒪ ᐃᑲᔪᖅᑐᐃᓗᖓ ᑖᔅᓱᒥᖓ ᐱᕈᔨᕗᖔᕈᑎᒥᒃ 
ᐅᓪᓗᒥ. ᐅᑎᕐᓂᑰᓪᓗᑎᑦᑕᐅᖅ ᒪᓕᒐᓕᐅᖅᑎᒧᑦ ᐃᖅᑲᐅᒪᔪᑎᑦ ᑖᓐᓇ ᒪᓕᒐᓕᐅᖅᕕᒃ ᐊᑯᓐᓂᖓᒍᑦ 
ᕿᒥᕐᕈᓂᖅᑕᖃᓚᐅᖅᓯᒪᒻᒪᑦ ᐅᑭᐊᒃᓵᖓᓂ 2001 ᑲᔪᓯᑦᑎᐊᕐᓂᖃᓚᐅᕐᓯᒪᒻᒪᑦ. ᒪᓕᒐᓕᐅᖅᑎᐅᔪᓂᒃ 
ᕿᒥᕐᕈᔪᓐᓇᖅᑎᑦᑎᓚᐅᕐᒪᑦ ᐱᕙᓪᓕᐊᓂᐅᖃᑦᑕᕐᓯᒪᔪᓂᒃ ᑕᐃᒃᓱᒪᓂᐅᑎᐅᓪᓗᒍ. 
 
ᐅᖃᖅᑎ, ᐅᖃᕈᒪᔪᖓ ᓇᓗᓇᐃᕐᓯᒪᓂᐊᕐᒪᑦ ᑎᑎᖅᑲᑎᒍᑦ ᑖᓐᓇ ᐅᖃᕐᓯᒪᓂᕆᔭᖓ ᐱᖁᔨᕗᖔᕈᑎᐅᑉ ᑕᒪᒃᑮᒃ 
ᐱᖁᔨᕗᖔᖅᑎᑦᑎᔪᖅ ᐊᒻᒪ ᐅᕙᖓ ᐃᓱᒪᒃᓴᕐᓯᐅᕐᓗᖓ, ᐃᓚᖓᓂ, ᖃᓄᐃᓕᖓᓂᖓᓂ ᐃᒃᐱᒍᓱᓐᓂᕆᔭᖓᓂᒃ. 
ᑕᐃᒪᓕ ᑕᐃᓐᓇ ᐱᖁᔨᕗᖓᕈᑕᐅᔪᖅ ᓴᖅᑭᑎᑦᑎᕗᖅ ᓴᙱᓂᔭᕆᑦᑎᓐᓂᒃ ᐃᒃᐱᒋᔭᑦᑎᓂᓪᓗ. 
 
ᐅᓂᒃᑲᐅᓯᖃᕐᓂᖅ ᐊᒻᒪ ᖃᐅᔨᓴᕐᓂᐅᔪᖅ ᖃᓄᐃᙱᒻᒪᑦ ᖃᓄᐃᑦᑐᑐᐃᓐᓇᕐᒧᑦ. ᑕᒪᓐᓇ ᐊᔾᔨᒋᙱᔾᔪᑎᒋᔭᖓ 
ᐊᓯᖏᓐᓂᒃ ᑕᒪᐅᓇ ᐋᖅᑭᒃᓯᒪᓂᖃᖅᑐᑕ ᐃᓄᐃᑦ ᖃᐅᔨᑎᓪᓗᒋᑦ ᖃᐅᔨᓴᕈᓐᓇᕐᓂᕐᒧᑦ. 
 
ᐅᖃᖅᑎ, ᑐᓴᕐᓯᒪᔪᖓ ᑕᒪᒃᑯᐊ ᐱᒋᐊᕈᑕᐅᔪᑦ ᐊᔾᔨᐸᓗᖓ ᑖᒃᓱᒧᖓ ᐃᓱᒪᒃᓴᕐᓯᐅᕈᑎᒋᔭᑦᑕ 
ᐱᑕᖃᕆᐊᑐᓗᐊᙱᑦᑐᑦ ᐊᒻᒪ ᐊᑐᕈᓐᓃᕐᓯᒪᓪᓗᑎᒃ ᑖᒃᑯᐊ ᒪᓕᒐᓕᐅᖅᑎᐅᔪᑦ ᐲᕐᓯᔪᓐᓇᓕᕐᒪᑕ ᐊᖓᔪᖅᑳᖑᔪᓂᒃ 
ᖃᖓᑐᐃᓐᓇᒃᑯᑦ, ᑕᑯᒃᓴᐅᑎᑦᑎᓚᐅᕐᓯᒪᒐᑦᑕ ᐊᕐᕌᒍ ᐊᒥᓲᓗᐊᙱᑦᑐᑦ ᖄᖏᖅᑐᑦ. ᑭᓯᐊᓂᓕ, ᓱᓕᔪᖅᓴᖅᑐᖓ 
ᑕᒪᓐᓇ ᐃᓕᖅᑯᓯᐅᔪᖅ ᐱᒋᐊᕈᑕᐅᑦᑎᐊᕐᓂᐊᕐᒪᑦ ᐊᐃᒃᐸᖏᓐᓄᑦ ᒪᓕᒐᓕᐅᖅᑎᐅᔪᓄᑦ ᐱᕙᓪᓕᐊᔾᔪᑕᐅᓂᐊᕐᓗᓂ 
ᐸᕐᓇᒍᑕᐅᓂᐊᕐᓗᓂ ᓯᕗᓂᑦᑎᓐᓄᑦ. 

ᐅᕙᑦᑎᓐᓂᒃ ᐱᔭᒃᓴᓂᒃᑎᑦᓯᒪᒐᑦᑕ. ᐊᕐᕕᐊᓂ ᒪᓕᒐᓕᐅᖅᑏᑦ ᑲᑎᒪᓂᕆᓚᐅᖅᑕᕗᑦ ᑐᙵᕕᒋᓪᓗᑎᒍ. ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐅᖃᐅᓯᕐᖓᐅᑎᒋᔭᐅᓚᐅᖅᑐᖅ ᐊᒻᒪᓗ ᑭᖑᓂᐊᒍᑦ ᐊᓯᖏᑦ ᒐᕙᒪᒃᑯᓐᓂᑦ ᐸᕐᓇᒍᑕᐅᖃᑦᑕᖅᑐᑦ. 
 
ᐅᖃᖅᑎ, ᐅᖃᖅᑎᓪᓗᖓ ᐊᖓᔪᖅᑳᖑᔪᑦ ᓂᕈᐊᕐᓯᒪᔭᕗᑦ ᑲᒪᑦᑎᐊᕈᓐᓃᓂᖅᐸᑕ ᑲᒪᒋᔭᕆᐊᖃᖅᑕᒥᓂᒃ 
ᕿᓚᓇᕈᓐᓇᕆᐊᖃᕐᒪᑕ ᓇᓗᓇᐃᕐᓯᓯᒪᑦᑎᐊᕐᓗᑎᒃ ᐱᓕᕆᐊᕆᑦᑎᐊᕐᓯᒪᔭᒥᓐᓂᒃ, ᑕᒪᓐᓇ ᐱᙳᐊᖏᓐᓇᒃᑯᑦ. 
ᓱᓕᔪᕐᓴᖅᑐᖓ ᓇᓕᐊᑐᐃᓐᓇᖅ ᐊᖓᔪᖅᑳᖑᔪᖅ ᑕᑯᒃᓴᐅᑎᑦᑎᑦᑎᐊᕋᓱᐊᖃᑦᑕᕐᓂᐊᕐᒪᑦ ᓯᕗᒧᐊᒃᐸᓪᓕᐊᓂᕐᒧᑦ, 
ᐅᖃᑦᑎᐊᕐᓂᕐᒧᑦ ᐊᒻᒪᓗ ᐊᖏᓪᓕᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᓂᒃ ᐋᖅᑭᒃᓯᒪᔭᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑕᐅᔪᖅ ᓂᓪᓕᐊᕐᕕᒋᔪᒪᒻᒥᔭᕋ ᒫᓐᓇᐅᔪᖅ. 
 
ᐊᖏᖃᑎᒋᔭᒃᑲ ᐅᖃᐅᓯᕆᔭᐅᖃᐅᔪᒃ ᐱᖁᔨᕗᖔᖅᑐᒧᑦ ᐊᐃᒃᐱᖅᑎᖓᓄᓪᓗ. ᑕᐅᑐᒃᑕᒃᑯᑦ ᑖᓐᓇ 
ᐱᖁᔨᕗᖓᕈᑕᐅᔪᖅ ᐱᒋᐊᕈᑎᑦᑎᐊᕙᐅᒻᒪᑦ ᑕᑯᒃᓴᐅᑎᑦᑎᓂᕐᒧᑦ ᑕᖅᑲᒃᑯᓂᖓ ᒐᕙᒪᖃᕈᒪᓂᑦᑎᓐᓂᒃ 
ᑭᐅᑦᑕᖃᑦᑕᕈᓐᓇᖅᑐᓂ.  
 
ᑭᖑᓪᓕᖅᐹᖓᓂ, ᐅᖃᖅᑎ. ᕿᓚᓈᖅᐳᖓ ᑐᓴᕐᓂᐊᕆᐊᒃᓴᖅ, ᐃᖃᓗᐃᑦ ᑲᓇᓐᓇᖓᓄᑦ, ᐃᑲᔪᖅᑐᐃᓂᖓᓂᒃ 
ᐱᖁᔨᕗᖓᕈᑕᐅᔪᒧᑦ. ᖁᓚᙱᑦᑐᖓ ᓱᖅᑯᐃᓱᒻᒪᑦ ᓇᓗᓇᐃᕐᓯᑦᑎᐊᕐᓂᕆᓚᐅᖅᑕᖓᓄᑦ ᐱᔪᒪᓂᖃᑦᑎᐊᖅᑐᒧᑦ 
ᐊᑯᕐᖓᒍᑦ ᕿᒥᕐᕈᓂᖃᖅᑎᓪᓗᑕ ᑕᒪᒃᓂᒃᓴᐃᓐᓇᖅ ᐃᒃᓯᕙᓚᐅᖅᑎᓪᓗᓄᑦ. ᖁᔭᓐᓇᒦᒃ. ᐅᖃᐅᓯᒃᓴᐃᑦ 
ᐱᖁᔨᕗᖔᕈᒻᒧ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᑦᑎᐊᖅᑐᖓ ᒪᓕᒐᓕᐅᖅᑎᐅᖃᑎᒃᑲ ᐱᖁᔨᕗᖔᖅᑲᐅᔪᒃ ᐊᒻᒪ ᐊᐃᒃᐱᔪᖅ. 
ᑖᓐᓇ ᐱᖁᔨᕗᖓᕈᑕᐅᔪᖅ ᐃᑲᔪᖅᑐᑦᑎᐊᖅᑕᕋ. ᑕᐃᒪᓕ ᐅᒃᐱᕈᓱᒃᑲᒪ ᑖᓐᓇ ᐱᖁᔨᕗᖓᕈᑕᐅᔪᖅ ᓴᖅᑭᔮᕐᒪᑦ 
ᐊᖏᕐᓯᒪᓂᑦᑎᓐᓄᑦ ᒐᕙᒪᓕᕆᔨᐅᓪᓗᑕ ᐊᖏᓚᐅᕐᓯᒪᒐᑦᑕ ᒪᑐᐃᙵᑦᑎᐊᕐᓂᐊᕐᓗᑕ ᑭᐅᑦᑕᖃᑦᑕᕈᓐᓇᕐᓗᑕ 
ᑕᑯᒃᓴᐅᔪᒥᒃ ᒐᕙᒪᖃᕐᓗᑕ ᐊᒻᒪ ᑖᓐᓇ ᐱᖁᔨᕗᖓᕈᑕᐅᔪᖅ ᐃᑲᔪᖅᑐᖅᑕᐅᔭᕆᐊᖃᖅᑐᖅ ᑕᒪᒃᑮᓐᓂ 
ᒪᓕᒐᓕᐅᖅᑎᑐᐃᓐᓇᐅᔪᓂ ᐊᒻᒪᓗ ᐊᖓᔪᖅᑳᖑᔪᓂᒃ. 
 
ᐃᓱᒪᒐᒪ ᑕᐃᒪᐃᑦᑐᒥᒃ ᐊᑐᖅᑎᓪᓗᑕ ᐃᓄᖁᑎᑦᑎᓐᓄᑦ ᓂᓪᓕᐅᔾᔭᐅᔪᓐᓇᖅᑐᑕ ᐅᖃᐅᑎᑦᑎᐊᒻᒪᕆᒍᓐᓇᖅᑐᒋᑦ 
ᐃᖅᑲᓇᐃᔭᕐᓂᖏᓐᓂᒃ. ᖃᐅᔨᒪᓪᓗᖓᓗ ᑕᐅᕙᓂ ᕿᑎᕐᒥᐅᓂ ᐊᑕᐅᓯᑐᐃᓐᓇᕐᒧᑦ ᐊᖓᔪᖅᑲᖑᔪᒧᑦ 
ᑭᒡᒐᖅᑐᖅᑕᐅᑎᓪᓗᑕ. 
 
ᐅᖃᖅᑎ, ᐊᒥᓲᓂᕐᓴᐅᔪᓂ ᑲᑐᔾᔨᖃᑎᒌᖑᔪᓂ, ᐃᖅᑲᓇᐃᔭᕐᓂᖏᑕ ᖃᐅᔨᓴᖅᑕᐅᓂᖏᑦ ᕿᒥᕐᕈᔭᐅᓱᖑᒻᒪᑦ 
ᐱᐅᔫᒋᐊᖓᓂ. ᓱᓕᔪᕐᓴᑦᑎᐊᖅᑐᖓ ᑕᒪᓐᓇ ᐃᓕᖅᑯᓯᕆᔭᕗᑦ ᑕᕝᕙᓂ ᐱᒋᐊᖅᑎᒪᒥᑦ ᐱᓇᓱᐊᖅᑕᕗᑦ 
ᐱᐅᔪᐊᓗᓂᐊᖅᑐᖅ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑎ.  

>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᓴᐃᑦ ᐱᒋᐊᖅᑎᑕᒧᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑕᒧᑦ, ᓇᐃᓇᕐᓗᒍ. ᐅᓇ ᐱᖁᔨᕗᖓᕈᑕᐅᔪᖅ 
ᖃᓄᐃᓕᓯᙱᒻᒪᑦ ᑭᓇᑐᐃᓐᓇᕐᒥᒃ ᐊᒻᒪ ᑐᓵᓪᓗᒍ ᐱᖁᔨᕗᖓᕈᑕᐅᔪᖅ. ᐅᒃᐱᕈᓱᒃᐳᖓ ᑕᒪᓐᓇ ᐱᐅᓱᒋᓪᓗᒍ 
ᐃᖅᑲᓇᐃᔭᖃᑎᒌᒋᐊᖃᕐᓂᑎᓐᓂ ᐊᒻᒪᓗᑦᑕᐅᖅ ᐃᖅᑯᒪᒋᐊᖃᖅᑯᒍᑦ. ᑕᒪᓐᓇ ᐱᖁᔨᕗᖔᖑᔪᖅ ᐅᕙᑦᑎᓐᓂ 
ᑐᐹᖅᓯᔫᔭᖅᑯᑦ, ᐅᖃᖅᓯᒪᙱᒻᒪᑦ ᐊᓯᔾᔩᒋᐊᖃᕐᓂᑎᓐᓂ ᐊᖓᔪᖅᑲᐅᑎᐅᔪᓂᑦ ᓄᓇᕗᒻᒥ. ᑕᐃᒪᓐᓇ 
ᐅᖃᖅᓯᒪᙱᒻᒪᑦ. 
 
ᑭᒡᒐᑐᕐᑕᕗᑦ ᓄᓇᕗᒻᒥ ᐅᐱᒍᓱᑦᑐᒻᒪᕆᐅᕗᑦ ᒪᓕᒐᓕᐅᖅᑎᓕᒫᓂᑦ ᑕᕝᕙᓂ ᒪᓕᒐᓕᐅᕐᕕᑎᓐᓂ ᐊᒻᒪᓗᑦᑕᐅᖅ 
ᑕᑯᔅᓴᐅᑎᑦᑎᕗᖅ ᑭᒡᒐᑐᕐᑕᑎᓐᓄᑦ ᐆᒪᔪᒻᒪᕆᐅᒐᑦᑕ ᐊᒻᒪᓗ ᖃᐅᔨᒪᓇᓱᐊᖅᑐᑕ ᐃᓄᐃᑦ ᐱᔭᕆᐊᖃᕐᑕᖏᓐᓂ 
ᑭᒡᒐᑐᕐᑕᑎᓐᓄᑦ. ᐃᔾᔪᐊᕋᔅᓴᑦᑕᐅᕙᐅᔭᕆᐊᖃᖅᑯᒍᑦ ᐊᒻᒪᓗ ᑖᓐᓇ ᑕᑯᔅᓴᐅᑎᑦᑎᓂᐊᖅᑯ ᐱᐅᔪᒥᑦ, ᐊᒻᒪᓗᑦᑕᐅᖅ 
ᖁᓚᙱᓚᖓ ᑖᓐᓇ ᓂᕈᐊᖅᑕᐅᓯᒪᓂᑦᑎᒍᑦ ᓄᖑᑉᐸᑦ ᑕᐃᒪᐃᒋᐊᖃᕐᓂᐊᖅᑯᒍᑦ. 
 
ᐱᖁᔨᕗᖔᖑᔪᖅ ᐱᐅᔪᒻᒪᕆᐅᕗᖅ. ᐃᓄᐃᑦ ᑕᖅᑳᓃᑦᑐᑦ ᑕᑯᓐᓇᑐᐃᓐᓇᐅᒻᒪᑕ ᐅᕙᑦᑎᓐᓂ. ᐅᒃᐱᕈᓱᒃᐳᖓ ᑖᒪᓐᓇ 
ᐱᐅᔪᒻᒪᕆᐅᓱᒋᓪᓗᒍ ᐊᒻᒪᓗ ᐊᑐᕐᑐᒍ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪᓗ ᐅᑎᒧᑦ ᑕᑯᒋᐊᕐᓗᑕ ᐊᒻᒪᓗ 
ᐃᒪᐃᑎᓪᓗᒍ ᓯᕗᒧᑦ ᐃᖏᕐᕋᑎᐊᕐᓂᖅᓴᐅᓂᐊᖅᑯᒍᑦ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐃᑲᔪᖅᓱᖅᑲᕋ ᐱᖁᔨᕗᖔᕈᑎᐅᔪᖅ ᐋᓐᓂᖅᓯᓂᐅᓴᙱᓐᓂᖓᓄᑦ ᑭᓇᑐᐃᓐᓇᕐᒥᑦ. ᑖᓐᓇ 
ᐱᖁᔨᕗᖔᖑᔪᖅ ᐋᓐᓂᖅᓯᓂᐊᖅᑐᒋᙱᓚᕋ ᑭᓇᑐᐃᓐᓇᕐᒥᑦ. ᐊᐱᕆᒋᐊᖃᕐᑐᒋᙱᓚᖓ ᐊᖓᔪᖅᑲᐅᑎᐅᔪᓂᑦ, 
ᑭᓯᐊᓂᓕ ᑕᒪᓐᓇ ᐃᓕᑦᑕᑎᐊᕐᓇᒻᒪᕆᑉᐳᖅ ᐊᐃᑉᐸᕆᓕᖅᑕᖓ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ ᓄᓇᕗᒻᒥ. 
ᐱᔪᓐᓇᐅᑎᑕᖃᕐᑐᒋᕙᕋ ᐃᓕᓐᓇᕐᓂᑕᖃᕐᑐᒋᓪᓗᒍ. 
 
ᐱᐅᔪᓂᑦ ᐋᔩᖃᑎᖃᕐᐸᑉᐳᖑᑦ ᐊᒻᒪᓗ ᒪᑐᐃᖓᑦᑎᐊᕐᑐᓂᑦ ᐃᖅᑲᓇᐃᔭᖃᑎᒋᓐᓂᕐᒥᑦ. ᐅᑉᐱᕈᓱᒃᐳᖓ ᑖᓐᓇ 
ᐱᖁᔨᕗᖔᖑᔪᖅ ᑕᑯᔅᓴᐅᑎᑦᑎᓂᐊᖅᑐᒋᓪᓗᒍ ᐱᐅᔪᒥᑦ ᐃᓄᓐᓄᑦ ᑕᖅᑳᓃᑦᑐᓄᑦ ᐊᒻᒪᓗ ᓂᕆᐅᑉᐳᖓ 
ᒪᓕᒐᓕᐅᖅᑎᓕᒫᑦ ᑕᐃᒫᒃ ᐃᓱᒪᓱᒋᓪᓗᒋᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᔅᓴᐃᑦ ᐱᒋᐊᖅᑎᑕᒧᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᕙᑦᑕᐅᖅ, ᐃᑲᔪᖅᓱᖅᑲᕋ ᐱᒋᐊᖅᑎᑕᐅᓕᐅᖅᑕᐅᓯᒪᔪᖅ, 
ᐱᒋᐊᖅᑎᑦᑎᔪᖅ ᐊᒻᒪᓗ ᐊᐃᑉᐱᖅᑕᐅᓂᕐᒧᑦ ᐱᒋᐊᖅᑎᑕᒥᑦ. ᐅᑉᐱᕈᓱᒃᐳᖓ ᒪᓕᒐᓕᐅᖅᑎᐅᔪᑦ ᒪᓕᒐᓕᐅᕐᕕᑎᓐᓂ 
ᖃᐅᔨᒋᐊᕆᐊᖃᕐᖓᑕ ᑭᒡᒐᑐᕐᑕᑎᓐᓂ ᑭᒡᒐᑐᐃᑦᑎᐊᕋᓱᐊᕐᓗᑕ ᓯᕗᒧᑦ ᓅᑉᐸᓪᓕᐊᓂᕐᒥᑦ 
ᖃᐅᔨᒋᐊᕐᕕᖃᖅᑳᓚᐅᖅᑎᓐᓇᑕ ᑭᒡᒐᑐᕐᑕᑎᓐᓂ. ᖃᐅᔨᓇᓱᐊᖃᖅᑳᕆᐊᖃᖅᑯᒍᑦ ᐊᒻᒪᓗ ᐃᓱᒪᒋᔭᐅᔪᑦ 
ᐱᔭᐅᔭᕆᐊᖃᕐᑐᓪᓗᑦ ᐃᓄᓐᓄᑦ ᑭᒡᒐᑐᕐᑕᑎᓐᓄᑦ ᐱᓇᓱᐊᕋᓗᐊᕐᒪᖔᑦᑎᒃᑯ. 
 
ᐃᑲᔪᖅᓱᖅᑲᕋ ᐱᒋᐊᖅᑎᑕᖑᔪᖅ, ᐃᓛᓐᓂᒃᑯᑦ, ᖃᐅᔨᓇᓱᐊᖅᑎᐊᕆᐊᖃᕐᐸᑲᑦᑕ ᑭᒡᒐᑐᕐᑕᑎᓐᓄᑦ ᐅᕙᑦᑎᓐᓂ 
ᓂᕈᐊᖅᓯᒪᒻᒪᑕ ᑭᒡᒐᑐᕐᑕᐅᔪᒪᓪᓗᑎ. ᑭᒡᒐᑐᕐᑕᕗᑦ ᐊᑲᐅᓈᖅᑐᒥᑦ ᑭᒡᒐᕐᑐᕆᐊᖃᕋᑦᑎᒍ ᐊᒻᒪᓗ 
ᐅᑉᐱᕆᔭᐅᒍᓐᓇᕐᓂᐅᔪᖅ ᑕᕝᕙᙵᑦ ᐱᕈᖅᐸᓪᓕᐊᓂᐊᕐᖓᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᕐᓂᑦ ᐱᓯᒪᑦᑎᑲᓐᓂᙱᓚᖓ. ᐅᖃᐅᓯᔅᓴᖃᕐᑐᖃᖅᑲ ᓱᓕ ᑖᔅᓱᒧᖓ 
ᐱᒋᐊᖅᑎᑕᐅᓯᒪᔪᒧᑦ? ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᐅᔪᑦ ᐅᖃᐅᓯᖃᕋᑖᖅᑐᑦ ᐊᒻᒪᓗ 
ᐊᐱᕆᔪᒪᕗᖓ, ᐅᖃᖅᑎ, ᑎᑎᕋᖅᑕᐅᓂᐊᕐᒪᖔᖅ ᓂᕈᐊᖅᑕᐅᓂᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᑕᐅᓂᐊᖅᑯ ᓂᕈᐊᖅᑕᐅᓂᐊᖅᑐ ᑐᔅᓯᕌᕆᕋᑖᖅᑕᖓᓄᑦ 
ᐱᒋᐊᖅᑎᑕᐅᔪᒧᑦ. ᓈᒻᒪᓴᖅᑐᑦ ᓂᑯᕕᓪᓕ. ᓈᒻᒪᓴᖅᑐᑦ? 
 
ᐊᑎᖅᓯ ᐅᖃᕈᒃᑭ ᐃᖏᓐᓂᐊᖅᑯᓯ. ᑰᓕ, ᐋᕆᐊᒃ, ᕿᓚᕝᕙᖅ, ᑕᐹᕐᔪᒃ, ᐊᑭᓱᒃ, ᐊᒡᓘᒃᑲᖅ, ᐅᑲᓕᖅ, ᐸᕋᐅᓐ, ᐲᑯ, 
ᓯᒪᐃᓚᒃ, ᓇᑦᑎᖅ, ᒪᑉᓴᓚᒃ, ᐊᓚᕋᓚᒃ, ᐲᑕᓴᓐ, ᑲᑦᑐᒃ, ᑐᑐ, ᐃᕝᔭᕈᑕᐃᓚᒃ, ᐊᒻᒪᓗ ᐹᓇᐸᔅ. 
 
ᐱᖁᔨᕗᖔᕈᑎ ᑲᔪᓯᕗᖅ. ᖁᔭᓐᓇᒦᒃ. ᐅᑎᕐᒥᓗᑕ ᐅᓪᓗᒥ ᑲᑎᒪᔾᔪᑎᒃᓴᓄᒃ, ᑲᑎᒪᔾᔪᑎᒃᓴᖅ 18, ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏ ᒪᓕᒐᒃᓴᑦ. ᐅᑲᓕᖅ. 
 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᓯᔪᖅ ᑐᖁᒍᓂ ᐸᕐᓇᐃᔾᔪᑎᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
ᒪᓕᒐᒃᓴᖅ 14 - ᐊᑦᔨᒌᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᑉᐱᖅᑐᓂᐅᒃ ᒪᓕᒐᓕᐅᖅᑎᖓᑕ 
ᖃᒪᓂᖅᑐᐊᑉ ᑖᓐᓇ ᒪᓕᒐᒃᓴᖅ 13, ᒪᓕᒐᖅ ᐋᖅᑭᒋᐊᕈᑕᐅᔪᖅ ᑐᖁᒍᓂ ᐸᕐᓇᐃᔾᔪᑎᑦ ᒪᓕᒐᖅ, 
ᐅᖃᓕᒫᖅᑕᐅᓗᓂ ᓯᕗᓪᓕᖅᐹᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓈᒻᒪᓴᖅᐳᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐅᖃᖅᑎ (ᑐᓵᔨᒃᑯᑦ): ᑕᐃᒃᑯᐊ ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔭᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 13 ᓯᕗᓪᓕᖅᐹᒥ 
ᐅᖃᓕᒫᖅᑕᐅᕗᖅ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᓱᓕ ᐅᖃᖅᑎ, ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᖓᓄᑦ 
ᓇᑦᑎᓕᒃ ᑖᓐᓇ ᒪᓕᒐᒃᓴᖅ 14, ᐊᑦᔨᒌᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓗᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᑉᐳᖅ. ᓈᒻᒪᓴᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᐳᑦ. 
 
ᐅᖃᖅᑎ (ᑐᓵᔨᒃᑯᑦ): ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 14 ᓯᕗᓪᓕᖅᐹᒥ 
ᐅᖃᓕᒫᖅᑕᐅᕗᖅ. ᓅᒋᐊᕐᓗᑕ. ᑲᑎᒪᔾᔪᑎᒃᓴᖅ 19, ᐊᐃᑉᐸᖓᒍᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐅᑲᓕᖅ. 
 

ᑲᑎᒪᔾᔪᑎᔅᓴᖅ 19: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᓯᔪᖅ ᑐᖁᒍᓂ ᐸᕐᓇᐃᔾᔪᑎᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᖅᓯᔪᖅ ᐊᑦᔨᒌᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐊᖏᖅᑕᐅᔪᒪᓪᓗᖓ ᒪᓕᒐᓕᐅᖅᕕᒻᒧᑦ ᐊᑐᙱᑲᐃᓐᓇᕈᒪᓪᓗᒍ 
ᐊᑕᐅᓯᕐᒥᒃ ᐅᓪᓗᒥᒃ ᖃᐅᔨᑎᑦᑎᔭᕆᐊᖃᕐᓂᖅ ᐊᐃᑉᐹᓂᒃ ᐅᖃᓕᒫᖅᑕᐅᓂᖓᓄᑦ ᒪᓕᒐᖅ 13, ᒪᓕᒐᖅ 
ᐋᖅᑭᒋᐊᖅᓯᓂᕐᒧᑦ ᑐᖁᒍᓂ ᐸᕐᓇᐃᔾᔪᑎᑦ ᒪᓕᒐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᑲᓕᖅ ᐊᖏᖅᑕᐅᔪᒪᖅ ᐊᑐᙱᑲᐃᓐᓇᕐᓗᓂ ᒪᓕᒐᒃᓴᖅ 6-2(1) ᐊᐃᑉᐹᓂ 
ᐅᖃᓕᒫᖅᑕᐅᓂᖓᓄᑦ ᒪᓕᒐᖅ 13, ᐋᒡᒑᖅᑐᖃᑉᐸ. ᐱᑕᖃᖏᒻᒪᑦ. ᐱᑕᖃᖏᒻᒪᑦ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓗᖓ 
ᒪᓕᒐᓕᐅᖅᑎᖓᑕ ᐸᖕᓂᖅᑑᑉ, ᑖᓐᓇ ᒪᓕᒐᖅ 13, ᐋᖅᑭᒋᐊᕈᑎ ᑐᖁᒍᓂ ᐸᕐᓇᐃᔾᔪᑎᑦ ᒪᓕᒐᖅ 
ᐅᖃᓕᒫᖅᑕᐅᓗᓂ ᐊᐃᑉᐹᓂᒃ. 
 
ᐅᖃᖅᑎ, ᑖᓐᓇ ᒪᓕᒐᖅ ᐋᖅᑭᒋᐊᖅᓯᔪᖅ ᑐᖁᒍᓂ ᐸᕐᓇᐃᔾᔪᑎᒥᒃ ᐱᔭᕆᐊᑭᓐᓂᖅᓴᐅᖁᓪᓗᒍ ᐊᑐᖅᑕᐅᒋᐊᖃᓲᖅ 
ᐸᕐᓇᒍᑎᓕᐅᖅᑐᓄᑦ ᐊᒻᒪᓗ ᐊᔪᙱᑎᑦᑎᓗᑎᒃ ᐃᖅᑲᑦᑐᐃᕕᒻᒥᒃ ᓈᒻᒪᓴᕐᓗᑎᒃ ᑐᖁᒍᓂ ᐸᕐᓇᐃᔾᔪᑎᒥᒃ 
ᓇᓗᓇᐃᖅᓯᔪᒥᒃ ᐸᕐᓇᐃᔾᔪᑎᓕᐅᖅᑐᖅ ᐊᑐᖅᑕᐅᖁᔭᖏᓐᓂᒃ ᑕᐃᓐᓇ ᐸᕐᓇᐃᔾᔪᑎ ᒪᓕᖏᒃᑲᓗᐊᖅᐸᑦ 
ᐊᑐᖅᑕᐅᔭᕆᐊᖃᖅᓯᒪᔪᒥᒃ. ᒪᓕᒐᖅ ᐊᓯᔾᔩᒥᔪᖅᑕᐅᖅ ᐅᖃᐅᓯᐅᓯᒪᔪᓂᒃ ᓄᓇᑦᑎᐊᕐᒥ ᑖᓐᓇ ᒪᓕᒐᖅ 
ᑐᕌᖓᓂᐊᕐᒪᑦ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᐅᓯᒪᔪᖃᒻᒪᑦ. ᓈᒻᒪᓴᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᐳᑦ. 
 
ᐅᖃᖅᑎ (ᑐᓵᔨᒃᑯᑦ): ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᒪᓕᒐᖅ 13 ᐊᐃᑉᐹᓂᒃ ᐅᖃᓕᒫᖅᑕᐅᕗᖅ ᐊᒻᒪᓗ 
ᑐᓂᔭᐅᒍᓐᓇᖅᓯᔪᖅ ᑲᑎᒪᔨᓄᑦ. ᐊᐃᑉᐹᓂ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑐᔅᓯᕋᖅᑯᖓ ᐊᖏᖅᑕᐅᔪᒪᓪᓗᖓ ᒪᓕᒐᓕᐅᕐᑎᓂ 
ᖁᔭᓈᖅᑕᐅᖁᓪᓗᒍ ᐅᓪᓗᒥ ᐊᑕᐅᓯᕐᒥᑦ ᖃᐅᔨᒪᑎᑦᑎᒋᐊᖃᕐᓂᕐᒥᑦ ᐱᔪᓐᓇᕐᓯᖁᓪᓗᒍ ᑐᖏᓕᖓᓂ 
ᐅᖃᓕᒫᖅᑕᐅᓂᕐᒧᑦ ᒪᓕᒐᔅᓴᒧᑦ 14 ᐊᓯᖏᓐᓄᑦ ᒪᓕᒐᓕᐅᕈᑎᓄᑦ ᒪᓕᒐᖅ ᐋᖅᑭᒋᐊᖅᑕᐅᓂᖓᓄᑦ ᒪᓕᒐᖅ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᖁᔭᓈᖅᑕᐅᖁᔨᕗᖅ ᒪᓕᒐᐅᔪᒥᑦ 6-2(1) ᑐᖏᓕᖓᓄᑦ ᐅᖃᓕᒫᖅᑕᐅᓂᕐᒧᑦ 
ᒪᓕᒐᔅᓴᒧᑦ 14. ᐋᒡᒑᖅᑐᑦ. ᑐᓴᙱᓚᖓ ᐋᒡᒑᖅᑐᓂᑦ. ᑲᔪᓯᒋᑦ ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑉᐸᕋ, ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ 
ᓂᒋᐊᓄᑦ/ᑎᑭᕋᕐᔪᐊᒧᑦ ᒪᓕᒐᔅᓴᖅ 14 ᐊᓯᖏᓐᓄᑦ ᒪᓕᒐᓕᐅᕈᑎᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ ᑐᖏᓕᐊᓄᑦ. 
 
ᑖᓐᓇ ᒪᓕᒐᔅᓴᖅ ᐋᖅᑭᑦᑎᐊᕆᕗᖅ ᐊᔾᔨᒌᙱᑦᑐᓄᑦ ᐊᒻᒪᓗ ᑕᒻᒪᖅᓯᒪᔪᓄᑦ ᐱᖁᔭᓄᑦ ᓄᓇᕗᒻᒥ ᐊᒻᒪᓗᑦᑕᐅᖅ 
ᐱᖓᓱᓂᑦ ᐊᑎᕐᓂᑦ ᑲᑐᔾᔨᔨᐅᔪᓂᑦ ᐊᓯᔾᔨᖅᑕᐅᓚᐅᖅᓯᒪᙱᑦᑐᓂᑦ ᐊᑎᖃᕐᓂᐊᕐᖓᑕ ᓄᓇᕗᒻᒥ. ᑭᖑᓪᓕᖅᐹᒥ, 
ᑖᓐᓇ ᒪᓕᒐᔅᓴᖅ ᐊᓯᔾᔩᓂᐊᖅᑯ 10-ᓂᑦ ᐱᖁᔭᕐᓂᑦ ᐊᑐᖅᑕᐅᖃᑦᑕᕐᑐᓄᑦ ᓄᓇᑦᓯᐊᕐᒧᑦ ᐊᑐᖅᑕᐅᖔᖁᓕᖅᑐᒍ 
ᓄᓇᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᔅᓴᐃᑦ. ᐊᐱᖅᑯᓯᖅᑕᖃᖅᑯ. ᒪᓕᒐᔅᓴᖅ 14 ᐱᔾᔪᑎᒋᔭᐅᔪᖅ. ᐱᖁᔨᕗᖔᒧᑦ. 
ᓈᒻᒪᓴᙱᑦᑐᑦ? ᓂᕈᐊᙱᑦᑐᑦ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᖑᔪᖅ ᑲᔪᓯᔪᑦ. ᒪᓕᒐᔅᓴᖅ 14 ᑐᖏᓕᐊᒍᑦ ᐅᖃᓕᒫᖅᑕᐅᓂᖃᕇᖅᑯ ᐊᒻᒪᓗ 
ᑐᓂᔭᐅᓂᐊᖅᑐᓂᑦ ᑲᑎᒪᔨᕋᓛᖑᔪᓄᑦ. ᑐᖏᓕᐊᓂ ᐅᖃᓕᒫᕐᓂᖅ ᒪᓕᒐᔅᓴᓂᑦ. ᑲᑎᒪᔾᔪᑎᔅᓴᖅ 20. 
ᐃᓱᒪᔅᓴᓯᕐᓂᓂᖅ ᑲᑎᒪᑐᐃᓐᓇᓂᕐᒧᑦ ᐊᒻᒪᓗ ᐊᓯᖏᓐᓂᓪᓗ: ᓴᖅᑭᑕᐅᔪᖅ ᑎᑎᕋᖅᓯᒪᔪᓂᑦ 52-2(2); ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᓯᐅᔪᓄᑦ 84-2(2); ᒪᓕᒐᔅᓴᖅ 8, ᑮᓇᐅᔭᐃᑦ ᐊᖏᖅᑕᐅᓯᒪᔪᑦ ᐊᒻᒪᓗ ᐊᐅᓚᑦᑎᓂᕐᒥᑦ ᐊᒻᒪᓗ 
ᐋᖅᑭᐅᒪᑎᑦᑎᓂᕐᒥᑦ ᐱᖁᔭᖅ 2005-2006. 
 
ᐃᕝᔭᕈᑕᐃᓚᒃ ᐃᒃᓯᕙᐅᑕᐅᓗᓂ. ᓄᖅᑲᖓᑲᐃᓐᓇᓂᐊᖅᑯᒍᑦ 20-ᒥᓂᔅᓯᒥᑦ. 
 
ᐃᖅᓱᒃᑎ. 
 
>>ᓄᖅᑲᑲᐃᓐᓇᕐᑐᑦ 15:28 ᐊᒻᒪᓗ ᐅᑎᖅᑐᑎᑦ 16:00 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᔅᓯᕙᐅᑕᖅ: ᑲᑎᒪᔨᕋᓛᑦ ᑲᑎᒪᓂᖓ ᒪᑐᐃᖅᑕᐅᖁᕙᕋ. ᑲᑎᒪᔨᓕᒫᑦ ᐃᓚᒋᔭᐅᔪᑦ ᐅᑯᐊ ᒪᓕᓪᓗᒋᑦ 
ᑲᑎᒪᔾᔪᑎᔅᓴᑦ ᖃᒪᒋᓂᐊᖅᑕᕗᑦ: ᑎᑎᖃᑦ ᓴᖅᑭᑕᐅᓯᒪᔪᑦ 52 - 2(2) ᐊᒻᒪ ᒪᓕᒐᖅ 8. 
 
ᖃᓗᐃᒍᒪᕙᑦ ᑲᑎᒪᔨᕌᓛᑦ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑲᔪᓯᒍᒪᕗᒍᑦ ᕿᒥᕐᕈᓂᕐᒥᑦ ᒪᓕᒐᖅ 8 ᑲᔪᓯᓗᑎᒃ ᐃᓕᓐᓂᐊᖅᑐᓕᕆᓂᕐᒧᑦ 
ᐱᒋᐊᓪᓗᑎᒃ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ ᐊᑐᖅᑐᐊᕐᓂᖅ ᑕᕗᓇ G-13 ᑮᓇᐅᔭᐃᑦ ᐊᕕᑦᑐᖅᓯᒪᔪᑦ 
ᑐᕌᓐᓂᖃᓪᓗᑎᒃ ᐅᖃᓕᒫᒐᖓ. 
 
ᐅᔭᓐᓇᒦᒃᑲᓐᓂᕈᒪᕗᖓ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖏᑦᑐᑎᒃ ᐊᒻᒪᓗ ᓱᓕᔪᒃᑯᑦ ᑲᒪᒋᔭᖃᕐᓂᖓᓄᑦ 
ᓴᖅᑭᑕᐅᓯᒪᔪᓂᑦ ᓯᕗᓕᐅᖅᑏᑦ ᑎᑎᕋᖅᑕᐅᓯᒪᓂᖏᑎᒍᑦ ᑕᒃᑯᓂᖓ ᕿᒥᕐᕈᔭᐅᓯᒪᔪᓂᑦ ᑕᕙᖓᑦ ᓄᓇᕗᑦ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᓂ. 
 
ᑲᑎᒪᔩᑦ ᐅᑎᒃᑲᓐᓂᕈᒪᑦᑎᐊᖅᑯᑦ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᓕᓐᓂᐊᕕᔾᔪᐊᓂᒃᑯᑦ ᑮᓇᐅᔭᐃᑦ 
ᓴᖅᑭᑕᐅᓂᖏᑦ, ᐊᑲᐅᔪᒃᑯᑦ, ᑕᓐᓇ ᒥᓂᔅᑕ ᖃᐅᔨᓴᖅᑎᐅᓗᓂ. ᖁᔭᓐᓇᒦᒃ. ᒥᔅᑕ. ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ: ᐊᖏᖅᑐᐃᓐᓇᐅᕚᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᓂᔅᑕ ᐲᑯ ᖃᐅᔨᓴᖅᑎᐅᑉ ᐃᓂᖓᓄᓪᓗᓂ. 
 
ᐃᖅᓱᐃᑏ. 
 
ᑎᑎᕋᖅᑕᐅᑎᓪᓗᒍᑦ, ᒥᓂᔅᑕ ᐲᑯ, ᐊᑏ ᐃᖃᓇᐃᔭᖅᑎᑎ ᓇᓗᓇᐃᔭᓚᐅᒃᑭᑦ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑕᖅ, ᐅᕙᖓ ᓴᓂᕌᓃᑦᑐᖅ ᐹᒻ ᕼᐃᓐᔅ, ᒥᓂᔅᑕᐅᑉ ᑐᖏᓕᐊ 
ᐃᓕᓐᓂᐊᖅᑐᓕᕆᓂᕐᒧᑦ. ᓴᐅᒥᓐᓃᑦᑐᖅ ᔮᓂᔅ ᕼᐊᑉᔅ ᐊᐅᓚᑦᑎᔨ ᑮᓇᔭᓕᕆᓂᕐᒧᑦ ᐃᓇᖏᖅᓯᓯᒪᔪᖅ 
ᑮᓇᐅᔭᓕᕆᔨᒻᒪᕆᒻᒧᑦ ᑕᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. G-13-ᒨᓚᐅᖅᑕ ᐃᓕᑦᓯ ᑮᓇᐅᔭᐃᑦ ᐊᕕᑦᑐᖅᓯᒪᔪᑦ ᑐᕌᓐᓂᖃᓪᓗᑎᒃ 
ᐅᖃᓕᒫᒐᖓᓂ. ᐃᓕᓐᓂᐊᖅᑏᑦ ᑮᓇᐅᔭᓂᑦ ᐊᑐᖅᑐᐊᕈᑏᑦ. ᐊᐱᖅᑯᑎᔅᓴᐃᑦ? ᐹᓂᐸᔅ. 
 
ᐹᓂᐸᔅ: (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᐅᔨᒪᙱᑦᑐᖓ ᑕᕙᓃᓪᓗᕋᓗᐊᕐᒪᖔᑕ, ᐊᐱᖅᑯᑎᒋᖃᐅᔭᕋ. 
ᖃᐅᔨᒋᐊᖅᑐᖓ ᓇᓗᓇᐃᖅᑕᐅᓯᒪᔪᓄᑦ ᑕᐃᒃᑯᐊ ᐃᓕᓐᓂᐊᖅᑏᑦ ᓄᓇᕗᑦ ᓯᓚᑖᓂᑦᑐᑦ, ᐃᓚᓐᓂᒃᑯᑦ 
ᐊᑭᓕᖅᓴᖃᓕᖃᑦᑕᖓᑕ. ᐃᓱᒪᒋᒪᐅᕋᒃᑭᑦ ᐊᐅᓚᑦᑎᔨᐅᔪᑦ ᐃᑲᔪᖅᓯᕈᑎᖃᑎᐊᖃᑦᑕᕋᓗᐊᒻᒪᖔᑕ. ᖁᔭᓐᓇᒦᒃ. 
 
ᐃᒃᓯᔭᐅᑕᖅ: ᖁᔭᓐᓇᒦᒃ, ᐹᓂᐹᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᑦ, ᐃᔅᓯᕙᐅᑕᖅ. ᐊᐅᓚᓂᐅᔪᑦ ᑮᓇᐅᔭᓂ ᐃᑲᔫᓯᐊᖑᕙᑦᑐᑦ ᓄᓇᕗᑦᒥ 
ᐃᓕᓐᓂᐊᖅᑎᖏ, ᐅᕙᓘᓐᓃᑦ /ᒍᓇᐳᑯᑦ, ᐊᐅᓚᓂᕆᕙᑦᑕᖏᑦ ᐊᔾᔨᒋᖏᑦᑐᓂᑦ ᑎᑎᕋᓐᓂᖃᑉᐸᑦᑐᑦ 
ᐱᖠᕆᐊᖑᔪᓄᑦ. ᐊᑐᓂ ᐃᓕᓐᓂᐊᖅᑏᑦ ᑕᑕᑎᕆᕙᑦᑐᑦ ᐊᒻᒪᓗ ᐊᕿᒋᐊᖅᑕᐅᓪᓗᑎᓪᓗ ᑕᑕᑎᐅᓂᐅᕙᑦᑐᐃᑦ. ᑕᕙ 
ᑕᒃᑯᐊ ᑮᓇᐅᔭᐃᑦ ᐊᕿᒋᐊᖅᑕᐅᓂᖃᑦᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᖏᐅᑎᓯᒪᓗᐊᖅᑎᓪᓗᒋᑦ ᖃᒃᑲᓐᓂᐊᒍᑦ ᑕᒃᑯᓄᖓ ᒍᓇᖅᐳᒍᑦ, 
ᐊᑭᓕᑦᓴᖃᓗᐊᓕᕋᓗᐊᑦᑎᓗᒋᑦ, ᐃᑲᔪᖅᓯᖅᑕᐅᖃᓐᓂᖃᑦᑕᖏᑦᑐᑦ ᑮᓇᐅᔭᑎᒍᑦ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᐹᓂᐸᔅ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᑦ, ᐃᔅᓯᕙᐅᑕᖅ. ᐃᓕᓐᓂᐊᖅᑎᑦ ᐃᓕᓐᓂᐊᕐᕕᔾᔪᐊᓕᐊᖅᓯᒪᔪᑦ, ᑭᓯᐊᓂᑦᑕᐅᖅ 
ᐃᓕᓐᓂᐊᕐᕕᔾᔪᐊᓕᐊᖅᓯᒪᑉᐸᑕ ᑕᒃᑯᓄᖓ /ᒍᓇᐳᑯᑎᒍᑦ, ᖃᓪᓗᓈᓂᐅᒐᓗᐊᖅᑲᑦ, ᐅᕙᓗᓐᓃᑦ 
ᓄᓇᕗᑦᒥᑲᓗᐊᖅᑲᑕ, ᐊᒻᒪᓗ ᐊᔾᔨᒋᖏᑦᑐᓂᑦ ᒪᓕᒐᖃᖃᑦᑕᕐᒥᔪᑦ ᐱᓕᕆᐊᓄᑦ ᐱᑕᖃᖃᑦ. ᖁᔭᓐᓇᒦᒃ, ᒥᔅᑕ. 
ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ, ᓇᑦᓯᖅ, ᓴᖅᑭᖅᑲᐅᔭᒋᑦ, ᓄᓇᕗᒻᒥᐅᑕᐅᔪᑦ 
ᐃᓕᓐᓂᐊᖅᑎᐅᔪᑦ ᐊᒃᓱᕈᖃᑦᑕᕐᓂᖏᑦ ᖃᐅᔨᒪᓇᖅᑐᑎᒃ ᐊᑭᓕᒃᓴᓂᖃᑦᑕᕐᒪᑕ. ᑕᐃᒪᓕ ᐱᓕᕆᕕᒋᔭᐃᑦ 
ᐃᓱᒪᒋᐊᕈᓐᓇᖅᐸᑦ ᖃᓄᖅ ᑕᒪᓐᓇ ᐋᖅᑭᒋᐊᖅᑕᐅᔪᓐᓇᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᑕᐃᒃᑯᐊ ᐊᓯᔾᔨᕐᓂᐅᓚᐅᖅᑐᑦ ᐱᓕᕆᐊᖑᔪᒧᑦ 
2002-ᒥ, ᐊᒻᒪᓗ ᐱᓕᕆᕕᐅᔪᖅ ᐅᐸᓗᖓᐃᕐᓯᒪᔪᑦ ᕿᒥᕐᕈᓇᓐᓂᐊᕐᓗᑎᒃ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑕᐅᕙᒃᑐᓂᒃ 
ᓄᓇᕗᒻᒥᐅᑕᐅᔪᓄᑦ ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑯ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᖏᓐᓂᒃ ᐊᐱᖅᑯᑎᒃᓴᖃᙱᑦᑐᖓ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓯᖏᓐᓂᒃ ᐊᐱᖅᑯᑎᒃᓴᖅᑕᖃᖅᐸ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᖁᓚᙱᑦᑐᖓ ᐊᖓᔪᖅᑳᖑᔪᖅ ᓱᖅᑯᐃᓱᑦᑐᒃᓴᐅᕗᖅ 
ᐊᒥᓱᑲᓪᓚᐅᓚᐅᕐᒪᑕ ᐃᓱᒫᓗᒍᑎᒋᔭᐅᔪᑦ ᑕᒪᒃᑯᓄᖓ ᓄᓇᑖᖃᑕᐅᓯᒪᙱᑦᑐᑦ ᐊᔾᔨᒌᙱᑐᓂᒃ ᐃᑲᔪᖅᑕᐅᕙᒻᒪᑕ. 
 
ᑕᐃᒪᓕ ᖃᐅᔨᒍᒪᑐᐃᓐᓇᖅᑐᖓ ᑕᒪᒃᑯᐊ ᐃᓱᒪᓗᒍᑕᐅᔪᑦ ᐅᖃᐅᑕᐅᓯᒪᔪᑦ, ᐊᖓᔪᖅᑳᖑᔪᖅ ᐱᓕᕆᕕᖓᓘᓐᓃᑦ 
ᖃᓄᐃᓕᐅᕐᓯᒪᓕᕐᒪᖔᑕ ᑕᒪᒃᑯᐊ ᑲᒪᒋᓇᓱᐊᕐᓗᒋᑦ ᐃᓱᒫᓗᒍᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐱᖁ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᔪᖅ ᓱᖅᑯᐃᓱᒃᑯᓂ, ᑕᒪᓐᓇ ᐊᐃᕙᓂᐅᔪᖅ 
ᐊᖑᓚᐅᕋᒃᑯᑦ ᐊᕐᕌᓂ ᒪᓕᒐᓕᐅᕐᕕᒻᒥ, ᓯᕗᓕᖅᑎᐅᔪᖅ ᓇᓗᓇᐃᕐᓯᑦᑎᐊᓚᐅᕐᓯᒻᒪᑦ ᑕᐃᒃᓱᒪᓂ ᐃᓕᖅᑯᓯᐅᕙᒃᑐᓂᒃ 
ᐃᓕᓐᓂᐊᖅᑐᓄᑦ ᑮᓇᐅᔭᑎᒍᑦ ᐃᑲᔪᖅᑕᐅᖃᑦᑕᕐᓂᖏᓐᓄᑦ ᑕᒪᒃᑯᐊ ᐃᓕᓐᓂᐊᖅᑎᖁᑎᕗᑦ ᓯᓚᑦᑐᓴᕐᕕᓐᓄᑦ 
ᐃᓕᓐᓂᐊᕈᓐᓇᖁᓪᓗᒋᑦ. 
 
ᒪᓕᓪᓗᒍ ᓄᓇᑖᕈᑕᐅᓯᒪᔪᖅ, ᐃᑲᔪᒃᑲᓐᓂᕋᓱᐊᖅᐸᒃᑕᕗᑦ ᐊᑐᐃᓐᓇᖃᖅᑎᒋᐊᒃᑲᓂᖅᑐᓂᒃ ᓄᓇᑖᖃᑕᐅᓯᒪᔪᑦ. 
ᑕᐃᒃᑯᐊ ᐊᒥᓱᕈᕆᐊᖅᑕᐅᓚᐅᖅᑐ ᐅᑭᐅᒥᒃ 2002. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᖃᐅᔨᒍᒪᑐᐃᓐᓇᖅᑐᖓ, ᑕᒪᓐᓇ ᐃᓱᒪᒋᓪᓗᒍ ᐅᖃᐅᓯᕆᔭᐅᔪᖅ, 
ᑕᒪᓐᓇ ᐃᓱᒪᒋᔭᐅᒋᐊᕐᓯᒪᕙ ᐊᓯᖏᓐᓂ ᐃᑲᔪᕈᑕᐅᔪᓂᒃ ᐱᔭᐅᕙᒃᑐᓂᒃ ᐃᓕᓐᓂᐊᖅᑎᐅᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓚᒋᔭᐅᓛᖅᑐᖅ ᕿᒥᕐᕈᓇᓐᓂᐅᔪᒧᑦ ᑮᓇᐅᔭᑎᒍᑦ 
ᐃᑲᔪᖅᑕᐅᖃᑦᑕᕐᓂᖏᓐᓄᑦ ᓄᓇᕗᒻᒥᐅᑕᐅᔪᑦ ᐃᓕᓐᓂᐊᖅᑎᐅᔪᑦ ᐅᐊᑦᑎᐊᕈ ᐅᖃᐅᓯᕆᔭᐅᖅᑲᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑕᒪᓐᓇ ᐅᖃᐅᓯᕆᖅᑲᐅᒻᒪᑕ ᕿᒥᕐᕈᓂᐅᔪᖅ. ᑕᐃᒪᓕ ᖃᖓᓪᓚᕆ 
ᑕᒪᒃᓱᒥᖓ ᐱᔭᕇᕈᒪᕐᓂᐊᖅᐸ ᕿᒥᕐᕈᓇᓐᓂᐅᔪᒥᒃ ᐊᒻᒪᓗ ᑕᐃᓐᓇ ᑭᖑᓪᓕᖅᐹᒥᒃ ᐅᓂᒃᑳᖑᔪᖅ ᐱᔭᕇᕐᓯᒪᓗᒍ 
ᕿᒥᕐᕈᓗᒋᑦ ᐊᑐᓕᖁᔭᐅᔪᑦ ᐊᑐᓕᖅᑕᐅᓂᐊᖅᑐᓪᓗ ᑕᐃᒃᓱᒪᖓ ᕿᒥᕐᕈᓂᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐲᑯ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᑭᖑᓪᓕᖅᐹᒥᒃ ᕿᒥᕐᕈᓂᐅᓚᐅᖅᑐᖅ ᑕᒪᒃᓱᒧᖓ 
2002-ᒥ. ᑕᐃᒃᓱᒪᓂᐅᑎᓪᓗᒍ ᐃᓚᖏᓐᓂᒃ ᐊᓯᔾᔨᒋᐊᓚᐆᕐᒪᑕ ᒪᓕᒃᑐᒋᑦ ᕿᒥᕐᕈᓂᐅᔪᒥᒃ. ᐱᓕᕆᕕᐅᔪᖅ 
ᐃᒪᐃᒻᒥᔪᖅ, ᒪᓕᒐᓕᐅᖅᑎᐅᔪᖅ ᖃᐅᔨᒪᒻᒪᑦ, ᐊᔾᔨᒌᙱᑦᑐᓄᑦ, ᐊᔾᔨᒋᙱᑕᖏᑦ. ᑕᐃᒪᓕ ᓂᕆᐅᒃᐳᖓ 
ᐋᖅᑭᒃᓯᒪᔪᓐᓇᕐᓂᕆᒐᔭᖅᑕᑎᓐᓂᒃ ᑭᖑᓪᓕᕐᒥᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᑲᒪᓚᐅᙱᓐᓂᑦᑎᓐᓂᒃ 
ᐱᔭᕇᕐᓯᒪᓂᐊᕐᓗᒍ ᑕᒪᒃᑯᐊ ᐃᓱᒪᓗᒍᑕᐅᖃᑦᑕᖅᑐᑦ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔪᕈᑕᐅᔪᑦ ᕿᑎᐊᒍᑦ 
ᕿᒥᕐᕈᔭᐅᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ,ᒃ ᐊᖓᔪᖅᑳᖅ. (ᑐᓵᔨᒃᑯᑦ):. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑮᓇᐅᔭᑎᒍᑦ ᐊᑐᖅᑐᒃᓴᐃᑦ ᑭᖑᓪᓕᕐᒥᒃ ᐃᒪᐃᓕᕐᒥᒃᐸᑦ ᐊᕐᕌᒍᓛᖅᑐᖅ. 
ᐃᓚᖏᓐᓄ ᐃᓕᓐᓂᐊᖅᑎᓄᑦ ᐅᐸᓗᕐᓇᓗᐊᓕᕋᔭᖅᑐᓂᒃ ᐃᓕᓐᓂᐊᕆᐊᕈᒪᓂᐊᖅᑐᓄᑦ ᐅᑭᐊᒃᓵᖅ. 
 
ᑕᐃᒪᓕᖃᐃ ᐊᖓᔪᖅᑳᖑᔪᖅ ᑕᐃᓐᓇ ᑎᑭᓚᐅᖅᑎᓐᓇᒍ ᖃᓄᐃᓕᓯᒋᐊᕈᓐᓇᖅᐳᖅ ᐅᐸᓗᐊᖏᔭᕐᓯᒪᓗᓂ 
ᐅᑭᐊᒃᓵᒧᑦ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕆᐊᒃᑲᓂᕈᒪᔪᑦ ᓯᓚᑦᑐᓴᕐᕕᒻᒧᑦ ᖃᐅᔨᔪᓐᓇᕐᓂᐊᕐᒪᑕ 
ᐃᒃᐱᓐᓇᕐᓂᖏᓐᓂᒃ ᑕᒪᒃᑯᐊ ᐊᓯᑦᔨᕆᐊᕈᑕᐅᔪᑦ ᐃᓕᓐᓂᐊᕐᓇᐅᓛᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖃᐅᔨᓵᕆᒋᐊᖃᕐᓂᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖑᔪᑦ ᖃᐅᔨᓵᖃᕐᑐᐃᓐᓇᐅᓂᐊᖅᑳᑦ, ᐅᕝᕙᓘᓐᓃᑦ ᐃᒻᒥᓂᖅ 
ᖃᐅᔨᓵᕆᓂᐊᖅᑲᐅᑉ ᐊᒻᒪᓗ ᖃᐅᔨᑎᓪᓗᒋᑦ ᒪᓕᒐᓕᐅᖅᑏᑦ ᑎᑎᖅᑲᒃᑯᑦ ᒫᓐᓇᒫᐸᓗᒃᑯᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᓂᐊᕐᓂᕋᖅᑯᖓ ᒪᓕᒐᓕᐅᖅᑎᒧᑦ ᑖᒃᑯᐊ 
ᖃᐅᔨᓵᕆᑦᑎᐊᓂᐊᕐᓂᕋᕐᓗᒋᑦ ᐊᒻᒪᓗ ᑕᒪᓐᓇ ᑐᐊᕕᐅᑎᐸᓗᓐᓂᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐱᑯ. ᐊᐱᖅᑯᓰᑦ G-13? ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᕙᕋ ᒥᓂᔅᑕᐅᔪᖅ ᐅᖃᐅᔾᔨᔪᓐᓇᕐᒪᖔᖅ ᐅᕙᑦᑎᓐᓂ 
ᒫᓐᓇᕈᓘᓚᐅᖅᑐᖅ ᑲᓇᑕᒥ ᒐᕙᒪᒃᑯᑦ ᑐᔅᓴᕋᔅᓴᐅᑎᓚᐅᖅᑕᖓᓂᑦ $5-ᐱᓕᐊᓐ ᑮᓇᐅᔭᐃᑦ ᑐᓂᔭᐅᓂᐊᖅᑐᑦ ᓱᕈᓰᑦ 
ᐃᓕᓐᓂᐊᓕᖅᐸᓪᓕᐊᓂᖏᓐᓄᑦ ᐊᒻᒪᓗ ᐸᐃᕆᕕᓐᓄᑦ. 
 
ᑲᓇᑕᒥ ᒐᕙᒪᒃᑯᑦ ᐅᖃᐅᓯᖃᓚᐅᖅᑎᓪᓗᒋᑦ ᒥᓂᔅᑕᐅᔪᖅ ᑲᑎᒪᖃᑕᐅᒐᔭᕐᒪᖔᖅ. ᐅᖃᐅᔾᔨᔪᓐᓇᖅᑳ ᖃᑦᑎᓚᑦᑖᓂᑦ 
ᐃᑲᔫᓯᐊᕋᔭᖅᑭᑕ ᑖᒃᑯᓇᙵᑦ ᑮᓇᐅᔭᐅᔪᓂᑦ? ᑲᓇᑕᒥ ᒪᓕᒐᓕᐅᖅᑎᖓᓂ ᐅᖃᐅᓯᕐᖓᐅᑎᐅᔪᒥᑦ. 
ᐅᖃᐅᔾᔨᒋᐊᕈᓐᓇᖅᑳ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᐸᓗᐊᓂᑦ ᐊᑐᖅᑕᐅᕙᑦᑐᒥᑦ ᑲᓇᑕᒥ ᒐᕙᒪᒃᑯᖏᓐᓂ 
ᑮᓇᐅᔭᐃᑦ ᐊᑐᖅᑐᔅᓴᐃᑦ ᒪᑐᐃᖅᑕᐅᒻᒪᑕ ᐱᓇᓱᐊᕈᓯᐅᓚᖅᑐᖅ. ᑖᒃᑯᐊ ᑮᓇᐅᔭᐃᑦ ᐊᑐᖅᑐᔅᓴᐃᑦ ᓱᓕ 
ᑲᔪᓯᓚᐅᙱᒻᒪᑦ ᒪᓕᒐᓕᐅᕐᕕᒻᒥ. ᑖᒃᑯᐊ ᐊᑐᖅᑕᐅᓂᐊᖅᑐᑦ ᓯᕗᒧᑦ ᐱᔭᐅᓚᐅᙱᒻᒪᑕ ᑖᒃᑯᐊ ᑮᓇᐅᔭᐃᑦ ᓱᓕ 
ᑐᓂᐅᖅᑲᕐᑕᐅᓚᐅᙱᓚᑦ. 
 
ᓂᕆᐅᑉᐳᖓᓕ ᐅᓪᓗᑐᐃᓐᓇᐅᓕᖅᑲᑦ 3:30-ᒥ ᐅᖄᓚᐅᑎᒃᑯᑦ ᑲᑎᒪᖃᑎᖃᕐᓂᐊᕋᒪ ᑭᐊᓐ ᑐᕋᐃᑕᓐ, ᒥᓂᔅᑕᐅᔪᖅ 
ᑲᒪᔪᖅ, ᐅᖃᐅᑎᓂᐊᕐᓗᒍᑦ ᐃᓱᒪᒋᔭᑦᑎᓐᓂ ᑖᒃᑯᐊ ᑮᓇᐅᔭᐃᑦ ᓇᒻᒪᖏᑦᑑᓂᕋᕐᓗᒋᑦ ᑐᓂᔭᐅᓂᐊᖅᑐᑦ ᓄᓇᕗᒻᒧᑦ.  

ᐃᖅᑲᓇᐃᔭᖃᑎᖃᕐᓯᒪᕗᒍᑦ ᒥᓂᔅᑕᒥᑦ ᑲᒪᔪᒥᑦ, ᒥᔅᑕ ᑐᕋᐃᑕᓐ, ᐊᒻᒪᓗ ᐊᓯᖏᓐᓂ ᐊᕕᑦᑐᖅᓯᒪᔪᓂᑦ. 
 
ᑖᒃᑯᐊ ᑐᓂᔭᐅᓂᐊᖅᑐᑦ $5-ᐱᓕᐊᓐ ᖃᑦᑏᓇᐅᓂᖅᓴᐅᕗᑦ ᐱᔾᔪᑎᒋᓪᓗᒍ ᐃᓚᖏᑦ ᑮᓇᐅᔭᐃᑦ ᖄᖓᒍᒃᑯᑲᓐᓂᖅ 
ᐲᖅᑕᐅᓯᒪᒻᒪᑕ ᐊᕐᕌᒎᓄᑦ ᑕᓪᓕᒪᓄᑦ ᐊᓪᓚᓄᑦ. ᓂᕆᐅᒋᔭᕗᓪᓕ ᑖᒃᑯᐊ ᑮᓇᐅᔭᐃᑦ ᑐᓂᔭᐅᓂᐊᖅᑐᑦ ᒐᕙᒪᒃᑯᓐᓄᑦ 
ᓄᓇᕗᒻᒧᑦ ᑲᑎᑦᑐᒋᑦ $1-ᒥᓕᐊᓐ ᐊᕐᕌᒍᒧᑦ ᐊᑕᐅᓯᕐᒧᑦ, ᖃᑦᑏᓇᐅᓂᖅᓴᒐᓛᖑᕗᑦ. ᖁᕕᐊᒋᙱᓇᑦᑎᒍ ᑖᓐᓇ 
ᖃᑦᑎᐅᓂᐊᕐᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑮᓇᐅᔭᖅ ᖃᑦᑏᓐᓇᐅᓗᐊᖅᑲᑦ, ᒥᓂᔅᑕᐅᔪᖅ ᐅᖃᕆᐊᕈᓐᓇᖅᑳ, ᓄᓇᕗᑦ 
ᒥᓂᔅᑕᐅᓗᓂᑦ, ᖃᑦᑎᓂᓪᓕ ᑮᓇᐅᔭᓂᑦ ᓈᒻᒪᒃᑲᔭᖅᑳ ᓄᓇᕗᒻᒧᑦ? ᑐᔅᓯᕋᐅᑎᒥᑦ ᑐᓂᓯᓯᒪᓕᖅᑮᑦ ᑲᓇᑕᒧᑦ 
ᒐᕙᒪᒃᑯᖏᓐᓄᑦ ᓈᒻᒪᑦᑐᒥᑦ ᑮᓇᐅᔭᓂᑦ? ᑭᒃᑯᑦ ᐊᒻᒪᓗ ᖃᖓᒃᑯᑦ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᓐᓇᖅᓯᓛᖅᑲᑦ 
ᓄᓇᕗᒻᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᖅᑲᐅᒐᒃᑭ ᒪᓕᒐᓕᐅᖅᑎᐅᖃᑎᒃᑲ ᑭᐅᔾᔪᑎᒃᑲ 
ᓇᐃᓈᕋᓱᓐᓂᐊᕐᓂᕋᖅᑐᒋᑦ ᑕᒪᓐᓇᓕ ᐱᓇᓱᐊᖅᑲᕋ. 
 
ᐃᒃᓯᕙᐅᑖᖅ, ᖃᑦᑎᑐᐃᓐᓇᐃᑦ ᑮᓇᐅᔭᑦ ᑲᓇᑕᒥ ᒐᕙᒪᒃᑯᖏᓐᓂ ᐋᖅᑭᑦᑕᐅᓯᒪᔪᑦ ᑖᔅᓱᒧᖓ ᑲᓇᑕᒥ 
ᓱᕈᓯᓕᕆᔨᒃᑯᓐᓄᑦ ᐱᓕᕆᐊᖑᔪᖅ ᑐᙵᓱᑦᑎᑕᐅᕗᑦ ᓇᒥᓕᒫᖅ ᑲᓇᑕᒥ. ᐃᖅᑲᓇᐃᔭᖃᑎᖃᕐᓯᒪᕗᒍᑦ ᒥᑭᓂᖅᓴᓂᑦ 
ᐊᕕᑦᑐᖅᓯᒪᔪᓂᑦ; ᓄᓇᑦᓯᐊᖅ, ᔫᑳᓐ, ᓄᓇᕗᑦ ᐊᒻᒪᓗᑦᑕᐅᖅ ᐳᕆᓐᔅ ᐃᐊᑦᕗᑦ ᐊᐃᓚᓐ, ᐊᖏᖅᑎᑦᑎᓇᓱᐊᖅᑐᑕ 
ᑲᓇᑕᒥ ᒐᕙᒪᒃᑯᓐᓂ ᐋᖅᑮᓯᒪᖁᓪᓗᒋᑦ ᑐᙵᕕᐅᒐᔭᕐᑐᒥᑦ ᑮᓇᐅᔭᓄᑦ ᐋᖅᑭᑦᑕᐅᓯᒪᒐᔭᖅᑐᒥᑦ, ᑖᒃᑯᐊ 
ᖃᑦᑎᐅᓂᖏᓐᓄᑦ ᐃᓄᓐᓄᑦ ᐊᑐᖅᑕᐅᕙᑦᑐᖅ, ᐅᖃᐅᓯᕆᕋᑖᕐᑕᓐᓂ ᐱᓕᐊᖑᔪᓂᑦ ᒥᓕᐊᑐᐃᓐᓇᕐᓂᑦ ᐱᒐᔭᕋᑦᑕ, 
ᑕᒪᓐᓇᓗ ᐅᕙᑦᑎᓐᓄᑦ ᐊᑲᐅᙱᓗᐊᕐᖓᑦ. 
 
ᑐᔅᓯᕋᖅᓯᒪᕗᒍᑦ ᑐᙵᕕᐅᔪᒥᑦ $5-ᒥᓕᐊᓐ ᐊᒻᒪᓗ ᖄᖓᒍᒃᑲᓐᓂᖅ ᐱᒃᑲᓂᕋᔭᖅᑯᒍᑦ $1-ᒥᓕᐊᓐ. ᑕᒪᓐᓇ 
ᐅᖃᐅᓯᕆᓚᐅᖅᑕᕗᑦ ᒥᔅᑕ ᑐᕋᐃᑕᓐᒧᑦ, ᐅᖃᐅᓯᕆᓚᐅᖅᑕᕗᑦ ᑲᑎᒪᖃᑎᒋᓪᓗᑎᒍ ᐱᓇᓱᐊᕈᓯᐅᓚᐅᖅᑑᓐᓂ 
ᒪᕐᕉᓐᓂ. ᑕᒪᓐᓇ ᐱᔾᔪᑎᒋᓗᒍ ᐅᖄᓚᐅᑎᒃᑯᑦ ᑲᑎᒪᖃᑎᒋᒃᑲᓂᕐᓂᐊᖅᑲᕋ. ᐅᓪᓗᑐᐃᓐᓇᐅᓕᖅᑲᐅᕙᓪᓚᐃᔪᖅ 
ᐅᓐᓄᓴᒃᑯᑦ, ᐅᖃᖅᑲᐅᒐᒪ 3:30, ᑖᓐᓇ ᐋᖅᑭᔅᓯᒪᔭᕗᑦ. ᐊᒻᒪᓗᑦᑕᐅᖅ ᐅᖃᐅᓯᕆᓂᐊᖅᑲᕋ ᐱᑕᖃᕆᐊᖃᕐᓂᑎᓐᓂ 
ᑐᙵᕕᐅᔪᒥᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐋᖅᑭᑦᑕᐅᓂᐅᓴᑎᓪᓗᒋᑦ ᐊᔾᔨᒌᓕᖅᑎᑕᐅᖁᓪᓗᒋᑦ ᑲᓇᑕᒥ 
ᓱᕈᓯᓕᕆᔨᒃᑯᓐᓄᑦ ᐱᓕᕆᐊᖑᔪᑦ ᑲᓇᑕᒥ ᒐᕙᒪᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. G-13. ᐊᐱᖅᑯᑎᑦ ᑖᒃᓱᒧᖓ G-13, ᐅᕗᙵᕐᓗᓂ G-14. ᐃᖅᑲᓇᐃᔮᑦ 
ᐊᒻᒪᓗ ᓱᕈᓯᓛᓕᕆᓂᕐᒧᑦ ᐱᔨᑦᑎᕈᑎᑦ. G-14, G-15, G-16. ᐊᐱᖅᑯᑎᑕᖃᑉᐸ. ᑐᑐ: 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᐅᕙᓂ ᑮᓇᐅᔭᖅᑖᕙᑦᑐᑦ ᐊᒻᒪᓗ ᑐᓂᕐᕈᑎᓂ ᓱᕈᓯᓛᓄᑦ 
ᐱᓕᕆᐊᒃᓴᑎᒍᑦ ᐅᕝᕙᓘᓐᓃᑦ ᐸᐃᕆᕕᓐᓄᑦ ᑐᓂᕐᕈᑎᓄᑦ ᖃᓄᐃᖏᑎᐊᖅᑐᓄᑦ ᓱᕈᓯᕐᓄᑦ ᐸᕐᓇᑕᐅᓯᒪᔪᑦ ᐊᒻᒪᓗ 
ᐃᓱᒪᖃᖃᐅᒋᓪᓗᖓ ᐊᑦᔨᑕᐃᓐᓇᖓᓂᒃ. 
 
ᖃᐅᔨᒪᔪᖓ ᐊᖓᔪᖅᑳᖅ ᓇᓗᓇᐃᖅᓯᓯᒪᔪᖅ ᕿᒪᑦᑕᑎᓐᓂ ᐊᒥᓱᕈᑉᐸᓪᓕᐊᖏᓐᓇᐅᔭᕐᒪᑕ ᐊᑐᖅᑕᐅᔭᕆᐊᖃᑦᑐᑦ 
ᐸᐃᕆᕕᓐᓄᑦ ᐊᒻᒪᓗ ᐸᐃᕆᕕᓐᓄᑦ ᐃᓂᐅᔪᑦ ᐃᓗᐊᓂ ᓄᓇᕗᑦ. ᖃᐅᔨᒪᔪᖓ ᐅᖃᑦᑐᖃᕈᓐᓇᖅᑐᖃᐃ 
ᐱᓗᐊᖅᑐᐊᓘᒋᐊᖓᓂᒃ ᐃᖃᓗᐃᑦ ᐊᒥᓲᓂᖅᓴᐃᑦ ᐃᓄᐃᑦ ᐅᑕᖅᑭᔪᐃᑦ ᐸᐃᕆᕕᒻᒧᑦ ᐃᓂᐅᔪᓄᑦ ᐊᑐᐃᓐᓇᐅᔪᑦ.  

ᐃᓛᖃᐃ ᐊᐱᖅᑯᑎᒐ ᐊᖓᔪᖅᑳᒧᑦ ᑕᒪᓐᓇ ᐃᓱᒪᒋᓪᓗᒍ ᐊᒻᒪᓗ ᓇᓗᖏᑦᑐᖓ ᑕᐃᒪᓐᓇᐃᑦᑐᖅ ᐃᖃᓗᓐᓂ 
ᐊᑦᔨᑐᐃᓐᓇᕆᒻᒪᒍ ᐊᒥᓱᓂ ᓄᓇᓕᓐᓂᑦᑕᐅᖅ ᓄᓇᕗᒻᒥ. ᖃᓄᐃᓕᐅᑉᐸᑦ ᐱᓕᕆᕕᒃᑯᑦ ᐊᒻᒪᓗ ᖃᓄᐃᒻᒪᑦ 
ᑕᑯᕙᓪᓕᐊᖏᓚᒍᑦ ᐅᓄᖅᓯᒋᐊᕈᑎᒥᒃ ᑕᒪᒃᑯᓇᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᒍᓚᐅᖅᑐᓂ ᓄᓇᕗᑦ ᒐᕙᒪᒃᑯᑦ ᑖᒃᑯᐊᓗ ᓄᓇᖃᖅᑳᖅᓯᒪᔪᑦ 
ᐱᒋᐊᖅᑎᑦᑎᔪᑦ ᐱᓕᕆᐊᑦ ᒐᕙᒪᑐᖃᒃᑯᓪᓗ ᐅᓄᖅᓯᑎᑦᑎᓯᒪᔪᑦ ᐊᒥᓱᒃ ᐸᐃᕆᕕᓐᓂ ᐃᓂᐅᔪᓂᒃ 
ᐱᓕᕆᖃᑎᖃᑦᑐᑎᒃ ᐸᐃᕆᕕᒻᒥᐅᑕᓂᒃ. ᓱᓕᒍᒪ ᐅᖓᑖᓃᑦᑐᑦ 1,000 ᐸᐃᕆᕕᓐᓂ ᐃᓂᐅᔪᑦ ᐊᑐᐃᓐᓇᐅᔪᖅ 
ᓄᓇᕗᒻᒥ. 
 
ᐅᖃᖅᑲᐅᒐᒪᑕᐃᒪ ᖁᓕᑦ ᑕᖅᑮᑦ ᐊᓂᒍᓕᖅᑐᓂ ᐊᖓᔪᖅᑳᕈᕋᒪ ᑕᐃᒃᓱᒪᓂ ᐅᖃᓚᐅᖅᓯᒪᒐᒪ ᓄᑖᓂᒃ 
ᐃᓕᓐᓂᐊᕐᕕᒃᓴᓂᒃ ᐸᕐᓇᑎᕆᔪᖃᑦᑎᓪᓗᒍ ᐱᖃᓯᐅᔾᔭᐅᒐᔭᕐᒪᑕ ᐃᓂᒃᓴᒥᒃ ᐸᐃᕆᕕᒃᓴᒥᒃ 
ᖁᕝᕙᓯᑎᑕᐅᒋᐊᔾᔫᒥᓗᑎᒃ ᐊᐅᓚᑦᑎᓂᕐᒧᑦ ᐊᒻᒪᓗ ᒪᑭᒪᐅᑎᓄᑦ ᑮᓇᐅᔭᖅᑐᕈᑎᑦ ᑕᑯᖃᑦᑕᖅᑕᕗᑦ ᐸᐃᕆᕕᓐᓂ 
ᓄᓇᕗᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᖃᖅᓯᒪᔪᑦ ᑕᒪᑐᒥᖓ ᐱᔭᒃᓴᖃᑦᑐᑎᓪᓗ; ᓄᑖᓂᒃ ᐸᕐᓇᑎᕆᓯᒪᔪᑦ ᑖᒃᑯᐊ 
ᐱᓕᕆᕕᒃᑯᑦ ᐊᓯᐊᑎᒍᑦ ᑕᑯᓇᓐᓂᕐᒥᒃ ᓯᕗᓂᑦᑎᓐᓂ ᐃᓂᒃᓴᐅᔪᓂᒃ ᐱᕕᒃᓴᖅᑕᖃᓚᐅᖅᑎᓪᓗᒍ ᓄᑖᒥ ᒐᕙᒪᒃᑯᑦ 
ᐃᓪᓗᖁᑎᖏᓐᓂ ᐱᑕᖃᓕᖅᐸᑦ. 
 
ᑭᓱᒃᑲᓐᓂᕐᒥᒃ ᑕᑯᓇᒃᓯᒪᕙᑦ ᑕᒪᑐᒧᖓ ᐅᓄᖅᓯᕙᓪᓕᐊᑐᐃᓐᓇᕐᓂᖓᓄᑦ ᐸᐃᕆᕕᒻᒨᕆᐊᓖᑦ ᓄᓇᕗᒻᒥ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᖅ ᓴᓇᔭᐅᓂᖏᓐᓄᑦ ᐸᐃᕆᕖᑦ 
ᐃᓂᒃᓴᖃᕆᐊᖃᑦᑐᑎᑦ ᐸᐃᕆᕕᖃᕐᓂᐊᕐᓗᑎᑦ ᐊᔪᙱᔾᔪᑎᖃᑦᑐᒥᒃ. ᐸᕐᓇᒍᑎᒋᔭᕗᑦ ᓄᑖᓄᑦ ᐃᓪᓗᖁᑎᑦᑎᓐᓄᑦ, 
ᐊᖏᔫᑎᑦ ᐃᓪᓗᐃᑦ ᓴᓇᔭᐅᖃᑦᑕᖅᑐᑦ ᒐᕙᒪᒃᑯᓐᓂᑦ ᑐᑭᒧᐊᒍᑎᑦᑎᐊᕙᐅᔪᑦ. 
 
ᑖᓐᓇ ᐃᓚᒋᔭᖓ ᐅᖃᕈᑎᒋᔭᐅᖏᓐᓇᕐᓂᖓᑕ ᐊᒻᒪᓗ ᐋᔩᕈᑕᐅᓂᖓᑕ ᒐᕙᒪᑐᖃᒃᑯᓪᓗ. ᑕᐃᔭᐅᔪᕐᓕ ᑲᓇᑕᒥ 
ᓱᕈᓯᓂᒃ ᐸᖅᑭᒃᓯᓂᕐᒧᑦ ᐱᓕᕆᐊᑦ ᐅᕙᑦᑎᓐᓄᑦ ᐱᒻᒪᕆᐅᔪᖅ ᐅᓄᖅᓯᒍᑎᒋᓗᒍ ᑐᙵᕕᖓᓄᑦ. 
ᑐᙵᕕᑐᐃᓐᓇᕆᖏᑕᖓᒍᑦ ᑐᓂᔭᐅᕙᑦᑐᑦ ᒪᓕᒃᓗᒃ ᐊᒥᓲᓂᖏᓐᓂᒃ ᐃᓄᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᖅᑲᐅᖏᑦᑐᖓ ᐅᖃᐅᓯᖃᕈᒪᓪᓗᖓ ᓇᒥᑐᐃᓐᓈᖅᑐᓄᑦ, ᑭᓯᐊᓂᓕ 
ᐱᓗᐊᖅᑐᒥᒃ ᐅᕙᓂ ᐃᖃᓗᓐᓂ, ᐱᓕᕆᕕᒃᑯᑦ ᑐᓂᔭᐅᓯᒪᕙᑦ ᑐᒃᓯᕋᐅᑎᓂᒃ ᑲᑐᔾᔨᖃᑎᒌᓂᒃ ᐅᕝᕙᓘᓐᓃᑦ 
ᐱᓕᕆᔨᐅᔪᓂᒃ ᐃᑲᔪᖅᑕᐅᔪᒪᓪᓗᑎᒃ ᓴᓇᓗᑎᒃ ᐊᑐᖅᑕᐅᒐᔭᖅᑐᒥᒃ ᑕᒫᓂ ᐃᖃᓗᓐᓂ ᐊᒻᒪᓗ ᐊᓯᖏᓐᓂ 
ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑐᔾᔨᖃᑎᒌᖑᒧᑦ ᑲᑎᑎᕆᖃᑦᑕᖅᑐᑦ ᐱᓕᕆᐊᒧᑦ ᐸᕐᓇᒍᑎᒥᒃ 
ᐊᒻᒪᓗ ᑐᓂᔭᐅᕙᑦᑐᓂ ᐱᓕᕆᖃᑎᒌᑎᒍᑦ ᒪᑐᐃᖅᓯᔪᒪᓪᓗᑎᒃ ᐊᔪᙱᔾᔪᑎᖃᑦᑐᒃᑯᑦ ᐸᐃᕆᕕᒻᒥᒃ ᑕᐃᒪᓕ 
ᐱᔪᓐᓇᖅᑐᑦ ᑮᓇᐅᔭᓂᒃ ᐱᓕᕆᕕᒃᑯᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᔾᔪᑎᑎᒍᑦ ᐃᑲᔪᖅᑕᐅᓗᑎᒃ. ᐊᒻᒪᑕᐅᖅ 
ᒐᕙᒪᒃᑯᑦ ᐊᔪᙱᔾᔪᑎᑖᖅᑎᑦᑎᒍᓐᓇᕐᒥᔪᑦ ᐃᓪᓗᒥᒃ. ᐃᖅᑲᓇᐃᔭᖅᑎᖃᑦᑐᒍᓪᓘᓐᓃᑦ ᐳᓚᕋᖃᑦᑕᖅᑐᓂᒃ ᑕᒪᒃᑯᓄᖓ 
ᖃᐅᔨᒪᒋᐊᖅᑐᑎᒃ ᒪᓕᒃᑎᐊᕐᕋᓗᐊᕐᒪᖔᑕ ᐊᑦᑕᓇᐃᖅᓯᒪᒋᐊᖃᕐᓂᖏᓐᓄᑦ ᐊᒻᒪᓗ ᐱᓕᕆᖃᑎᖃᑦᑐᑎᒃ ᑲᑎᒪᔨᓂᒃ. 
ᑕᐃᒪᓕ ᐃᑲᔪᖅᑐᐃᖃᑦᑕᕐᓯᒪᔪᒍ ᐊᓪᓚᕕᓐᓂ ᑕᒪᒃᑯᓄᖓ ᐸᐃᕆᕕᐅᔪᓄᑦ ᐋᖅᑭᒃᑕᐅᓯᒪᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᐱᐅᔪᖅ ᐊᒻᒪᓗ ᖁᓚᕐᓇᖏᑦᑐᖅ ᑕᐃᒃᑯᐊ ᑲᑐᑦᔨᖃᑎᒌᖑᔪᑦ ᐊᒥᓱᒃ 
ᖁᕕᐊᓱᒃᑐᑦ ᐃᑲᔪᖅᑕᐅᔭᕆᐊᒃᓴᖅ ᐊᓪᓚᕝᕕᒻᒥ ᐋᖅᑭᒃᐸᓪᓕᐊᑎᓪᓗᒋᑦ ᑭᓯᐊᓂᓕ ᐊᐱᕆᓗᒋᑦ ᑕᐃᒃᑯᐊ, 
ᑮᓇᐅᔭᖃᕆᐊᖃᕐᒪᑕ ᑕᐃᒪᐃᑦᑐᒥᒃ ᒪᑐᐃᕐᓯᓂᐊᕐᓗᓂ. 
 
ᖃᐅᔨᒍᒪᔪᖓ ᐱᓕᕆᕕᐅᔪᖅ ᑮᓇᐅᔭᖃᖅᑎᑦᑎᓯᒪᒻᒪᖔᑕ ᐃᑲᔪᕐᓂᐊᕐᓗᑎᒃ ᑕᐃᒪᐃᑦᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. 23-ᖑᒻᒪᑕ ᐸᐃᕆᕕᐅᔪᑦ 25-ᖑᔪᓂ ᓄᓇᓕᐅᔪᓂ ᓄᓇᕗᒻᒥ, 
ᑕᒪᓐᓇ ᐃᓚᒋᔭᖓ ᑐᓴᕈᒥᓇᖅᑐᑉ. ᕿᐱᓗᒃᑕᐅᔪᖃᓚᐅᕐᓯᒪᙱᑦᑐᖅ ᒐᕙᒪᒃᑯᓐᓂᑦ ᑮᓇᐅᔭᖃᙱᓐᓂᕐᒧᑦ 
ᐃᑲᔪᖅᑕᐅᔪᒪᔪᓂ. ᐃᒪᐃᖅᑲᑦᑕᖅᑐᑦ ᓱᓕ ᑮᓇᐅᔭᐃᑦ ᐋᖅᑭᒃᓯᒪᓂᖏᑦ ᐋᖅᑭᒃᓯᒪᔪᑦ ᐃᑲᔪᖅᑐᑕᐃᔾᔪᑕᐅᔪᑦ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ ᐊᑭᖏᓐᓄᑦ. 
 
ᐊᒃᓱᐊᓗᒃ ᐊᑭᑐᒻᒪᑦ ᐊᐅᓚᑦᑎᓇᓱᐊᕐᓗᓂ ᐸᐃᕆᕕᐅᔪᒥᒃ ᓄᓇᕗᑐᐃᓐᓇᐅᖏᑦᑐᒥᒃ ᑭᓯᐊᓂᓕ ᑲᓇᑕᓕᒫᒥ ᑕᐃᒪᓕ 
ᑕᒪᓐᓇ ᐱᔾᔪᑎᒋᓪᓗᒍ ᐊᒥᓱᓂᒃ ᑮᓇᐅᔭᓂ ᐱᕈᐃᓇᓱᒃᑐᓂ ᖃᐅᔨᓇᖅᐸᒃᐳᖅ ᖃᓄᐃᓕᐅᕈᓗᔭᖅᐸᒃᑐᑎᓪᓗ 
ᐸᐃᕆᕕᐅᔪᓂ. ᑕᐃᒃᑯᐊ ᑮᓇᐅᔭᓕᐅᖅᐸᖏᒻᒪᑕ ᑕᐃᒃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᐊᐅᓚᓂᕆᔭᐅᔪᑦ ᐊᒥᓱᓂᕐᓴᐅᔪᑦ 
ᑮᓇᐅᔭᓕᐅᕋᓱᐊᖅᑎᐅᙱᓪᓚᑦ. 
 
ᑕᐃᒪᓕ ᑎᒥᑕᖃᖅᐸᑦ ᓴᖅᑮᔪᒪᔪᒥ ᐸᕐᓇᒍᑕᐅᔪᒥᒃ ᒪᑐᐃᕐᓯᔪᒪᓂᕐᒧᑦ ᐸᐃᕆᕕᐅᔪᒥᒃ, ᑕᐃᒃᑯᐊ ᑮᓇᐅᔭᑎᒍᑦ 
ᐃᑲᔪᕆᐊᖃᖅᑕᕗᑦ, ᐊᑭᓕᕙᒃᑐᒍ ᐃᓚᖏᓐᓂᒃ, ᐱᓕᕆᖃᑎᒋᓪᓗᒋᑦ ᐸᐃᒃᐹᓕᕆᓂᕐᒃᑯᑦ ᐊᒻᒪ ᐅᐊᑦᑎᐊᕈ 
ᐅᖃᖅᑲᐅᒐᑕᒪ ᐊᓪᓚᕝᕕᒻᒥ ᑭᙳᒪᔭᐅᔪᓄᑦ ᐸᐃᕆᕕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᑮᓇᐅᔭᖅᑖᕈᑕᐅᔪᓐᓇᖅᑐᓂᒃ ᐊᑐᖅᑕᐅᕙᒃᑐᓂ 
ᑕᒪᒃᑯᓄᖓ. ᑕᐃᒪᓕ ᐊᖓᔪᖅᑳᕆᔭᐅᓪᓗᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐅᖃᐅᓯᕆᔭᖏᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᑦ ᑮᓇᐅᔭᖃᖅᑎᑦᑎᓂᕐᒧᑦ ᐃᓕᓐᓂᐊᕐᕕᓐᓄᑦ, ᐃᓱᒪᓗᒍᑎᑕᖃᖅᑐᒃᓴᐅᒻᒪᑦ 
ᐱᔾᔪᑎᖃᖅᑐᓂᒃ ᑮᓇᐅᔭᖃᖅᑎᑕᐅᓂᖏᓐᓄᑦ ᐊᐅᓚᑕᐅᓂᖏᓐᓄᑦ ᐸᐃᕆᕕᐅᔪᑦ.  
 
ᖃᐅᔨᒪᔪᖓ ᐅᑭᐅᓂᒃ ᐊᒥᓱᑲᓪᓚᐅᔪᓂᒃ, ᐊᑭᑦᑐᕆᐊᕐᓯᒪᒻᒪᑕ ᓇᓪᓕᐅᒃᑯᒫᓄᑦ, ᖃᐅᒻᒪᖅᑯᑎᓄᑦ, ᐅᖅᓱᐊᓗᒻᒧ.  

ᑕᒪᒃᑯᐊ ᐃᒃᐱᓐᓇᕐᓂᖃᖅᑐᐃᓐᓇᐅᒻᒪᑕ ᐃᓪᓗᓄᑦ. ᐊᒥᓱᕈᕆᐊᕐᓯᒪᕙᑦ ᑕᐃᒃᑯᐊ ᑮᓇᐅᔭᖅᑖᕆᔭᐅᕙᒃᑐᑦ? 
ᖃᓄᐃᑦᑐᒥᒃ ᑮᓇᐅᔭᖅᑖᕈᑕᐅᕙᒃᑐᒥᒃ ᐅᕝᕙᓗ ᑕᐃᒪᐃᓕᖓᒃᓴᐃᓐᓇᖅᑲ ᑕᐃᒪᖔᓕᒫᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᑮᓇᐅᔭᖃᖅᑎᑦᑎᓂᕐᒧᑦ ᐋᖅᑭᒃᑕᐅᓯᒪᔪᑦ 
ᒫᓐᓇᐅᔪᖅ ᑮᓇᐅᔭᖃᖅᑎᑦᑎᓗᑎᒃ ᐸᐃᕆᕕᖃᖅᑎᑦᑎᓂᕐᒧᑦ ᒪᓕᓪᓗᒋᑦ ᓚᐃᓴᖃᖅᑐᑦ ᖃᑦᑎᐅᓂᖏᓐᓂ 
ᐃᓂᖃᕈᓐᓇᖅᑐᑦ ᐸᐃᕆᕕᐅᔪᑦ. ᑕᒪᓐᓇ ᐃᓱᒪᒋᔭᐅᖃᓯᐅᔾᔭᐅᕙᒃᑐᖅ ᑕᐃᒃᑯᓄᖓ ᐃᓕᓐᓂᐊᕆᐊᖅᐸᒃᑐᓄᑦ 
ᒪᓕᑦᑐᑎᓪᓗ ᐅᑭᐅᖏᓐᓂ ᐃᓕᓐᓂᐊᖅᑎᐅᔪᑦ. 
 
ᐊᑐᐃᓐᓇᖅᑕᖃᕐᒥᔪᖅ ᑐᓂᕐᕈᑕᐅᔪᓂᒃ ᑮᓇᐅᔭᓂᒃ ᐊᑐᖅᑕᐅᕙᒃᑐᓂ ᒥᑭᔪᑕᐅᓂᕐᓴᐅᔪᓄᑦ ᐸᐃᕆᓐᓂ. ᑕᐃᒃᑯᐊ 
ᐊᒥᓱᕈᕆᐊᓚᐅᕐᓯᒪᙱᓐᓇᑦᑎᒍᑦ ᖃᐅᔨᒪᔭᒃᑯᑦ ᐅᑭᐅᒥ ᐊᓂᒍᖅᑐᒥ, ᒪᕐᕈᑲᓴᓂᓗᓐᓂ. ᓯᕗᓂᐊᒍᓪᓕ, 
ᖃᐅᔨᒪᙱᑦᑐᖓ ᐊᒥᓱᕈᕆᐊᖅᑕᐅᓚᐅᕐᓯᒪᓐᓂᕐᒪᖔᑕ. ᑕᐃᒪᓕ ᐊᐱᕆᓯᒪᔭᒃᑲ ᐃᖅᑲᓇᐃᔭᖅᑎᒃᑲ 
ᕿᒥᕐᕈᓇᒃᑲᓐᓂᖁᓪᓗᒋᑦ ᑐᓂᔭᐅᕙᒃᑐᓂᒃ.  
 
ᑕᐃᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᔪᑦ ᓱᓕ, ᐸᐃᕆᕕᐅᔪᒥ ᐋᖅᑭᒃᓯᔪᖃᖅᐸᑦ, ᑮᓇᐅᔭᖅᑕᖃᖅᑐᒍᑦ 
ᐃᑲᔪᕈᑕᐅᔪᓐᓇᖅᑐᓂᒃ ᐃᑲᔪᕈᑕᐅᔪᓐᓂᕐᓗ ᑕᒪᒃᑯᓄᐊ ᐊᖓᔪᖅᑳᕆᔭᐅᔪᓄᑦ. ᐆᒃᑐᑎᒋᓗᒍ, ᑕᒪᓂ, ᑲᑭᕙᒃᑯᑦ 
ᐱᓕᕆᐊᒥ ᐊᑐᐃᓐᓇᖅᑕᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖑᔪᖃᐃ ᖃᐅᔨᒪᙱᑦᑐᖅ, ᖃᐅᔨᒋᐊᕈᓐᓇᖅᐸᒍ ᑐᓴᖅᑎᑦᑎᓗᓂ 
ᒪᓕᒐᓕᐅᖅᑎᓂᒃ ᖃᖓ ᐊᒥᓱᕈᕆᐊᖅᑕᐅᓚᐅᕐᓯᒪᒻᒪᖔᑕ ᑮᓇᐅᔭᐃᑦ? ᐊᒥᓱᑲᓪᓚᐅᑉᐸ ᐅᑭᐅᑦ, ᖃᐅᔨᒪᓕᕋᑦᑕ 
ᑭᓱᑐᐃᓐᓇᐃᑦ ᐊᓯᔾᔨᕐᓇᓵᖅᑎᓪᓗᒋᑦ ᓱᕐᓗ ᐃᒪᐃᑦᑐ ᐆᒻᒪᖅᑯᑎᓕᕆᔨᒃᑯᑦ. 
 
ᐊᑯᓂᑲᓪᓚᐅᓯᒪᓕᕐᒪᑦ, ᐊᖓᔪᖅᑳᖑᔪᖅ ᖃᐅᔨᒋᐊᕈᓐᓇᖅᐸ ᐊᒥᓱᕈᕆᐊᖅᑕᐅᔪᓐᓇᕐᒪᖔᑕ ᑕᒪᒃᑯᐊ 
ᑐᓂᔭᐅᖃᑦᑕᕐᓂᖏᑦ ᑮᓇᐅᔭᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᐄ, ᑕᒪᓐᓇ ᐃᓚᖓ ᑲᒪᒋᔭᐅᒐᔭᖅᑐᖅ ᐊᖅᑯᑎᖃᕐᓗᑎᒃ ᑲᓇᑕᒥ ᒐᕙᒪᒃᑯᓐᓂᑦ ᐅᐊᑦᑎᐊᕈ 
ᐅᖃᐅᓯᕆᖅᑲᐅᔭᕗᑦ, ᑲᓇᑕᒥ ᐸᐃᕆᕕᓕᕆᓂᕐᒧᑦ ᐱᓕᕆᐊᒧᑦ ᑲᓇᑕᐅᑉ ᒐᕙᒪᒃᑯᖏᑕ ᐅᖃᐅᓯᕆᓯᒪᔭᖏᑦ. ᑕᒪᓐᓇ 
ᐱᔾᔪᑎᒋᓪᓗᒍ ᑕᐃᒃᑯᓂᖓ ᑮᓇᐅᔭᓂᒃ ᑐᒃᓯᕋᕐᓯᒪᔪᒍᑦ.  
 
ᖃᐅᔨᓵᖃᕐᓂᐊᖅᑯᒍᑦ ᑲᑎᑦᑐᒋᑦ ᑐᓂᔭᐅᔪᑦ, ᐱᓗᐊᖅᑐᒥ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ, 
ᐊᒻᒪᓗᑦᑕᐅᖅ ᐱᑕᖃᕐᒪᖔᖅ, ᖃᖓᒃᑯᑦ ᐊᓯᔾᔨᖅᑕᐅᓂᐅᔪᑦ ᓴᓇᔭᐅᓚᐅᕐᒪᖔᑕ ᐊᒻᒪᓗ ᑕᒪᓐᓇ ᑐᑭᓯᒋᐊᕈᑎᐅᔪᖅ 
ᐊᑐᐃᓐᓇᐅᑎᑕᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖁᕕᐊᒋᕙᕋ ᐊᒻᒪᓗᑦᑕᐅᖅ ᐅᖃᐅᔾᔨᑲᓐᓂᕈᓐᓇᖅᑲᑦ ᒥᓂᔅᑕᐅᔪᒧᑦ ᑕᒪᒃᑯᐊ 
ᐊᓯᔾᔨᖅᓯᒪᙱᒻᒪᑕ ᐊᑯᓂᐅᔪᒃᑯᑦ. ᑖᔅᓱᒥᖓ ᐅᖃᐅᓯᖃᕈᓐᓇᖅᑲᑦ ᐊᓯᔾᔩᔾᔪᑎᓂᑦ ᐅᕝᕙᓘᓐᓃᑦ ᐋᖅᑭᒋᐊᕈᑎᐅᔪᓂᑦ  

ᑖᒃᑯᐊ ᖃᑦᑎᐅᓂᖏᑦ ᐊᒥᓱᕈᒃᑲᓐᓂᕈᓐᓇᖁᓪᓗᒋᑦ ᑖᒃᑯᐊ ᑮᓇᐅᔭᕆᔭᕗᑦ ᐸᐃᕆᕕᓐᓄᑦ ᓄᓇᕗᒻᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ, ᐱᓇᓱᐊᖅᑯᒍᑦ ᓇᓗᓇᐃᖅᑕᐅᓯᒪᔪᓂᑦ 
ᑭᐅᔾᔪᑕᐅᔪᓂᑦ ᖃᐅᔨᓴᖅᑕᐅᔪᑦ, ᐊᒻᒪᓗᑦᑕᐅᖅ ᐊᒥᓱᓂᑦ ᖃᐅᔨᓵᖃᖅᑯᒍᑦ ᐊᑭᖏᓐᓂ ᐊᒻᒪᓗ ᐱᓕᕆᐊᖑᔪᑦ 
ᐊᒻᒪᓗ ᐱᔨᑦᑎᕋᖅᑕᐅᔪᑦ ᐱᓕᕆᕕᒻᒧᑦ ᐱᖃᓯᐅᔾᔨᕗᑦ, ᐅᖃᐅᓯᕆᓚᐅᖅᑕᑎᓐᓂ, ᐃᓕᓐᓂᐊᕐᕕᓐᓂ ᒥᑭᓂᖅᐹᖏᓐᓂ 
ᖁᑦᑎᓂᖅᐹᖏᓐᓄᑦ ᐃᓕᓐᓂᐊᕐᕕᓄᑦ ᑮᓇᐅᔭᖃᕐᑎᑦᑎᓂᐅᔪᖅ ᐋᖅᑭᑦᑕᐅᓯᒪᔪᑦ, ᑭᓱᑐᐃᓐᓇᐃᑦ ᐱᔾᔪᑎᖃᕐᑐᑦ 
ᓯᓚᑦᑐᓴᕐᕕᒻᒥ, ᐊᒻᒪᓗᑦᑕᐅᖅ ᐊᓯᖏᑦ ᑕᕝᕙᓂ ᐱᓕᕆᕕᒻᒥ. 
 
ᓴᖅᑮᓯᒪᕗᑦ ᓄᑖᖑᔪᓂᑦ ᐱᓕᕆᐊᖑᔪᓂᑦ ᓱᕐᓗ ᒪᒃᑯᑦᑐᓗᐊᖅᑐᑦ ᐊᖏᔪᖅᑳᕈᖅᐸᑦᑐᑦ ᐃᓕᓐᓂᐊᑲᓐᓂᖁᓪᓗᒋᑦ 
ᐱᓕᕆᐊᖑᔪᖅ. ᑕᒪᓐᓇ ᐃᑲᔪᕋᓱᑦᑐᒋᑦ ᐊᖏᔪᖅᑳᖑᔪᖅ ᐊᕐᕌᒎᓕᑦ 18 ᐊᑖᓂ, ᐱᔪᓐᓇᓚᐅᖅᑎᓐᓇᒍ 
ᐃᑲᔫᑎᐅᔪᓂᑦ, ᐃᑲᔪᖅᑕᐅᖁᓪᓗᒍ ᐸᐃᕆᕕᐅᑉ ᐊᑭᖏᓐᓄᑦ. 
 
ᑕᐃᒪᓕ ᓴᖅᑭᑎᔅᓯᒪᔭᕗᑦ ᓄᑖᖑᔪᖅ ᐱᓕᕆᐊᖑᔪᖅ ᑕᕝᕙᓂ ᑮᓇᐅᔭᐃᑦ ᐊᑐᖅᑐᔅᓴᓂ. ᖃᐅᔨᒪᕗᖓ 
ᑐᙵᓱᑦᑎᑕᐅᓯᒪᒻᒪᑕ ᒪᓕᒐᓕᐅᖅᑎᓄᑦ. 
 
ᑕᐃᒪᓕ ᐱᔪᒪᓂᖃᖅᑯᖓ ᒪᓕᒐᓕᐅᖅᑎᓄᑦ ᖃᐅᔨᓵᖃᕐᓂᐊᕐᓂᕋᓗᖓ ᖃᐅᔨᓇᓱᐊᕐᓂᕐᒥᑦ ᖃᖓᒃᑯ ᑭᖑᓪᓕᖅᐹᒥ 
ᐊᑭᑦᑐᕆᐊᕐᓂᐅᓚᐅᖅᓯᒪᔪᓂᑦ, ᐊᒻᒪᓗᑦᑕᐅᖅ ᓇᐅᒃᑯᑦ ᐱᔭᐅᔭᕆᐊᖃᕐᒪᖔᑕ ᐸᐃᕆᕕᐅᔪᓂᑦ ᓄᓇᕗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᙱᓚᖓᓕ ᐃᓚᒋᔭᐅᔪᓂᑦ ᐸᐃᕆᕕᐅᔪᓂᑦ ᓄᓇᕗᒻᒥ. ᖃᐅᔨᒪᕗᖓᓕ, 
ᐱᓗᐊᖅᑐᒥ ᑕᒫᓂ ᐃᖃᓗᓐᓂ, ᐊᒻᒪᓗᑦᑕᐅᖅ ᐊᖏᕐᕋᖃᙱᑦᑐᓄᑦ ᑐᔪᕐᒥᕕᐅᔪᒧᑦ ᐅᖃᐅᓯᕆᖅᑲᐅᕙᕋᓗ ᐅᓪᓗᒥ, 
ᐊᒻᒪᓗᑦᑕᐅᖅ ᐆᒻᒪᖅᑯᑎᓕᕆᔨᒃᑯᑎᑐᑦ ᐅᖃᐅᓯᖃᑦᑕᖅᓯᒪᓕᖅᑐᒥ ᐊᑯᓂᑲᓪᓚᒻᒪᕆᐅᔪᖅ, ᐊᑭᓕᖅᓱᐃᒐᓱᐊᕐᑐᑎᑦ 
ᐊᑭᓕᕆᐊᓕᖏᓐᓂ, ᐊᒻᒪᓗ ᓇᓂᓯᑐᐃᓐᓇᖃᑦᑕᕐᑐᑎᑦ ᓈᒻᒪᑐᐃᓐᓇᖅᑐᓂᑦ ᐊᐅᓚᑕᐅᓂᖏᓐᓄᑦ 
ᐱᔭᐅᔭᕆᐊᖃᕐᑐᓄᑦ. 
 
ᕿᓂᖅᑯᖓᓕ ᐱᔪᒪᔾᔪᑎᐅᔪᒥᑦ ᑕᒪᓐᓇ ᐊᓯᔾᔨᓚᐅᖅᓯᒪᙱᓂᖓᓄᑦ ᐊᑯᓂᑲᓪᓚᒻᒪᕆᐅᓕᖅᑐᖅ. ᐊᓯᔾᔨᖅᓯᒪᔪᓂᑦ 
ᐊᒥᓲᓂᖅᓴᐅᔪᓂᑦ ᓴᖅᑮᓂᐊᖅᑲ ᑮᓇᐅᔭᐃᑦ ᐊᑐᖅᑐᔅᓴᓂᑦ ᐸᐃᕆᕕᐅᔪᓄᑦ? ᑖᔅᓱᒥᖓ ᐃᑲᔪᖅᓱᖅᑳ, ᐅᑉᐱᕈᓱᒃᑲᒪ 
ᐊᖏᔪᒻᒪᕆᓐᓂᖅ ᐊᓯᔾᔨᕐᓂᑰᔪᓂᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ ᐊᑭᓕᖅᑕᐅᔭᕆᐊᓕᓐᓂ, 
ᐊᒻᒪᓗᑦᑕᐅᖅ, ᑖᒃᑯᓄᖓ ᑲᑐᔾᔨᔨᐅᔪᓄᑦ. 
 
ᑐᑭᓯᑎᑕᐅᓚᐅᙱᓚᖓᓕ ᐱᔪᒪᓂᖃᕐᓂᐊᕐᒪᖔᖅ ᐅᕝᕙᓪᓘᓐᓃᑦ ᒥᓂᔅᑕᐅᔪᖅ ᐱᓂᐊᕐᓂᕋᕐᓂᐊᕐᒪᖔᖅ ᓴᖅᑮᓂᕐᒥᑦ 
ᐊᓯᔾᔨᖅᓯᒪᔪᓂᑦ. ᖃᐅᔨᒪᕗᖓᓕ, ᑖᒃᑯᐊ ᐱᔭᐅᔭᕆᐊᖃᕐᑐᑦ ᑕᕝᕙᓃᑉᐳᑦ, ᒥᓂᔅᑕᐅᔪᖅ ᖃᐅᔨᒪᕗᖅ ᑖᒃᑯᐊ 
ᐱᔭᐅᔭᕆᐊᖃᕐᑐᑦ ᑕᕝᕙᓃᒻᒪᑕ. ᐅᖃᕈᓐᓇᖅᑲᓖ ᑖᒃᑯᐊ ᐱᔭᐅᔭᕆᐊᖃᕐᑐᑦ ᐊᒻᒪᓗ ᐊᓯᔾᔨᖅᑕᐅᔭᕆᐊᖃᕐᑐᑦ 
ᓴᖅᑭᑎᑦᑎᓂᐊᕐᓂᕐᒥᑦ ᐊᒥᓲᓂᖅᓴᓂᑦ ᑮᓇᐅᔭᖃᕐᑎᑦᑎᓂᕐᒥᑦ ᐸᐃᕆᕕᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᐄ, ᑕᐃᒪᐃᓐᓂᐊᖅᑯᒍᑦ, ᐃᒃᓯᕙᐅᑖᖅ. ᑭᐅᔾᔪᑎᒋᕙᕋ ᐄ. ᑖᒃᑯᐊ ᐱᔭᐅᔭᕆᐊᖃᕐᑐᑦ 
ᖃᐅᔨᓵᖑᓚᐅᖅᑎᓪᓗᒋᑦ ᐊᒻᒪᓗ ᐃᓱᒪᓕᐅᕈᑕᐅᒌᖅᑎᓪᓗᒋᑦ ᐱᓕᕆᕕᐅᔪᒧᑦ, ᑖᓐᓇ ᑭᐅᔾᔪᑎᒐ ᐄ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᕈᒥᓇᒻᒪᕆᑉᐳᖅ. ᒥᓂᔅᑕᐅᔪᖅ ᖃᐅᔨᒪᐸᓗᑉᐹ ᖃᖓᒃᑰᒐᔭᕐᒪᖔᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᓕ ᐊᑐᖅᑕᐅᒋᐊᖃᕐᓂᐅᔪᖅ ᐋᖅᑭᔅᓯᒪᒻᒪᑦ 
ᒪᓕᒐᓕᐅᖅᑎᒧᑦ ᖃᐅᔨᒪᔭᐅᔪᒧᑦ ᐱᓇᓱᐊᕐᓂᕐᒥᑦ ᑮᓇᐅᔭᓂᑦ ᑖᒃᑯᓄᖓ ᐱᓕᕆᐊᖑᔪᓄᑦ ᐊᒻᒪᓗ 
ᐱᔨᑦᑎᕋᐅᑎᐅᔪᓄᑦ ᐱᓕᕆᕕᒻᒥ. ᖃᐅᔨᓇᓱᐊᕆᐊᖃᖅᑯᒍᑦ, ᒪᓕᒐᓕᐅᖅᑎᓗ ᐅᖃᕋᑖᕐᖓᑦ, ᖃᐅᔨᓵᖃᕆᐊᖃᖅᑯᒍᑦ 
ᑭᓱᓂᑦ ᐱᔭᐅᔭᕆᐊᖃᕐᒪᖔᑕ, ᐱᓕᕆᐊᖑᔪᖅ ᑭᓲᒻᒪᖔᖅ, ᐊᒻᒪᓗ ᖃᖓᒃᑯᑦ ᐊᓯᔾᔨᓂᕐᒪᖔᑕ. 
 
ᐅᖃᕈᓐᓇᖅᓯᒍᒪᒐᓗᐊᖅᑯᖓ ᑲᑎᒪᓕᕐᒥᒍᑦᑕ ᒪᐃ-ᖑᓕᖅᑲᑦ, ᓴᖅᑮᓗᖓ ᑐᑭᓯᒋᐊᕈᑎᐅᔪᓂᑦ ᐊᒻᒪᓗ ᑖᒃᑯᐊ 
ᑲᒪᒋᓂᐊᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᒋᐊᖅᑕᐅᓯᒪᓕᖅᑳ ᑲᒪᒋᔭᐅᓂᐊᖅᑐᖅ ᐅᕝᕙᓘᓐᓃᑦ ᒫᓐᓇ 
ᐱᔭᐅᒋᐊᕐᓂᐊᓕᑕᐃᓐᓇᖅᑳ ᐅᖃᐅᓯᕆᔭᐅᓚᐅᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ. ᑕᒪᓐᓇ ᑮᓇᐅᔭᓂᑦ ᐊᑐᖅᑐᔅᓴᓂᑦ ᐱᔭᕇᖅᓯᒪᓕᖅᑲᑦ ᒪᓕᒐᓕᐅᕐᕕᑎᓐᓂ, 
ᐱᒋᐊᖅᐸᓪᓕᐊᒍᓐᓇᓂᐊᖅᑯᒍᑦ ᐊᓯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᐅᖃᕋᓱᒃᐹ ᖃᓄᐃᓕᔪᖃᕈᓐᓇᖏᒻᒪᑦ ᐃᓕᓐᓂᐊᖅᑐᓕᕆᔨᒃᑯᓐᓂ 
ᑮᓇᐅᔭᖅᑐᕈᑎᒃᓴᐃᑦ ᐊᖏᖅᑕᐅᓚᐅᖅᑳᖅᑎᓐᓇᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑑ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑏᑦ ᐃᒪᐃᓕᒐᔭᖅᑰᖅᑐᑦ ᑕᒪᓐᓇ 
ᐊᑐᖅᑕᐅᖏᓐᓇᖅᐸᒻᒪᑦ ᑮᓇᐅᔭᖅᑐᕈᑎᒃᓴᓕᕆᓂᑐᐃᓐᓇᐅᖏᑦᑐᒥ. ᐅᖃᕋᓱᒃᑐᖓ ᑐᕌᖓᓂᖃᕋᑦᑕ ᒫᓐᓇ 
ᑮᓇᐅᔭᖅᑐᕈᑎᒃᓴᐃᑦ ᐊᓂᒍᖅᑎᓐᓇᓱᒍᒪᓪᓗᑎᒃᑯ ᒪᓕᒐᓕᐅᕐᕕᒻᒥ. ᐊᓱᐃᓪᓛᒃ ᑲᔪᓯᓐᓂᖅᐸᑦ ᒪᓕᒐᓕᐅᕐᕕᒻᒥ 
ᑕᐃᒪᓕ ᐊᒥᓱᑦ ᓄᑖᑦ ᐱᒋᐊᖅᑎᑕᒃᓴᐃᑦ ᑮᓇᐅᔭᖅᑐᕈᑎᒃᓴᓃᑦᑐᑦ ᐱᔪᓐᓇᖅᓯᓕᕐᓂᐊᖅᑕᕗᑦ. 
 
ᐃᓱᒪᖁᔨᕋᔭᖅᐳᖓᓕ ᒪᓕᒐᓕᐅᖅᑎᒧᑦ ᐅᑎᕈᑦᑕ ᐅᐱᕐᖔᒥ ᑲᑎᒪᓕᕐᒥᒍᑦᑕ ᒪᐃᒥ ᑐᓴᒐᒃᓴᖃᕐᓂᐊᕋᒪ 
ᒪᓕᒐᓕᐅᖅᑎᐅᑉ ᑐᒃᓯᕌᕆᔭᖓᓂᒃ ᐊᒻᒪ ᐃᖅᑲᓇᐃᔭᖅᑏᑦ ᑎᓕᐅᕆᓯᒪᓪᓗᑎᒃᑯ ᑕᒪᑐᒥᙵ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ ᐲᑯ. ᑐᑑ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐊᖓᔪᖅᑳ ᐅᖃᖅᐹ ᑕᒪᓐᓇ ᓄᑖᖑᒻᒪᑦ. ᒫᓐᓇᒧᑦ ᐱᓕᕆᐊᖑᓯᒪᙱᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑑ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ. ᐅᖃᖅᑲᐅᒐᒪ ᓴᖅᑭᑎᑦᑎᓯᒪᒐᑦᑕ ᓄᑖᒥᒃ ᐱᓇᓱᐊᒐᕐᒥᒃ 
ᑕᕝᕙᓂ ᐸᐃᕆᑦᑎᓕᕆᓂᕐᒥ, ᐊᒻᒪ ᐊᖓᔪᖅᑳᑦ ᐃᓕᓐᓂᐊᖏᓐᓇᖅᑐᓄᑦ ᐱᒋᐊᖅᑎᑕᖅ ᐱᔭᕗᑦ ᐱᔭᕆᐊᖁᖅᑐᓄᑦ 
ᑕᖅᑳᓂ ᐊᒻᒪ ᓇᓗᓇᐃᖅᑐᑕ ᐊᒥᓲᓚᐅᕐᒪᑕ ᐃᓕᓐᓂᐊᖅᑏᑦ ᒪᐅᓇᑐᐃᓐᓇᖅ ᓄᖅᑲᖅᑐᑦ ᒪᓕᒐᓕᐅᖅᑎᐅᑉ 
ᐅᖃᐅᓯᕆᓚᐅᖅᑕᖓᓂᒃ ᐃᒃᐸᒃᓴᖅ ᐱᓇᓱᐊᒐᖃᙱᓐᓂᖓᓄᑦ ᐃᓕᓐᓂᐊᕈᓐᓇᖁᓪᓗᒋᑦ ᐸᐃᕆᕕᓐᓂᑦ 
ᐊᑭᓕᐅᑎᑕᖃᙱᑎᓪᓗᒋᑦ. 
 
ᐃᒪᐃᓕᓯᒪᔪᒍᑦ ᓴᖅᑭᑎᑦᑎᓪᓗᑕ ᑕᕝᕙᓂ ᑮᓇᐅᔭᖅᑐᕈᑎᒃᓴᓂᑦ ᐊᒻᒪ ᐸᐃᕆᕕᓕᕆᓂᕐᒥ ᐊᒻᒪ ᓄᑕᖅᑲᓕᕆᓂᕐᒥ, 
ᓄᑖᒥᒃ ᐱᒋᐊᖅᑎᑕᒥᒃ. ᑕᐃᒪᓕ ᒥᓂᔅᑕᐅᕕᒻᒥ ᐱᓕᕆᐊᖑᓯᒪᕗᖅ ᑕᒪᑐᒪᓂ ᒥᓂᔅᑕᐅᕝᕕᐅᑉ ᐃᓗᐊᓂ. 
 
ᐃᓱᒪᑎᑦᑎᓇᓱᒃᑐᖓ ᒪᓕᒐᓕᐅᖅᑎᒧᑦ ᐊᐅᓚᑦᑎᓂᕐᒧᑦ ᐃᓕᖅᑯᓯᖅ ᐃᓱᓕᑉᐸᑦ, ᑮᓇᐅᔭᖅᑐᕈᑎᒃᓴᐅᑉ ᐃᓕᖅᑯᓯᖓ 
ᐃᓱᓕᑉᐸᑦ ᐱᓇᓱᐊᕈᓰᒃ ᒪᕐᕉᓂᐊᓕᖅᑑᒃ ᐊᓂᒍᖅᐸᑕ, ᐃᓚᖓᑦ ᐱᔭᕆᐊᖃᕐᓂᐊᖅᑕᕗᑦ ᒪᓕᒐᓕᐅᖅᑎᐅᑉ 
ᑐᒃᓯᕌᕆᖅᑲᐅᔭᖓ, ᐊᒻᒪ ᐊᖏᖃᑎᒋᓪᓗᓯᐅᒃ, ᐊᒻᒪ ᕿᒥᕐᕈᔭᐅᓗᑎᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᒥᓂᔅᑕᐅᕝᕕᒻᒥ ᐃᖅᑲᓇᐃᔭᖅᑏᓪᓘᓐᓃᑦ ᐸᐃᕆᕕᓕᕆᔨᒃᑯᓐᓂ 
ᑐᓂᔭᐅᓚᐅᖅᓯᒪᕚᑦ ᐃᓱᒫᓘᑕᐅᔪᓂᑦ ᑮᓇᐅᔭᐃᑦ ᓈᒻᒪᓐᓂᖏᓐᓂᑦ ᐸᐃᕆᕕᒃᓴᓄᑦ ᑎᐅᕆᑐᐊᕆᐊᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᑎᒍᑦ ᐃᖅᑲᓇᐃᔭᖅᑎᖃᖅᐸᑉᐳᒍᑦ ᓄᓇᓕᓐᓄᐊᖅᐸᒃᑐᓂᑦ 
ᐊᖅᑯᓯᐅᕆᐊᖅᑐᖅᑐᓂᑦ ᐸᐃᕆᕕᒃᓴᓂᑦ ᐊᒻᒪ ᐃᓛᓐᓂᒃᑯᑦ ᐊᐅᓚᔾᔪᑎᒃᓴᓄᑦ ᑮᓇᐅᔭᓂᑦ ᐊᓯᖏᓪᓗ 
ᐅᖃᐅᓯᐅᖃᑦᑕᖅᓯᒪᓪᓗᑎᑦ. ᑕᒪᓐᓇ ᐅᔾᔨᕆᔭᕋ. ᑕᐃᒪᓐᓇᐃᒻᒪᑦ ᒪᓕᒐᓕᐅᖅᑎ ᐊᖏᖃᑎᒋᕙᕗᑦ 
ᕿᒥᕐᕈᑲᓐᓂᕐᓂᐊᕋᑦᑎᒍ ᑮᓇᐅᔭᒧᐊᖓᔪᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ ᐲᑯ. ᐊᐱᖅᑯᑎᒃᓴᐃᑦ G-14ᒧᑦ, G-15ᒧᑦ ᐊᒻᒪ G-16ᒧᑦ? ᐊᐱᖅᑯᑎᑦ G-
14ᒧᑦ, G-15ᒧᑦ, G-16ᒧᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᖁᔭᓐᓇᒦᖅᐸᕋ ᐃᖅᑲᓇᐃᔭᖅᑎᖁᑎᖏᓪᓗ ᖃᐃᒍᓐᓇᕐᒪᑕ ᐅᓪᓗᒥ. 
ᐃᒃᐸᒃᓴᖅ ᐊᐱᖅᑯᑎᖃᓚᐅᖅᐳᖓ ᐃᑲᔫᓯᐊᒃᓴᓂᑦ. ᐊᖓᔪᖅᑳᒧᑦ ᑐᕌᖅᑎᑕᐅᓕᓚᐅᖅᐳᖓ ᓄᑕᖅᑭᕆᓂᕐᒧᑦ 
ᐱᔨᑦᑎᕋᐅᑎᓄᑦ ᐊᒻᒪ ᑕᕝᕙᐅᓕᖅᑐᑕ. ᑐᓴᕈᒥᓇᕆᕙᕋᓕ ᐃᑲᔫᓯᐊᖅᑖᖅᑎᑕᐅᔪᑦ ᑮᓇᐅᔭᖅᑖᕌᖓᑕ ᑕᐃᒃᑯᐊ 
ᑮᓇᐅᔭᖅᑖᖏᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ ᐊᑐᖅᑕᐅᔪᒃᓴᐅᑕᐅᓂᖏᓐᓄᑦ. ᐊᖓᔪᖅᑳ ᐅᖃᕈᓐᓇᖅᐹ ᑖᒃᓱᒥᙵ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓴᓐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᕝᕕᐅᑉ ᐃᓗᐊᓂ ᐊᒻᒪ ᑖᒃᓱᒪᐅᑉ ᐊᑖᓂ 
ᐱᔭᕆᐊᖃᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᑕᖃᖅᐳᖅ ᓴᓇᖃᑎᖃᖅᐸᒃᑐᒥᒃ ᐊᔪᖅᓴᖅᑐᓕᕆᔨᒃᑯᓐᓂᑦ ᐃᑲᔫᓯᐊᓄᑦ 
ᒪᓕᒐᖅ ᒪᓕᒃᑕᐅᑦᑎᐊᕋᓗᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᓯᒪᕗᖓ ᐃᒪᐃᑦᑐᖃᖅᑐᒥᓂᐅᓂᖓᓂᒃ ᑮᓇᐅᔭᖅᑖᖅᑎᑕᐅᖦᖤᖅᐳᑦ ᐊᒻᒪ 
ᖃᓄᑭᐊᖅ ᑮᓇᐅᔭᖅ ᑕᕐᕆᔭᐅᑎᓕᐊᖑᓕᖅᑎᑕᐅᓪᓗᓂ ᓂᕿᑖᕈᑕᐅᒐᓂ. ᑕᐃᒪᓗ ᑕᕐᕆᔭᐅᑎᑦ 
ᐊᓯᖏᙳᖅᑎᑕᐅᓕᕐᒥᓗᑎᑦ ᐊᒻᒪᓗ ᓱᓂ ᓂᕿᐅᓇᓂ. 
 
ᑐᓴᕈᒪᓪᓗᖓ ᐊᖓᔪᖅᑳᒥᒃ ᐃᓱᒪᒋᔭᖏᓐᓂᑦ ᑕᒪᑐᒥᙵ, ᐄ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑐᓴᓐ. ᐲᑯ. 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖑᔪᑦ ᑭᐅᔭᕆᐊᖏᓐᓂ ᐊᔪᕐᓇᕈᔪᒻᒪᑦ 
ᑐᓴᐅᓯᑐᐃᓐᓇᕐᒥᑦ, ᖃᓄᐃᓕᐅᖃᑦᑕᕐᓯᒪᔪᓂᒃ ᐅᕙᓂ ᐊᕙᓂᓗ 
 
ᓱᒃᑯᐊᕿᔪᖃᕋᐃᒻᒪᑦ, ᖃᐅᔨᓴᖅᑕᐅᕙᒻᒪᑕ, ᓯᒃᑭᒥ ᐱᓪᓗᑎᒃ; ᑐᓂᔭᐅᓪᓗᑎᒃ ᓯᒃᑭᒥᒃ. ᑕᐃᒪᓕ ᓂᕆᐅᓇᕋᔭᖅᐳᖅ 
ᑕᒪᒃᑯᐊ ᐃᓐᓇᐃᑦ ᐊᑐᕋᔭᕐᒪᑕ ᓱᒃᑯᐊᕿᐅᓯᐊᒥᓐᓂᒃ ᐊᑐᕐᓂᐊᕐᓗᑎᒃ ᐊᑐᕈᑎᒋᔭᕆᐊᖃᓚᐅᖅᑕᖓᓄᑦ. 
 
ᐃᓚᖏᑦ ᖃᐅᔨᒋᐊᖅᑕᐅᖃᑦᑕᕐᓱᖑᔪᑦ ᐊᒻᒪᓗ ᐃᓚᖏᑎᒍᑦ ᑕᐃᒃᑯᐊ ᐊᑐᖅᑕᐅᑲᒻᒪᒃᓯᒪᓐᓂᖅᐸᑕ ᑮᓇᐅᔭᐃᑦ , 
ᑕᐃᒃᑯᐊ ᑲᒪᒋᔭᐅᖃᑦᑕᕐᒥᔪᑦ ᐊᖅᑯᑎᖏᓐᓂᒃ ᐊᑐᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᖃᓄᖅ ᑕᒪᒃᑯᐊ ᑲᒪᒋᔭᐅᖃᑦᑕᕐᒪᖔᑕ 
ᐃᓄᖃᖅᑐᑦ 13-ᓂ ᑎᓴᒪᓂ ᐃᓐᓇᖃᕐᓗᑎᒃ. ᐊᓈᓇᐅᔪᖅ ᐊᑖᑕᐅᔪᖅ ᐊᒻᒪ ᐊᓯᖏᑦ ᐃᓚᒋᔭᖏᑦ 
ᕿᑐᕐᖓᖃᕐᓗᑎᓪᓗ 6-ᓂ 7-ᓂᒃ. ᑕᐃᒪᓕ ᑭᓇᒃᑯᑦ ᓱᒃᑯᐊᕿᑎᑕᐅᔪᓐᓇᖅᐸᑦ? ᑕᐃᓐᓇᐅᕙ ᐃᓪᓗᖃᖅᑐᖅ 
ᓄᓕᐊᒥᓄᑦ ᕿᑐᕐᖓᒥᓄᓪᓗ ᑕᐃᒪᐅᒋᓪᓗᑎᒃ ᐃᓚᒋᔭᖏᑦ ᑕᐃᑲᓃᑦᑐᑦ, ᓱᒃᑯᐊᕿᔪᓐᓇᕆᓪᓗᑎᒃ ᐃᒻᒥᓂᒃ? ᑕᒪᓐᓇ 
ᓂᓪᓕᕐᕕᒋᔪᓐᓇᖅᐱᐅᒃ, ᐊᖓᔪᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑐᓴᓐ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᑏᒪᓐ ᓇᓗᓇᐃᕐᓯᓚᐅᕐᒪᑦ ᐃᒃᐸᒃᓴᖅ, ᓄᓇᕗᒻᒥᐅᑕᐅᔪᑦ 
ᐅᑭᐅᓖ 18 ᐅᖓᑖᓂᓗ ᓱᒃᑯᐊᕿᔪᓐᓇᕐᓯᕙᒃᑐᑦ. ᑕᐃᒃᑯᐊ 18-ᓂ ᐅᑭᐅᖃᓕᕈᑎᒃ, ᐱᔪᓐᓇᕐᒪᖔᑕ 
ᖃᐅᔨᓴᖅᑕᐅᓱᖑᕗᑦ, ᐃᓱᒪᒋᔭᐅᒋᐊᖅᑐᑎᒃ ᐃᑲᔪᖅᑕᐅᔭᕆᐊᖃᕐᓂᖏᑦ ᐊᒻᒪᓗ ᐊᓯᖏᑕ ᐱᓇᓱᐊᖅᑐᑦ;  

ᐃᓪᓗᖃᖅᑎᓪᓗ. ᑕᐃᒪᓕ ᑕᐃᒃᑯᐊ ᐃᓚᓕᐅᔾᔭᐅᓪᓗᑎᒃ ᓱᒃᑯᐊᕿᔪᓐᓇᖅᑐᓄᑦ. ᓇᓗᓇᐃᖅᑕᐅᒐᔭᖅᐳᑦ 
ᐱᔪᓐᓇᕆᐊᖏᓐᓂᒃ ᐅᕝᕙᓘᓐᓃᑦ ᐱᔪᓐᓇᖏᓐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑯ. ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᖃᐅᔨᓴᖅᑕᐅᔪᖃᖅᐸᑦ ᑕᐃᒪᐃᒐᔪᙱᑦᑑᒐᓗᐊᖅ 
ᖃᐅᔨᓴᖅᑕᐅᔪᖃᖅᑎᓪᓗᒍ ᐊᑐᑦᑎᐊᕐᓯᒪᒐᓗᐊᕐᒪᖔᑕ. ᑕᐃᒃᑯᐊ ᐊᑐᕆᐊᖃᖅᑕᖏᒥᓄᑦ ᐊᑐᕐᓂᖏᑉᐸᑕ, 
ᖃᓄᐃᓕᔭᐅᓱᖑᕙᒃ?. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑐᓴᓐ. ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒃᑲᔭᖅᐸᓪᓚᐃᔪᖅ ᐱᒻᒪᕆᐅᓂᖓᓄᑦ ᓱᒃᑯᐊᕿᕙᒃᑐᓄᑦ. 
ᒪᓕᓪᓗᒋᑦ ᑐᓂᔭᐅᓯᒪᔪᑦ ᓱᒃᑯᐊᕿᑎᑦᑎᔨᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑯ. ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᖅᐸ ᖃᓄᐃᑕᐅᔪᖃᕋᔭᕐᒪᖔᖅ ᐃᓄᒻᒥ 
ᐊᑐᕐᓂᓗᒃᑐᖃᕐᓂᖅᐸᑦ ᑕᐃᒃᑯᐊ ᐊᒃᓱᕈᔾᔭᐅᒐᔭᖅᐸᑦ ᐅᕝᕙᓗ ᐱᑎᑕᐅᖃᑦᑕᐃᓐᓇᕈᓐᓇᕋᔭᖅᐸᑦ ᓂᕿᑕᕈᑎᒃᓴᓄᑦ. 
ᖃᓄᖅ ᑲᒪᒋᔭᐅᒐᔭᖅᐸᑦ ᐱᓕᕆᕕᐅᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑐᓴᓐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒃᑲᔭᖅᑐᖅ ᖃᓄᐃᓐᓂᖓᓂᒃ. ᕼᐊᒻᓚᒃᑯᑦ ᐃᓱᒪᕐᓱᕐᒪᑕ 
ᖃᓄᐃᑦᑐᓄᑦ ᐊᑭᓕᖃᑦᑕᕐᓂᐊᕐᓂᖏᓐᓄᑦ. ᐆᒃᑐᑎᒋᓗᒍ, ᓯᒃᑭᐅᓂᐊᕐᒪᖔᖅ ᐅ�ᕙᓗ ᐸᐃᒃᐸᓂ ᓇᓗᓇᐃᕐᓯᒪᔪᓂᒃ 
ᐊᓯᐊᒍᓪᓘᓐᓃᑦ. ᐊᑐᓂᑦ ᑲᒪᒋᔭᐅᒐᔭᖅᑐᑦ ᒪᓕᓪᓗᒋᑦ ᖃᓄᐃᑦᑑᓂᖏᑦ. 
 
ᓱᒃᑯᐊᕿᑎᑦᑎᔨᒧᕈᒪ ᐊᒻᒪ ᐅᕙᓐᓂ ᖃᐅᔨᓇᓱᐊᕐᓗᑎᒃ ᐅᖃᕐᓗᑎᒃ, "ᐲᑯ ᐱᔪᓐᓇᖅᑐᑎᒃ $500 ᑐᓂᓯᔭᐅᓗᖓ 
ᑕᐃᒪᓐᓇᓂ ᑕᐃᒃᑯᐊ ᑮᓇᐅᔭᐃᑦ ᐊᑐᕈᒃᑭ ᐊᓯᐊᓄᑦ ᓂᕿᐅᙱᑦᑐᒧᑦ ᐊᓐᓄᕌᓄᙱᑦᑐᖅ. ᑕᐃᒃᑯᐊ ᑮᓇᐅᔭᐃᑦ 
ᐅᕙᓐᓄᖅᑕᐅᓯᒪᒻᒪᑕ; ᐃᓱᒪᕐᓱᕋᔭᖅᐳᖓ; ᐅᕙᖓ ᐃᓱᒪᕐᓱᕈᓐᓇᖅᑐᖓ ᖃᓄᖅ ᑕᐃᒃᑯᐊ ᑮᓇᐅᔭᐃᑦ 
ᐊᑐᕐᓂᐊᕐᒪᖔᒃᑭᑦ. ᐅᐊᑦᑎᔨᐅᙱᓇᑦᑕ. 
 
ᐱᕋᔭᒍᑕᐅᓐᓂᖅᐸᑕ, ᑕᕝᕗᖓᕐᓗᖓ ᓱᒃᑯᐊᕿᑎᑦᑎᔨᒧᑦ ᐅᖃᐅᑎᓗᒋᑦ ᐃᒪᐃᑦᑐᒥᓐᓂᕋᕐᓗᖓ ᖃᐅᔨᓴᖅᑕᐅᓗᓂ 
ᐊᒻᒪ ᐊᔾᔨᒋᙱᒻᒪᕆᓪᓗᓂᐅᒃ, ᒪᓕᒐᓕᐅᖅᑎᐅᔪᖅ ᑕᐃᒪᐃᓕᐅᕋᓱᒃᐸᓪᓚᐃᔪᖅ ᐊᔾᔨᒋᙱᑕᖓᓂ ᑐᓂᓯᒍᒪ. 
ᑮᓇᐅᔭᒥᒃ ᐱᑎᑕᐅᒐᔭᖅᐳᖓ ᐱᔭᕆᐊᖃᙳᐊᙱᑕᓐᓂᒃ, ᑕᒪᓐᓇᓕ ᐊᔾᔨᒋᑦᑎᐊᖏᒻᒥᔭᖓ. 
 
ᐅᐊᑦᑎᐊᕈ ᐅᖃᖅᑲᐅᒐᒪ ᐊᑐᖅᑕᐅᕙᒃᑐᑦ ᐃᓕᖅᑯᓯᐅᔪᓪᓗ ᑲᒪᒋᔭᕆᐊᖃᖅᑕᕗᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑯ. ᓇᓗᓇᐃᕐᓯᒪᓂᐊᕐᒪᑦ, ᐃᖅᑲᓇᐃᔭᖅᑎᑦ ᑭᓇᐅᒻᒪᖔ ᐅᖃᐅᓯᕆᓚᐅᕈᒃ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐸᒃᑕᐅᒻᒥᔪᖓ ᐊᐱᕐᓱᖅᑕᐅᕕᒻᒥ ᑏᒪᓐᒧᑦ, ᐊᐅᓚᑦᑎᔨᐅᔪᖅ 
ᓱᒃᑯᐊᕿᑎᑦᑎᔨᒃᑯᓐᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐱᑯ. ᑏᒪᓐ, ᑐᙵᓱᒋᑦ ᐊᐱᕐᓱᖅᑕᐅᕕᒻᒧᑦ. ᐲᑐᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᑕᐅᓯᒪᓂᐊᕐᖓᑦ, ᒥᓂᔅᑕᐅᔪᖅ ᐅᖃᕈᓐᓇᖅᑳ ᐱᓕᕆᕕᖓᑦ ᖃᓄᖅ 
ᐃᖅᑲᓇᐃᔮᖃᕐᒪᖔᖅ ᐋᖅᑭᔅᓯᓂᕐᒥᑦ ᖃᕋᓴᐅᔭᒃᑯᑦ ᑐᑭᓯᒋᐊᕈᑎᓂᑦ ᐊᑐᖅᑕᐅᕙᑦᑐᓂᑦ ᐊᒻᒪᓗ ᖃᐅᔨᒪᐸᓗᑉᐲᑦ 
ᑕᒪᓐᓇ ᖃᑎᕌᕋᔭᕐᒪᖔᖅ ᐊᑭᒋᓂᐊᖅᑕᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᐅᖃᐅᓯᖃᖅᑲᑦ ᖃᕋᓴᐅᔭᒃᑯᑦ ᑐᑭᓯᒋᐊᕈᑎᓂᑦ 
ᐊᑐᖅᑕᐅᕙᑦᑐᒥᑦ, ᖃᐅᔨᒋᐊᕐᕕᐅᔪᓐᓇᕐᑐᒥᑦ ᐊᑭᓕᐅᑎᒥᓂᕐᓂᑦ ᐊᒻᒪᓗ ᐊᓯᖏᓐᓂ. ᑕᐃᒪᓐᓇ ᐊᐱᖅᑯᓯᖃᖅᑳ 
ᒪᓕᒐᓕᐅᖅᑎᐅᔪᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖅᑯᖓ ᖃᕋᓴᐅᔭᒃᑯᑦ ᐊᑐᖅᑕᐅᔪᒥᑦ ᐃᓄᐃᑦ ᒥᔅᓵᓄᑦ ᖃᓄᐃᑦᑑᓂᖏᑦ 
ᐊᕐᕌᒎᑕᒫᑦ ᑕᕝᕙᓃᒃᑲᔭᖅᑐᓂᑦ. ᐊᒻᒪᓗᑦᑕᐅᖅ ᐊᑭᓕᐅᑎᒥᓂᕐᓂᑦ ᖃᐅᔨᓴᕋᐃᓐᓂᖅᓴᐅᒐᔭᖅᑐᓂᑦ. 
ᐱᑕᖃᙱᖔᕐᓗᓂ ᐸᐃᑉᐹᓂᒃ ᓄᐊᑦᑎᕕᐅᔪᓂᑦ, ᖃᕋᓴᐅᔭᒃᑯᖔᖅ ᐱᑕᖃᕋᔭᖅᑯ ᑐᑭᓯᒋᐊᕈᑎᐅᔪᓂᑦ 
ᐱᒡᒐᓇᙱᓂᖅᓴᐅᒐᔭᖅᑐᓄᑦ ᓱᒃᑯᐊᕿᑎᑦᑎᔨᓄᑦ ᑲᒪᒋᐊᖃᕐᐸᑦᑐᓄᑦ ᐃᓄᓐᓂᑦ ᐱᓗᐊᖅᑐᒥᑦ, ᐊᒥᓲᔪᓂᑦ 
ᓄᖅᑲᐸᑦᑐᓂᑦ ᓱᒃᑯᐊᕿᑎᑦᑎᔨᐅᔪᓂᑦ. ᐱᒡᒐᓇᙱᑦᑐᒥᑦ ᖃᐅᔨᒋᐊᕐᕕᖃᕈᓐᓇᕋᔭᖅᑯᑦ ᑲᒪᒋᔭᖏᓐᓂ ᐃᓄᓐᓂ 
ᑲᑎᒪᖃᑎᒋᓂᐊᖅᑕᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᔪᓂᑦ ᓄᓇᕗᒻᒥ, ᐱᓇᓱᐊᖅᑯᒍᑦ ᐊᔾᔨᒋᖃᑕᐅᒐᓱᑉᐳᒍᑦ 
ᑲᓇᑕᒥᐅᓂᑦ ᑕᐃᒪᓐᓇ ᐅᖃᐅᓯᖃᕐᑎᓪᓗᑕ. ᖃᕋᓴᐅᔭᒃᑯᑦ ᑐᑭᓯᒋᐊᕈᑎᐅᔪᓂᑦ ᐱᖃᕐᑎᑦᑎᓂᕐᒥᑦ ᐱᖃᑕᐅᕗᖅ. 
 
ᖃᐅᔨᒪᕗᖓᓕ, ᓱᕐᓗ, ᐃᓕᓐᓂᐊᕐᑏᑦ ᐃᓕᓐᓂᐊᕐᓂᖏᓐᓄᑦ ᑎᑎᖅᑲᐅᔪᓂᑦ, ᑖᓐᓇ ᐱᐅᔪᒻᒪᕆᐅᕗᖅ 
ᐆᑦᑑᑎᒋᓗᒍᑦ. ᐋᓐᓂᐊᖃᙱᑦᑐᓕᕆᔨᒃᑯᑦ ᐱᖁᑎᖏᓐᓂ ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᔪᖅ ᐅᖃᐅᓯᕆᕋᑖᖅᑕᖓ 
ᐆᑦᑑᑎᑦᑎᐊᕙᒻᒪᕆᐅᕗᖅ ᓱᒃᑯᐊᕿᑎᑦᑎᔩᑦ. ᑖᒃᑯᐊ ᖃᐅᔨᓇᓱᐊᖅᑲᕗᑦ ᐊᑐᕈᓐᓇᖅᑕᕗᑦ ᒫᓐᓇᐅᔪᖅ ᒐᕙᒪᒃᑯᑦ 
ᓄᓇᑦᓯᐊᕐᒥᑦ ᐊᑐᕐᑕᖓᓂ ᒫᓐᓇᐅᔪᖅ ᑕᐃᒪᐃᑦᑐᒥᑦ ᐱᔪᓐᓇᕐᒪᖔᑦᑕ ᐱᓕᕆᐊᖑᔪᒥᑦ ᒫᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕈᒪᕗᖓ ᒪᒃᐱᖅᑐᒐᖅ (-16, ᐅᑭᐅᖅᑕᕐᑐᒥᐅᓄᑦ 
ᐃᓕᓐᓂᐊᕐᑎᐅᔪᓄᑦ ᐊᑐᖅᑕᐅᓇᓱᐊᖅᑐᖅ. ᑖᒃᑯᓄᖓ ᐃᓕᓐᓂᐊᕐᑎᓄᑦ ᓯᓚᑦᑐᓴᕐᕕᓃᑦᑐᓄᑦ ᐊᒻᒪᓗ 
ᐃᓕᓐᓂᐊᕐᓂᐅᔪᓄᑦ ᐃᐊᑦᒪᓐᑕᓐ ᖃᓂᒋᔮᓂ. ᐃᓕᓐᓂᐊᕐᑎᖃᕆᕗᑦ ᓅᕙ ᓯᑰᓴᒥ ᐊᒻᒪᓗ ᐊᓯᖏᓐᓂᑦ 
ᐊᕕᑦᑐᖅᓯᒪᔪᓂᑦ. 

ᑖᓐᓇᓕ ᐃᐊᑦᒪᓐᑕᓐᒧᑑᕙ ᐅᕝᕙᓘᓐᓃᑦ ᐊᓯᖏᓐᓄᑦ ᐊᕕᑦᑐᖅᓯᒪᔪᓄᑦ ᐊᑐᖅᑕᐅᔪᓐᓇᖅᑳ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᖑᔪᖅ ᓯᕗᓪᓕᖅᐹᒥ ᐱᒋᐊᖅᑕᐅᓚᐅᖅᑯ 
ᒐᕙᒪᒃᑯᑦ ᓄᓇᑦᓯᐊᕐᒥᑦ ᐊᒻᒪᓗᑦᑕᐅᖅ ᐃᑲᔫᑎᐅᕗᖅ ᐃᓕᓐᓂᐊᕐᑎᓄᑦ ᐃᐊᑦᒪᓐᑕᓐᒥᑦ ᓄᓇᕗᒻᒦᖔᖅᑐᓂᑦ. 
 
ᐃᓚᖏᑦ ᐃᓕᓐᓂᐊᕐᑏᑦ ᓱᕐᓗ, ᐊᒥᓲᓂᖅᓴᐅᔪᑦ ᐃᓕᓐᓂᐊᕐᑏᑦ ᐃᓕᓐᓂᐊᕐᕕᔾᔪᐊᖑᔪᑦ ᓴᓇᔪᓕᕆᓂᕐᒧᑦ 
ᐃᐊᑦᒪᓐᑕᓐᒥ. ᑖᓐᓇ ᐱᓕᕆᐊᖑᔪᖅ ᐊᑭᖃᖅᑯ $15,000 ᒪᓕᒐᓕᐅᖅᑎ ᐅᖃᕋᑖᕐᖓᑦ. ᐃᑲᔪᖅᑐᐃᓪᓗᑎᑦ 
ᐃᓕᓐᓂᐊᕐᑎᓂᑦ ᐃᓪᓗᖃᕐᓂᕐᒧᑦ, ᐃᓕᓐᓂᐊᕐᕕᖓᓄᑦ ᐊᒻᒪᓗ ᓄᓇᒋᔭᖓᓄᑦ ᖃᓄᐃᑦᑑᓂᖓᓂᑦ ᖃᐅᔨᑎᑦᑎᓂᕐᒥᑦ. 
ᑖᓐᓇ ᐊᑭᖃᙱᑦᑑᕗᖅ ᓄᓇᕗᒻᒥᐅᓄᑦ ᐃᓕᓐᓂᐊᕐᑎᓄᑦ ᐃᐊᑦᒪᓐᑕᓐ ᖃᓂᒋᔮᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᓕ ᑐᑭᖃᖅᑳ ᐅᓇ ᐊᕐᓇᖅ ᓴᓪᓕᒥᐅᑕᐅᔪᖅ ᐃᓕᓐᓂᐊᕐᑐᖅ ᓅᕙ 
ᓯᑰᓴᒥ ᐱᔪᓐᓇᙱᓚᖅ ᐃᑲᔫᑎᐅᔪᒥᑦ ᑕᕝᕙᙵᑦ ᑮᓇᐅᔭᖃᕐᕕᐅᔪᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ, ᑖᒃᑯᐊ ᑕᑯᓐᓇᖅᑐᒋᑦ ᐊᑎᖃᕐᑎᑲᑦᑎᒍ 
ᐊᖅᑯᓵᕐᕕᓪᓗᐊᑕᐅᕙᑦᑐᑦ ᓄᓇᕗᒻᒧᑦ, ᐱᖃᓯᐅᔾᔨᔪᑦ ᐃᐊᑦᒪᓐᑕᓐ, ᐅᐃᓂᐸᐃᒡ ᐊᒻᒪᓗ ᐋᑐᕚ, ᑖᓐᓇ 
ᐃᖅᑲᓇᔮᖑᔪᖅ ᐅᓪᓘᑉ ᐃᓚᖓᓂ ᐃᐊᑦᒪᓐᑕᓐᒥᑦ. 
 
ᐱᔪᓐᓇᖅᓯᒍᒪᓂᐊᖅᑯᒍᑦ ᐊᔾᔨᐸᓗᐊᓂᑦ ᐱᑕᖃᖁᓪᓗᒍ, ᐊᔾᔨᐸᓗᐊᓂᑦ ᐱᔨᑦᑎᕋᐅᑎᐅᔪᒥᑦ ᐅᐃᓂᐸᐃᒡᒥᑦ ᐊᒻᒪᓗ 
ᐋᑐᕚᒥ ᑕᑯᓇᖅᐸᒻᒪᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕐᕆᐊᕐᕕᐅᕙᑦᑐᑦ. ᑖᓐᓇ ᐃᓄᒃ ᐃᐊᑦᒪᓐᑕᓐᒥᒻᒪᑦ, 
ᐃᑲᔪᕈᓐᓇᕋᔭᙱᓚᖅ ᓱᕐᓗ ᖃᐅᔨᑎᑦᑎᓂᕐᒥᑦ ᖃᓄᐃᑦᑑᓂᖓᓄᑦ ᐃᓕᓐᓂᐊᕐᕕᒋᓂᐊᖅᑕᖓ ᒥᔅᓵᓄᑦ ᓅᕙ ᓯᑰᓴᒥ 
ᑕᐃᒪᐃᑦᑐᒥᑦ ᐋᖅᑮᓯᒪᙱᓇᑦᑕ ᓱᓕ ᒫᓐᓇᐅᔪᖅ ᐊᕕᑦᑐᖅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᑕᕝᕙᑐᐊᖅ. 
 
ᐃᒃᓯᕙᐅᑕᖅ: ᐊᐱᖅᑯᑏᑦ ᑕᕝᕗᖓ G-14, G-15, G-16. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᓄᖓ ᓱᕈᓯᓕᕆᓂᕐᒧᑦ ᖃᓄᐃᙱᑦᑎᐊᕐᓂᕐᒧᑦ ᓱᕈᓯᕐᓄᑦ ᑲᒪᔾᔪᑕᐅᔪᓄᑦ, 
ᐊᖓᔪᖅᑳᖑᔪᖅ ᓇᓗᓇᐃᕐᓯᒋᐊᕈᓐᓇᖅᐸ ᖃᓄᐃᑦᑐᑦ ᑮᓇᐅᔭᖃᖅᑎᑕᐅᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐱᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᙱᑎᐊᕐᓂᕐᒧᑦ ᓱᕈᓯᕐᓄᑦ ᐱᓕᕆᐊᖑᔪᑦ 
ᐱᔭᐅᖃᓯᐅᔾᔭᐅᓚᐅᕐᓯᒪᒻᒥᔪᖅ ᓄᓇᑦᓯᐊᕐᒥ ᐊᒻᒪ ᐃᓚᒋᔭᐅᖃᓯᐅᔾᔭᐅᓪᓗᓂ ᐱᓕᕆᐊᒧᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᐊᒻᒪᓗ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐱᑯ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖁᕕᐊᒋᔭᕋ. ᑕᒪᒃᑯᐊ ᐱᓕᕆᐊᖑᔪᖅ ᐱᔭᐅᓚᐅᕐᓯᒪᔪᑦ ᓄᓇᑦᓯᐊᕐᒥ, 
ᐱᓕᕆᕕᐅᔪᖅ ᕿᒥᕐᕈᓯᒪᕙ ᖃᓄᐃᑦᑐᓂᒃ ᐱᓕᕆᖃᑦᑕᕐᒪᖔᑕ? ᐱᔭᕆᐊᖃᖅᑕᖏᓐᓂᒃ ᐱᕙᒃᐸᑦ? ᓇᒻᒪᒃᑐᓂ 
ᑮᓇᐅᔭᖃᖅᑎᑕᐅᕙᑦ; ᑮᓇᐅᔭᖅᑖᑲᓐᓂᕆᐊᖃᖅᐸᑦ? ᐊᖓᔪᖅᑳᖑᔪᖃᐃ ᓇᓗᓇᐃᕐᓯᒋᐊᒃᑲᓐᓂᕈᓐᓇᖅᐳᖅ 
ᑕᒪᒃᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᐊᖑᔪᑦ ᐱᔾᔪᑎᖃᖅᑐᑦ ᐃᑲᔪᕐᓂᐊᕐᓗᑎᒃ 
ᓱᕈᓯᐅᔪᓂᒃ ᓄᓇᕗᒻᒥ ᐱᒋᐊᖅᐸᒃᑐᑦ ᐃᑲᔪᕈᑕᐅᔪᓄ ᓱᕈᓯᕐᓄᑦ ᐃᓚᒋᓄᑦ ᑐᕌᖓᔪᓄᑦ ᐱᓕᕆᐊᓄᑦ 
ᐱᔨᑦᓯᕈᑕᐅᔪᓄᑦ ᐊᑐᐃᓐᓇᐅᑎᑕᐅᔪᓄᑦ. 
 
ᒫᓐᓇᒧᑦ, ᑮᓇᐅᔭᐃᑦ ᓇᒻᒪᒃᐸᒃᑐᑦ. ᑕᒪᓐᓇ ᐱᐅᓪᓗᓂ. ᑕᒪᓐᓇ ᐊᐅᓚᓂᖃᐃᓐᓇᖅᑐᖅ. ᐃᑲᔪᖅᑐᐃᒻᒥᔪ 
ᐱᔨᑦᑎᕈᑕᐅᔪᓂᒃ ᑮᓇᐅᔭᖃᖅᑎᑦᑎᒃᑲᓂᖅᐸᒃᑐᑦ ᐱᓕᕆᐊᓄᑦ ᐱᔨᑦᑎᕈᑕᐅᔪᓄᑦ ᓱᕈᓯᕐᓄᑦ ᐅᑭᐅᖃᖅᑐᑦ 1-ᒥ 6-ᒧᑦ 
ᑕᐃᒃᑯᓄᖓ ᐃᑲᔪᖅᑕᐅᑲᓐᓂᕆᐊᖃᖅᑐᓄᑦ. 
 
ᖃᓄᐃᙱᑎᐊᕐᓂᕐᒧᑦ ᓱᕈᕐᓯᕐᓄᑦ ᐃᑲᔪᕈᑕᐅᔪᑦ ᑲᒪᒋᔭᐅᖃᑦᑕᕐᒥᔪᑦ ᐊᕕᒃᑐᕐᓯᒪᔪᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐊᓪᓚᕝᕕᖏᓐᓄᑦ ᓄᓇᕗᒻᒥ ᐊᒻᒪᓗ ᑳᓐᑐᕌᒃᑕᕈᑕᐅᓇᓱᐊᖅᑐᓄᑦ ᑕᒪᑦ ᓄᓇᓕᓐᓄᑦ ᓴᖅᑭᑕᐅᓪᓗᑎᒃ ᓄᓇᓕᓐᓂ 
ᑲᑐᔾᔨᖃᑎᒌᓄᑦ ᑐᓴᒐᒃᓴᑎᒍᓪᓗ, ᑕᕝᕙᓂ. 
 
ᑐᒃᓯᕋᐅᑕᐅᔪᓄᑦ ᑐᓂᔭᐅᕙᒃᑐᑦ ᓄᓇᓕᓐᓂ ᓱᕈᓯᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᑲᑐᔾᔨᖃᑎᒌᓄᑦ, ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᓄᑦ ᐊᒻᒪᓗ ᐅᐊᑦᑎᐊᕈ ᐅᖃᖅᑲᐅᒐᒪ, ᕼᐊᒻᓚᒃᑯᑦ ᐊᓪᓚᕝᕕᖏᓐᓄᑦ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐊᖓᔪᖅᑳᖑᔪᖅ ᐊᒻᒪ ᐅᕙᖓ ᐅᖃᖃᑎᒋᓚᐅᕐᒥᒐᓐᓄᑦ ᒫᓐᓇᕈᓗᒃ 
ᐱᔾᔪᑎᖃᖅᑐᓂᒃ ᐱᒋᐊᖅᐸᓪᓕᐊᓂᕐᒧᑦ ᐊᒻᒪᓗ ᐅᖃᕐᕕᒋᓪᓗᒍ, ᐅᖃᐅᓯᕆᓚᐅᕐᓯᒪᒻᒥᔭᕐᓂᒃ ᐱᑕᖃᕈᓐᓇᕐᒪᖔᖅ 
ᐃᓕᓐᓂᐊᕆᐊᕈᓐᓇᕐᓯᓚᐅᖏᑦᑐᓄᑦ ᐃᓕᓐᓂᐊᕐᕕᐅᔪᓂᒃ ᑭᓇᑐᐃᓐᓇᕐᒧᑦ ᑕᐃᒪᐃᑦᑐᒥ ᐊᑐᕈᒪᔪᓄᑦ ᐅᐱᓐᓇᕋᓂ 
ᖃᐅᔨᒪᔪᖓ, ᐅᕙᓂ ᑕᐃᒪᐃᑦᑐᖃᓱᖑᒻᒪᑦ ᑕᒪᒃᑯᐊ ᐃᓚᖏᑦ ᒥᑭᔪᑕᐅᓂᖅᐸᐅᔪᓄᑦ ᐃᓕᓴᐃᔨᐅᔪᑦ ᑕᒪᒃᑯᐊ 
ᐊᔨᒋᖃᑦᑕᖏᒻᒪᑕ ᐃᓕᓐᓂᐊᕆᐊᖅᑐᑦ ᒥᑭᔪᑕᐅᓂᖅᐸᓄᑦ. ᐃᓚᖏ ᐱᑐᐃᓐᓇᕆᐊᖃᕐᓂᕐᓴᐅᔪᑦ 
ᐅᐸᓗᖓᐃᔭᕐᓯᒪᓂᕐᓴᐅᔪᑦ, ᐃᓚᖏ ᐱᔪᒪᓂᕐᓴᐅᔪᑦ ᐃᓚᖏᓪᓗ ᐊᔪᕐᓂᕐᓴᐅᔪᑦ. 
 
ᑕᐃᒪᓕ ᖃᐅᔨᓴᖅᑐᖃᕐᓂᖅᐸᖅ ᓱᕈᓯᕐᓄᑦ ᐱᓕᕆᓂᕐᒧᑦ ᐃᑲᔪᕈᑕᐅᔪᓐᓇᕋᔭᖅᑐᓂᒃ ᐅᐸᓗᖓᐃᔭᐃᓂᕐᒧᑦ ᓱᕈᓯᕐᓂ 
ᐱᑐᐃᓐᓇᕆᐊᖃᓕᖅᑐᓂᒃ ᐊᑐᕐᓗᑎᒃ ᐃᓕᓐᓂᐊᕈᑎᒃᓴᐅᔪᓂᒃ ᐊᑐᐃᓐᓇᐅᔪᓂᒃ ᐃᓕᓐᓂᐊᓕᖅᐸᑕ ᒥᑭᓂᖅᐸᐅᔪᓂᒃ 
ᐊᒻᒪ ᒍᕆᑦ 1. 

ᑕᒪᓐᓇᖃᐃ ᐊᖓᔪᖅᑳᖑᔪᖅ ᖃᐅᔨᒋᐊᕈᓐᓇᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᔭᐅᑎᓪᓗᒍ ᒥᑭᔪᑕᐅᓚᓄᑦ ᐃᓕᓐᓂᐊᕐᓂᐅᔪᖅ 
ᓄᓇᕗᒻᒥ ᐅᑭᐅᓂᒃ ᒪᕐᕈᓐᓂᒃ. ᑕᒪᓐᓇᓗ ᐃᑲᔪᖅᑐᑦᑎᐊᖅᑕᕋ. ᑕᒪᓐᓇ ᓴᖅᑭᕆᐊᖃᖅᑕᕗᑦ ᐊᒻᒪᓗ 
ᐃᓗᓕᖃᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ ᐱᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕐᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᐊᖓᔪᖅᑳᒧᑦ, ᐊᒻᒪᓗ ᖃᐅᔨᒪᓪᓗᖓ 
ᑕᒪᒃᑯᐊ ᒥᑭᓂᕐᓴᑐᐃᓐᓇᐅᖏᑦᑐᓄᑦ ᐅᖃᐅᓯᖃᖅᑐᖓ. ᐊᓯᖏᓐᓂᒃ ᖃᐅᔨᒪᔪᖓ ᓯᓚᕐᔪᐊᒥ ᓄᓇᓕᓐᓂ ᑲᓇᑕᒥᓗ, 
ᑕᐃᓐᓇᖃᐃ ᐆᒃᑐᑎᑦᑎᐊᕙᐅᔪᖅ ᐅᐃᕕᑦ ᓄᓇᖓᓐᓂ ᑕᕆᐅᑉ ᐊᑭᐊᓂ ᐆᒃᑐᑎᑦᑎᐊᕙᐅᔪᖅ, ᑕᐃᒃᑯᐊ 
ᐃᓕᓐᓂᐊᖅᑎᑦᑎᒋᐊᓯᕙᒃᑐᑦ ᐃᓕᓐᓂᐊᕕᒻᒧᑦ ᐃᓯᓚᐅᙱᒃᑲᓗᐊᖅᑎᓪᓗᒋᑦ ᐅᑭᐅᖃᖅᑎᓪᓗᒋᑦ 3 ᑕᒪᒃᑯᐊ 
ᐊᑐᐃᓐᓇᐅᓪᓗᑎᒃ ᐊᖓᔪᖅᑳᕆᔭᐅᔪᓄᑦ ᕿᑐᕐᖓᕆᔭᐅᔪᓄᑦ ᐅᑭᐅᓕᓐᓄᑦ 3 ᐃᓯᕈᓐᓇᖅᑐᑎᒃ ᒥᑭᔪᑕᐅᓂᖅᐸᒧᑦ 
ᐃᓕᓐᓂᐊᕐᕕᐅᔪᓄᑦ ᐅᑭᐅᖃᕐᓗᑎᒃ ᑎᓴᒪᓂ ᑕᓪᓕᒪᓂᓪᓗᓐᓂᑦ ᐃᓕᓐᓂᐊᕆᐊᓯᒃᐸᑕ ᒥᑭᔪᑕᐅᓚᓄᑦ. 
 
ᖃᐅᔨᔪᒪᔪᖓ ᐊᖓᔪᖅᑳᒥᒃ, ᐊᒻᒪ ᖃᐅᔨᒪᓪᓗᖓ ᒫᓐᓇ ᐊᑐᓕᖅᑎᑕᐅᓂᐊᕐᓗᓂ ᓂᕆᐅᒋᔪᓐᓇᖏᑕᕗᑦ, ᑭᓯᐊᓕ 
ᕿᒥᕐᕈᓗᑎᒃᑯ ᐊᒻᒪ ᖃᐅᔨᓗᑕ ᓱᓇ ᐱᔭᕆᐊᖃᕐᓂᐊᕐᒪᖔᖅ. ᖃᐅᔨᒪᔪᖓ ᐊᑭᑐᔫᑎᑕᖃᕆᐊᖃᕐᓂᐊᕐᒪᑦ ᐊᒻᒪ 
ᐃᖅᑲᓇᐃᔭᖅᑎᑕᖃᕆᐊᖃᕐᓂᐊᕐᒪᑦ. ᐃᓱᒪᓪᓗᖓᓗ ᐱᕙᓪᓕᐊᓗᑕ ᐃᓕᓐᓂᐊᕐᓂᐅᔪᒧᑦ ᖁᕝᕙᓯᒋᐊᖅᑎᑦᑎᒐᔭᖅᑐᒥᒃ 
ᐊᒥᓱᓂᑦ ᐃᓗᐊᙱᓕᐅᕈᑕᐅᕙᒃᑐᓂᑦ ᐸᐃᕆᕕᓐᓂ ᐃᓂᒃᓴᖃᙱᓗᐊᖅᐸᓐᓂᖏᓐᓂᑦ ᐊᖏᔫᑕᐅᓂᖅᓵᖅᔪᐃᑦ 
ᓅᑕᐅᓗᑎᑦ ᐃᓕᓐᓂᐊᓕᙱᑦᑐᓯᐅᑎᓄᑦ ᐊᒻᒪ ᐃᓂᒋᔭᖏᑦ ᓄᑲᖅᑎᐅᓂᖅᓴᓄᑦ ᐱᔭᐅᔪᓐᓇᖅᓯᓗᑎᑦ. 
 
ᖃᐅᔨᒪᔪᖓ ᐱᔪᖃᖅᓯᒪᒻᒪᑦ ᐃᓄᓐᓂᑦ ᓄᖅᑲᕆᐊᖃᓯᓪᓗᑎᑦ ᐃᖅᑲᓇᐃᔮᒥᓂᑦ ᐸᐃᕆᕕᒃᓴᖃᙱᓗᐊᕐᓂᑯᒧᑦ 
ᑕᐃᒃᑯᓄᙵ ᐃᓂᒃᓴᖃᙱᒻᒪᑦ ᓄᑕᖅᑲᓄᑦ ᐊᒻᒪ ᐃᓂᒃᓴᐃᑦ ᐊᒥᒐᖅᑐᒻᒪᕆᐅᓪᓗᑎᑦ ᓄᓇᕘᓕᒫᒥ. 
 
ᑕᒪᓐᓇᖃᐃ ᐊᖓᔪᖅᑳᒧᑦ ᖃᐅᔨᒋᐊᖅᑕᐅᔪᓐᓇᕋᔭᖅᐸ ᐊᒻᒪ ᐅᓂᒃᑳᕐᕕᒋᔭᖅᑐᕈᒫᕐᓗᓂᐅᒃ ᒪᓕᒐᓕᐅᕐᕕᒻᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑑ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑕᐃᒪᐃᓕᖓᔪᖅ. ᓄᓄ, 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᕋᓕ ᐊᑑᑎᖃᖅᑐᖅ ᒪᓕᒐᓕᐅᖅᑎᐅᖃᑎᒪ ᐊᐱᕆᖅᑲᐅᔭᖓᓂᒃ ᐅᓇ 
ᐅᑭᐅᖅᑕᖅᑐᒥ ᐃᓕᓐᓂᐊᖅᑎᓂᑦ ᐃᓕᓴᐃᓂᕐᒧᑦ ᐱᒋᐊᖅᑎᑕᖅ. 
 
ᑐᓴᕈᒪᒐᓗᐊᖅᑐᖓ ᐊᖓᔪᖅᑳ ᓇᓗᓇᐃᖅᓯᑦᑎᐊᕈᓐᓇᕐᒪᖔᖅ ᓱᖅᑯᐃᓇᑦᑎᐊᖅᑐᒥᒃ ᖃᓄᖅ ᑕᐃᓐᓇ 
ᐃᓕᓐᓂᐊᒐᒃᓴᖅ ᐃᖏᕐᕋᓂᖃᖅᐸᒻᒪᖔᖅ ᐊᒻᒪ ᑭᓱᓪᓗᐊᑕᒧᑦ ᐊᑐᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᖃᓱᖅᑲᐅᒐᒪᐃᓛᒃ ᐅᓇ ᐃᓕᓐᓂᐊᕈᑎᒃ 
ᑲᔪᓯᑎᓚᐅᖅᑕᕗᑦ ᓄᓇᑦᑎᐊᒃᑯᑦ ᒐᕙᒪᒋᓚᐅᖅᑕᖓᓂᒃ. $15,000ᐅᔪᑦ ᐃᑲᔫᑕᐅᕙᒃᑐᖅ ᐃᖅᑲᓇᐃᔮᒧᑦ 
ᐃᑦᒪᓐᑕᓐᓂᒥ. 
 
ᐃᓕᓐᓂᐊᕈᑎᒃ ᐃᑲᔫᑕᐅᕙᑉᐳᖅ ᐊᔾᔨᒌᙱᑦᑐᓂᑦ ᑎᒥᐅᔪᓂᑦ. ᐱᖃᑕᐅᕗᑦ 9ᖑᔪᑦ ᑎᒥᐅᔪᐃᑦ, ᐱᖃᓯᐅᔾᔭᐅᓪᓗᑎᑦ 
ᐃᓕᓐᓂᐊᖅᑐᓕᕆᔩᑦ ᓄᓇᕘᒥ, ᓄᓇᑦᑎᐊᕐᒥ ᐱᖃᓯᐅᑎᓪᓗᑎᑦ ᐊᒥᓱᓂᑦ ᐃᖅᑲᓇᐃᔭᖅᑎᑦᑎᔨᓂᑦ ᓄᓇᑦᑎᐊᕐᒥ, 
ᑎᐱᐅᔅ, ᑎᐊᕕᒃ, ᐱ.ᕼ.ᐱ. ᐱᓕᑕᓐ ᐊᓯᖏᓪᓗ. ᐊᒻᒪᓗ ᐃᓕᓐᓂᐊᕈᑎᑦ ᐃᑲᔫᑕᐅᕙᑉᐳᖅ ᓄᓇᕗᒥ ᐃᓕᓐᓂᐊᖅᑎᓂᑦ 
ᐃᑦᒪᓐᑕᓐᓂᒥ ᐃᒡᓗᒃᓴᖏᓐᓄᑦ, ᐃᓕᓐᓂᐊᕐᕕᖏᓐᓂ ᐊᒻᒪ ᓄᓇᓕᖅᔪᐊᒥ ᖃᐅᔨᕙᓪᓕᐊᓂᕐᒥᒃ, ᑮᓇᐅᔭᓕᕆᓂᕐᒥᒃ, 
ᐹᓯᖃᑦᑕᓂᕐᒥᒃ ᐃᓕᓐᓂᐊᕐᕕᓐᓄᑦ, ᑕᐃᒪᓐᓇᐃᑦᑑᔪᐃᑦ ᐃᖏᕐᕋᔾᔪᑎᑦ ᓄᓇᓕᖅᔪᐊᓂᒥᐅᑕᐅᓪᓗᑎᑦ ᓲᕐᓗ 
ᐃᑦᒪᓐᑕᓐᓂᒥ ᐃᑲᔪᖅᐸᑦᑐᑎᓪᓗ ᐃᓗᓕᕆᓂᕐᒥᖅ, ᓯᓚᑦᑐᓴᕐᕕᓐᓂᑦ ᓄᓇᓕᖅᔪᐊᒥᐅᑕᐅᓂᕐᒥᓪᓗ, ᑮᓇᐅᔭᓕᕆᓂᕐᒥᒃ, 
ᐹᓰᓐᓂᕐᒥᒃ ᐃᓕᓐᓂᐊᕕᓐᓄᑦ, ᑕᐃᒪᐃᑦᑐᒐᓚᐃᓪᓗ ᖃᐅᔨᒪᔭᕆᐊᓖᑦ ᓄᓇᓕᖅᔪᐊᒧᑦ ᓲᕐᓗ ᐃᑦᒪᓐᑕᓐᓂᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᐊᑑᑎᖃᕋᓱᒋᑦᑎᕚ ᐃᓕᓐᓂᐊᕈᑎᒥᒃ ᐊᒻᒪᓗ ᑮᓇᐅᔭᓂᑦ 
ᐊᑐᑦᑎᐊᕈᑕᐅᕚ ᐃᓕᓐᓂᐊᖅᑎᐅᔪᓄᑦ ᐊᑐᖅᐸᒃᑐᓂᑦ ᑕᒪᑐᒥᙵ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑑ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑕᐅᓗᐊᖅᐸᒃᑐᑦ ᓴᓇᔨᐅᓂᕐᒧᑦ ᐃᓕᓐᓂᐊᖅᑎᖁᑎᑦᑎᓐᓄᑦ 
ᐃᓕᓐᓂᐊᕆᐊᖅᐸᒻᒪᑕ ᓇᐃᑦᒥ ᐋᓪᐴᑕᒥ ᐅᑭᐅᖅᑕᖅᑐᖓᓂ ᐊᑐᖅᑐᓂᑦ ᐃᓕᓐᓂᐊᕐᕕᖓᑦ. ᑐᙵᓱᒃᑎᑕᐅᕙᑉᐳᖅ 
ᑕᐃᑯᓄᙵᖅᓯᒪᔪᒥᓂᕐᓄᑦ. 
 
ᐊᐱᖅᑯᑦᐅᖅᑲᐅᔪᒧᑦ ᐊᔾᔨᖃᐸᓗᒃᑐᖅ ᓲᕐᓗ ᑕᑯᕙᒃᑕᕗᑦ ᐅᐃᓂᐸᐃᒥ ᐊᒻᒪ ᐋᑐᐋᒥ ᐃᓕᓐᓂᐊᖅᑎᖁᑎᑦᑕ 
ᐅᐸᑉᐸᓪᓕᐊᔭᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. $15,000ᓄᑦ ᐊᑐᑦᑎᐊᖅᑐᒻᒪᕆᐅᖅᑰᔨᕗᒍᑦ ᑕᒪᑐᒨᓇ. ᐱᐅᑦᑎᐊᕋᔭᖅᑰᖅᑐᖅ 
ᐃᖏᓂᖃᑦᑎᐊᖅᑑᒍᓂ ᐊᑭᑐᓗᐊᕋᓂᓗ ᐅᕙᑦᑎᓐᓄᑦ ᐱᒋᐊᖅᑎᑦᑎᒃᑲᓐᓂᕆᐊᒃᓴᒥᒃ ᐊᓯᖏᓐᓂᑦ 
ᐃᓕᓐᓂᐊᕐᕕᐅᔪᓄᑦ ᐃᓕᓐᓂᐊᖅᑎᖁᑎᑦᑕ ᐅᐸᒃᐸᒃᑕᖏᓐᓂᑦ, ᐅᐃᓂᐸᐃᒥ, ᒪᓐᑐᕆᐊᒥ, ᐋᑐᐋᒥᓗ ᓇᓪᓕᐊᓐᓂᑦ. 
 
ᐊᖓᔪᖅᑳ ᓇᓗᓇᐃᖅᓯᖅᑲᐅᒻᒪᑦ ᑕᒪᓐᓇ ᑲᔪᓯᒃᑲᓐᓂᖁᓪᓗᓂᐅᒃ ᑭᓯᐊᓂᓕ ᒥᓂᔅᑕᐅᕕᒃ ᖃᓄᐃᓘᖅᐸᓪᓕᐊᕚᑦ 
ᑖᒃᑯᓇᓂ ᐃᓕᓐᓂᐊᕐᕕᖃᕐᕕᓐᓂᑦ ᐊᑐᖅᑕᐅᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑑ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᐸᕐᓇᑕᐅᓯᒪᔪᖃᖅᐳᖅ ᐃᓕᓐᓂᐊᕐᓇᐅᑉ ᐃᓱᐊᓂ ᕿᒥᕐᕈᓪᓚᑦᑖᖁᓪᓗᑕ ᑮᓇᐅᔭᑎᒍᑦ ᐊᒻᒪ 
ᑲᔪᓯᔪᓐᓇᖅᑐᑎᒍᑦ ᐊᑐᐃᓐᓇᐅᔪᓂᑦ ᐱᓇᓱᐊᒐᖅ ᐊᑐᓕᖅᑎᑕᐅᖁᓪᓗᒍ ᐊᓯᖏᓐᓂᑦ ᓄᓇᐅᔪᓂᑦ, ᒪᓕᒐᓕᐅᖅᑎ 
ᐅᖃᐅᓯᖃᓚᐅᑲᒻᒪᑦ ᐋᑐᐋᒥᒃ ᐊᒻᒪ ᐅᐃᓂᐸᐃᒥᒃ ᐊᒥᓲᓂᖅᓴᐃᑦ ᐃᓕᓐᓂᐊᖅᑎᖁᑎᕗᑦ 
ᐃᓕᓐᓂᐊᕕᔾᔪᐊᓕᐊᖅᐸᒻᒪᑕ ᑕᐃᒃᑯᓇᓂ. 

ᐊᒻᒪᓗᑦᑕᐅᖅ, $15,000 ᖃᑦᑏᓐᓇᐅᒻᒪᑦ ᐊᒻᒪᓗ ᐃᓱᒪᕗᖓ ᑖᒃᑯᐊ ᐱᐅᔪᓂᑦ ᓴᖅᑮᔮᖅᑎᑎᒻᒪᑦ ᐊᒻᒪᓗ 
ᒪᓕᒐᓕᐅᖅᑎ ᐅᖃᕐᖓᑦ ᑖᒃᑯᐊ ᐊᔾᔨᒌᙱᑦᑐᑦ 9-ᖑᔪᑦ ᐃᑲᔪᖅᑕᐅᓪᓗᑎᑦ ᑖᒃᑯᐊ ᐃᖅᑲᓇᐃᔮᖑᔪᓂᑦ. ᕼ)ᖦ 
ᕼᓂᓗᓗᓂᑎᓕᓴ, ᕈᓂᖑᑲᓂᓄ ᕈᓂᖑᒪᓕᓴᖁ ᓚᓂᓴᕿ, ᐅᔭᕋᓐᓂᐊᕐᑎᐅᔫᒃ, ᒐᕙᒪᒃᑯᑦ ᓄᓇᑦᓯᐊᕐᒥ ᐊᒻᒪᓗ 
ᐊᓯᖏᑦ. ᑕᐃᒪᑦᑐᒥᑦ ᐃᖅᑲᓇᐃᔭᖃᑎᒌᓐᓂᕐᒥᑦ ᑕᑯᔪᒪᕗᒍᑦ ᐊᒻᒪᓗᑦᑕᐅᖅ ᑕᐃᒪᐃᑦᑐᓂᑦ ᐃᖅᑲᓇᐃᔮᖑᔪᓂᑦ 
ᑮᓇᐅᔭᖃᕐᑎᑦᑎᒍᑦᑕ ᐋᑐᕚᒥ ᐅᕝᕙᓘᓐᓃᑦ ᐅᐃᓂᐸᐃᒡᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓕᓐᓂᐊᕐᓂᓕᕆᔨᒃᑯᑦ ᓇᐃᓪᓕᒋᐊᖅᓯᒪᔪᑦ. ᐃᖅᑲᓇᐃᔮᓄᑦ ᐊᒻᒪᓗ ᓱᕈᓯᕐᓄᑦ 
ᐃᓕᓐᓂᐊᓕᖅᐸᓪᓕᐊᔪᓄᑦ ᐱᔨᑦᑎᕋᕐᓂᖅ. G-14, G-15, G-16, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᖅᑯᖓ ᑕᕝᕙᓂ G-15. ᑕᕝᕙᓂ ᓱᕈᓰᑦ 
ᐃᓕᓐᓂᐊᓕᖅᐸᓪᓕᐊᔪᓂᑦ ᐸᐃᕆᕕᐅᔪᓄᑦ ᑐᓂᕐᕈᑎᐅᔪᑦ, ᐅᖃᖅᓯᒪᕗᖅ, ᒪᕐᕉᒻᒪᑎᒃ ᐱᓕᕆᐊᖑᔫᒃ ᑕᕝᕙᓂ. 
ᑲᑎᑦᑐᒋᑦ $1,585,000 ᖑᔪᑦ ᐊᑕᐅᓯᕐᒥᑦ. ᐸᐃᕆᕕᓐᓄᑦ ᐃᑲᔫᑎᐅᔪᑦ ᐊᒻᒪᓗ ᑕᕝᕗᖓ ᐃᓕᒌᓄᑦ ᐅᓪᓗᒃᑯᑦ 
ᐸᐃᕆᕕᐅᔪᑦ. ᑭᓲᕙᓪᓕ ᐃᓚᒌᓄᑦ ᐅᓪᓗᒃᑯᑦ ᐸᐃᕆᕕᐅᔪᑦ ᐊᒻᒪᓗ ᑭᒃᑯᑦ ᐱᔪᓐᓇᖅᑲᑦ ᑖᒃᑯᓇᙵᑦ ᐃᑲᔫᑎᐅᔪᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒌᓄᑦ ᐅᓪᓗᒃᑯᑦ ᐸᐃᕆᕕᐅᔪᑦ ᓚᐃᓴᖃᕐᑐᑦ ᐸᐃᕆᕕᐅᔪᑦ 
ᐊᖏᕐᕋᕆᔭᐅᔪᒥᑦ. ᑕᐃᒪᓕ, ᐸᐃᕆᕕᒻᒥ ᐋᖅᑮᔪᒪᓐᓂᕈᕕᑦ ᐊᖏᕐᕋᓐᓂ, ᒐᕙᒪᒃᑯᑦ ᓄᓇᕗᒻᒥ 
ᖃᐅᔨᓴᕆᐊᖅᑐᕋᔭᖅᑯᑦ ᐊᖏᕐᕋᕆᔭᓐᓂ, ᐊᑲᐅᓈᖅᓯᒪᒐᓗᐊᕐᒪᖔᖅ ᓱᕈᓯᕐᓄᑦ ᑕᐃᑲᓃᒃᑲᔭᖅᑐᓄᑦ. 
ᖃᐅᔨᒃᑲᐃᒐᔭᖅᑯᑦ ᖃᑦᑎᓂᑦ ᓱᕈᓯᕐᓂᑦ ᐱᓯᒪᑦᑎᔪᓐᓇᕐᒪᖔᖅᐱᑦ ᑕᕝᕙᓂ ᐊᖏᕐᕋᓐᓂ ᓚᐃᓴᒃᑯᑦ ᐅᖃᕐᓯᒪᔪᒥᑦ 
ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᐃᑲᔫᑎᐅᔪᑦ ᐊᑐᐃᓐᓇᐅᒐᔭᖅᑯᑦ ᐊᐅᓚᑦᑎᔨᐅᒐᔭᖅᑐᒥᑦ ᐸᐃᕆᕕᒻᒥ ᐱᔪᓐᓇᖅᓯᖁᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑯᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕈᓱᑉᐳᖓᓕ ᓄᓇᓕᓐᓂ, ᐱᓗᐊᖅᑐᒥ ᓇᔪᖅᓯᕐᑎᐅᒐᔪᒃᐳᑦ 
ᓂᖏᐅᕆᔭᐅᔪᓄᑦ ᐃᑦᑐᕆᔭᐅᔪᓄᑦ ᕿᑐᕐᖓᖏᑦ ᐃᖅᑲᓇᐃᔭᖅᑎᓪᓗᒋᑦ. 
 
ᖃᐅᔨᒍᒪᕗᖓᓕ ᓱᒻᒪᑦ ᐃᑲᔪᖅᑐᐃᔪᓐᓇᙱᓚᒍᑦ. ᐃᒻᒪᖃᖃᐃᑦ, ᐃᓕᓐᓂᐊᕐᓯᒪᒋᐊᖃᕆᕙᑦ ᖃᓪᓗᓈᑎᑐᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᔅᑕ ᐲᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᒪᑐᐃᖅᓯᔪᒪᓐᓂᕈᕕᑦ ᓚᐃᓴᖃᕐᑐᒥᑦ ᐸᐃᕆᕕᒻᒥ 
ᐊᖏᕐᕋᓐᓂ, ᓚᐃᓴᖃᕐᓂᐊᕈᕕᑦ, ᑕᐃᒪᐃᒋᐊᖃᖅᑯᑎᑦ ᑕᕝᕙᓂ ᒪᓕᒐᐅᔪᒥᑦ ᐊᒻᒪᓗ ᐊᓯᖏᓪᓗ. 
ᖃᓪᓗᓇᐅᔭᕆᐊᑐᙱᑦᑐᖅ. ᑕᒪᓐᓇ ᐃᓱᒫᓘᑎᐅᙱᓚᖅ. ᐃᓱᒫᓘᑎᒋᔭᐅᔪᕐᓕ ᓚᐃᓴᖃᕐᓂᐅᔪᖅ. ᓚᐃᓴᐅᔪᑦ 
ᐱᒃᑲᓐᓂᕈᓐᓇᖅᑯᑦ ᐃᑲᔫᑎᐅᔪᓂᑦ ᑐᓂᓯᔪᓐᓇᕐᑕᕗᑦ ᑖᓐᓇ ᐃᓄᒃ. ᐊᑕᐅᑦᑎᒃᑯᑦᑕᐅᖅ, ᒪᓕᒐᓕᐅᖅᑎ ᓱᓕᕗᖅ,  

ᐃᓄᑐᖃᐅᔪᑦ ᐊᒻᒪᓗ ᐊᓯᖏᑦ ᐊᖏᕐᕋᕐᓯᒪᑉᐸᑕ ᐊᒻᒪᓗ ᓇᔪᖅᓯᕐᑐᑎᑦ, ᐊᒻᒪᓗᑦᑕᐅᖅ ᐃᑲᔫᑎᑕᖃᖅᑯ 
ᐊᑐᐃᓐᓇᐅᔪᓂᑦ ᐊᖏᔪᖅᑳᖑᔪᑦ ᐱᓇᓱᐊᕆᐊᖃᖅᑯᑦ, ᐅᖃᐅᓯᕆᖅᑲᐅᔭᑦᑎᓐᓂ. 
 
ᓯᕗᓪᓕᖅᐸᒥ ᑕᕝᕙᓂ ᑮᓇᐅᔭᓂᑦ ᐊᑐᖅᑐᔅᓴᓂᑦ, ᐱᔪᓐᓇᑎᑦᑎᓯᒪᕗᒍᑦ ᐊᒻᒪᓗ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, 
ᐅᐊᑦᑎᐊᕈ, ᑐᙵᓱᑦᑎᑕᐅᕗᑦ ᑮᓇᐅᔭᓂᑦ ᐋᖅᑭᔅᓯᒐᐃᒐᑦᑕ ᒪᒃᑯᑦᑐᓄᑦ ᐊᖏᔪᖅᑳᖑᓕᖅᑐᓄᑦ 
ᐃᑲᔪᕈᓐᓇᕐᓂᐊᓕᕋᑦᑕ ᐊᑭᖏᓐᓂ ᐸᐃᕆᕕᒻᒦᔾᔪᑎᖏᓐᓂ. ᑕᐃᒪᓕ ᐊᑭᓖᒍᓐᓇᕐᓂᐊᓕᖅᑯᑦ ᐸᐃᕆᕕᖏᓐᓄᑦ 
ᓚᐃᓴᓕᒻᒧᑦ ᐸᐃᕆᕕᒻᒦᑉᐸᑦ, ᐅᕝᕙᓘᓐᓃᑦ ᐊᖏᕐᕋᒥ ᓚᐃᓴᓕᒻᒥ ᐸᐃᕆᕕᒻᒥ ᐅᕝᕙᓘᓐᓃᑦ ᐱᖃᑎᖏᑦ, 
ᓴᓂᓪᓕᖏᑦ, ᐃᓚᖏᑦ ᐅᕝᕙᓘᓐᓃᑦ ᐊᖏᔪᖅᑳᖏᓐᓄᑦ ᐱᓯᒪᔭᐅᑉᐸᑕ ᕿᑐᕐᖓᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒦᒃ, ᐃᒃᓯᕙᐅᑖᖅ. ᐄ, ᐊᒥᓲᓗᐊᖅᐸᓚᐃᙱᑦᑐᑦ ᐃᓄᐃᑦ ᖃᐅᔨᒪᓱᒋᙱᓚᒃᑲᓕ ᑕᔅᓲᒥᖓ 
ᐱᓕᕆᐊᖑᔪᒥᑦ. ᐊᒥᓲᔪᖅᑲᐃ, ᐃᓚᒌᓐᓄᑦ ᐅᓪᓗᒃᑯ ᐸᐃᕆᕕᐅᔪᑦ ᖃᑦᑏᓐᓇᐅᓂᖅᓴᓄᑦ ᐸᐃᕆᕕᐅᔪᓄᑦ ᑐᕌᖅᑯ. 
ᓱᒻᒪᑦ ᐃᓄᐃᑦ ᖃᐅᔨᒪᙱᓚᑦ ᑕᔅᓱᒧᖓ ᐃᓚᒌᓄᑦ ᐱᓯᒪᔭᐅᓂᕐᒧᑦ? ᖁᓚᙱᓚᖓ ᐃᓄᑐᖃᐃᑦ, ᐱᓯᒪᑦᑎᓕᕋᐃᒻᒪᑕ 
ᕿᑐᕐᖓᖏᑦ ᐊᒻᒪᓗ ᐃᕐᖑᑕᖏᑦ ᓂᕆᓂᐊᖅᑐᔅᓴᐅᒋᓪᓗᑎᑦ ᐊᖏᕐᕋᖓᓂ. ᒥᓂᔅᑕᐅᔪᖃᐃ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᒋᔭᖓ ᑐᑭᓯᒋᐊᕈᑎᓂᑦ ᖃᓄᖅ ᐱᔭᐅᔪᓐᓇᕐᒪᖓᑕ ᓴᖅᑮᑎᑦᑎᑉᐸᑦ ᑕᒪᓐᓇ ᓴᖅᑭᔮᖅᑕᐅᑎᓕᕐᓗᒍ 
ᐱᓕᕆᐊᖑᔪᖅ. ᒐᕙᒪᒃᑯᓪᓕ ᑮᓇᐅᔭᐃᑦ ᐱᕕᐅᑐᐃᓐᓇᖁᙱᓚᕗᑦ ᐸᐃᕆᕕᓐᓄᑦ ᓚᐃᓴᖃᕐᑐᓄᑦ ᐊᒻᒪᓗᑦᑕᐅᖅ 
ᖁᓚᕐᓇᖓ ᑖᒃᑯᐊ ᖃᑦᑏᓐᓇᐅᓱᒋᓪᓗᒋᑦ ᓚᐃᓴᖃᕐᑐᑦ ᐸᐃᕆᕕᐅᔪᑦ. 
 
ᑐᓴᕈᒪᕗᖓᓕ ᒥᓂᔅᑕᐅᔪᑦ ᐱᔪᓐᓇᑎᑦᑎᒐᔭᕐᒪᖔ ᓄᓇᓕᓐᓄᑦ ᑕᖅᑳᓂ ᐊᒻᒪᓗ ᖃᖓᒃᑯᑦ ᑕᒪᓐᓇ ᖃᐅᔨᒃᑲᐃᓂᖅ 
ᑐᑭᓯᒋᐊᕈᑎᓂᑦ ᑐᓂᔭᐅᒐᔭᖅᑲ ᓄᓇᓕᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᖅᑰᖅᑐᖅ ᑕᒪᓐᓇ ᐃᓄᒋᐊᓄᑦ 
ᖃᐅᔨᒪᓗᐊᙱᒃᑯᓂ, ᑮᓇᐅᔭᖅᑕᖃᕐᒪᑦ ᓚᐃᓴᓐᓯᖃᖅᑎᑦᑎᓂᕐᒥᒃ ᐸᐃᕆᑦᑎᓂᕐᒥᒃ ᓇᒻᒥᓂᕆᔭᒥ ᐃᒡᓗᒥ. 
ᐃᓱᒪᓇᖅᐳᖅ ᒥᓂᔅᑕᐅᕕᒃᑯᓐᓄᑦ ᑐᓴᐅᒪᔭᐅᑎᑕᐅᔭᕆᐊᓕᒃ. ᑕᒪᓐᓇ ᑕᐃᒪ ᐃᖏᕐᕋᑎᓇᓱᓐᓂᐊᖅᑕᕗᑦ 
ᒪᓕᒐᓕᐅᖅᑎᐅ ᐊᐱᖅᑯᑎᖓ ᒪᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᑰᓖ. 
 
ᑰᓕ: ᐄ, ᖁᔭᓐᓇᒦᒃ. ᐄ, ᑖᓐᓇ ᐱᐅᑦᑎᐊᖅᑐᖅ ᐊᖓᔪᖅᑳ. ᑕᐃᒪ ᐊᖏᕈᕕᑦ ᑐᓴᐅᒪᑎᑦᑎᒃᑲᓐᓂᕐᓂᐊᕐᓂᕐᒥᒃ, 
ᖃᓄᕐᓕ ᐱᓇᓱᒐᔭᖅᐱᑦ ᑐᑭᓕᐊᖅᑎᑕᐅᖁᓪᓗᒍ ᑕᒪᓐᓇ ᑐᓴᒐᒃᓴᖅ ᐃᓄᐃᑦ ᐊᑐᐃᓐᓇᖃᑦᑎᐊᕈᓐᓇᖅᑐᑦ 
ᐊᖏᕐᕋᒥᓂᑦ, ᐃᓚᒌᑦᑎᐊᕙᐃᑦ, ᐃᓄᒃᑎᑐᐃᓐᓈᕋᓗᐊᖅᐸᑕ, ᓚᐃᓴᓐᓯᖃᖅᑎᑕᐅᔪᓐᓇᕈᑎᑦ ᓄᑕᕋᒃ ᑭᓇᓗᑭᐊᖅ 
ᐸᐃᕆᕕᒃᓴᖃᑦᑎᐊᖁᓪᓗᒍ, ᐊᒥᓲᒻᒪᑕ ᐊᒻᒪᓗ ᐊᐱᕆᔪᒪᓪᓗᒍ ᐊᖓᔪᖅᑳ ᐊᖏᓪᓚᑦᑖᕈᓐᓇᕐᒪᖔᖅ ᐊᒻᒪᓗ ᖃᓄᖅ 
ᐊᒻᒪ ᖃᖓᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓖ. ᐊᖓᔪᖅᑳ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᐊᕕᑦᑐᖅᓯᒪᔪᑦ ᑎᑎᕋᕐᕕᖃᖅᐳᑦ 
ᐊᕕᑦᑐᖅᓯᒪᔪᓕᒫᓂ ᓄᓇᕘᒥ, ᐊᒻᒪ ᐃᓄᒃᑕᖃᖅᑐᑕ ᐊᐅᓚᑦᑎᔪᒥᒃ ᐸᐃᕆᕕᓕᕆᔨᒃᑯᓐᓂᑦ. 
 
ᒪᑐᐃᖓᑦᑎᐊᖅᑐᖓ ᒪᓕᒐᓕᐅᖅᑎᒥᒃ ᐊᒻᒪ ᒪᓕᒐᓕᐅᖅᑎᓂᑦ ᐃᓱᒪᒋᔭᖏᓐᓂᑦ ᖃᓄᖅ ᑕᑯᒍᒪᒻᒪᖔᑕ 
ᐃᓱᒪᒻᒪᖔᑕᓘᓐᓃᑦ ᐱᐅᓛᕆᓇᓱᒋᔭᒥᓂᑦ ᑎᑭᐅᔾᔭᐅᔪᓐᓇᕋᔭᕐᒪᖔᑕ ᑕᒪᒃᑯᐊ ᑐᓴᕈᒥᓇᖅᑐᑦ ᓄᓇᕘᒥ. 
ᓈᓚᐅᑎᑎᒍᑦ ᑐᓴᒐᒃᓴᓕᐊᑎᒎᑦ, ᐅᖃᓕᒫᒐᓂᑦ ᐱᕙᓪᓕᐊᔪᑎᒍᑦ ᑐᓴᒐᒃᓴᓕᐊᑎᒎᑦ, ᓄᓇᓕᓐᓂ ᓈᓚᐅᑎᑎᒎᑦ, 
ᐊᒻᒪᓗ ᑕᒪᒃᑯᓂᙵ ᑐᓴᒐᒃᓴᓂᑦ ᓄᐃᑎᑦᑎᔪᒪᑐᐃᓐᓇᖅᑐᖓ. 
 
ᑕᒪᓐᓇ ᓄᑖᒍᙱᓚᖅ ᐱᓇᓱᐊᒐᖅ. ᓚᐃᓴᓐᓯᖃᖅᑎᑦᑎᓂᖅ ᐸᐃᕆᕕᐅᔪᓐᓇᖅᑐᓂᑦ ᓇᒻᒥᓂᖅ ᐊᖏᕐᕋᕆᔭᓂᑦ 
ᐱᖃᑦᑕᐃᓐᓇᖅᐳᖅ ᑕᐃᒪᙵᓂᒃ ᓄᓇᕘᖃᓕᓚᐅᖅᓯᒪᒐᑦᑕ. ᑕᐃᒪᓕ ᐃᓄᓐᓄᑦ ᖃᐅᔨᒪᔭᐅᙱᒃᑯᓂ, ᑕᒪᓐᓇ 
ᐱᕕᒃᓴᑦᑎᐊᕙᐅᕗᖅ ᓯᕗᒧᐊᖅᑎᑕᐅᕙᓪᓕᐊᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᑰᓕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᓯᕗᓪᓕᖅᐹᒥᒃ ᐊᐱᕆᒍᒪ ᒪᑉᐱᒐᖅ G-14 ᐊᑖᓂ 
ᐅᖃᖅᓯᒪᒻᒪᑦ (ᑐᓵᔨ ᓄᖅᑲᖅᐳᖅ) ᐊᑭᓕᕆᐊᓖᑦ ᐊᒻᒪ ᐊᑭᓕᐅᑎᑦ $25,370,000ᓂᑦ. ᑐᓴᕈᒪᓪᓗᖓ, ᐊᖓᔪᖅᑳ 
ᐲᑰ, ᑭᓱᒧᑦ ᑕᒪᓐᓇ ᐊᑐᕐᒪᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᓚᕋᓚᒃ. (ᑐᓵᔨ ᓄᖅᑲᖅᐳᖅ) ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᒪᓕᒐᓕᐅᖅᑎᒧᑦ ᓇᓗᓇᐃᖅᑕᐅᔪᓐᓇᕈᒪ ᓇᓪᓕᐊᓐᓂᒃ 
$370,000 ᐅᖃᐅᓯᖃᕐᒪᖔᖅ, ᒪᑉᐱᒐᖅ G-14ᒥ ᐃᓕᓐᓂᐊᓕᙱᑦᑐᓄᑦ ᐱᔨᑦᑎᕋᐅᑎᓂ, ᐅᕝᕙᓘᓐᓃᑦ 
ᐅᖃᐅᑎᔪᓐᓇᖅᐱᖓ $370,000 ᓇᓃᒻᒪᖔᖅ ᑕᐃᒪ ᑭᐅᔪᓐᓇᕐᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ ᐲᑯ. ᐊᓚᕋᓚᒃ ᐊᐱᕆᓵᖅᑐᖅ ᐊᑭᓕᕆᐊᓕᓐᓂᑦ ᐊᒻᒪ ᐊᑭᓕᐅᑎᓄᑦ 
$25,370,000ᓂᑦ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. $25,370,000ᑦ ᐊᑭᓕᕆᐊᓕᓐᓄᑦ ᐊᒻᒪ ᐊᑭᓕᐅᑎᓄᑦ 
ᐃᑲᔫᓯᐊᕈᑎᓄᑦ ᐊᑭᓕᐅᑕᐅᔫᕗᑦ ᓄᓇᕘᓕᒫᒧᑦ. ᑮᓇᐅᔭᓪᓚᑦᑖᖑᔪᑦ ᐊᑭᓕᐅᑕᐅᕙᒃᑐᑦ ᐃᑲᔫᓯᐊᖑᓪᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖅ G-15-ᒥ (ᑐᓵᔨ ᓄᖅᑲᖅᐳᖅ) ᑕᐃᒍᓯᖓ; ᓄᓇᓕᓐᓂ 
ᐱᔪᓐᓇᑎᑦᑎᓂᖅ. ᖃᐅᔨᒪᔪᖓ ᐱᓕᕆᐊᕆᓯᒪᒐᑦᑎᒍ, ᓄᓇᓖᑦ ᐱᔪᓐᓇᑎᑦᑎᕙᓪᓕᐊᓪᓗᒋᑦ ᓄᓇᖁᑎᒥᓂᑦ. 
 
ᑭᓯᐊᓂᓕ $1,500,000ᒻᒪᑕ ᑮᓇᐅᔭᖅᑐᕈᑎᒃᓴᐃᑦ. ᖃᑦᑎᑦ ᓄᓇᓖᑦ ᐱᖃᑕᐅᕙᑦ ᑕᒪᑐᒪᓂ ᐃᑲᔫᓯᐊᓂᑦ 
ᑐᓂᓯᖃᑦᑕᓂᕐᒥᒃ ᓄᓇᕘᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ. ᐊᖓᔪᖅᑳ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔫᑎᓂᑦ ᐊᖏᕈᑎᓂᑦ ᐃᑲᔫᓯᐊᑦ ᓯᐊᒻᒪᖅᑎᑕᐅᓂᖏᓐᓄᑦ 
ᕼᐋᒻᓚᐅᔪᓄᑦ, ᓄᓇᓐᓄᑦ ᓄᑦᑎᖅᑎᕆᓂᕐᒧᑦ. 2005/06ᒥ, ᓂᕆᐅᑉᐳᒍᑦ ᐃᑲᔫᑎᓂᑦ ᐊᖏᕈᑎᖃᕐᓂᐊᕆᐊᒃᓴᖅ 
13ᓂᑦ ᕼᐋᒻᓚᐅᔪᓂᑦ ᓄᓇᕘᓕᒫᒥ. 
 
ᓴᓂᕋᔭᒃ ᐊᒻᒪᓗ ᑎᑭᕌᕐᔪᐊᖅ ᐅᑎᖅᑎᑦᑎᓂᐊᓕᖅᑐᑦ ᑳᓐᑐᕌᒋᔭᒥᓂᒃ ᒐᕙᒪᒃᑯᓐᓄᑦ ᐱᒋᐊᕐᓗᒍ ᐄᐳᕈᓪ 1, 2005. 
ᐋᖅᑭᒃᓯᒪᓂᖏᑦ ᑮᓇᐅᔭᖃᖅᑎᑦᑎᓂᕐᒧᑦ ᐃᑲᔪᕈᑕᐅᔪᓄᑦ ᐊᖏᖃᑎᒌᒍᑦ ᒪᓕᒃᑐᑦ ᐱᔭᒃᓴᐅᔪᓂᒃ ᐱᓗᐊᖅᑐᒥᒃ 
ᓄᓇᓕᐅᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᑭᓯᑦᑎᐊᖃᐅᙱᓐᓇᒃᑯᑦ, ᓱᒃᑯᐊᕿᑎᑎᑦᑎᓂᕐᒥ ᒪᒃᐱᒐ 
G-10, $989,000, ᓇᓗᓇᐃᕐᓯᒪᖃᐅᖏᒻᒪᑦ. ᑕᒪᔾᔭ ᐊᐱᖅᑯᑎᒃᑲ. ᖁᔭᓐᓇᒦᒃ ᐊᐱᖅᑯᑎᒐ ᑭᐅᒐᕕᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᓴᑲᓐᓂᐅᔪᑦ ᐅᑯᓄᖓ G-14, G-15, G-16? ᐃᖅᑲᓇᐃᔭᖃᕐᓂᕐᒧᑦ 
ᓱᕈᓯᓕᕆᓂᕐᒧᓪᓗ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂ ᓄᓇᓕᐅᔪᓂ ᐱᔪᓐᓇᕐᓯᕙᓪᓕᐊᓂᕐᒧᑦ, ᐊᖓᔪᖅᑳᖑᔪᖅ ᓇᓗᓇᐃᕐᓯᖃᐅᒻᒪᑦ 
ᐱᑕᖃᓚᐅᕐᒪᑦ ᐃᓚᖏᓐᓂ ᓄᓇᓕᐅᔪᓂ ᐅᑎᖅᑎᑦᑎᕙᓪᓕᐊᓕᓚᐅᕐᒪᑕ ᐊᖏᖃᑎᒌᒍᑕᐅᔪᒥᒃ. ᑕᐃᒪᓕ 
ᐃᓱᒪᓇᖅᐳᖅ ᑕᒪᒃᑯᐊ ᐃᓚᖏᑦ ᐊᖏᖃᑎᒋᒍᑕᐅᔪᑦ ᑕᐃᒪᐃᒃᓴᐃᓐᓇᓕᕐᒪᑕ. 
 
ᑕᐃᒪᓕ ᖃᐅᔨᒍᒪᔪᖓ ᖃᓄᐃᒻᒪᑦ ᑖᓐᓇ ᓯᕗᓪᓕᖅᐹᒥᒃ ᑕᑯᔭᕆᐅᕐᒪᖔᒃᑎᒍᑦ ᐊᑐᖅᑐᒃᓴᓂᒃ. ᐲᖅᑕᐅᓚᐅᕐᓯᒻᒪᑦ 
ᐊᓯᐊᓂᓪᓗᓐᓂ ᓄᒃᑎᖅᑕᐅᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓂ ᐊᑐᖅᑐᒃᓴᓂᖏᓐᓇᖅᑐᑦ ᖃᐅᔨᒪᔭᑦᑎᒍᓪᓕ 
ᐱᒋᐊᓚᐅᕐᓯᒪᒻᒪᑦ ᓄᓇᕗᑦ ᐄᐳᕈᓪ 1, 1999. ᐊᓯᐊᒍ ᐃᓗᐊᒍ ᐊᑎᖃᓚᐅᖅᑐᒃᓴᐅᔪᑦ. ᓄᓄ,. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᔪᖓ ᑕᕝᕙᓂ ᐊᑐᖅᑐᒃᓴᓂᖏᓐᓇᓚᐅᖅᑐᒃᓴᐅᔪᖅ ᑭᓯᐊᓂᓕ ᑕᕝᕙᓂ 
ᓄᓇᓕᓐᓂ ᐱᕙᓪᓕᐊᑎᑦᑎᓂᕐᒧᑦ. ᖃᐅᔨᔭᕋ ᓯᕗᓪᓕᖅᐸᐅᒻᒪᑦ ᓇᓗᓇᐃᕐᓯᒪᓪᓗᓂ ᑮᓇᐅᔭᓂ ᐊᑐᖅᑐᒃᓴᐅᔪᓂᒃ 
ᑕᐃᒪᙵᑦ 2003/04. ᖁᓚᕐᓇᖏᑦᑐᖅ ᓯᕗᓕᐊᒍᑦ ᑕᐃᒪᐃᑦᑐᖃᓚᐅᙱᑦᑐᖅ, ᑕᒪᓐᓇ ᓄᑖᖑᔪᖅ ᑕᕝᕙᓂ 
ᐊᑐᖅᑐᒃᓴᓂ. 
 
ᖃᐅᔨᒍᒪᑐᐃᓐᓇᖅᑐᖓ ᐊᖓᔪᖅᑳᖑᔪᖅ ᐃᖅᑲᓇᐃᔭᖅᑎᖏᓪᓗ ᓇᓗᓇᐃᕐᓯᔪᓐᓇᕐᒪᖔᑕ ᑕᐃᒃᑯᐊ 
ᓇᑭᙵᓚᐅᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐱᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓂᐊᒍᑦ ᑳᓐᑐᕌᒃᑕᐅᓯᒪᖃᑦᑕᓚᐅᖅᑐᖅ. 
ᑕᐃᒪᓕᖓᔪᓂᖃᑦᑕᓚᐅᖅᑐᖅ ᑭᓯᐊᓂᓕ ᑕᒪᒃᑯᐊ ᐋᖅᑭᒃᐸᓪᓕᐊᓂᕆᔭᖏᑦ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ, ᑕᕝᕗᖓ 
ᐃᓕᓯᒪᓕᕐᒪᑦ ᒪᓕᒐᐅᓕᖅᑎᐅᑉ ᐅᖃᐅᓯᕆᖅᑲᐅᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒥᖅᐸᕋ ᐊᖓᔪᖅᑳ ᓇᓗᓇᐃᕐᓯᒋᐊᕐᒪᑦ. ᐅᑎᕐᕕᒋᑲᐃᓐᓇᕈᒪᔭᕋᑦᑕᐅᖅ 
ᐊᑭᓕᐅᑕᐅᔪᑦ ᐊᑭᓕᕆᐊᓕᓪᓗ ᐃᒪᓐᓇᐅᔪᑦ $25,370,000, ᐊᖓᔪᖅᑳᖑᔪᖅ ᓇᓗᓇᐃᕐᓯᕙᓪᓚᐃᖅᑲᐅᔪᖅ 
ᑕᐃᒃᑯᐊ ᑲᑎᒃᓯᒪᒻᒪᑕ ᐊᑐᖅᑕᐅᓯᒪᔪᑦ ᓱᒃᑯᐊᕿᑎᑦᑎᓂᒃᑯᑦ ᐊᕐᕌᒍᔪᒥ. 
 
ᓇᓗᓇᐃᕐᓯᕕᐅᔪᒪᑐᐃᓐᓇᖅᑐᖓ ᑕᐃᓐᓇ $25,370,000 ᑕᐃᒪᐃᓐᓇᓂ ᑮᓇᐅᔭᖃᖅᑎᑕᐅᓂᐊᓚᐅᖅᑐᑦ 
ᓱᒃᑯᐊᖁᑎᑦᑎᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᖐᔪᖅ, ᐊᒥᓱᓂᖏᑦ, $25 ᒥᓕᐊᓐ 370 ᑕᐅᓴᓐ ᐊᑲᖐᔪᑦ 
ᓱᒃᑯᐊᕿᔪᓕᕆᓂᕐᒧᑦ ᑕᐃᒃᑯᐊ ᐊᑐᖅᑕᐅᓯᒪᔪᑦ ᐱᖃᓯᐅᔾᔨᔪᑦ ᓱᒃᑯᐊᕿᔾᔪᓯᐊᖑᕙᒃᑐᓂᒃ, ᐅᐊᑦᑎᐊᕈ ᐅᖃᖅᑲᐅᒐᒪ, 
ᐱᖃᓯᐅᔾᔨᒥᔪᑦ ᐸᐃᕆᕕᒻᒧᑦ ᐃᑲᔪᕈᑕᐅᔪᓂᒃ ᐊᒻᒪ ᐆᒃᑐᑎᒋᓪᓗᒍ, ᐅᖅᓱᐊᓗᒻᒧᑦ ᐃᑲᔪᕈᑕᐅᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐸ ᖃᓄᑎᒋ, ᐆᑐᑎᒋᓗᒍ, 
ᐋᖅᑭᒋᐊᕐᓯᒪᔪᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ $23,000,621. 
 
ᖃᑦᑎᐅᔪᑦ ᑕᕝᕙᙵᑦ ᐊᑐᖅᑕᐅᓚᐅᖅᐸᑦ ᓱᒃᑯᐊᕿᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ. ᑕᐃᒃᑯᐊ ᑭᓯᐊᓂ ᐊᑐᐃᓐᓇᐅᓛᖅᑐᑦ ᒪᑦᓯ 31 ᑕᐃᓐᓇ ᐃᓱᓕᕝᕕᒋᓛᕐᒪᒍ 
ᑕᐃᒃᓱᒧᖓ ᐱᓕᕆᐊᒧᑦ. ᑕᐃᒪᓕ, ᑮᓇᐅᔭᐃᑦ ᖃᐅᔨᓴᖅᑕᐅᓕᖅᑎᓪᓗᒋᑦ ᑕᐃᓐᓇ ᐅᓪᓗᖓ ᐊᓂᒍᕐᓯᒪᓕᖅᐸᑦ 
ᐱᒐᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐃᒪᐃᒃᐸ ᐊᑐᖅᑐᒃᓴᐃᑦ 2003/04 ᐊᑐᖅᑕᐅᓪᓚᕆᒃᓯᒪᔪᑦ $21,925,000. 
ᐊᖓᔪᖅᑳᖑᔪᖅ ᐊᑐᐃᓐᓇᖃᖅᐸ ᖃᑦᓯᐅᔪᑦ ᑕᕝᕙᙵ ᐊᑐᖅᑕᐅᓚᐅᕐᒪᖔ ᓱᒃᑯᐊᕿᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᑭᓯᒋᐊᕈᑎᐅᔪᖅ ᐱᔪᓐᓇᓂᐊᖅᑲᕗᑦ. ᒥᔅ ᑏᒪᓐ 
ᖃᐅᔨᓵᖃᖅᑯ ᑐᑭᓯᒋᐊᕈᑎᐅᔪᓂᑦ ᑲᑎᑎᖅᓯᒪᔪᓂᑦ, ᐊᒻᒪᓗᑦᑕᐅᖅ ᑕᒪᓐᓇ ᐊᑐᐃᓐᓇᔪᓐᓇᓂᐊᖅᑕᔅᓴᕆᕙᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓚᙱᓚᖓ ᒥᓂᔅᑕᐅᔪᖅ ᖃᐅᔨᒪᓱᒋᓪᓗᒍ ᓱᒃᑯᐊᕿᑎᑦᑎᓂᖅ 
ᐱᔭᐅᔭᕆᐊᖃᕐᑐᓄᑦ ᐊᑐᖅᑕᐅᕙᒻᒪᑦ ᐱᓕᕆᐊᖑᔪᖅ ᐊᒻᒪᓗ ᑕᐃᓐᓇᑎᑐᑦ ᖃᐅᔨᒪᒻᒪᕆᑦᑕᖓᑐᑦ 
ᐋᓐᓂᐊᖃᙱᑦᑐᓕᕆᓂᕐᒥᑦ ᐊᒻᒪᓗ ᐃᓄᓕᕆᔨᒃᑯᓐᓂ ᑎᑎᖅᓯᓪᓚᑦᑖᕈᓐᓇᖏᒻᒪᑦ ᖃᑦᑎᓂᑦ ᑮᓇᐅᔭᐃᑦ 
ᐊᑐᖅᑕᐅᔪᔅᓴᓂᑦ ᖃᑦᑎᐅᓂᐊᕐᒪᖔᑕ. ᑭᓱᒥ ᐊᑐᖃᑦᑕᖅᓯᒪᒻᒪᖔᑕ ᑖᔅᓱᒧᖓ ᓱᒃᑯᐊᕿᑎᑦᑎᓂᕐᒧᑦ ᐋᖅᑭᓯᒪᕙ. 
ᐊᒥᓲᓂᖅᓴᓂᑦ ᑮᓇᐅᔭᑦ ᐊᑐᖅᑕᐅᔪᔅᓴᓂᑦ ᐋᖅᑮᒋᐊᖃᓚᐅᖅᑳᑦ ᐅᐊᑦᑎᐊᕈ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. 2003-ᒧᑦ ᐃᒪᓐᓇᐸᓗᐃᑦ $21-ᒥᓕᐊᓐ ᑲᑎᑦᑐᒋᑦ 
ᓴᓂᕐᕙᐃᓚᐅᖅᑯᒍᑦ ᐊᒻᒪᓗ ᒥᔅᑕ ᑐᑑᑉ ᐊᐱᖅᑯᓯᕆᖅᑲᐅᔭᖓᓂ. ᖃᖓᑐᐃᓐᓇᒃᑯᑦ ᐊᕐᕌᒎᒃᑯᑦ ᓴᓂᕐᕙᐃᓯᒪᕗᒍᑦ 
ᑮᓇᐅᔭᓂᑦ ᑕᕝᕙᓂ ᑮᓇᐅᔭᐃᑦ ᐊᑐᖅᑐᔅᓴᐃᑦ ᓴᖅᑭᑕᐅᑎᓪᓗᒋᑦ ᓈᒻᒪᖃᑦᑕᕐᓯᒪᕗᑦ ᑖᔅᓱᒧᖓ ᐱᓕᕆᐊᖑᔪᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᑎᕐᓂᑦ ᐱᓯᒪᑦᑎᒍᓐᓃᕋᒪ. ᐃᓕᓐᓂᐊᕐᓂᓕᕆᔨᒃᑯᑦ ᓇᐃᓈᖅᓯᒪᔪᖅ. 
ᐃᖅᑲᓇᐃᔮᓄᑦ ᐊᒻᒪᓗ ᓱᕈᓯᕐᓄᑦ ᐃᓕᓐᓂᐊᐸᓪᓕᐊᓂᕐᒧᑦ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ 
$36,464,000. ᑲᑎᒪᔨᕋᓛᑦ ᐊᖏᖅᑳᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. G-17. ᐃᓕᓐᓂᐊᕐᓂᓕᕆᔨᒃᑯᑦ ᓇᐃᓈᖅᑐᒋᑦ. ᐃᓕᓐᓂᐊᕈᑎᔅᓴᐃᑦ ᐊᒻᒪᓗ 
ᐃᓕᓐᓂᐊᕕᓄᑦ ᐊᐅᓚᑕᐅᓂᖏᑦ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ $9,901,000. 
ᑲᑎᒪᔨᕋᓛᖑᔪᑦ ᐊᖏᖅᑳᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦ. G-19. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐃᓕᓐᓂᐊᕈᑎᔅᓴᐅᔪᑦ ᐱᕙᓪᓕᐊᑎᑦᑎᓂᕐᒥᑦ ᐃᓕᓐᓂᐊᕐᕕᓄᑦ 
ᐊᐅᓚᑕᐅᓂᖏᓐᓄᑦ. ᒥᓂᔅᑕᐅᔪᖅ ᐅᖃᕈᓐᓇᖅᑳ ᐃᓕᓐᓂᐊᕈᑎᔅᓴᐅᔪᑦ ᐱᓕᕆᕕᒻᒥ ᓇᒦᒻᒪᖔᑕ ᐊᒻᒪᓗ ᓇᒥ 
ᐃᖅᑲᓇᐃᔭᓲᖑᕙᑦ ᖃᐅᔨᒪᔭᐅᓂᐊᕐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᔪᖅ ᐅᖃᕋᓱᒃᐹ ᓇᓪᓕᐊ ᓄᓇᓕᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᐄ. 

ᐃᒃᓯᕙᐅᑕᖅ: ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᑦ ᐱᑕᖃᖅᑯ ᐊᕐᕕᐊᓂ, ᒥᑦᑎᒪᑕᓕᒻᒥ, ᖁᕐᓗᖅᑑᒥ 
ᐊᒻᒪᓗ ᓄᓇᑦᑎᓐᓂ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᓂᔅᑕ ᐲᑯ ᐃᖅᑲᓇᐃᔭᖅᑎᒋᔮᒃᑭ ᓇᓗᓇᐃᕈᓐᓇᖅᓯᕚᒃᑭ ᑭᒃᑰᒻᒪᖔᑎᒃ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐅᕙᓃᖃᑎᒋᔪᓐᓇᕐᑕᕋ ᑐᖏᓕᕋ, ᒥᔅ ᐹᒻ ᕼᐊᐃᓐ: 
 
ᐃᒃᓯᕙᐅᑕᖅ: ᑐᙵᓱᒋᑦ, ᕼᐊᐃᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒐᒪ ᑖᔅᓱᒧᖓ ᐊᕕᑦᑐᖅᓯᒪᓂᖏᓐᓂᒃ 33-ᖑᒻᒪᑕ ᐃᖅᑲᓇᐃᔮᒃᓴᐅᒻᒪᑕ. 
ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᕐᒪᖔᖅ ᑖᒃᑯᐊ ᐃᖅᑲᓇᐃᔮᒃᓴᐅᔪᑦ ᐃᓐᓄᒃᓯᒪᙱᒻᒪᖔᑕ 
ᐅᕝᕙᓘᓐᓃᑦᓂ ᖃᑦᑎᑦ ᐃᓐᓄᒃᓯᒪᙱᒻᒪᖔᑕ ᐊᒻᒪᓗ ᓱᒻᒪᑦ ᐃᓐᓄᒃᓯᒪᙱᓚᑦ ᐃᖅᑲᓇᐃᔮᒃᓴᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐱᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᑎᓂᒃ ᕿᓂᕋᓱᐊᖅᑐᒍᑦ ᒫᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᓂᑦᑎᓐᓂ ᑐᑭᓯᒋᐊᕋᓱᐊᖅᑎᓪᓗᒋᑦ ᖃᐅᔨᒪᔪᖓ ᐃᓕᓐᓂᐊᕈᑏᑦ 
ᐸᕐᓇᑕᐅᓯᒪᔪᓂ, ᕿᒥᕐᕈᒍᕕᒋᑦ ᐃᖅᑲᓇᐃᔭᖅᑐᑦ ᐋᖅᑭᒃᓱᖅᓯᒪᓂᖏᑦᑕ ᑎᑎᕋᐅᔭᖅᑕᐅᓯᒪᓂᖓᑦ, ᐊᕕᑦᑐᖅᓯᒪᔪᓂᒃ 
ᐊᑕᐅᓯᕐᒥᒃ 33-ᖑᔪᑦ ᐃᖅᑲᓇᐃᔭᖅᑐᑦ ᐱᓕᕆᐊᖃᕐᒪᖓ ᐋᖅᑭᒃᓱᐃᔨᐅᓪᓗᓂ ᐃᓕᓐᓂᐊᕈᑎᒃᓴᓂᒃ. 
 
ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐸ ᐊᓯᖏᓐᓂᒃ ᐃᓕᓐᓂᐊᕈᑎᒃᓴᑦ ᐋᖅᑭᒃᓱᖅᑕᐅᕙᓪᓕᐊᒻᒪᖔᑕ ᑖᒃᑯᑎᒎᓇ 
ᐊᕕᑦᑐᖅᓯᒪᓂᕆᔭᖓᒍᑦ ᐅᕝᕙᓘᓐᓃᑦ ᑳᓐᑐᕌᒃᑕᐅᑎᑦᑎᔭᕆᐊᖃᕐᓂᖅᐸᑦ ᐱᓕᕆᐊᕆᔭᐅᔪᑦ ᐃᓚᖏᑦ 
ᑲᒪᒋᔭᐅᔪᓐᓇᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓪᓚᒡᕕᒥ 21-ᖑᒻᒪᑕ ᐃᖅᑲᓇᐃᔭᖅᑐᑦ ᐃᓅᓪᓗᑎᑦ. 21-ᓂᒃ 
ᐃᖅᑲᓇᐃᔭᖅᑎᖁᑎᖃᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅᖃᐅᐊᑦᑎᐊᕈ ᐊᐱᖅᑯᑎᒋᖅᑲᐅᔭᓐᓄᑦ ᑭᐅᖔᕐᒪᒍ. ᒫᓐᓇᓕ 
ᑭᐅᓪᓕᖅᐹᒥᒃ ᐊᐱᖅᑯᑎᒐ, ᑖᓐᓇ ᐊᐱᕆᕋᑖᖅᑕᕋ ᑭᐅᖔᕈᓐᓇᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑯᑎᒃᑯᑦ ᑳᓐᑐᕌᒃᑦᒋᐊᖃᓲᖑᒐᑦᑕ. ᐆᑦᑑᑎᒋᓗᒍ, ᒫᓐᓇᕈᓗᒃ 
ᐱᒋᐊᖅᑐᑕ ᐱᓕᕆᐊᖃᓕᓚᐅᖅᓯᒪᒐᑦᑕ ᐃᖅᑲᓇᐃᔭᖃᑎᒋᓪᓗᒋᑦ ᐃᓕᓴᐃᔨᙳᕋᓱᑦᑐᓄᑦ ᐃᓕᓐᓂᐊᕐᓂᖅᑏᑦ ᐊᒻᒪᓗ 
ᑖᒃᑯᐊ ᐃᓕᓐᓂᐊᖅᑎᐅᔪᑦ ᐋᖅᑮᓚᐅᕐᒪᑕ ᐃᓕᓐᓂᐊᕈᑎᒃᓴᓂᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕕᑦᑐᖅᓯᒪᔪᖅ ᐅᕝᕙᓘᓐᓃᑦ ᐱᓕᕆᕝᕕᐅᔪᖅ, ᐅᕝᕙᓘᓐᓃᑦ ᒥᓂᔅᑕᐅᔪᖅ 
ᑳᓐᑐᕌᒃᑦᑎᑦᑎᓚᐅᖅᓯᒪᕙ ᐱᓕᕆᐊᒃᓴᓂᒃ ᓄᓇᕗᑦ ᓯᓚᑖᓄᑦ ᐋᖅᑭᒃᓱᖅᑕᐅᔪᓐᓇᖁᓪᓗᒋᑦ ᑖᒃᑯᐊ 
ᐃᓕᓐᓂᐊᕈᑎᒃᓴᓄᑦ ᐸᕐᓇᒍᑎᐅᔪᑦ ᐊᑐᖅᑕᐅᔪᒫᖅᑐᑦ ᓄᓇᕘᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑑ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᑦᑑᑎᒋᓗᒍ ᐃᓕᓴᐃᔨᖃᕋᑦᑕ ᐃᖅᑲᓇᐃᔭᖅᑐᓂ ᓄᓇᕘᒥ 
ᖃᐅᔨᒪᓪᓗᑎᑦ ᐃᓕᓐᓂᐊᕈᑎᒃᓴᑦ ᐊᑐᖅᑕᐅᒍᓐᓇᖅᑐᓂᒃ ᐊᒻᒪᓗ ᐋᖅᑮᓯᒪᓪᓗᑎᑦ ᐃᓕᓐᓂᐊᕈᑎᒃᓴᓂᒃ, ᐊᓯᐊᓂᒃ 
ᓄᓇᕗᑉ ᓯᓚᑖᓂᒃ ᓄᓇᖃᖔᓕᕋᓗᐊᖅᑐᑎᑦ; ᐃᑲᔪᖃᑦᑕᖅᑐᒥᓂᐅᔪᒃᓴᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᓐᓂᐊᕈᑎᒃᓴᑦ ᐋᖅᑭᓱᖅᑕᐅᕙᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᒪᓕᒐᓕᐅᖅᑎᐅᖃᑕᐅᔪᓄᑦ ᑕᕝᕙᓂ ᑲᑎᒪᕕᒻᒥ ᐊᒥᓲᓂᖏᑕ 
ᑳᓐᑐᕌᒃᑦᑕᒥᓂᐅᔪᑦ ᐃᓄᓐᓄᑦ ᓄᓇᕗᑦ ᓯᓚᑖᓄᑦ ᐃᓕᓐᓂᐊᕋᒃᓴᓕᐅᖅᑐᒥᓂᕐᓄᑦ ᓴᖅᑮᔪᓐᓇᖅᐸ; ᐃᓄᐃᑦ 
ᐅᕝᕙᓘᓐᓃᑦ ᐱᓕᕆᕝᕕᐅᔪᑦ ᓄᓇᕗᑦ ᓯᓚᑖᓂ ᑳᓐᑐᕌᒃᑦᑕᒥᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᐄ'. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ: ᑐᑭᓯᒋᐊᖅᑎᑦᑎᔪᓐᓇᓛᖅᐳᖓ ᐅᓪᓘᓂᐊᖅᑐᓂᒃ. ᐱᓕᕆᕝᕕᐅᔪᖅ 
ᖃᐅᔨᒋᐊᕐᕕᒋᖅᑳᕆᐊᖃᕋᒃᑯ ᖃᓄᖅ ᑳᓐᑐᕌᒃᓯᓲᖑᒻᒪᖔᑕ. ᑕᐃᒪᐃᒻᒪᑦ ᑐᑭᓯᒋᐊᖅᑎᑦᑐᓐᓇᕋᔭᖅᑕᕗᑦ 
ᒪᓕᒐᓕᐅᖅᑎᐅᖃᑕᐅᔪᑦ ᐅᓪᓘᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑦᑕᐅᖅ ᐃᓚᖓᑦ ᐃᓕᓐᓂᐊᖅᑎᓄᑦ ᐃᑲᔪᖅᑐᐃᓂᕐᒥᒃ ᐃᓚᒋᔭᐅᖃᑕᐅᒻᒪᑦ. 
ᖃᐅᔨᔪᒪᔪᖓ ᒥᓂᔅᑕᐅᔪᖅ ᓇᖢᓴᐃᖅᓯᒍᓐᓇᕐᒪᖔᖅ ᖃᓄᐃᑦᑐᓪᓚᑦᑖᓂᒃ ᐃᑲᔪᖅᑐᖅᑕᐅᕙᒻᒪᖔᖅ ᐃᓕᓐᓂᐊᖅᑏᑦ 
ᑖᒃᑯᑎᒎᓇ ᐊᕕᑦᑐᖅᓯᒪᒃᑯᑦ. ᐃᖅᑲᓴᐃᔮᖅᑖᖃᖅᐸ, ᖃᓄᐃᑦᑐᓪᓚᑦᑕᑦ ᖃᓄᐃᓕᐅᕆᐊᖃᕋᔭᕐᒪᖔᑦ; 
ᖃᓄᐃᑦᑑᒻᒪᖔ;ᑦ ᐊᒻᒪᓗ ᖃᓄᐃᑦᑐᓂᒃ ᐃᑲᔪᖅᑐᐃᓂᖃᖅᐸᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᒃᑯᑦ): ᒥᓂᔅᑕᔅᑕ ᐱᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᑦ ᐃᓕᓐᓂᐊᖅᑎᓄᑦ ᐃᑲᔪᕈᑕᐅᔪᑦ ᐊᒥᓱᔪᑦ ᓄᓇᕗᒻᒥ 
ᐃᓕᓐᓂᐊᖅᑎᑐᓄᑦ. ᓯᕗᓪᓕᖅ ᐱᒻᒪᕆᐅᓂᖅᐸᓪᓗᓂᓗ ᑕᒪᒃᑯᐊ ᐊᑐᐃᓐᓇᐅᔪᑦ ᐃᓕᓐᓂᐊᖅᑎᐅᔪᓄ 
ᐃᓅᓯᓕᕆᔨᐅᔪᑦ ᐃᓕᓐᓂᐊᕐᕕᓐᓂᑦᑐᑦ. ᐅᕙᓂ ᑮᓇᐅᔭᓂ ᐊᑐᖅᑐᒃᓴᓂ ᐊᒃᓱᐊᓗᒃ ᖁᕕᐊᓱᒃᐳᖓ ᐃᖅᑲᓇᐃᔮᖑᔪᒥ 
ᓇᓗᓇᐃᖅᑕᐅᓯᒪᔪᖃᕐᒪᑦ ᓱᕈᓯᕐᓄᑦ ᐃᓱᒪᓕᕆᔨᐅᔪᒥᒃ ᐃᖅᑲᓇᐃᔭᒥᒃ. ᓯᕗᓪᓕᖅᐹᑦᑎᐊᒥᒃ ᓄᓇᕗᒻᒥ ᑕᐃᒪᐃᑦᑐᓂ 
ᓇᓗᓇᐃᕐᓯᓯᒪᔪᖃᖅᑯᖅ ᓱᕈᓯᕐᓄᕐ ᐃᓱᒪᓕᕆᔨᐅᔪᓂᒃ ᐊᑐᐃᓐᓇᐅᓂᐊᖅᑐᒥᒃ ᓱᕈᓯᕐᓄᑦ ᐃᓕᓐᓂᐊᖅᑎᓄᑦ. ᑕᒪᓐᓇ 
ᐱᒻᒪᕆᐅᔪᑎᒋᔭᕋ. 
 
ᐃᓚᖏᑦ ᑕᒪᒃᑯᐊ ᑲᑎᒪᖃᑎᖃᖃᑦᑕᕐᕕᒋᓯᒪᔭᒃᑲ ᓄᓇᕗᒻᒥ ᐊᒻᒪ ᐅᕙᓂ ᐃᖃᓗᓐᓂ. ᐅᖃᖅᐸᑲᑦᑕ 
ᐊᒥᒐᕐᓯᓂᕋᖅᑐᑕ ᑕᒪᒃᑯᓂᖓ ᐱᒻᒪᕆᐅᔪᓂ ᐃᑲᔪᕈᑕᐅᔪᓐᓇᖅᑐᓂᒃ. ᑕᐃᒪᓕ ᑕᒃᑯᐊ ᐊᑐᖅᑐᒃᓴᐅᔪᑦ ᑮᓇᐅᔭᐃᑦ 
ᓇᓗᓇᐃᕐᓯᓯᒪᕗᑦ ᓱᕈᓯᕐᓄᑦ ᐃᓱᒪᓕᕆᔨᐅᔪᒥᒃ ᐃᑲᔪᖅᑐᐃᔾᔪᑕᐅᖃᑦᑕᕐᓂᐊᕐᓗᓂ ᐃᓕᓐᓂᐊᖅᑐᓄᑦ 
ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐱᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ.. ᐃᒃᓯᕙᐅᑕᖅ ᐊᖓᔪᖅᑳᖑᔪᖅ ᓇᓗᓇᐃᕐᓯᖃᐅᒻᒪᑦ ᑕᒪᒃᑯᐊ ᓄᑖᖑᓂᕋᖅᑐᒋᑦ 
ᐃᓄᓯᓕᕆᔨᐅᔪᑦ ᑕᕝᕙᓃᓐᓂᕋᖅᑐᒋᑦ. ᖃᑦᓯᐅᕙ ᐃᓄᓯᓕᕆᔨᐅᔪᑦ ᐃᓕᓐᓂᐊᕐᕕᐅᔪᓂ ᓄᓇᕗᒻᒥ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐊᖓᔪᖅᑳᖅ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᐱᖅᑯᑎᑦᑎᐊᕙᐅᔪᖅ ᐅᐱᓐᓇᕋᓂ ᑕᒪᒃᑯᐊ 
ᐃᓕᓐᓂᐊᕕᓐᓂ ᐃᓅᓯᓕᕆᔨᐅᔪᑦ ᑮᓇᐅᔭᖃᖅᑎᑕᐅᖃᑦᑕᓚᐅᕐᓯᒪᒻᒪᑕ ᐊᕕᒃᑐᕐᓯᒪᔪᓂ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 
ᑲᑎᒪᔨᖏᓐᓂᑦ, ᕿᑭᖅᑖᓗᒻᒥ ᐆᒃᑑᑎᒋᓗᒍ ᐃᓕᓐᓂᐊᕐᕕᓕᒫᖑᔪᑦ ᐃᓄᓯᓕᕆᔨᖃᖅᑐᑦ. 
 
ᕿᒥᕐᕈᓪᓗᒋᑦ ᖃᓄᐃᓕᐅᕐᓂᐅᔭᕆᐊᖃᕐᓯᒪᔪᑦ ᑭᕙᓪᓕᕐᒥ ᐊᒻᒪᓗ ᕿᑎᕐᒥᐅᓂ ᑕᒪᒃᑯᐊ 
ᑮᓇᐅᔭᖃᖅᑎᑕᐅᖃᑦᑕᓚᐅᙱᑦᑐᑦ ᑖᒃᑯᓇᓂ ᒪᕐᕉᓐᓂ ᐊᕕᒃᑐᕐᓯᒪᔪᓂ. 
 
ᕿᒥᕐᕈᓪᓗᒋᑦ ᑲᑎᑦᑐᒋᑦ ᐊᒥᓱᓂᖏᑦ ᐃᖅᑲᓇᐃᔭᖑᔪᑦ ᐊᑐᐃᓐᓇᐅᔪᑦ ᐃᓕᓐᓂᐊᕐᕕᒻᒥ ᐃᓄᓯᓕᕆᔨᐅᔪᓄᑦ 2004-
2005 ᑮᓇᐅᔭᖃᖅᑎᑦᑎᓯᒪᔪᒍ 16-ᓄᑦ. ᐊᒻᒪ ᓱᓕ ᑐᓴᕈᒥᓇᖅᐳᖅ ᓄᓇᕗᒻᒥᐅᓄᑦ ᓱᓕ 15-ᑲᓐᓂᐅᔪᑦ 
ᓴᓂᕐᕙᐃᕕᐅᓯᒪᔪᑦ ᑮᓇᐅᔭᓂ ᐊᑐᖅᑐᒃᓴᓂ ᐃᖅᑲᓇᐃᔭᖅᑖᑎᑦᑎᑲᓐᓂᕐᓂᐊᖅᑐᒍ 15-ᑲᓐᓂᕐᓂᒃ. ᑕᐃᒪᓕ ᑕᐃᒃᑯᐊ 
ᐃᓄᓯᓕᕆᔨᐅᔪᑦ ᐊᒥᓱᕈᒃᑲᓐᓂᕐᓂᐊᖅᐳᑦ ᐅᖓᑖᓄᑦ 30 ᑕᕝᕙᓂ ᐊᑐᖅᑐᒃᓴᐅᔪᓂᒃ. 
 
ᓇᓗᓇᐃᕈᑕᐅᔪᖅ ᑕᒪᒃᑯᐊ ᓄᑖᑦ ᐃᖅᑲᓇᐃᔭᖑᔪᑦ ᐅᖃᐅᓯᕆᖃᑦᑕᕐᓯᒪᔭᕗᑦ. ᐊᓯᔾᔨᕆᐊᕈᑕᐅᔪᖅ 
ᑮᓇᐅᔭᖃᖅᑎᑦᑎᓂᕐᒧᑦ ᐃᓕᓐᓂᐊᕐᓂᕐᒥ. ᖁᕕᐊᒋᔭᕋ ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ. ᖃᑦᓯᐅᕙᑦ ᐃᓕᓐᓂᐊᕐᕕᐅᔪᑦ ᓄᓇᕗᒻᒥ?. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑯᔭᓐᓇᒦᒃ. ᑐᑐ. ᐊᖓᔪᖅᑳ ᐱᑯ 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓂᒋᔭᖓᓂ 42 ᐃᓕᓐᓂᐊᕐᕕᐅᔪᑦ ᓄᓇᕗᒻᒥ. ᓱᓕᒃᑲᓐᓂᖅ 
ᑕᐃᒃᑯᐊ ᓇᐃᓪᓕᒋᐊᕐᓯᒪᔪᑦ ᐊᒥᓱᕈᕆᐊᕈᑕᐅᒻᒪᑕ ᐃᖅᑲᓇᐃᔭᓄᑦ ᑕᕝᕙᓂ ᐊᑐᖅᑐᒃᓴᓂ ᒪᓕᒐᓕᐅᖅᑎᐅᔪᖅ 
ᐊᐱᖅᑯᑎᖃᖅᑲᐅᒻᒥᒻᒪᑦ ᐃᑲᔪᕈᑕᐅᖃᑦᑕᖅᑐᓂᒃ. ᕿᒥᕐᕈᔪᒍ ᐊᒥᓱᕈᕆᐊᖅᑕᐅᓂᐊᕐᓗᑎᒃ ᐃᑲᔪᑐᐃᓂᕐᒧᑦ 
ᐃᓕᓴᐃᔨᐅᔪᑦ; ᐅᖃᐅᓯᓕᕆᔨᐅᔪᖅ; ᐅᖃᐅᓯᕆᔭᕆᖅᑲᐅᔭᒃᑲᑦ ᐃᓄᓯᓕᕆᔨᐅᔪᑦ. ᑕᐃᒪᓕ ᕿᒥᕐᕈᔪᒍ ᐃᖅᑲᓇᐃᔭᓂᒃ 
ᓴᓗᒻᒪᕐᓴᐃᔨᐅᔪᓂᒃ ᐊᒻᒪᓗ ᓄᓇᓕᓐᓂ ᐃᖅᑲᓇᐃᔭᖅᑎᐅᔪᓂᒃ. 
 
ᓯᕗᓂᑦᑎᓂ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᑭᓕᖅᓱᐃᖃᑦᑕᓚᐅᖅᑐᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᑦᑎᓂᐊᖅᑐᑦ ᓇᓕᐊᓐᓂᒃ ᑕᒪᒃᑯᓂᖓ ᐱᔪᒪᔭᒥᓐᓂᒃ. ᑕᒪᒃᑯᐊ 
ᐊᓯᔾᔨᖅᑕᓗᐊᔾᔮᖑᓐᓃᖅᑐᑦ. ᐃᓕᓐᓂᐊᕐᕕᐅᔪᓂ ᐃᑲᔪᖅᑎᐅᔪᑦ, ᑕᒪᒃᑯᐊ ᓄᖅᑲᑲᐃᓐᓇᖅᐸᒻᒪᑕ 
ᐃᖅᑲᓇᐃᔭᖏᑐᕐᓯᐅᑎᑕᕈᓐᓇᖅᑐᑎᒃ. ᑕᒪᓐᓇ ᐊᒃᓱᕈᕐᓇᓚᐅᕐᒪᑦ. ᑕᐃᒪᓕ ᐱᓇᓱᐊᖅᑕᕗᑦ ᑮᓇᐅᔭᐃᑦ ᐊᑐᖅᑐᒃᓴᓂ 
ᐃᖅᑲᓇᐃᔭᖅᑎᒋᔭᐅᓂᐊᓕᕐᓗᑎᒃ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᔭᕋ ᐊᖓᔪᖅᑳᖅ ᓯᕗᕙᓕᕐᒪᑦ ᐊᑐᖅᑐᒃᓴᓂ. ᐅᖃᐅᓯᖃᓕᕐᒪᑦ 
ᐊᐱᖅᑯᓯᕆᓂᐊᖅᑲᐅᔭᕐᓂ ᐃᓕᓐᓂᐊᕐᕕᐅᔪᑦ ᐊᐅᓚᓂᖏᓐᓄᑦ. ᓂᕆᐅᑦᑎᐊᖅᐸᓪᓚᐃᓕᖅᑐᖅ. 
 
ᑕᒪᓐᓇ ᐊᒃᓱᐊᓗᒃ ᑐᓴᕈᒥᓇᖅᑐᖅ ᖄᒃᑲᓐᓂᖓᒍᑦ 15-ᖑᒻᒪᑕ ᐃᓄᓯᓕᕆᔨᐅᔪᑦ. ᐅᖃᖅᑲᐅᒻᒪᑦ ᐊᖓᔪᖅᑳᖑᔪᖅ 
42-ᖑᓂᕋᖅᑐᓂᒃ ᐃᓕᓐᓂᐊᕐᕕᐅᔪᑦ. ᑕᐃᒪᓕ ᐊᖓᔪᖅᑳᖑᔪᖅ ᐸᕐᓇᓯᒪᕙ ᑕᒪᒃᑯᐊ ᐃᓕᓐᓂᐊᕐᕕᓕᒫᖑᔪᑦ 
ᐃᓄᓯᓕᕆᔨᖃᕐᓂᐊᕐᓗᑎᒃ ᐃᓕᓐᓂᐊᕐᕕᐅᔪᓂ. ᑕᒪᓐᓇ ᐸᕐᓇᒍᑎᒋᕙᐅᒃ ᑕᑯᓂᐊᕆᐊᖏᓐᓂ ᐱᓕᕆᕕᐅᔪᒥ 
ᓯᕗᒧᐊᒃᐸᓪᓕᐊᓗᑕ ᐅᑭᐅᒧᑦ ᒪᕐᕈᓄᓪᓗᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ. ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᔪᖅ ᓱᓕᔪᖅ. ᑕᒪᓐᓇ ᖃᐅᔨᓇᓱᐊᓚᐅᖅᑕᕗᑦ 
ᐊᖓᔪᖅᑳᖑᕋᒪ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᕿᒥᕐᕈᓗᒋᑦ ᐃᓕᓐᓂᐊᕐᕕᐅᔪᓂ ᐃᖅᑲᓇᐃᔮᖑᔪᑦ. ᐃᓚᖏᑦ 
ᒥᑭᓂᕐᓴᐅᔪᑦ ᐃᓕᓐᓂᐊᕐᕕᐅᔪᑦ ᐃᓕᓐᓂᐊᖅᑎᖃᕐᒪᑕ 50-ᑐᐃᓐᓇᕐᓂᒃ. ᐃᓚᖏᑦ ᐅᓪᓗᐃᑦ ᐃᓚᐃᓐᓇᖓᒍᑦ 
ᐃᖅᑲᓇᐃᔭᖅᑐᑦ, ᐅᓪᓗᑉ ᓇᑉᐸᖓᓂᓗ ᐃᖅᑲᓇᐃᔭᖅᑐᓂᒃ ᐃᓄᓯᓕᕆᔨᐅᔪᑦ ᑕᐃᒪᐃᖃᑦᑕᖅᑐᑦ. 
 
ᑕᐃᒪᓕ ᓂᕆᐅᒃᐳᖓ ᐃᓕᓐᓂᐊᕐᕕᐅᔪᑦ ᓄᓇᕗᒻᒥ ᐊᒥᓱᓂᕐᓴᐅᔪᓂ ᓄᓇᓕᐅᔪᓂ ᐃᓄᓯᓕᕆᔨᖃᕐᓗᑎᒃ, 
ᐱᖃᖁᓇᕋᓗᐊᖅᑯ ᐊᑕᖏᐸᓗᑦᑐᑎᑦ ᐃᓕᓐᓂᐊᕐᕕᐅᔪᑦ ᓄᓇᕗᒻᒥ ᐊᒻᒪᓗ ᓄᓇᓕᐅᔪᑦ, ᐃᓅᓯᓕᕆᓂᕐᒥᑦ 
ᐋᖅᑭᔅᓯᒪᖁᓪᓗᒋᑦ, ᐅᓪᓗᒥᐅᔪᖅ ᑕᐃᒪᐃᙱᒻᒪᑦ. ᑖᓐᓇ ᑮᓇᐅᔭᓂᑦ ᐊᑐᖅᑐᔅᓴᓂᑦ ᐋᖅᑭᔅᓯᒪᔪᖅ ᑕᒪᐅᖓ 
ᓅᑉᐸᓪᓕᐊᑎᑦᑎᓂᕐᒥᑦ ᐊᒥᓲᓂᖅᓴᓂᑦ ᑮᓇᐅᔭᓂᑦ ᐱᖃᕐᑎᑦᑎᓂᕐᒥᑦ; ᑐᙵᕕᖃᕐᑐᑎᑦ ᑮᓇᐅᔭᖃᕐᑎᑕᐅᔪᑦ 
ᐃᖅᑲᓇᐃᔮᖑᔪᓄᑦ. ᑕᒪᓐᓇ ᑲᔪᓯᖁᒥᓇᕐᓂᐊᕋᓗᐊᖅᑯ ᐊᕐᕌᒎᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᑲᔪᖅᓱᓂᐊᖅᑲᒃᑲ ᐃᖅᑲᓇᐃᔮᖑᔪᑦ ᓴᖅᑭᐸᓪᓕᐊᑎᓪᓗᒋᑦ ᓯᕗᓂᑦᑎᓐᓂ. 
ᐃᓚᖏᑦ ᐊᔅᓱᕉᑎᐅᔪᑦ ᒪᒃᑯᑦᑐᓄᑦ ᑕᑯᓐᓇᕐᓗᒍ ᓄᖅᑲᖃᑦᑕᕐᑐᑦ, ᐅᐸᑉᐸᖏᑦᑐ, ᐃᒻᒥᓃᖅᐸᑦᑐᑦ ᐊᒻᒪᓗ ᐊᓯᖏᑦ 
ᑭᓱᑐᐃᓐᓇᐃᑦ ᑕᖅᑳᓃᑦᑐᑦ ᐱᑕᖃᕆᐊᖃᒻᒪᕆᑉᐳᖅ ᐃᓅᓯᓕᕆᓂᕐᒥᑦ ᐃᖅᑲᓇᐃᔭᖅᑎᐅᔪᓂᑦ ᐃᓕᓐᓂᐊᕐᕕᓕᒫᓂᑦ. 

ᖃᐅᔨᒪᕗᖓ ᐃᓕᓐᓂᐊᕐᕕᐋᓗᒻᒥ ᐃᖃᓗᓐᓂ, ᐊᖅᓴᕐᓂᑦ ᐃᓕᓐᓂᐊᕐᕕᖓᓂᑦ ᑕᕝᕙᐅᕗᑦᑕᐅᖅ, ᖃᐅᔨᒪᙱᓚᖓᓕ 
ᐊᓯᖏᓐᓂ ᓄᓇᓕᐅᔪᓂᑦ, ᑭᓯᐊᓂᓕ ᐱᑕᖃᕆᐊᖃᒻᒪᕆᑉᐳᑦ. ᐊᑐᕈᓐᓇᑐᔅᓴᐅᕗᑦ ᑕᓪᓕᒪᐅᔪᓂᑦ ᐃᓅᓯᓕᕆᔨᐅᔪᓂᑦ. 
 
ᐃᑲᔪᖅᓱᐃᔪᒪᓪᓗᖓ ᐋᖅᑮᓂᕐᒥᑦ ᐃᖅᑲᓇᐃᔮᔅᓴᐅᑲᓐᓂᖅᑐᓂᑦ ᐃᓚᒋᐊᕈᑎᐅᓂᐊᖅᑐᓂᑦ ᐊᕐᕌᒎᓚᖅᑐᒥᑦ ᑮᓇᐅᔭᐃᑦ 
ᐊᑐᖅᑐᔅᓴᐃᑦ ᐋᖅᑭᑦᑕᐅᓕᕐᒥᑉᐸᑕ ᐅᕝᕙᓘᓐᓃᑦ ᓯᕗᓂᑦᑎᓐᓂ. 
 
ᐃᒃᓯᕙᐅᑖᖅ, ᑕᕝᕙᓂᑦᑕᐅᖅ ᑎᑎᖅᑕᐅᓯᒪᔪᖅ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᕙᓪᓕᐊᑎᑦᑎᓂᕐᒥᑦ. 
ᒥᓂᔅᑕᐅᔪᖅ ᐅᖃᐅᔾᔨᒋᐊᕈᓐᓇᖅᑳ ᑭᓱᓪᓚᑦᑖᓂᑦ ᑕᒪᓐᓇ ᑐᑭᖃᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᑉᐳᖓ ᒪᓕᒐᓕᐅᖅᑎᐅᑉ 
ᐅᖃᐅᓯᕆᕋᑖᖅᑕᖓᓄᑦ ᐊᒻᒪᓗ ᐃᑲᔪᖅᓱᕐᓂᖓᓄᑦ ᓄᑖᖑᔪᓂᑦ ᐃᖅᑲᓇᐃᔮᖑᒐᔭᖅᑐᓂᑦ. ᐊᒻᒪᓗᑦᑕᐅᖅ, ᑖᓐᓇ 
ᐋᖅᑭᐸᓪᓕᐊᓂᑦᑎᓐᓂ ᑮᓇᐅᔭᖃᕐᑎᑦᑎᓂᐅᔪᖅ ᐃᓕᓐᓂᐊᕐᕕᓄᑦ ᐅᖃᐅᓯᕆᓯᒪᔭᓐᓂ, ᐱᔪᓐᓇᕐᓯᒐᔭᖅᑯᒍᑦ 
ᐋᖅᑮᓂᕐᒥᑦ ᐊᒥᓲᓂᖅᓴᓂᑦ ᐃᖅᑲᓇᐃᔮᖑᔪᓂᑦ. ᐋᖅᑮᔪᓐᓇᕋᑦᑕ ᑭᓯᐊᓂ ᑕᕝᕙᓃᑦᑕᐅᑎᒋᔪᓂᑦ ᐊᑐᕈᓐᓇᖅᑯᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᑭᓯᑦᑎᐊᕋᑖᙱᓇᒃᑯ. ᒥᓂᔅᑕᐅᔪᖅ ᐅᖃᒃᑲᓐᓂᕈᓐᓇᖅᑳ 
ᐅᖃᐅᓯᕆᕋᑖᖅᑕᖓᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᓯᖓ, ᐊᖏᖃᑎᒋᕋᑖᖅᑲᕋ 
ᐊᒻᒪᓗ ᐅᖃᒃᑲᓂᖅᑐᖓ ᖁᕕᐊᒋᓂᕋᖅᑐᒍ ᐃᑲᔪᖅᓱᕐᓂᖓᓄᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐋᖅᑭᑦᑕᐅᒐᓱᑦᑐᓂᑦ 
ᑕᕝᕙᓂ ᓄᑖᒧᑦ ᐃᓕᓐᓂᐊᕐᕕᓄᑦ ᑮᓇᐅᔭᖃᕐᑎᑦᑎᓂᕐᒥᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᓐᓂ 
ᐅᓪᓗᒥᑑᖏᑦᑐᖅ ᑭᓯᐊᓂᓕ ᑕᖅᑭᒐᓚᐅᓕᖅᑐᓂᑦ ᒪᓕᒐᓕᐅᕐᕕᑎᓐᓂ ᐊᒻᒪᓗ ᓯᕗᓪᓕᖅᐹᒥ 
ᒪᓕᒐᓕᐅᖅᑎᐅᓚᐅᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᖅᑑᔮᕋᑖᖅᑲᕋ. ᐊᐱᖅᑯᑎᒋᔭᕋᓕ ᐅᖃᐅᓯᖃᖅᑯ ᐃᓕᓐᓂᐊᕐᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐱᕙᓪᓕᐊᓂᐅᔪᒧᑦ ᑕᕝᕙᓂ ᑎᑎᕋᖅᓯᒪᔪᒥᑦ. 
 
ᒥᓂᔅᑕᐅᔪᖅ ᐅᖃᕆᐊᒃᑲᓐᓂᕈᓐᓇᖅᑳ ᑕᒪᓐᓇ ᑭᓱᓪᓚᑦᑖᖑᒻᒪᖔᖅ ᐊᒻᒪᓗ ᖃᓄᖅ ᑐᑭᖃᕐᒪᖔᖅ ᐊᒻᒪᓗ 
ᖃᓄᐃᓕᐅᖅᐸᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᙱᑦᑐᓂᑦ ᐃᖅᑲᓇᐃᔮᖑᔪᓂᑦ ᐱᔭᐅᓯᒪᕗᑦ ᐊᒻᒪᓗ 
ᑲᔪᓯᑎᑕᐅᓪᓗᑎᑦ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᑕᒪᓐᓇ ᐃᒪᐃᑦᑑᔪᓐᓇᕐᑐᓂ ᑲᑎᒪᔨᐅᔪᓄᑦ  

ᐃᓕᓐᓂᐊᑎᑦᑎᓂᕐᒧᑦ ᐊᒻᒪᓗᑦᑕᐅᖅ ᐊᐅᓚᑦᑎᓂᕐᒧᑦ ᐃᑲᔪᖅᓱᐃᓂᕐᒧᑦ ᐊᒻᒪᓗ ᐊᓯᖏᓪᓗ. ᑕᐃᒪᓕ 
ᑲᑎᒪᖃᑎᖃᕈᓐᓇᓚᐅᖅᑯᖓ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑕ ᐃᔅᓯᕙᐅᑕᖏᓐᓂ ᐊᔾᔨᒌᙱᑦᑐᓂᑦ 
ᓄᓇᓕᓐᓃᖔᖅᑐᓂᑦ ᐊᕕᑦᑐᖅᓯᒪᔪᓂᓪᓗ. ᑕᐃᔅᓱᒪᓂ, ᐅᑭᐊᔅᓵᖅ, ᓱᕐᓗ, ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑕ 
ᐃᔅᓯᕙᐅᑕᖏᑦ ᑲᑎᖃᑎᒌᒍᓐᓇᓚᐅᖅᑯ ᐃᓕᓐᓂᐊᑎᑕᐅᓪᓗᑎᑦ ᑮᓇᐅᔭᓕᕆᓂᕐᒥᑦ, ᐊᐅᓚᑦᑎᓂᕐᒥᑦ 
ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑕ ᑮᓇᐅᔭᓕᕆᓂᕐᒥᑦ, ᑲᑎᒪᔨᐅᔪᓄᑦ ᐊᐅᓚᑦᑎᔨᐅᔪᓂᑦ. 
 
ᑕᐃᒪᓕ, ᐃᓕᓴᐃᔨᓄᑦ ᐃᓕᓐᓂᐊᕐᓂᐅᔮᖅᑯ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᐊᒻᒪᓗᑦᑕᐅᖅ ᐊᓯᖏᓐᓄᑦ 
ᐱᑕᖃᕆᕗᖅ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᓱᕐᓗ, ᐃᖅᑲᓇᐃᔭᕐᓂᕐᒥᑦ ᐊᑐᖅᑕᐅᕙᑦᑐᓂᑦ 
ᐸᐃᑉᐹᓕᕆᓂᕐᒥᑦ ᑮᓇᐅᔭᓄᑦ ᐃᖅᑲᓇᐃᔭᖅᑎᖏᓐᓄᑦ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐊᓯᖏᓐᓂ. 
ᑕᒪᓐᓇ ᓇᒥᑐᐃᓐᓇᕐᒧᑦ ᐱᓕᕆᐊᖑᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᑐᐃᓐᓇᖅᑲᕋ ᒥᓂᔅᑕᐅᔪᖅ ᓇᓕᐊᑐᐃᓐᓇᖅ ᐃᓕᓐᓂᐊᕐᑐᓕᕆᔨᒃᑯᑦ 
ᑲᑎᒪᔨᖏᑦ ᐅᐸᒍᑎᓚᐅᖅᓯᒪᕚᑦ ᐱᓕᕆᕕᐅᔪᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᑕᕝᕙᓂ ᐱᓕᕆᕕᐅᔪᒥᑦ 
ᐱᓇᓱᐊᕐᓂᕐᒧᑦ ᐱᔪᓐᓇᐅᑎᖃᒃᑲᓂᕐᒥᑦ ᐊᒻᒪᓗ ᑲᒪᔪᒪᓂᕐᒥᑦ ᑎᑎᕋᖅᓯᒪᔪᓂᑦ ᐱᖁᔭᒥ ᐊᑐᐃᓐᓇᐅᑎᑕᐅᔪᓄᑦ 
ᑖᒃᑯᓄᖓ. 
 
ᒥᓂᔅᑕᐅᔪᖅ ᐱᓚᐅᖅᓯᒪᕚ ᑐᔅᓯᕋᐅᑎᐅᔪᓂᑦ ᓇᓕᐊᓐᓂᑐᐃᓐᓇᖅ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂ 
ᖃᐅᔨᓇᓱᐊᕐᓂᕐᒧᑦ ᐱᔪᓐᓇᐅᑎᒃᑲᓐᓂᐅᔪᓂᑦ ᐊᒻᒪᓗ ᐊᑐᖅᑕᐅᓂᐅᔪᓂᑦ ᑕᕝᕙᓂ ᑲᒪᒋᔭᑦᑎᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕᔅ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᖂᓲᖑᒐᓗᐊᕐᒪᑎᒃ ᐊᐅᓚᓂᐅᔫᒃ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐱᔪᓐᓇᐅᑎᖏᑕ ᐱᔾᔪᑎᒋᓪᓗᒋᑦ. ᓯᕗᓪᓕᖅ ᑕᐃᑰᓈᓪᓚᕆᓪᓗᓂ, ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᒃᑯᖏᑕ ᐃᒃᓯᕙᐅᑕᖓᓂᒃ ᑕᐃᑯᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᒥᓂᔅᑕᔅᒨᑦᑕᖅᐳᖅ. 
 
ᑭᖑᓪᓕᖅ ᐊᐅᓚᓂᖓᑦ ᖃᐅᔨᒪᔭᕋᓕ ᑕᐃᒪᐃᓚᐅᖅᓯᒪᒋᓪᓗᓂᓗ ᒪᓕᒐᓕᐅᖅᑎᐅᖃᑕᐅᔪᒃᑰᓚᐅᖅᓯᒪᓪᓗᓂ, ᐊᒻᒪᓗ 
ᑕᐃᔅᓱᒪᙵᑦ, ᒥᓂᔅᑕᔅᒨᑦᑕᖅᐳᖅ. 
 
ᖃᐅᔨᒋᐊᕐᕕᐅᓚᐅᖅᓯᒪᙱᑦᑎᐊᕋᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᔪᓐᓇᐅᑎᑖᒃᑲᓐᓂᕈᒪᓂᕋᖅᑐᑎᑦ 
ᐱᖁᔭᖅᑎᒍᑦ ᐅᕝᕙᓘᓐᓃᑦ ᐱᔪᓐᓇᐅᑎᑖᒃᑲᓐᓂᕈᒪᓂᕋᕐᓗᑎᑦ ᑕᕝᕙᓂ ᐱᖁᔭᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᓐᓇᐅᑎᖏᑦ ᐊᖅᓵᖅᑖᐅᓂᖅᓴᐅᕙᓕᕐᒪᑕ, ᑕᒪᓐᓇ ᑕᐃᒫᒃ 
ᐅᖃᐅᓯᕆᑲᐃᓐᓇᑐᐃᓐᓇᙳᓱᑦᑕᕋ ᐊᒻᒪᓗ ᐅᖃᐅᓯᕆᒋᐊᒃᑲᓐᓂᕐᓂᐊᕆᓪᓗᒍ ᑕᕝᕗᖓ ᐅᖃᐅᓯᖃᓕᕐᒥᒍᑦᑕ 
ᐃᓕᓐᓂᐊᕐᕕ ᐊᐅᓚᓂᖏᓐᓂᒃ. 
 



ᐱᖓᑦᓯᖅ, ᒫᑦᓯ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1045

ᐃᓕᓴᐃᔩᑦ ᐃᓕᓐᓂᐊᕐᓂᖏᑦ ᐃᓚᓕᐅᑎᙱᓪᓗᒋᑦ, ᐊᓯᖏᓐᓂᒃ ᐃᑲᔪᖅᑐᐃᔾᔪᑎᑕᖃᖅᐸᑦ ᐊᑐᐃᓐᓇᐅᔪᑦ ᓲᕐᓗ 
ᐊᑐᖅᑕᐅᒧᓐᓇᖅᑐᑎᒃ ᐃᓕᓐᓂᐊᖅᑎᓕᕆᔨᒃᑦ ᑲᑎᒪᔨᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕᔅ ᐱᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒃᑲᓐᓂᕐᓗᖓ, ᐃᒃᓯᕙᐅᑕᖅ, ᐃᓕᓴᐃᔩᑦ 
ᐃᓕᓐᓂᐊᕐᓂᖏᓐᓄᑦ ᐊᑐᖅᑐᒃᓴᓂ ᐊᑐᐃᓐᓇᐅᒪᔪᖅᑕᖃᕐᒪᑦ ᑮᓇᐅᔭᓕᕆᓂᕐᒧᑦ ᐊᒻᒪᓗ ᐊᓯᖏᓐᓄᑦ, ᑮᓇᐅᔭᑦ 
ᐊᐅᓚᓂᖏᑦ, ᐊᒻᒪᓗ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᓪᓗ ᑐᓂᔭᐅᕙᑦᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐊᑕᐅᓯᖅ ᐃᓱᒫᓘᑎᒋᔭᐅᔪᖅ ᑕᒪᐃᒪᐃᑦᑐᖃᓚᐅᖅᓯᒪᓪᓗᓂᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᓄᓇᓂ ᐊᕕᒃᑐᖅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ 
ᐲᖅᑎᑕᐅᒻᒪᑕ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᓴᐅᒪᒍᓐᓇᐃᓕᑦᑎᐊᒻᒪᕆᓚᐅᖅᓯᒪᒻᒪᑕ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖏᓐᓂᒃ. 
 
ᑕᐃᒃᑯᐊ ᐊᑑᑎᖃᑦᑎᐊᖅᑐᐊᓘᕙᓚᐅᖅᓯᒪᒻᒪᑕ ᐃᓱᒫᓘᑎᖃᓕᕋᐃᒻᒪᑦ ᐊᐱᖅᑯᑎᖃᓕᕋᐃᒻᒪᑕᓘᓐᓃᑦ ᑭᓱᑐᐃᓐᓇᕐᒥᒃ 
ᐊᒻᒪᓗ ᐅᑉᐱᕈᓱᑉᐳᖓ ᐅᑭᐅᖑᓕᖅᑑᓂᒃ ᒪᕐᕉᓚᐅᖅᑑᓐᓂᒃ ᐱᒋᐊᖅᑎᑦᑎᔪᖃᕋᓱᓚᐅᖅᓯᒪᒐᓗᐊᕐᒪᑦ ᐋᖅᑮᔪᖃᕐᓗᓂ 
ᐊᕕᑦᑐᖅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑲᑐᔾᔨᖃᑎᒌᒥᒃ ᐃᑲᔪᖅᑕᐅᔪᓐᓇᖁᓪᓗᒋᑦ ᑲᑎᒪᔨᐅᔪᑦ 
ᐊᒻᒪᓗ ᐃᑲᔪᖃᑦᑕᐅᑎᓗᑎᑦ. ᐃᓚᖏᑦ ᐊᕕᑦᑐᖅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᓕᕆᑦᑎᐊᕐᓂᖅᓴᐅᖃᑦᑕᖅᓯᒪᒻᒪᑕ ᐊᔾᔨᒌᙱᑦᑐᓂᒃ ᐱᔾᔪᑎᓂᒃ ᖃᐅᔨᒋᐊᖃᑦᑕᐅᑎᕙᑦᑐᑎᑦ ᐊᒻᒪᓗ 
ᐃᑲᔪᖅᑕᐅᔪᒪᔪᖃᓕᕋᐃᒻᒪᑦ ᐊᑐᐃᓐᓇᐅᑦᑎᐊᖅᐸᑦᑐᑎᑦ. 
 
ᒥᓂᔅᑕᔅᑕᐅᔪᖅ ᑕᒪᔅᓱᒥᖓ ᐋᖅᑮᒍᒫᕐᓂᐊᕐᒪᖔᖅ ᓯᕗᓂᒃᓴᑦᑎᐊᑦᑎᓐᓂ ᖃᐅᔨᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕᔅ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔮᑦ ᓄᓇᓕᓐᓅᖅᑲᖅᑕᐅᓂᖏᓐᓄᑦ 
ᐱᒋᐊᖅᐸᓪᓕᐊᑎᓪᓗᒋᑦ ᐊᑐᓕᖅᑎᑕᐅᕋᑖᓚᐅᖅᑎᓪᓗᒍ ᐊᒻᒪᓗ ᐲᖅᑕᐅᓚᐅᖅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 
ᑲᑎᒪᔨᖏᑦ ᐊᕕᑦᑐᖅᓯᒪᔪᓂᒃ ᐊᕕᑦᑐᖅᓯᒪᔪᓂᒃ ᐃᓕᓐᓂᐊᕐᕕᑦ ᐊᐅᓚᑦᑎᔨᖏᑦ, ᐋᖅᑮᓯᒪᒐᑦᑕ ᐊᕕᑦᑐᖅᓯᒪᔪᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᒡᓚᔅ%ᓂᒃ ᐃᑲᔪᖃᑦᑕᕈᓐᓇᕋᔭᖅᑐᑎᑦ ᐊᒻᒪᓗ ᐱᓕᕆᖃᑎᖃᕐᓗᑎᑦ 
ᓄᓇᓕᓐᓂ ᐊᕕᑦᑐᖅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. 
 
ᐃᓛᓐᓂᒃᑯᑦ, ᐊᕕᑦᑐᖅᓯᒪᔪᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᖏᔪᖅᑳᖏᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕝᕕᖓᓐᓄᑦ ᐊᓪᓚᒡᕕᖏᑦ ᖃᐅᔨᒋᐊᕐᕕᖃᖃᑦᑕᓲᖑᒻᒪᑕ ᐊᕕᑦᑐᖅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᐊᓪᓚᒡᕕᖏᓐᓂᒃ ᐅᖄᓚᐅᑎᒃᑯᑎᒍᑦ ᑲᑎᒪᑎᑦᑎᕙᑦᑐᑎᑦ. ᖃᓄᐃᑦᑐᑐᐃᓐᓇᑦ ᑐᒃᓯᕌᕆᔭᐅᓯᒪᔪᑦ 
ᐊᕕᑦᑐᖅᓯᒪᔪᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᕌᖅᑎᑕᐅᑦᑕᓕᖅᑯᑦ ᐊᕕᑦᑐᖅᓯᒪᔪᓂ ᐊᓪᓚᒡᕕᐅᔪᓄᑦ. 
 
ᑲᑎᒪᖃᑎᒋᒐᒃᑭᑦ ᐊᕕᑦᑐᖅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᒃᓯᕙᐅᑕᖏᑦ ᕿᑭᖅᑕᓂ, ᐆᑦᑑᑎᒋᓗᒍ, 
ᐊᐅᔭᖅ, ᐃᓱᒫᓘᑎᓂᒃ ᐅᖃᐅᓯᖃᔪᙱᒻᒪᑕ ᐃᑲᔪᖅᓱᖅᑕᐅᙱᓐᓂᕋᕐᓗᑎᑦ ᐊᕕᑦᑐᖅᓯᒪᔪᓂᒃ ᐊᓪᓚᒡᕕᖁᑎᑦᑎᓐᓂ 
ᐅᖃᐅᓯᖃᔪᙱᑦᑐᑦ. ᓱᓕᔪᖅ, ᐃᑲᔪᖅᑐᖅᑕᐅᑦᑎᐊᖅᑐᐊᓘᓂᖏᓐᓂᒃ ᐃᓚᖏᓐᓂᒃ ᐅᖃᐅᓯᖃᒻᒪᕆᔪᔪᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐊᒻᒪᓗ ᐊᕕᑦᑐᖅᓯᒪᔪᓂᒃ ᐊᓪᓚᒡᕕᓂ. ᐊᓂᒍᖅᐸᓪᓕᐊᑎᓪᓗᒍᓕ, ᐊᒥᓱᑦ 
ᒪᓕᒐᓕᐅᖅᑎᐅᖃᑕᐅᔪᖅ ᐊᐱᖅᑯᑎᖏᑦ ᓱᓕᒻᒪᑕ ᐱᕙᓪᓕᐊᔪᑦ ᒫᓐᓇᒧᑦ ᑎᑭᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓂᑦᑎᓐᓄᑦ ᐃᓱᒪᒋᐊᕋᓱᒃᑲᓗᐊᕋᒪ ᐅᕝᕙᓘᓐᓃᑦ 
ᓯᕗᓂᒃᓴᑦᑎᓐᓄᑦ ᐃᓱᒪᖃᕆᐊᕐᓂᖅᓴᐅᒐᓱᒃᑲᓗᐊᕋᒪ ᖃᓄᐃᓕᐅᖅᑐᖃ�ᒪᖔᖅ ᐅᑭᐅᖑᓂᐊᖅᑐᓂᒃ 
ᐋᖅᑭᒃᓱᖅᑕᐅᕙᓪᓕᐊᓕᖅᐸᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ. ᖃᐅᔨᒪᔪᖓ ᑕᒪᓐᓇ ᐱᓕᕆᕝᕕᒻᒥ 
ᑲᒪᒋᔭᐅᓚᐅᖅᓯᒪᒻᒪᑦ, ᐃᓚᖏᑦ ᐊᕕᑦᑐᖅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓈᒻᒪᒃᓴᔪᙱᒻᒪᑕ ᑕᒪᔅᓱᒥᖓ 
ᐊᒻᒪᓗ ᐊᐱᖅᓱᕐᓗᑎᑦ ᐃᖅᑲᓇᐃᔭᖅᑎᓂᒃ. ᐅᖃᐅᔾᔭᐅᓚᐅᖅᓯᒪᒐᒪ ᓯᕗᓪᓕᖅᐹᒥᒃ ᐊᑦᑐᐃᓂᖃᕐᓂᐅᔪᑦ ᐱᓕᕆᕝ=ᒻᒥ 
ᐃᖅᑲᓇᐃᔭᖅᑎᖏᑦ ᐅᖃᐅᔾᔭᐅᓯᒪᓚᐅᖅᓯᒪᒻᒪᑕ ᐅᖃᐅᓯᖃᖁᔭᐅᒐᑎᑦ ᐱᖁᔭᕐᒥᒃ ᐊᒻᒪᓗ 
ᐋᖅᑭᒃᓱᖅᑕᐅᒐᓱᐊᕐᓂᖓᓂᒃ. 
 
ᑕᐃᒪᐃᒻᒪᑦ ᑕᒪᓐᓇ ᐱᔾᔪᑎᒋᓗᒍ, ᐊᖓᔪᖅᑳ ᐊᖏᕈᓐᓇᕋᔭᖅᐹ ᖃᓄᐃᑦᑐᓂᒃᑭᐊᖅ ᐊᑐᒐᒃᓴᖅᑕᖃᖁᓪᓗᒍ, 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒧᑦ ᐱᕙᓪᓕᐊᔭᐃᓂᕐᒨᖓᑐᐃᓐᓇᕈᓂ ᒥᓂᔅᑕᐅᕝᕕᒻᒧᑦ ᐱᓕᕆᐊᖑᓂᐊᖅᑐᒥᒃ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᓲᑎᖃᑎᒌᒍᓐᓇᖁᓪᓗᒋᑦ? ᐃᓱᒪᑉᐸᑕ ᓯᓚᑖᓂᒃ ᐃᑲᔪᖅᑕᐅᔭᕆᐊᖃᕐᓗᑎᑦ 
ᐱᓕᕆᓂᐊᕐᓗᑎᑦ ᓇᓪᓕᐊᓐᓂᒃ ᐊᓯᔾᔨᕈᑎᓂᑦ ᓇᓗᓇᐃᖅᑕᐅᔪᓂᑦ ᒪᓕᒐᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ. ᐊᖏᕈᓐᓇᖅᑐᒍᑦ ᑕᒪᑐᒥᙵ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᖁᔭᓐᓇᒦᒃ ᑐᑑ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᕋᒪ. ᓯᕗᓪᓕᖅᐹᒥᒃ ᐅᖃᕈᒪᓪᓗᖓ ᐊᑭᕋᖅᑐᙱᓐᓇᒪ 
ᖃᓪᓗᓈᓂᑦ, ᓲᖃᐃᒻᒪᓕ ᐱᕆᓕᕋᑎᒌᑦᑎᐊᖅᐸᑲᑦᑕ. 
 
ᐃᓱᒫᓘᑎᖃᖅᑐᖓᓕ ᖃᓄᐃᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᖓᔪᖅᑳ ᒥᑦᑎᒪᑕᓕᒻᒥ ᖃᓪᓗᓈᖑᒻᒪᖔᖅ. 
ᖃᓄᖅ ᐱᓕᕆᕙᑉᐸᑦ ᐊᖓᔪᖅᑳᖑᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᓕᖅᑯᓯᕐᒥᒃ ᖃᓪᓗᓈᖑᑎᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑐᑭᓯᙱᓇᒃᑯ. ᐃᖅᑲᓇᐃᔭᖅᑏᑦ 
ᒥᑦᑎᒪᑕᓕᒻᒥ ᐃᓅᕗᑦ. ᑭᓇᒥᒃ ᐅᖃᐅᓯᖃᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖓ ᐅᖃᔾᔮᙱᑕᕋ, ᑭᓯᐊᓂᓕ ᖃᓄᐃᒻᒪᑦ ᐃᓄᐃᑦ ᖃᐅᔨᒪᑐᖃᖏᓐᓄᑦ 
ᑐᑭᒧᐊᖅᑎᑦᑎᔨ, ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐱᓕᕆᔨ ᐃᓄᐃᑦ ᖃᐅᒪᔭᑐᖃᖏᓐᓄᑦ ᖃᓪᓗᓈᖑᒻᒪᖔᖅ? 
 
ᐃᒃᓯᕙᐅᑕᖅ: ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᓱᓕ ᑐᑭᓯᐊᙱᓚᕋ. ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᑭᒧᐊᖅᑎᑦᑎᔨ ᒫᓂ 
ᐃᖃᓗᓐᓂ ᓴᓇᕗᖅ ᐊᒻᒪ ᐃᓅᓪᓗᓂ. ᕿᑭᖅᑕᓂ ᐃᓕᓐᓂᐊᕐᕕᓐᓄᑦ ᐊᐅᓚᔾᔪᑎᑦ ᒥᑦᑎᒪᑕᓕᒻᒦᑉᐳᑦ ᐊᒻᒪ 
ᐃᓗᐊᙱᓕᐅᕈᑎᖃᕐᓇᑕ ᑕᐃᒃᓱᒥᙵ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐱᖓᑦᓯᖅ, ᒫᑦᓯ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1047

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐱᕙᒃᐸ ᖃᓪᓗᓈᒥᒃ ᐃᓕᓐᓂᐊᕐᕕᓐᓄᑦ 
ᐃᓕᓐᓂᐊᒐᒃᓴᓕᕆᔨᖃᖅᑎᓪᓗᑕ? ᖃᓄᖅ ᐃᑲᔪᕐᓂᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑎᑦᑎᒋᐊᕐᓂᕐᒧᑐᐃᓐᓇᖅ. ᐃᓕᓐᓂᐊᕈᑎᓕᐅᕐᓂᕐᒥᒃ 
ᑕᑯᓐᓇᑎᓪᓗᑕ ᓄᓇᕘᒧᑦ ᑕᑯᓐᓇᖅᐳᒍᑦ ᐃᓕᓐᓂᐊᕕᓐᓄᑦ ᐱᔨᑦᑎᕋᐅᑎᒥᒃ ᓄᓇᕘᓕᒫᒥ, ᒥᑭᓛᓂᑦ 12ᒧᑦ, 
ᐱᖃᓯᐅᑎᔪᖅ ᐅᖃᐅᓯᕐᓂᑦ ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪ ᐃᓄᒃᑎᑐᑦ. 
 
ᐃᓕᓐᓂᐊᖅᑐᓕᕆᔨᒃᑯᓐᓂ ᑲᔪᖏᖅᓯᒪᑦᑎᐊᖅᑐᖁᑎᖃᖅᐳᒍᑦ ᐃᖅᑲᓇᐃᔭᖅᑎᓂᑦ ᐃᓄᒃᑎᑐᑦ 
ᐃᓕᓐᓂᐊᒐᒃᓴᓕᐅᖅᐸᒃᑐᓂᑦ. ᖃᓪᓗᓈᖃᖅᐳᒍᑦ ᐱᓕᕆᕙᒃᑐᓂᑦ ᐊᓯᖏᓐᓂᑦ ᐃᓕᓐᓂᐊᕈᑎᓕᕆᓂᕐᒥ. 
ᐃᓐᓇᑐᖃᖁᑎᖃᕐᒥᔪᒍᑦ, ᐱᓗᐊᖅᑐᒥ ᐊᕐᕕᐊᓂ ᑎᑎᕋᕐᕕᒻᒥ, ᑕᖃᔪᐃᑦᑐᒻᒪᕆᐅᓪᓗᑎᑦ ᐱᓕᕆᕙᒃᑐᓂᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐱᖃᓯᐅᑎᑦᑎᓂᕐᒥᒃ ᐃᓕᖅᑯᓯᐅᔪᓂᑦ ᑕᐃᑲᓂ, ᒪᓕᒐᓕᐅᖅᑎᓗ ᑕᑯᓯᒪᓪᓗᓂᐅᒃ 
ᐊᕐᕕᐊᓃᑦᑎᓪᓗᑕ. 
 
ᐃᓕᓐᓂᐊᒐᒃᓴᓕᐅᖅᑎᓄᑦ ᐊᐅᓚᑦᑎᔨ ᒫᓐᓇ ᐃᓅᙱᓚᖅ, ᑭᓯᐊᓂᓕ ᒥᑭᓪᓕᑎᑦᑎᖅᑰᙱᒻᒪᑦ ᑕᐃᒃᓱᒪᐅᑉ 
ᐱᔭᒃᓴᕆᔭᖓᓂᒃ. ᐄᖏᓛᖅ ᑕᐃᓐᓇ ᐊᒥᓱᓂᒃ ᐅᑭᐅᓂᑦ ᐃᓕᓐᓂᐊᖅᑐᓕᕆᖃᑦᑕᖅᓯᒪᓕᖅᐳᖅ ᓄᓇᕘᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᓱᖅᑯᐃᒪᙱᑦᑎᐊᕋᒪ ᓱᓕ ᐃᒃᓯᕙᐅᑖ. ᐃᓄᐃᑦ ᖃᐅᔨᒪᑐᖃᖏᓐᓂᑦ ᐱᓕᕆᕙᑉᐳᑦ ᐊᒻᒪ 
ᐃᓄᐃᑦ ᖃᐅᔨᒪᖏᓐᓂᑦ ᐱᓕᕆᕙᒃᑐᑎᑦ. ᑕᐃᒪᓕ ᑕᐃᓐᓇ ᖃᓄᖅ ᐅᖃᖃᑎᖃᕈᓐᓇᖅᐸᒃᐸ ᐃᓐᓇᑐᖃᐅᔪᓂᒃ 
ᐊᒻᒪᓗ ᖃᓄᖅ ᐅᖃᖃᑎᖃᖅᐸᒃᐸ ᐃᓐᓇᕐᓂᒃ. 
 
ᐊᖓᔪᖅᑳᕆᔭᐅᒻᒪᑦ ᐃᓄᐃᑦ ᖃᐅᔨᒪᑐᖃᖏᓐᓄᑦ, ᑕᐃᒃᑯᐊ ᓯᐊᓚᖏᑦ ᐃᓄᒐᓗᐊᖅᑐᑎᒃ, ᖃᓄᖅ ᑐᑭᓯᓇᓱᐊᖅᐸᒃᐸ 
ᐃᓐᓇᐅᔪᓂᒃ ᐃᖅᑲᓇᐃᔭᖅᑎᓪᓗᒍ ᐃᓕᓐᓂᐊᕈᑎᒃᓴᐅᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᑐᑭᖃᓗᐊᖅᑑᔭᙱᑦᑐᖅ. ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓕᓐᓂᐊᖅᑐᓕᕆᔨᒃᑯᓐᓂ 
ᐃᓅᒻᒪᑦ. ᐋᓐ ᒪᓕᓐ ᖁᑦᑎᑦᑐᕐᒥᐅᑕᒃᓴᔭᐅᔪᖅ. ᐄ, ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐃᓄᓪᓚᒃᑕᖑᓐᓂᖏᑦᑐᖅ, ᑭᓯᐊᓂ 
ᐊᑯᓄᐊ ᑕᒫᓂᓯᒪᓕᖅᑐᖅ 
 
(ᑐᓵᔨᒃᑯᑦ ᐃᓱᓕᑦᑐ) ᑕᒪᒃᑯᐊ ᐱᓕᕆᐊᖑᖃᑦᑕᕐᓯᒪᔪᑦ ᐃᓕᓐᓂᐊᕈᑎᒃᓴᓄᑦ ᓴᓇᓂᕐᒧᑦ ᐊᕐᕕᐊᓂ. ᑕᐃᒃᑯᐊ 
ᐊᒃᓱᐊᓗᒃ ᐱᓕᕆᑦᑎᐊᕐᓯᒪᔪᑦ. ᑕᐃᓐᓇᖃᐃ ᒪᓕᒐᓕᐅᖅᑎ ᐊᕐᕕᐊᓄᑦ ᐅᖃᕈᓐᓇᖅᑐᖅ ᖃᓄᑎᒋ ᐱᐅᑎᒋᔪᒥ 
ᐃᖅᑲᓇᐃᔭᕐᒪᖔᑕ ᐃᓄᐃᑦ ᖃᐅᔨᒪᔭᖃᖏᑎᒍᑦ ᐊᒻᒪᓗ ᑕᐃᒃᑯᐊ ᐃᓐᓇᐅᔪᑦ ᑕᐃᒃᑯᙵᖅᑎᑕᐅᔪᒥᔭᐃᓐᓇᖅᑐᑎᒃ. 
ᑕᐃᒃᑯᐊ ᐱᐅᔪᒻᒪᕆᐅᔪᑦ. 

ᑕᒪᓐᓇ ᓱᑲᐃᒍᑕᐅᕙᓪᓚᐃᖏᑦᑐᖅ ᐊᐅᓚᑦᓯᔨᒧᑦ ᐃᓕᓐᓂᐊᕈᑎᒃᓴᓕᐅᓂᕐᒧᑦ ᖃᓪᓗᓇᖑᒐᓗᐊᕋᒥ, ᑕ�ᕙᓂ. 
ᐅᖃᐅᑎᔪᓐᓇᕆᓯ ᐃᓕᓐᓂᐊᕈᑎᒃᓴᓕᐅᖅᑎᐅᔪᑦ ᓄᓇᕗᒻᒥ ᒥᑭᓂᖅᐸᓂᒃ ᒍᕆ 12-ᒧᑦ ᐃᓚᓕᐅᔾᔨᒋᐊᖃᖅᐸᒻᒪᑕ 
ᖃᓪᓗᓛᑎᑐᑦ, ᐃᓄᒃᑎᑐᑦ ᐊᒻᒪ ᐅᐃᕕᑎᑐᑦ. ᑕᕝᕙᓂᓕ, ᐊᐅᓚᑦᓯᔨᐅᔪᖅ ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐊᑯᓂᒃ 
ᓄᓇᕗᒻᒥᓯᒪᓕᖅᑐᖅ ᐃᓕᓴᐃᔨᐅᓪᓗᓂ, ᐊᒃᓱᐊᓗᓪᓗ ᐱᓕᕆᑦᑎᐊᕐᓯᒪᔪᖅ ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐱᔨᑦᓯᖅᑐᓂ. 
 
ᒥᑭᓪᓕᑎᕆᐊᖃᖅᐸᓚᐃᙱᑕᕗᑦ ᐃᓅᙱᓐᓂᖓᓄᑦ. ᐊᒥᓱᓂᒃ ᐃᓄᓐᓂᒃ ᐃᖅᑲᓇᐃᔭᖃᑎᖃᖅᑐᖅ, ᐊᒻᒪᓗ 
ᐃᖅᑲᓇᐃᔭᖅᑎᑦᑎᖃᑦᑕᕐᓯᒪᓪᓗᑕ ᐃᓄᓐᓂ ᐃᓐᓇᐅᔪᓂᒃ ᐊᖏᕐᓯᒪᑦᑎᐊᖅᑐᓂᒃ ᐱᓕᕆᑦᑎᐊᖅᑐᒻᒪᕆᐅᓪᓗᑎᓪᓗ 
ᐊᕐᕕᐊᓂᑦ ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐱᓕᕆᓐᓇᐅᔭᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. ᐹᓇᐸᔅ. ᖁᔭᓐᓇᒦᒃ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᓕ ᑲᒪᖃᑦᑕᕐᒥᔪᖅ ᖃᐅᔨᓴᕐᓂᕐᒧᑦ ᐊᒻᒪᓗ ᖃᐅᔨᓴᖅᑕᐅᓂᖏᓐᓄᑦ 
ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕈᑎᖏᓐᓂᒃ. 
 
ᖃᐅᔨᔪᒪᑐᐃᓐᓇᖅᑐᖓ ᐊᖓᔪᖅᑳᖑᔪᖅ ᓇᓗᓇᐃᕐᓯᒋᐊᕈᓐᓇᕐᒪᖔᖅ ᖃᓄᓪᓚᕆ ᑕᒪᓐᓇ ᑐᑭᖃᕐᒪᖔᖅ 
ᖃᓄᐃᓕᐅᖅᐸᒃᐸᓪᓗ ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᐃᒃᓯᕙᐅᑕᖅ. ᐃᓚᒋᔭᖓ ᐱᓕᕆᐊᖑᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᖅᑲᓇᐃᔮᖑᔪᑦ 
ᐸᓐᓂᖅᑑᒧᖅᑕᐅᕙᓪᓕᐊᓗᑎᒃ. ᓇᓗᓇᐃᕐᓯᓯᒪᓕᖅᑐᒍᑦ 7-ᖑᔪᓂᒃ ᐃᖅᑲᓇᐃᔮᖑᔪᓂᒃ ᐸᓐᓂᖅᑑᒧᑦ 
ᑕᑉᐸᐅᖓᖅᑕᐅᓚᖅᑐᑦ. ᐱᖃᓯᐅᔾᔨᔪᑦ ᐃᓕᓐᓂᐊᖅᑎᓄᑦ ᖃᐅᔨᓴᖅᑕᐅᓂᖏᓐᓄᑦ ᐊᐅᓚᑦᓯᔨᐅᔪᖅ, ᐱᓕᕆᐊᓄᑦ 
ᖃᐅᔨᓴᖅᑎᐅᔪᑦ, ᐃᓕᓐᓂᐊᖅᑎᐅᔪᑦ ᐸᐃᒃᐸᖁᑎᖏᓐᓄᑦ ᑲᒪᔨᐅᔪᖅ, ᑕᒪᒃᑯᐊ ᐆᒃᑐᑎᒋᓗᒋᑦ. 
 
ᐃᖅᑲᓇᐃᔮᖑᔪᖅ ᐃᓕᓐᓂᐊᖅᑎᓄᑦ ᖃᐅᔨᓴᕐᓂᕐᒧᑦ ᑲᒪᔨᐅᔪᖅ ᕿᒥᕐᕈᓂᐊᖅᑐᑦ ᐃᓕᓐᓂᐊᖅᑎᐅᔪᑦ 
ᖃᐅᔨᓴᖅᑕᐅᓂᖏᓐᓄᑦ ᓄᓇᕗᒻᒥ ᑕᕝᕙᓂ ᐃᓗᐊᓂ ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ. ᐱᕙᓪᓕᐊᓂᕐᒥᒃ 
ᐊᑐᓕᖅᑎᑕᐅᓂᖏᓐᓄᑦ, ᐃᓚᖏᑦ ᐱᑕᖃᕆᐊᖃᖅᑐᑦ ᖃᐅᔨᓴᕐᓂᕐᒧᑦ ᐅᖃᐅᓯᕆᖃᑦᑕᕐᓯᒪᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐊᐱᕆᔭᕆᐊᖃᓪᓚᕆᓕᖅᑐᖓ ᑲᒪᓂᕐᒧᑦ ᖃᐅᔨᓴᕐᓂᕐᒧᑦ, 
ᐃᓕᓐᓂᐊᖅᑎᐅᔪᑦ ᐱᕙᓪᓕᐊᔭᖏᓐᓂᒃ, ᐊᑎᑐᐃᓐᓇᖓᓂᑦ, ᖃᐅᔨᓴᕋᔭᖅᑐᑦ ᒪᓕᒃᑕᐅᕙᒃᑐᓂᒃ, 
ᒪᓕᒃᑕᐅᔭᕆᐊᖃᕐᓂᐊᖅᑐᓂᒃ ᐊᒻᒪᓗ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᒪᓕᒃᑲᓗᐊᕐᒪᖔᑕ ᑕᒪᒃᑯᓂᖓ ᐊᔾᔨᒌᙱᑦᑐᓂᒃ 
ᒪᓕᒃᑕᐅᔭᕆᐊᖃᖅᑐᓂᒃ ᑕᒪᑐᒪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᔾᔭ ᐃᓚᖓ ᐅᖃᐅᓯᕆᖃᑦᑕᕐᓯᒪᔭᕗᑦ. 
 
ᒫᓐᓇᐅᔪᖅ ᓄᓇᕗᓕᒫᒥ, ᑕᐃᒪᐃᑦᑐᒥᒃ ᒪᓕᒃᑕᐅᔭᕆᐊᓕᒻᒥ ᐱᑕᖃᙱᑦᑐᖅ ᒪᓕᒃᑕᐅᔭᕆᐊᖃᖅᑐᑦ 
ᐋᖅᑭᒃᓯᒪᓂᖏᓐᓄᑦ ᐋᖅᑭᒃᓯᒪᔪᖃᙱᑦᑐᖅ. ᒪᓕᒐᓕᐅᖅᑎᐅᔪᑦ ᑕᒪᒃᓱᒪ ᒥᒃᓵᓄ ᐅᖃᖃᑎᒋᖃᑦᑕᕐᓯᒪᔭᕋ ᐊᒻᒪᓗ  

ᐊᓯᖏᑦ ᒪᓕᒐᓕᐅᖅᑎᐅᔪᑦ. ᑕᒪᓐᓇ ᒪᓕᒃᑕᐅᔭᕆᐊᖃᖅᑐᖅ ᐊᑐᓕᖅᑎᒋᐊᖃᖅᐸᓪᓚᐃᔭᕗᑦ ᖁᕝᕙᓯᓐᓂᓕ 3, 
ᖁᕝᕙᓯᓐᓂᓕ 6 ᐊᒻᒪ ᖁᕝᕙᓯᓐᓂᓕ 9. ᖁᕝᕙᓯᓐᓂᓕ 
 
ᑕᐃᒪᓕ ᖁᕝᕙᓯᓐᓂᓕ 3-ᒧᖅᐸᑕ, ᒪᓕᒃᑕᐅᔭᕆᐊᖃᖅᑐᓂᒃ ᖃᐅᔨᓴᕈᑕᐅᔪᓂ ᐊᑐᕋᔭᖅᐳᑦ. ᐃᒪᐃᑦᑐᓂ 
ᑲᑎᑦᑎᖃᑦᑕᕈᓐᓇᕿᑦ, ᐱᔭᐃᖃᑦᑕᕈᓐᓇᖅᑭᑦ ᓈᓴᐅᑎᕆᓂᕐᓂᒃ ᐱᔭᕆᐊᑭᓐᓂᕐᓴᐅᔪᓂᒃ. ᑎᑎᕋᕈᓐᓇᖅᐸᑦ 
ᖃᓪᓗᓈᑎᑐᑦ ᖃᓪᓗᓈᑦ ᑎᑎᕋᐅᓯᖏᑎᒍᑦ ᐋᖅᑭᒃᓯᒪᓂᖏᓐᓂᒃ. ᑕᐃᒃᑯᐊ ᒪᓕᒃᑕᐅᒋᐊᖃᖅᑐᓂᒃ ᐋᖅᑭᒃᓯᓯᒪᔪᑦ 3, 
6, 9 ᐱᓕᕆᔾᔪᑎᒋᔪᓐᓇᖅᑐᑎᒍ ᐃᓚᖏᓐᓂᑦ ᑐᓴᖅᓯᒪᔭᑦᑎᓐᓂᑦ ᐅᓪᓗᐃᑦ ᑭᖑᓪᓕᐅᓕᖅᑐᓂᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐋᔩᖃᑎᒌᒍᑎᒋᔭᑦᑎᓐᓂ. 
 
ᓄᓇᕗᒥ ᐃᓕᓴᐃᔨᒃᓴᐅᓂᑦ ᐃᓕᓐᓂᐊᖅᑎᓂᑦ ᑎᓕᐅᕆᓯᒪᕗᒍᑦ ᐱᓕᕆᖃᑎᖃᖁᓪᓗᒋᑦ ᐅᕙᑦᑎᓐᓂᑦ ᐊᒻᒪ ᒫᓐᓇ 
ᐱᕙᓪᓕᐊᔭᐃᓇᓱᓕᖅᑐᑕ ᐊᑐᖅᑕᐅᔭᕆᐊᖃᕋᔭᖅᑐᒥᒃ ᐆᑦᑐᕋᐅᒻᒥᒃ ᐅᖃᐅᓯᒋᖅᑲᐅᔭᕐᓂᑦ ᒍᓚᐃᑦ 3ᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅ ᐊᖓᔪᖅᑳ ᑕᒪᑐᒥᙵ ᐃᑲᔪᖅᑐᕐᒪᑦ. ᖃᐅᔨᒪᔪᖓ ᑭᖑᓂᑦᑎᓐᓂ 
ᐃᑲᔪᖅᑐᖅᑑᔮᖅᐸᓚᐅᙱᒻᒪᑦ. ᖁᕕᐊᓱᑉᐳᖓ ᐱᒋᐊᖅᑎᑕᒥᒃ ᐃᑲᔪᖅᑐᓕᕐᒪᑦ ᒫᓐᓇ.. ᐃᓱᒪᓇᖅᐳᖅ ᐅᖃᖅᑲᐅᒻᒪᑦ 
ᐊᕗᖔᓘᕈᑕᐅᔪᓐᓇᕐᒪᑦ ᓇᓗᓇᐃᖅᑕᐅᖁᓪᓗᒋᑦ ᐊᔾᔨᐅᙱᑦᑐᑦ ᑕᐃᒪᓐᓇᐃᑦ ᑕᐃᔭᐅᔪᓐᓇᖅᐸᑕ ᐃᓕᖅᑯᓯᐅᔪᒥ. 
ᐃᓱᒪᓇᖅᐳᖅ ᐊᖓᔪᖅᑳᑉ ᐊᒻᒪ ᐃᖅᑲᓇᐃᔭᖅᑎᖁᑎᖏᑕ ᖃᐅᔨᒋᐊᓪᓚᑦᑖᕆᐊᖃᖅᑕᖓᑦ ᑕᒪᑐᒥᙵ 
ᐱᕙᓪᐊᔭᐃᑎᓪᓗᒋᑦ. 
 
ᑕᐃᒪᓐᓇᐃᑦᑐᑦ ᐋᖅᑭᒃᓯᒪᔪᑦ ᐊᒻᒪ ᖃᐅᔨᓴᕐᓃᑦ ᐊᒻᒪ ᐆᑦᑐᕋᐃᓃᑦ ᐅᖃᐅᓯᕆᔭᖏᑦ. ᐃᓕᓐᓂᐊᖅᑎᓄᑦ 
ᐆᑦᑐᕋᐃᙱᑎᓪᓗᒋᑦ ᐃᓕᓴᐃᔨᓂᑦ ᐆᑦᑐᕋᐃᖏᓐᓂᕗᑦᑕᐅᖅ. ᐃᓕᖅᑯᓯᕐᒥᒃ ᐆᑦᑐᕋᐃᕗᑦ. ᐃᓕᖅᑯᓯᕐᒦᑦᑐᓂᑦ 
ᓇᓗᓇᐃᖅᓯᓇᓱᓐᓂᖅ ᓴᓐᖐᓂᖅᓴᐅᑐᐃᓐᓇᕆᐊᓕᒃ ᐊᓯᖏᓐᓃᑦᑐᓂᑦ ᐊᒻᒪ ᐱᐅᓯᕚᓪᓕᕈᑎᒃᓴᓂᑦ, ᓇᓗᓇᐃᖅᓯᓂᖅ 
ᐊᒻᒪ ᖃᓄᖅᑑᕆᓂᖅ ᐃᓕᖅᑯᓯᕐᒥᒃ ᐃᓕᓐᓂᐊᖅᑎᖁᑎᓕᒫᑦᑎᓐᓄᑦ ᐃᑲᔫᑕᐅᖁᓪᓗᒍ. ᐃᓱᒪᓇᖅᐳᖅ ᐊᖓᔪᖅᑳ 
ᐊᒻᒪ ᐃᖅᑲᓇᐃᔭᖅᑎᖁᑎᖏᑦ ᑕᐃᒪᓐᓇᒃ ᐃᓕᖅᑯᓯᖃᕋᓱᒋᐊᒃᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑑ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖ, ᐅᑉᐱᕇᓐᓇᖅᓯᒪᕙᕋ ᐋᖅᑭᒃᓯᒪᔪᒥᒃ 
ᐆᑦᑐᕋᐃᓂᖃᕐᓂᕐᒥᒃ. ᐊᖏᖃᑎᒋᔪᓐᓇᖅᓯᒪᙱᓚᕋᓕ ᐊᔾᔨᒌᒥᒃ ᐆᑦᑐᕋᐃᖃᑦᑕᕐᓂᐅᔪᒥᒃ. ᐊᔾᔨᒌᒥᒃ 
ᐆᑦᑐᕋᐃᖃᑦᑕᕐᓂᖅ ᐊᔾᔨᒋᙱᓯᐊᒻᒪᕆᑉᐸᐅᒃ ᐊᒻᒪ ᐋᖅᑭᒃᓯᒪᔪᒥᒃ ᐆᑦᑐᕋᐃᓂᖅ ᒍᓚᐃᖑᔪᓄᑦ. 
 
ᐊᔾᔨᒌᒥᒃ ᐆᑦᑐᕋᐃᓂᖅ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᐆᑦᑐᕋᐅᑎᐅᕗᖅ ᐃᓕᓐᓂᐊᖅᑎᓂᑦ 
ᐃᓕᓐᓂᐊᖅᑎᐅᖃᑎᒋᔭᐅᔪᓄᑦ ᓇᒥᑐᐃᓐᓇᖅ ᐋᓪᐴᑕᒦᑉᐸᑕᓘᓐᓃᑦ ᐊᓯᖏᓐᓂᓘᓐᓃᑦ. ᐊᔾᔨᒌᒥᒃ ᐆᑦᑐᕋᐃᓂᐅᑉ 
ᐃᑲᔫᑎᖓᓂᒃ ᑕᑯᙱᓚᖓ. ᐋᖅᑭᒃᓯᒪᔪᒥᒃ ᐆᑦᑐᕋᐅᑎᖃᓐᓂᕐᒥᓪᓗ ᐊᑑᑎᖃᕐᓂᖓᓂᒃ ᑕᑯᓐᓇᕋᓗᐊᖅᑐᖓ. 
ᑕᐃᒪᓐᓇᐃᑦᑐᖅ ᐋᖅᑭᒃᓯᒪᔪᖅ ᐊᑐᐃᓐᓇᐅᒐᔭᕐᒥᔪᖅ ᒍᓚᐃᑦ 3ᒥ ᐃᓄᒃᑎᑐᑦ ᐊᒻᒪᓗ ᒍᓚᐃᑦ 6ᒥ ᐊᒻᒪ 9ᒥ. 
ᐃᓱᒪᕗᖓ ᑕᒪᓐᓇ ᐃᓕᖅᑯᓯᖅ ᑲᔪᓯᕙᓪᓕᐊᓂᐊᖅᑐᖅ. 
 
ᒪᓕᒐᓕᐅᖅᑎ ᐊᖏᖃᑎᒋᔪᓐᓇᖅᑕᕋ ᐊᓯᖏᓐᓂᑦ ᐅᖃᐅᓯᕆᔭᖏᓐᓂᑦ. ᐊᒻᒪᓗᐃᓛᒃ ᑕᒪᓐᓇ ᑐᕌᕐᕕᐅᓇᓱᑉᐳᖅ 
ᒥᓂᔅᑕᐅᕝᕕᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᑐᑑ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖ, ᓴᓪᓕᓄᑦ ᒪᓕᒐᓕᐅᖅᑎᐅᖃᑎᒐ ᐅᖃᑦᑎᐊᕋᓱᒋᖅᑲᐅᕙᕋ ᐅᓪᓗᒥ 
ᒪᓕᒐᓕᐅᖅᑎᐅᓂᕐᒧᑦ ᐅᓂᒃᑳᖃᖅᑎᓪᓗᒍ, ᐅᖃᐅᓯᖃᖅᑎᓪᓗᒍ ᐊᒃᓱᕈᕐᓇᖅᑐᖅᓯᐅᖅᑐᒥᒃ ᐃᓕᖅᑯᓯᐅᔪᒥᒃ ᑕᒫᓂ 
ᐊᒻᒪ ᐃᓕᓐᓂᐊᕕᔾᔪᐊᒃᑰᕋᓱᒃᓯᒪᓪᓗᑎᑦ ᓱᓕᒃᑲᓐᓂᖅ ᐊᒃᓱᕈᒃᑲᓐᓇᖅᑐᖅᓯᐅᒃᑲᓂᖅᑐᑎᑦ. ᐅᖃᖅᓯᒪᒻᒪᑦ 
ᓇᓗᓇᕋᖅᑐᓂ ᐊᖏᖅᑕᐅᒐᔭᕆᐊᒃᓴᖓᓂᒃ ᒍᓚᐃᖏᑦ ᐊᒻᒪ ᐃᓕᓐᓂᐊᕈᑎᑦ ᐊᑐᐃᓐᓇᐅᔪᑦ ᐊᓯᖏᓪᓗ ᐱᔪᑦ 
ᐱᔾᔪᑎᒋᓪᓗᒋᑦ. 
 
ᐊᖓᔪᖅᑳᖅ ᐅᑉᐱᕈᓱᙱᓐᓇᕋᖅᐳᖅ ᐊᔾᔨᒌᒥᒃ ᐆᑦᑐᕋᐃᓂᕐᒥᒃ. ᐃᓱᒪᕗᖓ ᐅᑉᐱᕆᓪᓗᒍᓗ ᐃᓕᓐᓂᐊᖅᑎᖁᑎᕗᑦ 
ᓄᓇᕘᒥ ᐃᓕᓐᓂᐊᕐᓂᖃᖅᑎᑕᐅᔭᕆᐊᖃᕐᒪᑕ ᐊᔾᔨᒋᔭᐅᔪᒥᒃ ᐊᒻᒪ ᐱᐅᓂᖃᖅᑎᒋᔭᐅᔪᒥᒃ ᐱᐅᓂᖅᓴᐅᙱᒃᑯᓂ 
ᐊᓯᖏᓐᓃᑦᑐᓂᑦ ᑲᓇᑕᒥ. 
 
ᐊᔪᐃᓐᓈᕈᒪᓪᓚᑦᑖᖅᐸᕋ ᐊᖓᔪᖅᑳᒃ ᐱᕙᓪᓕᐊᔭᐃᖁᓇᒍ ᓱᕙᓕᑭᐊᖑᔪᒥᒃ ᐋᖅᑭᒃᓯᒪᔪᒥᒃ ᐆᑦᑐᕋᐃᔾᔪᑎᒥᒃ 
ᓈᓴᐅᑎᓂᑦ ᐱᐅᔪᐊᓘᖅᑰᔨᑎᑦᑎᔪᓐᓇᖅᑐᓂᑦ ᑕᒫᓂ ᑭᓯᐊᓂᓕ ᐊᑑᑎᖃᓪᓚᕆᙱᑦᑑᓗᑎᑦ. ᑕᑯᓯᒪᕗᖓ 
ᑭᖑᓂᑦᑎᓐᓂ ᐃᓕᓐᓂᐊᕈᑎᓂᑦ ᐱᔭᕆᐊᑭᓪᓕᖅᑎᑕᐅᓯᒪᔪᓂᑦ, ᐊᔾᔨᒌᙱᑦᑐᖅᑕᖃᖅᑐᓂ ᐊᒻᒪ ᑲᑕᑉᐸᓪᓕᐊᓪᓗᓂ. 
 
ᐃᓕᓐᓂᐊᖅᑐᓕᕆᔾᔪᑎᕗᑦ ᐱᔭᕆᐊᑭᓪᓕᖅᓯᒪᔪᒥᒃ ᐊᔾᔨᒌᓕᖅᑎᓯᒪᔪᖃᕆᐊᖃᕋᓱᒋᙱᓚᕋ ᐊᒻᒪᓗ 
ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᕋᓱᒋᓪᓗᒍ ᖃᓄᓕᒫᖅ ᐆᑦᑐᕋᐅᑎᓕᐅᖅᐸᓪᓕᐊᔭᐅᔪᓂᑦ, ᐃᓕᓐᓂᐊᖅᑎᐅᒐᓗᐊᕈᕕᑦ 
ᑕᒫᓂ ᐋᓪᐴᑕᒥᓘᓐᓃᑦ. ᐊᔾᔨᒌᑦᑕᕆᐊᓕᒃ. ᐊᔾᔨᒌᓂᑦ ᐊᔪᙱᓐᓂᖃᕆᐊᖃᖅᐳᒍᑦ.  
 
ᐊᖓᖅᑳᖅ ᐃᓗᖏᖅᓱᕐᕕᒋᔪᒪᓪᓚᕆᑉᐸᕋ ᑕᒪᑐᒥᓐᖓ ᐃᓱᒪᖃᓯᐅᑎᑦᑎᖁᓪᓗᒍ, ᐊᒻᒪ ᓂᕆᐅᑉᐳᖓ 
ᑐᓴᕐᕕᒋᓂᐊᕐᓗᒍ ᑕᒪᑐᒪᐅᑉ ᐱᕙᓪᓕᐊᓯᒪᓂᕆᔭᖏᓂᒃ ᓯᕗᓂᑦᑎᓐᓂ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐊᖓᔪᖅᑳᖅ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᑕᐅᔪᒪᔪᖓ ᑕᒪᓐᓇ ᐅᖃᐅᓯᕆᓗᒍ 
ᒪᓕᒃᑕᐅᔭᕆᐊᖃᖅᑐᓂᒃ ᖃᐅᔨᓴᕐᓂᕐᒧᑦ ᐃᓗᓕᖏᓐᓂᒃ ᐅᐱᓐᓇᕋᓂ ᑕᐃᒪᐃᓕᐅᙱᒃᑲᓗᐊᕋᒪ ᑕᐃᒃᑯᐊ 
ᖃᐅᔨᓴᕈᑕᐅᔪ ᐃᓗᓕᖏᑦ ᖃᐅᔨᓴᕐᒪᑕ ᒪᓕᒃᑕᐅᔭᕆᐊᖃᖅᑐᓂᒃ. ᖃᐅᔨᓇᓱᐊᖅᑐᑦ ᖃᓄᐃᑦᑐᓂ 
ᐱᔭᕆᐊᑭᓐᓂᕐᓴᐅᔪᓂᒃ ᐃᓕᒃᓯᒪᔪᖃᓕᕐᒪᖔᖅ. 
 
ᐆᒃᑑᑎᒋᓗᒍ ᕼᐊᑭᖅᑐ ᐋᖅᑭᒃᓯᒪᓂᖏᑦ ᑐᑐ. ᑕᐃᒃᑯᐊ ᕼᐊᑭᑦᑐᑦ ᓴᓚᖃᖅᑐᑦ ᐃᕐᖑᓯᖅᑕᕋᓱᐊᓱᖑᒻᒪᑕ, ᑕᐃᒃᑯᐊ 
ᐊᔾᔨᐅᑎᒐᒃᓴᐅᖏᑦᑐᑦ ᐃᖃᓗᓐᓂ ᕼᐊᑭᖅᐸᒃᑐᓄᑦ ᐊᔾᔨᒋᒥ ᖃᐅᔨᓴᓕᕐᓗᒋᑦ ᑕᐃᒃᑯᐊᓗ ᕼᐊᑭᖅᑎᒻᒪᕆᐅᔪᑦ. 
ᑭᓯᐊᓂᓕ ᖃᐅᔨᓴᕐᓂᒃᑯᑦ ᖃᐅᔨᒪᔭᕆᐊᖃᖅᑕᖏᓂ ᐃᒪᐃᑦᑐᓂᒃ ᐊᔾᔨᐅᑎᑦᑎᕕᒋᔪᓐᓇᖅᐳᑦ. ᖃᐅᔨᓴᕈᑕᐅᔪᒥ 
ᐃᒪᐃᓕᖓᓗᑎᒃ "ᐊᔫᒋᐊᕈᓐᓇᖅᐱᑦ? ᑕᒪᓐᓇ ᐱᑕᖃᕆᐊᖃᖅᐸ? "ᑕᒪᓐᓇ ᐊᔪᕈᓐᓃᕐᓯᒪᕕᐅᒃ?" 
"ᐊᐅᓚᑦᑎᔪᓐᓇᖅᐱᑦ ᕼᐊᑭᕈᑕᐅᔪᒥᒃ?" "ᐊᔾᔨᒌᙱᑦᑐᓂᒃ ᐊᔫᒋᐊᕈᓐᓇᖅᐱᑦ?" "ᐃᖏᕐᕋᓲᖑᕕᑦ ᑐᓄᒻᒧᑦ?" ᑕᒪᔾᔭ 
ᖃᐅᔨᓴᕈᑕᐅᔪᓐᓇᖅᑐᑦ ᐱᔪᓐᓇᕐᒪᖔᒋᑦ. 
 
ᐊᔾᔨᒌᒥᒃ ᖃᐅᔨᓴᕐᓂᐅᔪᖅ ᐃᒪᐃᒻᒪᑦ ᑕᒪᒃᑯᐊ ᐱᓗᒋᑦ ᖃᐅᔨᓇᓱᐊᓕᕐᓗᒋᑦ ᐊᓯᐊᓄᑦ ᒪᓕᒃᑕᐅᔭᕆᐊᖃᖅᑐᒧᑦ. 
ᐊᔾᔨᐅᑎᓐᓇᓱᐊᕐᓗᒋᑦ ᐃᖃᓗᓐᓂ ᕼᐊᑭᖅᑎᐅᔪᑦ ᑕᐃᒃᑯᓄᖓ ᕼᐊᑭᖅᑎᒻᒪᕆᐅᔪᓄᑦ ᐃᕐᖑᓯᖅᑖᕋᓱᐊᖅᐸᒃᑐᓄᑦ 
ᑐᑭᖃᓗᐊᕋᔭᙱᒻᒪᑦ ᓲᕐᓗ ᐊᔾᔨᐅᑎᑦᑎᒐᓱᑦᑑᔭᕐᒪᑦ ᐊᐳᓂ ᒥᓪᓗᐊᒐᕐᓂᒃ. 
 
ᑕᐃᒪᓕ ᖃᐅᔨᓴᕐᓂᐊᖅᐸᑕ ᐃᓕᓐᓂᐊᖅᑎᐅᔪᑦ ᐊᓪᐳᑕᒥ ᐊᔾᔨᐅᑎᓐᓇᓱᐊᕐᓗᒋᑦ 15-ᖑᔪᓄᑦ ᐃᓕᓐᓂᐊᕐᕕᐅᔪᓄᑦ  

ᓚᐸᑐᐊᒥ, ᑕᒪᓐᓇ ᑐᑭᖃᕋᔭᙱᑦᑐᖅ. ᑭᓯᐊᓂᓕ, ᒍᕆᑦ 3, ᖃᐅᔨᓴᖅᑕᐅᑉᐸᑕ; ᓇᓴᐅᓯᕆᔪᓐᓇᖅᐸᑦ? 
ᑎᑎᕋᕈᓐᓇᖅᐱᓯ ᐃᓗᓕᕆᔭᕆᐊᖃᑦᑕᖏᓐᓂᒃ ᐃᓗᓕᖃᕐᓗᓂ? 
 
ᑕᐃᒪᐃᑦᑐᑦ, ᑕᐃᒪᐃᑦᑐᓂᒃ ᖃᐅᔨᒪᙱᒃᑯᕕᑦ, ᑕᒪᐅᓇ ᖃᐅᔨᓴᖅᑕᐅᓕᕋᔭᖅᐳᑦ ᐅᖃᕐᓗᑎᒃ ᖃᓄᐃᓕᓯᒪᓕᕐᒪᖔᑕ 
ᑕᕝᕙᙵ ᒥᑭᔪᑕᐅᓂᖅᐹᓂᒃ ᒍᕆᑦ 3-ᒧᑦ ᑭᓯᐊᓂᓕ ᓇᓴᐅᓯᕆᔪᓐᓇᖏᒃᑯᕕᑦ ᑎᑎᕋᑦᑎᐊᕈᓐᓇᖏᒃᑯᕕᓪᓗᓐᓂ 
ᐃᓄᒃᑎᑐᑦ ᓇᓂᓕᐅᕈᓐᓇᖏᓪᓗᓂ. ᑕᒪᔾᔭ ᖃᐅᔨᒪᔭᐅᔭᕆᐊᖃᖅᑐᖅ. ᑕᐃᒪᐃᑦᑐᒥ ᖃᐅᔨᓴᕐᓂᐅᕗᖅ. 
 
ᑕᒪᓐᓇ ᐃᑲᔪᖅᑐᖅᑕᕋ ᐊᒻᒪᓗ ᑕᒪᒃᑯᐊ ᐊᒥᓱᓂᕐᓴᐅᕙᓪᓚᐃᔪᑦ ᐃᓕᓴᐃᔨᐅᔪᑦ ᓄᓇᕗᒻᒥ ᑕᐃᒪᐃᑦᑐᒥᒃ 
ᖃᐅᔨᓴᕐᓂᕐᒥᒃ ᐃᑲᔪᖅᓱᐃᔪᐃᓐᓇᕈᔪᕙᓪᓚᐃᔪᑦ. ᐊᒥᓲᓂᕐᓴᐅᔪᑦ ᐃᓕᓴᐃᔨᐅᔪᑦ ᐊᒻᒪ ᐊᖏᔪᖅᑳᕆᔭᐅᔪᑦ, 
ᕿᒥᕐᕈᓪᓗᒍ ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ, ᐊᑲᐅᙱᓕᐅᕈᑎᖃᕐᒪᑕ ᒪᓕᒃᑕᐅᔭᕆᐊᖃᖅᑐᓄᑦ 
ᖃᐅᔨᒪᔭᕆᐊᖃᓕᖅᑕᖏᓐᓄᑦ ᖃᐅᔨᓴᕐᓂᒧᑦ. 
 
ᑕᐃᒪᓕ, ᐃᒃᓯᕙᐅᑕᖅ, ᐃᓕᓐᓂᐊᖅᑐᓕᕆᔨᒃᑯ ᐊᖓᔪᖅᑳᖏᑦ ᑲᑎᒪᓂᖃᖅᑎᓪᓗᒋ ᑲᑎᒪᖃᑕᐅᓪᓗᖓ, ᑕᒪᓐᓇ 
ᐅᖃᐅᓯᕆᔭᐅᓕᓚᐅᕐᒥᒻᒪᑦ ᓇᓗᓇᐃᕐᓯᓪᓗᑎᓪᓗ ᑕᒪᓐᓇ ᐊᑐᖅᑕᐅᓗᐊᖅᐸᒍᓐᓂᕐᒪᑦ ᖃᐅᔨᓴᕐᓂᐅᔪᖅ ᑕᐃᒪᐃᑦᑐᖅ 
ᓲᕐᓗ ᑕᒪᒃᑯᐊ ᐳᕆᓐᔅ ᐃᐊᑦᕗᑦ ᐊᐃᓚᓐᒥ ᐃᓕᓐᓂᐊᖅᑎᐅᔪᑦ ᖃᐅᔨᓴᖅᑕᐅᖃᑎᖃᖅᑐᑎᒃ ᐃᓕᓐᓂᐊᖅᑎᐅᔪᓂ 
ᐊᓪᐳᑕᒥ.  
 
ᑭᓯᐊᓂᓕ ᖃᐅᔨᓴᖅᐸᒃᑐᑎᒃ ᖃᐅᔨᒪᔭᕆᐊᖃᖅᑕᖏᓐᓂᒃ ᑕᒪᒃᑯᐊ ᖃᐅᔨᒪᔭᐅᔪᓐᓇᕋᔭᙳᐊᖅᑐᑦ 
ᖃᐅᔨᒪᔭᐅᒐᓗᐊᕐᒪᖔᑕ. ᑕᒪᓐᓇ ᐅᖃᐅᓯᕆᖃᑦᑕᕐᓯᒪᔭᕗᑦ ᒪᓕᒐᓕᐅᖅᑎᐅᔪᖅ ᓱᓕᔪᖅ. ᑕᐃᒪᐃᓕᐅᖃᑦᑕᖏᒻᒪᑕ 
ᒫᓐᓇᐅᔪᖅ. ᑕᐃᒪᓕ ᖃᓄᖅ ᖃᐅᔨᒪᓂᐊᖅᐸᑦ ᐃᓕᑕᐅᔪᒥᓂᕐᒥᒃ ᒍᕆ 2, ᒍᕆ 3 ᐊᒻᒪ ᒍᕆ 4. 
 
ᐊᔾᔨᒌᓕᖅᑎᓪᓗᒋᑦ ᖃᐅᔨᓴᕐᓗᑎᒃ ᒍᕆᑦ 3, ᒍᕆᑦ 6 ᐊᒻᒪ ᒍᕆ 9 ᖃᐅᔨᒪᔾᔪᑕᐅᓕᕈᓐᓇᖅᑐᑦ ᑕᒪᒃᓄᖓ 
ᐊᔾᔨᒋᙱᑦᑐᓄᑦ ᖃᐅᔨᓴᕈᑕᐅᔪᓄᑦ ᐅᕙᖓ ᐊᖏᕐᓯᒪᔭᖏᓐᓂᒃ, ᐊᒻᒪ ᐅᒃᐱᕈᓱᑦᑐᖓ ᐊᒥᓱᓂᕐᓴᐅᔪᑦ ᓄᓇᕗᒻᒥ 
ᐃᓕᓴᐃᔨᐅᔪᑦ ᐃᓱᒪᒻᒪᑕ ᑕᒪᓐᓇ ᐊᑲᐅᓂᖅᐸᐅᓇᓱᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᔪᒪᕙᕋ ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᕐᒪᑦ. ᑕᒪᓐᓇ ᓴᖅᑭᓐᓇᓱᖑᒻᒪᑦ 
ᐅᑭᓂᐅ ᐊᓂᒍᖅᑐᓂ ᖃᐅᔨᓴᕐᓂᐅᔪᖅ ᖃᓄᐃᑦᑐᓂᒃ ᖃᐅᔨᓴᕋᒃᓴᐅᔪᓂ ᐱᑕᖃᕋᓗᐊᕐᒪᖔᖅ. ᑕᒪᓐᓇ 
ᓇᓗᓇᐃᖅᑕᐅᓯᒪᓕᖅᑐᖅ ᐃᓱᒫᓗᒍᑎᒋᔭᐅᓪᓗᓂ ᓄᓇᕗᒻᒥ. 
 
ᑕᐃᒪᓕ ᐸᕐᓇᓯᒪᕙᑦ ᐱᓕᕆᕕᐅᔪᒥᒃ ᖃᓄᐃᓕᐅᕆᐊᓂᐅᓂᐊᖅᑐᓂᒃ, ᐊᓯᖏᓐᓂᒃ ᖃᐅᔨᓴᕐᓂᕐᒧᑦ 
ᖃᐅᔨᓇᓱᐊᕐᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᓄᓇᕗᓕᒪᒥ ᐊᔾᔨᒋᙱᑦᑐᓂ ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ 
ᐃᓕᓐᓂᐊᕆᐊᖃᑦᑕᕋᓗᐊᕈᕕᑦ ᐊᐅᓱᐃᑦᑐᕐᒥ, ᐊᕐᕕᐊᓂ, ᖁᕐᓗᖅᑐᒥ ᐃᖃᓗᓐᓂᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐊᖓᔪᖅᑳᖅ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ ᐅᖃᐅᓯᕐᒥᓂ 
ᑕᑯᔪᒪᓂᕋᖅᑐᑎᒃ ᒐᕙᒪᒃᑯᑦ ᐃᓕᑕᕐᓯᖁᓪᓗᒋᑦ ᑕᒪᒃᑯᓂᖓ; ᐃᓕᑕᕐᓯᔪᓐᓇᕐᓗᑎᒃ ᖃᓄᐃᑦᑐᑦ ᐊᑲᐅᙱᓕᐅᕈᑕᐅᔪᑦ 
ᐱᓕᕆᐊᕆᒋᐊᕐᓗᒋᑦ ᐃᔨᕐᓯᒪᓇᓱᐊᙱᓪᓗᒋᑦ. 
 
ᑕᐃᒪᓐᓇ ᓅᑦᑎᕆᕗᒍᑦ ᐃᓕᓐᓂᐊᕐᑐᓕᕆᔨᒃᑯᑦ ᐊᐅᓚᑦᑎᔨᖓᓂᑦ ᐸᓐᓂᖅᑑᒧᑦ ᐊᒻᒪᓗᑦᑕᐅᖅ ᐃᓕᓴᕐᓯᓯᒪᕗᒍᑦ 
ᑖᒃᑯᐊ ᐃᖅᑲᓇᐃᔮᖑᔪᑦ, ᐊᖓᔪᖅᑳ ᐃᓕᓐᓂᐊᕐᑐᓕᕆᓂᕐᒥᑦ, ᐊᐅᓚᑦᑎᔨᐅᔪᑦ, ᐃᓕᓐᓂᐊᕐᑏᑦ 
ᖃᐅᔨᓴᕐᑕᐅᓂᖏᓐᓄᑦ ᐊᐅᓚᑦᑎᔨᐅᔪᑦ, ᐃᓕᓐᓂᐊᕐᑐᓄᑦ ᐱᓕᕆᐊᖑᔪᓄᑦ ᐊᐅᓚᑦᑎᔨᐅᔪᖅ, ᑕᒪᒃᑯᐊ 
ᑲᒪᒋᑦᑎᐊᕈᓐᓇᕐᓂᐊᕋᑦᑎᒍ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ ᐊᒻᒪᓗ ᐅᖃᕋᑖᖅᑯᖓ, ᑖᒃᑯᐊ ᐃᓚᖏᑦ 
ᑲᒪᒋᔭᐅᒋᐊᓖᑦ, ᐊᑐᖅᑕᐅᔭᕆᐊᓖᑦ ᐊᒻᒪᓗ ᖃᐅᔨᓵᖑᒋᐊᓖᑦ ᓱᕐᓗ, ᐋᖅᑭᔅᓯᒪᙱᒻᒪᑕ ᐊᒻᒪᓗ 
ᖃᐅᔨᓵᖃᕈᓐᓇᕆᐊᖃᕋᑦᑕ ᐱᓪᓗᐊᖅᑐᒥ ᐊᑦᑎᓂᖅᓴᓂᑦ ᖁᕝᕙᓯᓐᓂᓕᓐᓂ ᐱᔭᕇᕈᓐᓇᖅᓯᓂᖅᓴᐅᓂᐊᕐᖓᑕ 
ᐃᓕᓐᓂᐊᕐᑏᑦ ᖁᑦᑎᓂᖅᓴᓂᑦ ᐃᓕᓐᓂᐊᓕᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᕗᖅ ᐅᖃᖅᑯ ᑖᒃᑯᐊ ᓄᑖᖑᔪᑦ ᐃᖅᑲᓇᐃᔮᖑᔪᑦ ᐊᒻᒪᓗ ᐅᖃᐅᓯᖃᕐᖓᑦ 
ᑕᒪᒃᑯᐊ ᐃᖅᑲᓇᐃᔮᕆᔭᐅᕙᑦᑐᑦ ᑕᐃᒪᐃᑕᐅᕙᓚᐅᙱᒻᒪᑕ ᐊᒻᒪᓗᑦᑕᐅᖅ ᐱᔾᔪᑎᒋᓪᓗᒍ ᐃᓱᒫᓘᑎᐅᕙᓕᓚᐅᖅᑐᖅ 
ᐊᕐᕌᒍᒐᓴᐅᓕᖅᑐᓂᑦ. ᐃᓕᓴᕆᔭᐅᓯᒪᕗᖅ ᑕᒪᓐᓇ ᐱᔭᐅᔭᕆᐊᖃᕐᑐᓂ ᐊᒻᒪᓗ ᑖᒃᑯᐊ ᐃᖅᑲᓇᐃᔮᖑᔪᑦ 
ᓴᖅᑭᑕᐅᕗᑦ ᐊᒻᒪᓗ ᐃᓕᓴᕐᓯᓪᓗᑎᑦ ᑲᒪᓂᐊᕐᓂᖏᓐᓄᑦ ᑕᐃᒪᐃᑦᑐᓚᑦᑖᓂᑦ.  
 
ᐱᓗᐊᖅᑐᒥᑦ ᐃᓕᓐᓂᐊᕐᕕᓄᑦ ᐱᓕᕆᐊᖑᔪᓄᑦ ᖃᐅᔨᓵᖑᔪᖅ ᐃᖅᑲᓇᐃᔮᓄᑦ. ᑕᒪᓐᓇ ᓄᑖᖑᕚ 
ᓴᖅᑭᑕᐅᓚᐅᖅᓯᒪᙱᑦᑑᖅ? ᖁᔭᓐᓇᒦᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕᔅ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᖑᔪᖅ ᐃᖅᑲᓇᐃᔮᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᖑᔪᖅ ᐃᖅᑲᓇᐃᔮᖅ. ᒥᓂᔅᑕᐅᔪᖅ ᐅᖃᖅᑳ ᑖᒃᑯᐊ ᑲᒪᒋᔭᐅᓚᐅᖅᓯᒪᙱᑦᑐ 
ᐅᐊᑦᑎᐊᕈ ᑕᕝᕘᓇ ᐃᓕᓐᓂᐊᕐᑐᓕᕆᓂᕐᒧᑦ ᐱᖁᔭᖅ ᐊᐅᓇᓂᖓᓄᑦ ᐊᒻᒪᓗ ᑕᐃᒪᙵᓂᑦ ᒪᓕᑦᑕᐅᔪᖅ, 
ᐃᓕᓴᕆᔭᐅᔪᖅ ᖃᐅᔨᓵᖑᒋᐊᖃᕐᓂᖓᓄᑦ ᒫᓐᓇ. ᖁᔭᓐᓇᒦᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕᔅ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕐᕕᔅᓴᐅᕙᓪᓚᐃᕗᖅ ᐅᐊᑦᑎᐊᕈ 
ᑕᐃᒪᐃᑕᐅᓚᐅᖅᓯᒪᕙᓪᓚᐃᔫᒐᓗᐊᖅᑐ ᐸᕐᓇᐅᑕᐅᓯᒪᙱᑦᑐᒥᑦ. ᑕᐃᒪᓕ, ᐃᑉᐱᒍᓱᑉᐳᒍᓪᓕ 
ᐃᖅᑲᓇᐃᔮᖅᑕᖃᕐᓂᕐᒥᑦ ᐱᑕᖃᕐᓂᕐᒥᑦ ᐃᑲᔪᕐᓂᐊᖅᑐᒋᓪᓗᒍ ᐊᔾᔨᖃᕐᑎᑦᑎᓂᕐᒥᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
  
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖏᓪᓗ ᐃᖅᑲᓇᐃᔮᖑᔪᑦ ᑕᑯᔅᓴᐅᔪᑦ ᓄᑖᖑᔪᑦ ᐃᓕᓴᐃᔨᓂᑦ 
ᐃᓕᓐᓂᐊᑎᑦᑎᔪᓐᓇᓂᕐᒥᑦ ᐸᐃᑉᐸᖃᕐᓂᐅᔪᖅ ᐃᖅᑲᓇᐃᔮᖑᔪᖅ. ᐊᔾᔨᐅᖏᑦᑐᒥᑦ ᐸᐃᑉᐹᖃᕆᐊᖃᙱᒻᒪᑖ 
ᐃᓕᓴᐃᔨᐅᔪᓐᓇᓂᕐᒧᑦ? 

ᖃᐅᔨᒍᒪᑐᐃᓐᓇᖅᑯᖓᓕ ᐃᓕᓴᐃᔩᑦ ᐃᓕᓐᓂᐊᕐᓂᕆᔭᕆᐊᖃᕐᑕᖏᑦ ᐃᓕᓐᓂᐊᑎᑦᑎᔪᓐᓇᓂᕐᒧᑦ 
ᖃᓄᐃᓕᐅᕐᓂᐊᕐᒪᖔ? ᖃᐅᔨᓇᓱᐊᕐᖓᑖ ᐊᓯᔾᔩᓂᕐᒥᑦ ᑭᓱᓂᑦ ᐃᓕᓐᓂᐊᕐᓯᒪᔭᕆᐊᖃᕐᓂᖏᓐᓄᑦ 
ᐃᓕᓴᐃᔨᐅᒐᓱᓐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᖑᔪᖅ ᐃᓕᓐᓂᐊᑎᑦᑎᓂᕐᒧᑦ ᐃᖅᑲᓇᐃᔮᖑᔪᑦ ᒐᕙᒪᒃᑯᓐᓂ 
ᑭᓯᐊᓂᓕ ᐃᖅᑲᓇᐃᔭᖃᑎᖃᕐᓂᖅᓴᐅᕗᑦ ᐃᓕᓴᐃᔩᑦ ᑲᑐᔾᔨᖃᑎᒌᒃᑯᖏᓪᓕ ᐱᓇᓱᐊᕐᓂᕐᒧᑦ ᐱᔭᐅᔭᕆᐊᖃᕐᑐᓄᑦ 
ᑕᕝᕙᓂ ᐅᓪᓗᒥᐅᔪᖅ ᐋᖅᑭᔅᓯᒪᔪᖅ ᐃᓕᓐᓂᐊᕐᓂᓕᕆᔨᒧᑦ ᐱᖁᔭᖅ ᐊᒻᒪᓗᑦᑕᐅᖅ ᐊᖏᕈᑎᐅᔪᒧᑦ ᐃᖅᑲᓇᐃᔭᖅᑎᑦ 
ᑲᑐᔾᔨᖃᑎᒌᖓᑦ ᒪᓕᒐᖏᓐᓂᓪᓗᑦ ᒪᓕᑦᑕᐅᒐᓗᐊᕐᒪᖔᑕ ᑕᕝᕙᓂ ᑮᓇᐅᔭᓕᐊᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᐅᔪᖅ ᐊᓯᔾᔩᓂᕐᒥᑦ ᐊᑐᖅᑕᐅᔭᕆᐊᓕᓐᓂᑦ ᐋᖅᑮᒐᓱᒻᒪᑖ ᐃᓕᓴᐃᔨᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ. ᐃᓕᓴᐃᔨᐅᔪᑦ ᐸᐃᑉᐹᖃᕐᑎᑕᐅᖏᓐᓇᕆᐊᖃᕐᖓᑕ. 
ᑕᒪᓐᓇ ᐅᖃᐅᓯᕆᔭᐅᓚᐅᖅᑯ ᑲᑐᔾᔨᖃᑎᒌᖑᔪᑦ ᐃᓕᓴᐃᔨᓄᑦ ᑲᑎᒪᑎᓪᓗᒋᑦ ᑕᒫᓂ ᐊᒻᒪᓗ ᑕᒪᓐᓇ 
ᐸᐃᑉᐹᖃᕐᓂᐅᔪᖅ ᐱᓕᕆᐊᖑᔪᖅ. ᑕᐃᒪ, ᐊᓯᔾᔩᓂᕐᒥᑦ ᐋᖅᑮᒐᓱᙱᓚᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᑐᑐ. G-17, ᐃᓕᓐᓂᐊᓂᓕᕆᔨᒃᑯᑦ ᓇᐃᓇᖅᓯᒪᔪᖅ. 
ᐃᓕᓐᓂᐊᕈᑎᐅᔪᓄᑦ ᐊᒻᒪᓗ ᐃᓕᓐᓂᐊᕐᕕᐅᔪᓄᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᕈᒪᓕᖅᑯᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᒋᐊᖅᑎᑦᑎᓯᒪᔪᖃᖅᑯ ᓄᖅᑲᕈᒪᓕᖅᑐᒥᑦ ᐋᔩᒍᑕᐅᔪᓐᓇᕋᓂ. ᓈᒻᒪᓴᖅᑐᑦ 
ᐱᖁᔨᕗᖔᒥᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᒻᒪᒃᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᓂᑯᕕᓐᓂᐊᖅᐳᖓ ᓄᖅᑲᐅᓯᕐᓗᑕ. ᖁᔭᓐᓇᒦᒃ, ᒥᓂᔅᑕ 
ᐊᒻᒪᓗ ᐃᖅᑲᓇᐃᔭᖅᑎᖏᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᖏᓪᓗᓯ. ᑲᑎᒪᔾᔪᑎ 21. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᑎᓪᓗᒋᑦ. ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᔅᓴᖅ 21: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᖅᓯᒪᓕᕐᒪᑕ ᐱᖁᔭᒃᓴᒥᒃ 8-ᒥᒃ ᐊᒻᒪᓗ 
ᑮᓇᐅᔭᑦ ᓇᓚᐅᑦᑖᖅᑕᐅᓯᒪᔪᓂᒃ ᐊᒻᒪᓗ ᓄᖅᑲᕈᒪᓕᖅᑐᑎᑦ. ᐊᒻᒪᓗ ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᓕᐊᖏᑦ 
ᑲᑎᒪᑐᐃᓐᓇᑎᓪᓗᒋᑦ ᓈᒻᒪᒋᔭᐅᓗᑎᑦ. ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᖅᑐᖃᖅᓯᒪᒻᒪᑕ. ᑭᓇ ᐊᐃᑉᐲᕙ? ᑲᑦᑐᒃ. ᐱᖁᔨᕗᖔᕈᑦ 
ᑲᔪᓯᑐᐃᓐᓇᕈᓐᓇᖅᓯᒻᒪᑦ. ᓈᒻᒪᓴᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᓈᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᑦ ᖃᐅᑉᐸᒧᑦ. 
ᑎᑎᕋᖅᑎ. 

 
ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᖅᑕᐅᓂᖏᑦ ᖃᐅᑉᐸᑦ ᑲᑎᒪᔾᔪᑎᐅᓛᖅᑐᑦ ᑲᑎᒪᔨᕋᓛᑦ ᐊᔭᐅᖅᑏᑦ 
ᐱᒋᐊᓛᖅᑐᑦ 9-ᔫᖅᑲᑦ ᐅᓪᓛᒃᑯᑦ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓕᕐᒥᓗᑎᑦ 11-ᒥ ᐅᓪᓛᒃᑯ ᐱᒋᐊᕐᓗᑎᑦ. 
ᖁᔭᓐᓇᒦᒃ. 
 
ᐅᓪᓗᒥ ᑲᑎᒪᔾᔪᑎᒃᓴᐃᑦ ᓯᑕᒻᒥᕐᒥ, ᒫᑦᓯ 3-ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

• ᓴᖅᑭᑕᐅᔪᒃ ᑎᑎᖅᑲᒃ 52 – 2(2) 

• ᒪᓕᒐᒃᓴᖅ 8 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᑉᐸᑦ ᑲᑎᒪᒋᐊᓯᒃᑲᓐᓂᓛᖅᑐᒍᑦ ᕿᑎᖅᑯᑕᐅᓕᖅᐸᑦ, ᒫᑦᓯ 03, 2005 1:30-
ᑉᐸᑦ ᐅᓐᓄᓴᒃᑯᑦ ᐱᒋᐊᕐᓗᑕ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:04-ᒨᖅᑎᓪᓗᒍ ᓯᕿᙳᔭᖓᑦ.



 

 

 


